
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᐅᑐᐱᕆ 21, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, 
ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 
ᒪᐃᓐ, ᐅᖃᖅᑎ ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, 
ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, 
ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 
ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:31ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᐊᐱᕆᕙᕋ ᒪᓕᒐᓕᐅᖅᑎ ᖁᐊᓴ ᑐᒃᓯᐊᕐᓂᒃᑯᑦ 
ᐅᒃᑯᐃᖅᓯᔫᓪᓗᐊᕈᕕᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖃᒪᓂᑦᑐᐊᕐᒥᐅᑕᐃᑦ ᓄᓇᕗᑦᒥᐅᑕᐃᑦ 
ᑐᓐᖓᓱᒋᑦᑎ, ᓈᓚᒃᑐᑦ ᑕᐅᑐᒃᑐᑦ ᒪᓕᒐᓕᐅᖅᑏᑦ 
ᐱᓕᕆᓂᐊᓕᕐᒥᑎᓪᓗᒋᑦ ᐅᑉᓗᒥ ᐃᑯᕝᕕᒃ 21, 
2019.  
 
ᑲᑎᒪᔾᔪᑎᒃᓴᑉᑎᓐᓄᑦ ᑲᔪᓯᓗᑕ. ᒥᓂᔅᑕᐃᑦ 
ᐅᖃᐅᓯᒃᓴᖏᑦ. ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 281 - 5(2): ᓄᓇᕗᒻᒥ 

ᓇᓄᓕᕆᓂᕐᒧᑦ ᐊᐅᓚᑦᓯᖃᑎᖃᕐᓂᕐᒧᑦ 
ᐸᕐᓇᐅᑎᐅᑉ ᖃᓄᐃᓕᖓᓂᖓ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 
ᐊᕐᕕᐊᕐᒥᐅᑦ ᐅᑉᓗᒃᑰᑦᑎᐊᖅᐸᒃᑲ. ᐊᒻᒪ 

ᐊᕐᕕᐊᕐᒥᐅᑦ ᐅᑉᓗᒥ ᓂᕈᐊᕐᓇᐅᖕᒪᑦ 
ᓂᕈᐊᕆᐊᖅᑐᕈᒫᖅᐳᓯ.  
 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᐳᖓ 
ᑐᓴᖅᑎᑦᑎᔭᕆᐊᒃᓴᖅ ᑖᒃᑯᐊ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᐋᖅᑭᒃᓯᒪᔭᖓᑦ ᓄᓇᕗᒻᒥ 
ᓇᓄᓕᕆᓂᕐᒧᑦ ᑲᒪᔨᐅᖃᑎᒐᑉᐸᖏᑦ ᑕᕝᕙᓂ 
ᐸᕐᓇᐅᒻᒥ ᑖᒃᑯᐊ ᐊᕐᓇᐃᓗ ᐊᖑᑏᓪᓗ 
ᐊᔾᔨᒌᒍᓐᓃᕐᓂᖏᑦ ᑐᒃᓯᕋᖅᑕᐅᖃᑦᑕᓚᐅᕐᒪᑕ 
ᓄᓇᕗᒻᒥᐅᓂᒃ. ᑖᓐᓇ ᐊᕝᕙᓪᓗᐊᖏᓐᓂᒃ 
ᐊᕐᓇᓪᓗᓐᓂᒃ ᐱᔪᓐᓇᕐᓂᐊᖅᑐᑦ ᑕᕝᕙᓂ ᓄᓇᕗᑦ 
ᐊᑖᕐᕕᖕᒥ. . .  
 
>>ᐸᑦᑕᑐᖅᑐᑦ 
 
. . . ᑖᒃᑯᓄᖓ ᓇᓄᖃᕐᓂᓕᒫᖓᓂᒃ ᓄᓇᕗᒻᒥ 
ᓄᓇᑖᕐᕕᐅᓯᒪᔪᒥᒃ. ᑕᐃᒫᒃ ᑐᑭᖃᖅᐳᖅ. ᓄᓇᓖᑦ 
ᐊᕝᕙᓪᓗᐊᖏᓐᓂᒃ ᑖᒃᑯᓂᖓ ᓇᓐᓄᕆᐅᖅᓴᔪᓄᑦ 
ᐊᕐᓇᓂᒃ ᐱᔪᓐᓇᕐᓂᐊᓕᖅᑐᑦ.  
 
ᐅᖃᖅᑏ, ᐊᑐᓕᖅᑕᐅᑎᓪᓗᒍ ᓄᓇᕗᒻᒥ ᓇᓄᕐᓂᒃ 
ᑲᒪᔨᐅᖃᑕᐅᓂᕐᒧᑦ ᐸᕐᓇᒃᐳᑦ ᐊᕙᑎᓕᕆᔨᒃᑯᑦ 
ᓴᖅᑭᔮᖅᑎᑦᑎᖕᒪᑕ ᐱᓕᕆᓯᒪᓂᕐᒥᓂᒃ 
ᐃᑲᔪᖅᑐᐃᓂᕐᒧᑦ ᐊᖑᓇᓱᖕᓂᕐᒥᒃ ᐊᒻᒪᓗ 
ᓯᕗᓂᒃᓴᒧᑦ ᓄᓇᕗᒻᒥ ᓇᓐᓄᖃᑦᑕᕈᓐᓇᖁᓪᓗᒋᑦ. 
 
ᖁᔭᓐᓇᒦᕈᒪᓪᓗᒋᑦ ᑕᕝᕙᓂ ᐱᓕᕆᖃᑕᐅᓚᐅᖅᑐᑦ 
ᐊᒻᒪᓗ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ 
ᐊᖑᓇᓱᒃᑎᓂᒃ ᐃᓐᓇᕐᓂᒃ ᐊᒻᒪᓗ ᓄᓇᖃᖅᑐᓂᒃ 
ᑖᓐᓇ ᐱᕙᓪᓕᐊᑎᓪᓗᒍ ᐸᕐᓇᐅᑦ. ᑖᓐᓇ ᐱᓕᕆᕕᒃ 
ᖁᔭᓕᕙᕗᑦ ᓄᓇᕗᒻᒥᐅᑦ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐊᒻᒪᓗ ᐱᓕᕆᐊᖃᑕᐅᔪᒪᓂᖅ 
ᑲᔪᓯᑎᓪᓗᒋᑦ ᑖᔅᓱᒥᖓ ᐱᒻᒪᕆᐅᔪᒥᒃ ᐸᕐᓇᐅᒻᒥᒃ 
ᓇᓄᓕᕆᓂᕐᒥᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ 

ᓄᓇᓕᖕᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ, ᒥᓂᔅᑐ 
ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 282 - 5(2): ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᖅ (ᑯᓱᒐᖅ) 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᑲᖏᖅᖠᓂᕐᒥᐅᓪᓗ 
ᓄᓇᕗᒻᒥᐅᑕᐅᖃᑎᕗᓪᓗ ᐅᑉᓗᒃᑰᖅᐸᒃᑲ. 
 
(ᑐᓵᔨᑎᒍᑦ) ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕐᓂᕐᒧᑦ 
ᑲᔪᓯᑦᑎᐊᕐᓂᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑐᑦ 
ᐊᕐᕌᓂ ᖃᐅᔨᒪᔪᐃᓐᓇᐅᔪᓂᒃ ᓄᑖᒥᒃ 
ᑐᖏᓕᖅᑖᓚᐅᕋᒪ ᐊᒻᒪᓗ ᓯᕗᓪᓕᖅᐹᒥᒃ ᑖᒃᑯᓂᖓ 
ᐃᓄᓐᓂᒃ ᐃᖅᑲᓇᐃᔭᒃᑲᓐᓂᖁᔨᔪᑦ. ᑎᓴᒪᑦ 
ᐱᔭᕇᑦᑎᐊᖅᓯᒪᔪᒻᒪᕇᑦ ᐅᖃᐅᓯᒋᒻᒪᒋᑦ.  
 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐃᓄᓐᓂᒃ 
36-ᓂᒃ ᐃᓚᒋᐊᖅᓯᒪᓕᖅᑐᑦ. . . 
 
>>ᐸᑦᑕᑐᖅᑐᑦ 
 
. . .108-ᒥᒃ 144-ᓄᑦ ᑕᖅᑭᓄᑦ ᑎᓴᒪᐅᕋᑖᖅᑐᓂᒃ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
ᐱᔭᕇᖅᓯᒍᓐᓇᖅᓯᒪᔪᑦ ᐃᑲᔪᖅᓯᖅᑕᐅᓪᓗᖓ 
ᒥᓂᔅᐅᑕᐅᖃᑎᓐᓄᑦ. 22-ᓂᒃ ᐃᓄᓐᓂᒃ 
ᑎᒃᑯᐊᖅᓯᔪᒍᑦ 
ᐃᖅᑲᓇᐃᔭᑲᐃᓐᓇᖅᑐᐃᓐᓇᐅᓚᐅᖅᑐᑦ 
ᐃᖅᑲᓇᐃᔭᑲᐃᓐᓇᖅᑐᓂᒃ ᑖᕗᓐᖓᓕᒫᖅ 
ᐃᖅᑲᓇᐃᔭᕐᓂᐊᓕᖅᑐᓂᒃ ᓄᓇᕗᒻᒥ. 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᐱᓕᕆᕕᐅᑉ 
ᑲᔪᓯᓂᐊᖅᐳᑦ ᓇᐅᑦᓯᖅᓱᐃᓐᓇᕐᓗᑦ 
ᓯᕗᓂᖓᓃᓐᓇᕈᔪᒃᑯᑦ ᑖᔅᓱᒧᖓ. 
 
ᐊᒻᒪᓗᒃᑲᓐᓂᖅ ᐊᐅᔭᐅᕋᑖᖅᑐᒥ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᐅᔭᒃᑯᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓐᓂᐊᖅᑎᓂᒃ 81  
ᐳᓴᖑᓪᓗᑎᒃ ᐃᓄᐃᑦ. ᑖᓐᓇ ᐱᐅᔪᒻᒪᕆᐅᒻᒪᑦ 

ᓴᖅᑭᑎᑦᑎᓗᓂ ᐃᓄᓐᓄᑦ ᒪᒃᑯᒃᑐᑦ ᒐᕙᒪᒃᑯᓐᓄᑦ 
ᐃᓱᒪᒋᔭᖃᖁᓪᓗᒋᑦ ᓯᕗᓂᒃᓴᒥ. ᒥᓂᔅᑕᐅᑉ ᑐᖏᓕᐊ 
ᑎᑎᖅᑲᐅᓯᐊᓚᐅᖅᑐᖅ ᐊᔾᔨᓐᖑᐊᓂᓪᓗ ᐊᐅᔭᒃᑯᑦ 
ᑐᓴᖅᑎᑦᑎᓪᓗᑎᒃ ᑖᒃᑯᐊ ᐃᑲᔪᕐᓂᕆᔭᖓ 
ᐱᓕᕆᕕᒻᒧᑦ. 
 
ᑐᓪᓕᐊ ᐃᓚᒋᐊᕈᑎᒋᓗᒍ ᓯᕗᓕᖅᑎᔅᓴᐃᑦ ᓄᓇᕗᑦ 
ᒐᕙᒪᒃᑯᑦ ᐱᓕᐊᖓ ᓴᖅᑭᑎᑦᑎᓯᒪᓕᖅᐳᒍᑦ 
ᐱᓕᕆᕕᐅᑉ ᐃᓄᓐᓄᑦ ᐊᒻᒪᓗ 14 
ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᕐᓂᐊᕐᓗᑎᒃ ᒪᕐᕉᖕᓄᑦ 
ᐃᖅᑲᓇᐃᔭᖅᐸᒌᖅᑐᓄᑦ ᓯᕗᓕᒃᓴᐅᓂᕐᒥᒃ 
ᐃᓕᓐᓂᐊᓯᓐᓈᑦ. ᖁᕕᐊᓱᑉᐳᖓᓗ ᑖᒃᑯᐊᓗ 
ᓇᓗᓇᐃᖅᑕᐅᓯᒪᔪᑦ ᖃᐅᔨᒪᔨᒻᒪᕆᐅᓪᓗᑎᒃ 
ᐊᐅᓚᑦᓯᓪᓗᑎᓪᓗ ᐊᖓᔪᖅᑳᖑᓪᓗᑎᓪᓗ. 
 
ᐱᖓᔪᖓᓐᓂᒃ, ᐅᖃᖅᑏ, ᓄᓇᓕᓐᓄᑦ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᖏᔪᖅᑲᐅᑎᖓᑦ 
ᐊᑕᐅᓯᕐᒥᒃ ᐃᓚᒋᐊᖅᓯᒪᔪᑦ ᐃᖅᑲᓇᐃᔮᖅᑖᕋᓱᓐᓂᖅ 
ᐊᑭᑦᑐᕋᐅᑎᔪᓪᓗ ᑖᒃᑯᓄᖓ ᐊᑭᑐᔪᖅᑐᖅᑐᓄᑦ 
ᐊᒻᒪᓗ ᑲᔪᓯᔪᓐᓇᖅᑐᓂᒃ ᐱᓕᕆᕕᑦᑎᓐᓄᑦ 
ᐊᕐᕌᒍᓄᑦ 18-ᓄᑦ ᐊᒻᒪᓗ ᐃᒻᒥᓂᒃ 
ᐃᓕᓐᓂᐊᖅᐸᓪᓕᐊᖅᑐᖅᐸᓪᓕᐊᓪᓗᑎᒃ 
ᖁᕝᕙᖅᐸᓪᓕᐊᓂᕐᒧᑦ. 
 
ᑭᖑᓪᓕᖅᐹᒥᒃ ᐊᒻᒪᓗ 
ᖁᕝᕙᕆᐊᕐᓂᒻᒪᕆᐅᓚᐅᖅᑐᖅ ᑖᓐᓇ ᓴᓂᕐᕙᐃᓂᖅ 
ᐃᖅᑲᓇᐃᔮᒥᒃ ᐃᓄᓐᓄᑦ ᐃᖅᑲᓇᐃᔭᖅᑎᑦᑎᓂᕐᒧᑦ 
ᖃᐅᔨᒃᑲᐃᓂᕐᒧᓪᓗ. ᑖᓐᓇ ᐃᓅᔪᖅ ᑲᔪᓯᓂᐊᖅᑐᖅ 
ᐱᓕᕆᕕᑦᑎᓐᓂ ᐃᓄᓐᓂᒃ 
ᐃᖅᑲᓇᐃᔭᓕᖅᑎᑦᑎᒃᑲᓐᓂᕐᓂᕐᒧᑦ 
ᐱᒋᐊᖅᑎᑦᑎᓗᑎᒃ ᐱᓕᕆᖃᑕᐅᓗᑎᒃ 
ᐱᓕᕆᖃᑕᐅᓗᑎᓪᓗ ᓇᐅᖅᑎᖅᓱᕐᓗᑎᒃ 
ᐱᓕᕆᐊᖑᔪᓂᒃ ᓄᓇᓕᓐᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑏᑦ ᐃᓄᓐᓂᒃ ᐃᖅᑲᓇᐃᔭᕐᓂᕐᒧᑦ 
ᐸᕐᓇᐅᒻᒧᑦ. 
 
ᐅᖃᖅᑏ, ᑕᒪᓐᓇ ᐱᐅᔪᒻᒪᕆᐅᒻᒪᑦ 
ᓴᖅᑭᑦᑎᕙᓪᓕᐊᓂᐊᖅᐳᖓ ᐃᓄᓐᓄᑦ 
ᐊᑐᐃᓐᓇᕈᕐᓗᒋᑦ ᐊᒻᒪᓗ 

ᓄᓇᕗᒻᒥᐅᓕᒫᓂᒃ ᐃᑲᔪᖅᑐᕐᓗᒋᑦ 
ᐃᖅᑲᓇᐃᔭᖅᑎᖏᓐᓂᒃ ᓇᒻᒥᓂᖅ 
ᐱᓕᕆᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᒪᓕᒐᓕᕆᓂᕐᒧᑦ, ᒥᓂᔅᑐ 
ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 283 - 5(2): ᕿᑭᖅᑕᓂ 

ᒪᒥᓴᐃᕕᒃᓴᒧᑦ ᑐᓴᒐᒃᓴᖅ ᓴᓇᔭᐅᓂᖓᓄᑦ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᒪᒥᓴᐃᓂᕐᒧᑦ 
(ᑐᑭᓯᓇᖏᑦᑐᖅ) ᐊᒻᒪᓗ ᐱᔭᕇᕐᓂᐊᖅᑐᑎᒃ ᔫᓂ 
2022-ᒥ.  
 
ᐅᖃᖅᑏ, ᖁᕕᐊᓱᓗᐊᓐᖑᐊᖅᐳᖓ 
ᑐᓴᖅᑎᑦᑎᔭᕆᐊᒃᓴᖅ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ ᐊᕐᕌᒎᕋᑖᖅᑐᒥ 24 
ᐳᓴᒦᓕᕐᒪᑦ, ᖁᕝᕙᓯᓐᓂᖅᓴᐅᓪᓗᓂ 
ᖃᔅᓰᓇᐅᓛᓐᖑᖅᑎᑕᐅᓯᒪᔪᒥᒃ 20 ᐳᓴᒥᒃ 
ᐱᔭᕆᐊᖃᖅᑎᑕᐅᓯᒪᔪᖅ ᑳᓐᑐᕌᑎᒍᑦ. 
 
ᖄᒃᑲᓐᓂᐊᒍᓪᓗ 8 ᐊᖑᑏᑦ ᒪᑭᒋᐊᕐᕕᖕᒥ 
ᐃᖅᑲᓇᐃᔭᖅᑎᑕᐅᓚᐅᖅᐳᑦ ᓴᓇᒋᐊᕐᓂᐅᔪᒥ 
ᓴᓇᖃᑕᐅᖁᓪᓗᒋᑦ. ᑕᒪᓐᓇᓗ ᓴᓇᓂᖅ 
ᐱᒋᐊᒃᑲᓐᓂᓕᕐᒥᒍᓂ ᐅᑭᐅᖑᓂᐊᖅᑐᖅ ᐃᓄᐃᑦ 
ᐃᖅᑲᓇᐃᔮᒃᓴᖅᑕᖃᒃᑲᓐᓂᖅᑎᑕᐅᓂᐊᖅᐳᑦ. 
ᑕᒪᓐᓇᓗ ᓴᓇᑎᑦᑎᓂᖅ 
ᐱᓕᒻᒪᒃᓴᕈᑕᐅᑦᑎᐊᖅᐸᒃᐳᖅ ᐊᔪᕈᓐᓃᕈᑎᑖᕐᓂᕐᒥᒡᓗ 
ᐅᑎᑦᑎᐊᕈᓐᓇᑦᑎᐊᖁᓪᓗᒋᑦ ᐃᓅᖃᑎᒥᓄᑦ 
ᓄᓇᖁᑎᒥᓐᓂᒃ ᐱᔭᕇᕈᑎᒃ ᑕᒪᑐᒥᖓ. 
ᑖᒃᑯᐊ ᑎᒍᔭᐅᓯᒪᔪᐃᑦ ᐊᑭᓕᖅᓱᖅᑕᐅᕗᑦ  
ᓴᓇᖃᑕᐅᓂᖏᓐᓄᑦ ᐃᑲᔪᕈᓐᓇᖅᓯᓂᐊᕐᒪᑕ 
ᐃᓚᒋᔭᒥᓂᒃ ᑎᒍᔭᐅᓯᒪᓂᕐᒥᓂᒃ.  
 

ᑖᓐᓇ ᐱᓕᕆᐊᖅ ᐃᑲᔪᖅᓱᐃᖕᒪᑦ ᐅᖃᐅᓯᕆᓯᒪᔪᒥᒃ 
ᑐᕌᖅᑕᕗᑦ ᑎᓕᔭᐅᓯᒪᔾᔪᑎᑦᑎᓐᓂ ᐱᕚᓪᓕᕈᑎᕗᑦ 
ᑕᒪᒃᑯᐊ ᐱᖁᑎᕐᔪᐊᕗᑦ ᐊᒻᒪ ᑮᓇᐅᔭᓕᐅᕋᓱᖕᓂᕐᒧᑦ 
ᐃᑲᔪᖅᓱᐃᓪᓗᑎᒃ ᓈᒻᒪᒃᑐᒃᑯᑦ ᓯᕗᓂᒃᓴᒥᒃ 
ᐃᓄᖁᑎᑦᑎᓐᓄᑦ ᓄᓇᓕᒃᐳᑦ ᐊᒻᒪᓗ ᓄᓇᕗᑦ. 
ᑖᓐᓇ ᐱᖁᑎᕐᔪᐊᖅ ᐊᑐᐃᓐᓇᐅᒃᑲᓐᓂᕐᓂᐊᕐᒪᑦ 
ᐱᔨᑦᑎᕋᕐᓂᕐᒧᑦ ᑎᒍᔭᐅᓯᒪᔪᓄᑦ ᓄᓇᕗᓐᓂᒥᐅᑦ. 
(ᑐᓵᔨᑎᒎᕈᓐᓃᖅᑐᖅ) ᖁᐊᓇ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑐ 
ᐃᓄᓕᕆᔨᒃᑯᓐᓄᑦ ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᑉ ᐅᖃᐅᓯᖓ 284 - 5(2): ᑲᓇᑕᒥ 

ᑎᒍᐊᓐᖑᐊᖅᑐᓕᕆᓂᕐᒧᑦ ᐱᓇᓱᐊᕈᓯᖅ 
(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᓇᑯᕐᒦᒃ, 
ᐅᖃᖅᑎᑦᓯᔩ. ᐊᓕᐊᓇᐃᑦᑕᐅᖅ ᑖᒃᑯᐊ 
ᖃᓂᒪᓚᐅᖅᑐᑦ ᐅᕙᓃᒻᒪᑕ.  
 
ᐅᖃᖅᑎᑦᓯᔩ, (ᑐᓵᔨᑎᒍᑦ) ᐊᕐᕌᒍᑕᒫᑦ ᐃᓄᓕᕆᔨᒃᑯᑦ 
ᖁᕕᐊᓱᒍᑎᖃᖃᑦᑕᕐᒪᑕ ᑲᓇᑕᓕᒫᒥ 
ᑎᒍᐊᓐᖑᐊᖃᖃᑦᑕᖅᑐᓪᓗ ᐊᑦᑑᕙ ᐱᖓᔪᖓᓂ 
ᑕᒫᓃ ᐱᓇᓱᐊᕈᓯᕐᒥ ᐱᕕᖃᕐᒪᑦ. ᐃᓕᓴᖅᓯᕕᐅᔪᑦ 
ᖁᔭᒋᓗᒋᓪᓗ ᑎᒍᐊᓐᖑᐊᖃᖃᑦᑕᖅᑐᑦ ᓄᓇᕗᑦ 
ᓇᒡᓕᒍᓱᓐᓂᖏᓐᓄᑦ ᐱᓕᕆᔪᒪᑦᑎᐊᕐᓂᖏᓐᓄᓪᓗ 
ᓱᕈᓯᕐᓄᑦ ᒪᒃᑯᑦᑐᓄᓪᓗ ᐸᖅᑭᔭᐅᔪᓄᑦ. ᑲᓇᑕᓕᒫᒥ 
ᖁᕕᐊᓲᑎᒋᓗᒍ ᓄᓇᕗᒻᒥ ᑎᒍᐊᓐᖑᐊᖃᖃᑦᑕᕐᓂᖅ 
ᑕᐃᒪ ᐱᓕᕆᕝᕕᐅᔪᑦ ᖁᔭᓐᓇᒦᕐᓂᖃᖃᑦᑕᖅᐳᑦ 
ᓄᓇᕗᓕᒫᒥ.  
 
ᐅᖃᖅᑏ, 135-ᖏᓐᓃᒻᒪᑕ ᑎᒍᐊᓐᖑᐊᖃᖃᑦᑕᖅᑐᑦ 
ᓄᓇᕗᒻᒥ ᑖᒃᑯᐊᓗ ᐱᓕᕆᖃᑦᑕᖅᑐᒻᒪᕆᐅᓪᓗᑎᒃ 
ᐱᔨᑦᑎᕋᕐᓂᑦᑎᓐᓂ ᓴᖅᑭᔮᖅ ᐊᑦᑕᕐᓇᖏᑦᑐᒥᒃ 
ᓇᓪᓕᓇᖅᑐᒥᓪᓗ ᓱᕈᓯᑦᑎᓐᓄᑦ ᒪᒃᑯᒃᑐᑎᓐᓄᓪᓗ  
ᑖᓐᓇ ᐱᖃᓯᐅᔾᔨᔪᖅ ᐃᓚᔮᖏᓐᓂᒃ ᐱᓕᕆᖃᑎᓂᒃ. 
ᑖᒃᑯᐊᓗ ᓂᕈᐊᕆᔭᐅᓂᖅᐹᖑᖅᑳᖃᑦᑕᕐᒪᑕ 

ᑎᒍᐊᓐᖑᐊᖃᖃᑦᑕᕐᓂᕐᒧᑦ. 
 
ᐱᓕᕆᕕᒐ ᐅᖃᕈᑎᓗᒍ, ᖁᔭᓐᓇᒦᕈᒪᕙᒃᑲ 
ᓄᓇᕗᒻᒥ ᑎᒍᐊᓐᖑᐊᖃᑦᑕᖅᑐᑦ 
ᐃᑲᔫᑎᖃᑦᑎᐊᖃᑦᑕᕐᒪᑕ ᐊᒻᒪᓗ 
ᑲᔪᖏᖅᓴᑦᑎᐊᖅᐸᕗᑦ ᓄᓇᕗᒻᒥᐅᑦ 
ᐃᓱᒪᒃᓴᖅᓯᐅᖁᓪᓗᒋᑦ ᑎᒍᐊᓐᖑᐊᕈᒪᒐᔭᕐᒪᖔᑕ 
ᐅᓪᓗᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᓯᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ, 
ᒥᓂᔅᑐ ᓇᑦᓯᖅ. 
  
ᐊᖓᔪᖅᑳᑉ ᐅᖃᐅᓯᖓ 285 - 5(2): 

ᑐᓐᖓᕕᓕᐅᕆᐊᓐᖓᕐᓂᖓᓄᑦ 
ᖁᕕᐊᓲᑕᐅᓂᖓ ᕿᑎᕐᒥᐅᓂ 
ᓯᓚᑦᑐᓴᕐᕕᒃᓴᒧᑦ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒃᑰᖅᐸᒃᑲ ᓇᐅᔮᕐᒥᐅᑕᐃᓪᓗ ᓴᓪᓕᕐᒥᐅᑕᐃᓪᓗ 
ᐃᖃᓪᓕᐊᕐᕙᓗᒃᑐᐊᓐᓅᖃᑦᑕᓕᕐᒥᖕᒪᑕ ᑕᐃᒪᑐᖅ 
ᓇᐅᔮᕐᒥᐅᑕᑯᓗᖕᒥᒃ ᐃᖃᓗᖕᒥᒃ ᑕᒧᐊᓚᖓ ᐅᓪᓛᖅ 
ᐅᓪᓗᒥ. ᓴᓪᓕᕐᒥᐅᑦ ᓴᓪᓕᕐᒥᓪᓗ.  
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑖᒃᑯᐊ 
ᓯᓚᑦᑐᖅᓴᕐᕕᒃᑯᑦ ᑕᐃᑲᓂ ᕿᑎᕐᒥᐅᓂ 
ᐃᓕᓐᓂᐊᕐᕕᑦᓴᒥᓂᒃ ᐱᓕᕆᖕᒪ.ᑕ 
ᓴᓇᔭᐅᕙᓪᓕᐊᓕᕐᒪᑦ ᑕᐃᓐᓇ. ᐊᒃᓱᐊᓗᒃ 
ᓴᕆᒪᒋᔭᕗᑦ. ᐊᒃᑑᕙ 2-ᖑᑎᓪᓗᒍ ᑖᓐᓇ 
ᓯᕗᓕᖅᑎᕗᓪᓗ ᐊᒻᒪᓗ ᒥᓂᔅᑐ ᐃᖃᓪᓗᐊᖅ 
ᒪᓕᒐᓕᐅᖅᑎᖓᑦ ᐃᖃᓗᒃᑑᑦᓯᐊᕐᒥᐅᑦ ᑕᐃᑲᓂ 
ᐳᐊᕐᕆᔭᕐᓂᖃᓚᐅᕋᑦᑕ. ᑕᐃᒃᑯᓂᖓ ᐃᓚᖃᖅᓱᑕ 
ᕕᐅᓇ ᕙᑲᓐᑯᐊᕆ ᐊᒻᒪᓗ ᐋᒡᓇᔅ ᕗᓚᕗᒃ. 
ᐊᒃᓱᐊᓗᒃ ᖁᕕᐊᓇᓚᐅᖅᑐᖅ ᑕᐃᑲᓃᒃᑲᑦᑕ 
ᖁᔭᓐᓇᒦᖅᐹᒃᑲᓗ ᑖᒃᑯᐊ 
ᑕᐃᑲᓃᖃᑎᒋᔪᓐᓇᓚᐅᕋᒃᑭᒃ ᐅᖃᖅᑏ.  
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐱᖁᑎᕐᔪᐊᖅ $18.4 
ᒥᓕᐊᓐ ᑮᓇᐅᔭᖃᖅᑎᑦᑎᖕᒪᑦ ᐊᕕᒃᑐᖅᓯᒪᔪᑦ 
ᓄᓇᕗᓕᒫᒧᓪᓗ ᐱᔭᕇᖅᑕᐅᕕᒋᒐᔭᓐᖑᐊᖅᑕᖓᓕ  
ᐅᑭᐅᖓᓂ 

2021. ᐃᖅᑲᓇᐃᔭᖅᑏᑦ ᓯᓚᑦᑐᖅᓴᕐᕕᖕᒥ 
ᐱᓕᕆᐊᖅᑖᑦᑎᐊᕐᓂᐊᖅᐳᑦ ᑖᒃᑯᓇᓐᖓᑦ 
ᒐᕙᒪᒃᑯᓐᓂ ᐱᔨᑦᑎᖅᑎᒃᑯᓐᓂᒃ ᐊᒻᒪᓗ 
ᑮᓇᐅᔭᓕᕆᔨᓄᑦ ᑖᓐᓇ ᐱᓕᕆᐊᖑᔪᖅ 
ᐊᖑᒻᒪᑎᖁᓪᓗᒍ ᑮᓇᐅᔭᖏᑦᑎᒍᓪᓗ 
ᐊᖑᒻᒪᑎᖁᓪᓗᒍ.  
 
ᐅᖃᖅᑏ, ᑖᓐᓇ ᐱᖁᔭᕐᔪᐊᖅ ᐊᓯᔾᔩᓂᐊᕐᒪᑦ 
ᑖᒃᑯᓄᖓ ᐳᖅᑐᓂᖅᓴᓂᒃ ᐃᓕᓐᓂᐊᕐᓂᕐᒧᑦ 
ᐊᕕᒃᑐᖅᓯᒪᔪᑦ. ᑖᓐᓇᓗ ᐃᒡᓗᕐᔪᐊᖅ 
ᐃᓂᒋᔭᐅᔪᓐᓇᕐᓂᐊᒪᑦ ᐅᓄᖅᑐᒻᒪᕆᖕᓂᒃ. ᓯᓚᑐᓂᒃ 
ᑕᐃᓐᓇ ᕿᑎᕐᒥᐅᑦ ᐃᓕᓐᓂᐊᕐᕕᖓᑦ ᐃᓐᓇᕐᓄᑦ 
ᐃᓕᓐᓂᐊᕐᕕᐅᔪᓐᓇᕐᓂᐊᕐᒪᑦ 
ᐃᓄᓕᕆᔨᐅᓕᒻᒪᒃᓴᐃᔪᓄᑦ ᐃᓕᓴᐃᔨᐅᓕᒻᒪᒃᓴᔪᓂᒃ.  
ᐱᓕᕆᐊᑦ ᐃᓕᓐᓂᐊᕆᐊᒃᓴᒃᑲᓐᓃᓪᓗ 
ᓴᖅᑭᔮᖅᑎᑕᐅᔪᑦ ᐃᓕᓐᓂᐊᕐᕕᒃ ᓂᕿᓕᐅᕐᓂᕐᒧᑦ, 
ᐊᐅᓪᓚᖅᓯᒪᔪᓄᓪᓗ ᓂᕿᓕᐅᕐᓂᖅ ᑎᑎᕋᕐᕕᖕᒥ 
ᐊᐅᓚᑦᑎᔨ ᓯᓚᑦᑐᖅᓴᕐᕕᓕᒻᒪᒃᓴᕐᓂᕐᒧᓪᓗ. ᑖᒃᑯᐊᓗ 
ᐃᓕᓐᓂᐊᕋᒃᓴᒃᑲᓐᓃᑦ ᓴᖅᑭᔮᖅᑎᑕᐅᖕᒪᑕ. ᑮᓇᐅᔭᖅ 
ᑮᓇᐅᔭᖃᖅᑎᑦᑎᓂᖅ ᐱᑕᖃᓕᕌᖓᑦ ᑕᐃᒪ 
ᒪᓕᒐᓕᐅᖅᑏᑦ ᐅᖃᐅᑎᔪᓐᓇᖅᐱᖓ ᑖᒃᑯᐊ 
ᕿᒥᕐᕈᐃᓐᓇᐅᔭᕐᒪᑕ 
ᐃᓕᓐᓂᐊᖅᑎᑦᑎᒃᑲᓐᓂᕈᒪᓪᓗᑎᒃ  ᓇᓕᒧᔾᔫᒥᔪᒥᒃ 
ᐃᓕᓐᓂᐊᕐᕕᖁᑎᑦᑎᓐᓂ.  
 
ᐅᖃᖅᑏ, ᖁᔭᓐᓇᒦᓪᓚᑦᑖᕈᒪᕙᒃᑲ ᐆᒻᒪᑎᓐᓂᒃ 
ᐃᓐᓇᐃᑦ ᐊᒻᒪᓗ ᐃᖃᓗᒃᑑᑦᑎᐊᕐᒥᐅᑦ 
ᑐᓐᖓᓱᒃᑎᑦᑎᓚᐅᕐᒪᑕ ᐊᒻᒪᓗ ᑖᒃᑯᐊ 
ᐃᓕᓐᓂᐊᖅᑏᑦ ᑐᓐᖓᓱᒃᑎᑦᑎᓚᐅᕐᒪᑕ ᑖᑦᓱᒧᖓᓗ 
ᐱᒻᒪᕆᐅᔪᒧᑦ ᐅᓪᓗᕐᒧᑦ ᐃᓚᐅᓚᐅ ᐊᒻᒪᓗ 
ᖁᔭᓐᓇᒦᕈᒪᓪᓗᒋᑦ ᐃᑲᔪᖅᓱᐃᓂᖅ ᑭᕙᓪᓕᕐᒥ 
ᐃᓄᓐᓄᑦ ᑲᑐᔾᔨᖃᑎᒌᑦ ᑖᒃᑯᓂᖓ 
ᐱᔭᑦᓴᖃᖅᑎᑦᑎᖕᒪᑕ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑐ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ.  

ᐊᖓᔪᖅᑳᑉ ᐅᖃᐅᓯᖓ286 - 5(2): 

ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᖅ 
(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᐊᒻᒪ ᐅᓪᓗᒃᑯᑦ ᓄᓇᕗᒻᒥᐅᑦ.  
 
ᐅᖃᖅᑏ ᐅᑭᐊᑦᓵᑕᒫᑦ ᐃᓕᓐᓂᐊᕐᓂᓕᕆᔨᒃᑯᑦ 
ᖁᕕᐊᓲᑎᖃᓲᖑᕗᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᓇᓱᐊᕈᓯᐊᓂ ᓇᓗᓇᐃᖅᑕᐅᓯᔪᒥᒃ 
ᐃᓕᓴᕆᔭᐅᓯᒪᓪᓗᓂᓗ ᖃᐅᔨᒪᔭᐅᔪᖅ 
ᑲᓇᑕᒥᐅᓕᒫᓄᑦ. ᑖᓐᓇ ᖁᕕᐊᓲᑕᐅᓪᓗᑎᑦ 
ᐃᓕᓐᓂᐊᖅᑐᓕᕆᓂᕐᒧᑦ ᖃᓄᖅ ᐃᓅᓯᑦᑎᓐᓂ 
ᓄᓇᓕᑦᑎᓐᓂ ᐊᑦᑐᐊᓂᖃᖅᓯᒪᒻᒪᖔᑦ. ᑕᒪᑐᒪᓂ 
ᐊᕐᕌᒍᒥ ᐱᓕᕆᐊᖅᑐᑦ ᓄᓇᕗᒻᒥ 
ᐱᓇᓱᐊᕈᓯᔭᑦᑎᓐᓂ ᐅᓪᓗᒥ ᐱᒋᐊᕐᓗᓂ ᐊᒃᑑᕝᕙ 
21-25-ᒧᑦ ᑎᑭᓪᓗᒍ, 2019.  
 
ᐅᖃᖅᑏ, ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᓂᐊᖅᑐᑦ 
ᐱᔾᔪᑕᐅᓗᓂ “ᐊᔪᓐᖏᑦᑐᖅ”, ᐊᔪᓐᖏᓐᓂᖅ.” ᑖᓐᓇ 
ᐱᔾᔪᑕᐅᓗᓂ ᓯᕗᓂᒃᓴᒥ ᐊᔪᓐᖏᓐᓂᖅ 
ᐱᕐᔪᐊᖑᓇᔭᕐᒪᑦ ᐃᓕᓐᓂᐊᖅᑕᑦᑕ ᑐᕌᒐᖏᓐᓂ 
ᓄᓇᕗᒻᒥ. ᐅᖃᖅᑏ, 2019 ᓄᓇᕗᒻᒥ ᐊᕙᑎᓄᑦ 
ᓇᓪᓕᐅᓂᖅᓯᐅᕈᑕᐅᑎᓪᓗᓂ ᖃᑦᓯᑲᓪᓚᑦ 
ᐱᓕᕆᐊᖑᓂᐊᖅᑐᑦ ᐱᓇᓱᐊᕈᓯᕐᒥᒃ 
ᐃᓕᓐᓂᐊᖅᑎᓄᑦ ᐃᓕᓴᐃᔨᓄᓪᓗ ᑐᕌᖓᔪᑦ. 
ᐃᓱᒪᖁᔭᐅᓂᐊᖅᐳᖅ ᖃᓄᐃᓛᕋᓱᒋᓂᐊᕐᒪᖔᑦ 
ᐃᓕᓐᓂᐊᕐᓂᖅ ᐅᑭᐅᑦ ᖁᓖᑦ ᖄᖏᖅᐸᑕ. 
ᐅᔾᔨᕆᓗᑎᓪᓗ ᐱᓕᕆᐊᖑᐊᓂᒃᓯᒪᔪᑦ ᐅᑭᐅᑦ 
ᐊᕙᑎᑦ ᐊᑐᓵᖅᑕᒃᓯᒪᔭᑦᑎᓐᓂᒃ. 
 
ᐅᖃᖅᑏ, ᐱᓕᕆᕝᕕᒐ ᓴᖅᑭᑦᓯᓚᐅᖅᓯᒪᖕᒪᑦ 
ᐱᖁᔭᒃᓴᖅ 25-ᒧᑦ ᑐᕌᒐᒃᓴᓂᒃ ᓯᕗᓂᒃᓴᒥ, 
ᓄᓇᕗᒻᒥᐅᑦ ᐊᔪᓐᖏᑦᑑᖁᓪᓗᒋᑦ, ᐅᕝᕙᓘᓐᓃᑦ 
ᑕᐃᒫᒃ ᐅᖃᕈᓐᓇᖅᐸᕋ. ᐃᓕᓐᓂᐊᖅᑏᑦ 
ᑎᓕᐅᖅᑕᐅᓂᐊᖅᐳᑦ ᐅᖃᐅᓯᖃᖁᔭᐅᓪᓗᑎᒃ 
ᖃᓄᖅ ᐊᔪᓐᖏᑎᒋᖕᒪᖔᑕ ᖃᓄᕐᓗ 
ᑕᐅᑐᖅᑰᒐᖃᕐᒪᖔᑕ ᓇᒻᒥᓂᖅ ᐅᑉᐱᒋᔭᒥᓂᒃ 
ᐃᓕᓐᓂᐊᕐᕕᖏᓐᓂ. 
 
(ᑐᓵᔨᑎᒍᑦ) ᐅᖃᖅᑏ, ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᕐᒧᑦ 
ᐋᖅᑭᑦᑎᐊᖅᓯᒪᒻᒪᑕ 2019 ᓄᓇᕐᔪᐊᓕᒫᕐᒥ ᐅᓪᓗᖅ 
ᐃᓕᓴᐃᔩᑦ ᐃᓗᐊᓂ. ᑕᐃᒫᒃ ᐊᔪᓐᖏᑦᑎᐊᖅᑐᒥᒃ 
ᓯᕗᓂᒃᓴᖃᕐᓂᐊᕐᒪᑕ ᒪᒃᑯᒃᑐᐃᑦ ᐃᓕᓴᐃᔩᑦ, 
ᑖᒃᑯᐊᓗ ᐃᖅᑲᓇᐃᔮᕐᒧᑦ ᓯᕗᓂᒃᓴᒧᑦ. 
 

ᐅᖃᖅᑏ, ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᖅ 
ᐊᕐᕌᒍᑕᒫᑦ ᐃᒪᓐᓇ ᐱᔭᕇᖅᑕᐅᔪᓐᓇᖅᑐᓂᑦ 
ᓈᒻᒪᒃᑐᒃᑯᑦ ᐃᓚᐅᑦᑎᐊᕐᓇᖅᑐᒃᑯᓪᓗ 
ᖁᕕᐊᓱᖃᑎᒌᖕᓂᑯᓪᓗ ᐊᔭᐅᕆᑐᐃᓐᓇᓐᖏᒻᒪᑦ. 
ᑭᓯᐊᓂ ᐱᓇᓱᐊᕈᓯᐅᕐᒪᑦ ᐃᓕᓐᓂᐊᖅᑏᑦ ᐃᓕᓴᐃᔩᑦ 
ᐊᒻᒪᓗ ᓄᓇᓖᑦ ᑲᑎᑦᑐᓐᓇᕐᓗᑎᑦ ᐱᒻᒪᕆᐅᔪᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᒧᑦ. ᐱᓕᕆᕝᕕᒃ 
ᑮᓇᐅᔭᖃᖅᑎᑦᑎᓯᒪᕗᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᓕᒫᓄᑦ ᐊᒻᒪ ᑮᓇᐅᔭᖃᖅᑎᑦᑎᓪᓗᑎᑦ 
ᐱᓇᓱᐊᕈᓯᖓᓂᒃ ᐱᓕᕆᐊᖑᑎᓪᓗᒋᑦ. 
 
ᐅᖃᖅᑏ, ᑕᐅᑐᒐᖃᑦᑎᐊᕐᓗᑕ ᐊᔪᓐᖏᑦᑎᐊᖅᑐᒥᒃ 
ᓯᕗᓂᒃᓴᖃᕐᓂᕐᒥᒃ ᐃᓕᓴᐃᔩᑦ, ᐃᓕᓐᓂᐊᖅᑏᑦ 
ᐊᒻᒪᓗ ᓄᓇᓖᑦ ᑕᑯᔪᓐᓇᕐᒪᑕ 
ᐊᖅᑯᑎᒋᔪᓐᓇᖅᑎᐊᕐᓂᐊᖅᑕᖏᑦ. ᖁᕕᐊᓱᑉᐳᖓ 
ᖃᓄᖅ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖕᒧᑦ 
ᐃᖅᑲᓇᐃᔭᕐᓂᕐᒧᑦ ᐅᐱᒍᓱᓐᓂᕐᒥᓂᒃ, 
ᐊᔪᓐᖏᓐᓂᕐᒥᓗ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᓐᓄᑦ 
ᐊᑎᖁᑎᖃᕈᓐᓃᕋᒪ. ᑲᔪᕼᐃᒋᐊᖅᑳᖅᑎᓐᓇᑕ 
ᓇᓗᓇᐃᔭᕐᕕᒋᕙᒃᑲ ᒪᓕᒐᓕᐅᖅᑎᐅᖃᑎᒋᔭᒃᑲ 
ᒪᓕᒐᓕᐅᖅᑎ ᖃᒥᓐᖑᐊᖅ ᐅᑉᓗᒥ 
ᑲᑎᒪᖃᑕᐅᓚᓐᖏᒻᒪᑦ ᒪᓕᒐᓕᐅᖅᑎᐅᔪᖅ 
ᖁᕐᓗᖅᑐᕐᒧᑦ. ᑲᑎᒪᔾᔪᑎᒃᓴᑉᑎᒻᓄᑦ, ᐊᒻᒪᓗ 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ 
ᕿᔪᒃᑖᖅ ᑕᒫᓃᓐᖏᒻᒪᑉᑕᐅᖅ. ᑖᓐᓇ 
ᓇᓗᓇᐃᔭᕆᐊᖃᖅᐸᕋ ᒪᓕᒐᓕᐅᖅᑎᐅᔪᓄᑦ. 
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖅ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 
ᕼᐃᕗᓪᓕᖅᐹᒥᒃ ᐅᖃᕈᒪ’ᓗᖓ ᐃᓐᖑᑕᓐᓄᐊᕋ 
ᓇᓪᓕᐅᑎᖕᒪᑦ ᔮᓐ ᐹᓪᒥ ᐊᑎᖃᖅᑐᖅ. 

ᖁᕕᐊᕼᐅᒃᑯᖓ.  
 
ᐅᖃᖅᑎᑦᓯᔩ, ᐅᑉᓗᒥ ᓂᑯᕕᒡᔪᑎᖃᖅᑐᖓ ᑖᑉᓱᒥᖓ 
ᐱᔾᔪᑎᖃᖅᖢᖓ ᐅᐊᑦᓯᐊᖅ ᐊᐅᓚᑦᑎᔩᑦ 
ᑲᑎᒪᔨᒋᔭᑦᑕ ᒪᓪᕉᖕᓂᒃ ᐅᖃᐅᕼᐃᖃᑎᒋᔮ 
ᖁᕕᐊᓇᖅᑐᖅ ᑐᓴᖅᖢᒍ ᐊᓐᖏᑦᑎᒋᐊᕈᑎᒃᕼᐋᓂᒃ 
ᐅᖃᒪᓂᐊᖅᑯᖓ, ᐅᖃᖅᑎᑦᓯᔩ. 
 
(ᑐᓵᔨᑎᒍᑦ) ᐅᖃᖅᑏ, ᐃᓱᒫᓘᑎᒋᔭᕋ 
ᐅᖃᐅᓯᕆᔪᒪᒐᒃᑯ ᐃᖅᑲᓇᐃᔭᓐᖏᑦᑐᑦ 
ᐅᓄᓗᐊᖅᑐᐊᓘᖕᒪᑕ ᑕᒫᓂ ᓄᓇᕗᒻᒥ.  
 
ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥᒃ 
ᐱᔭᕐᓂᓐᖏᑦᑐᖅᓯᐅᖃᑦᑕᖅᑐᒍᑦ ᒐᕙᒪᒃᑯᑦ 
ᑐᕌᒐᖃᕋᓗᐊᖅᑎᓪᓗᒋᑦ ᐊᖏᕈᑏᑦ ᐃᓗᓕᖏᑎᒍᑦ 
ᓈᓴᐅᑎᓕᒃ 23 ᐅᖃᖅᓯᒪᖕᒪᑕ ᐃᓄᐃᑦ 
ᐃᖅᑲᓇᐃᔭᖅᑎᑕᐅᔭᕆᐊᓖᑦ ᒐᕙᒪᒃᑯᑦ ᐃᓗᐊᓂ. 
 
ᐅᖃᐅᓯᕆᔪᒪᔭᒃᑲ ᑖᒃᑯᐊ ᓈᓴᐅᑎᓕᒃ 24-ᑎᒍᑦ 
ᐊᑐᕆᐊᖃᖅᑕᖏᑦ ᒐᕙᒪᒃᑯᑦ ᐱᔾᔪᑎᓖᑦ ᑳᓐᑐᕌᒃᑦ-
ᓯᓂᕐᒥᒃ ᐊᒻᒪᓗ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐃᒡᓗᓕᐅᖅᑐᓂᒃ 
ᐊᖏᔪᓂᒃ ᒥᑭᑦᑐᓂᒡᓗ. 
 
ᐅᖃᖅᑏ, ᒐᕙᒪᒃᑯᑦ ᑳᓐᑐᕌᒃᑦ-ᑕᖏᑦ 
ᑕᖅᑲᐅᓐᖓᖅᑕᐅᔪᑦ, ᐊᒻᒪᓗ ᑳᓐᑐᕌᒃᑦ-ᑖᕈᒪᔪᓄᑦ 
ᐃᒡᓗᓕᐅᕐᓂᐊᖅᑎᓪᓗᒋᑦ ᐅᓄᓐᖏᓛᓂᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᔭᕆᐊᓖᑦ ᐳᓴᓐᑎᖏᑦᑎᒍᑦ 
ᐱᓕᒻᒪᒃᓴᖅᑕᐅᔭᕆᐊᖃᖅᑐᓪᓗ 
ᓇᓗᓇᐃᖅᑕᐅᓯᒪᖃᑦᑕᕐᒪᑕ. ᒐᕙᒪᒃᑯᑦ 
ᐊᔭᐅᖅᑐᓪᓚᕆᒃᐸᒃᑲ ᑖᒃᑯᐊ ᐊᑐᖅᑕᐅᖁᓪᓗᒋᑦ. 
 
ᐅᖃᖅᑏ, ᐱᓕᒻᒪᒃᓴᖅᓯᒪᑦᑎᐊᖅᑐᓂᑦ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᐊᕈᑦᑕ ᓄᓇᕗᒻᒥ 
ᐃᑲᔪᖅᓱᕐᓂᖅᓴᐅᔭᕆᐊᖃᖅᑕᕗᑦ ᑕᒪᒃᑯᐊ 
ᓴᓇᔨᓪᓚᕆᓐᖑᕐᓂᖅᓴᐅᕐᓂᕐᒥᒃ ᐃᓕᓐᓂᐊᖅᑐᑦ 
ᐃᓕᓐᓂᐊᖅᓯᓐᓈᕐᓗ ᐃᖅᑲᓇᐃᔭᖃᑦᑕᖅᑐᑦ 
ᑕᖅᑳᓐᖓᑦ ᑎᑭᓵᓂᒃ ᐊᑐᓐᖏᓂᖅᓴᐅᖁᓪᓗᒍ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᓯᕗᓂᒃᑲᖅᑕᖅᑎᐅᔭᕆᐊᖃᖅᑐᒍᑦ 
ᐆᑦᑑᑎᑦᑎᐊᕙᐅᓗᑕ ᐱᔾᔪᑕᐅᓕᖅᑎᓪᓗᒍ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ ᐃᒡᓗᓕᐅᖅᑎᓪᓗᒋᑦ  

ᐃᓚᓕᐅᓪᓗᒋᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᐊᒻᒪᓗ ᐃᓄᐃᑦ ᑎᒥᖁᑎᖏᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐃᖅᑲᓇᐃᔭᓐᖏᑦᑐᑦ ᑖᓐᓇ ᐊᒥᓱᐊᓗᖕᓄᒃ 
ᐃᓅᓯᒃᑯᑦ ᐊᑲᐅᓐᖏᓕᐅᕈᑎᖕᓄᑦ ᑐᓐᖓᕕᒋᔭᐅᖕᒪᑦ 
ᐃᖅᑲᓇᐃᔭᖏᓐᓇᖅᑐᑦ ᐅᓄᕈᓐᓃᖅᐹᓪᓕᖅᐸᑕ 
ᑖᓐᓇ ᓵᓐᖓᔭᐅᓪᓚᕆᒋᐊᖃᖅᑐᖅ ᒐᕙᒪᒃᑯᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 429 - 5(2): 

ᐊᖏᖅᓯᒪᓂᖅ ᐃᓄᐃᑦ ᐱᕐᔪᐊᕆᔭᖏᓐᓂᑦ 
(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ, ᐊᒻᒪᓗ ᓄᓇᕗᒻᒥᐅᑕᐃᑦ, 
ᒪᓕᒐᓕᐅᖅᑎᐅᖃᑎᒃᑲᓗ. ᖃᓪᓗᓇᐅᔭᕐᓂᐊᕐᒥᒐᒪ 
ᐃᓕᓐᓂᐊᖅᑎᑕᐅᓯᒪᖕᒥᒐᒪ ᖃᓪᓗᓈᑎᑐᑦ 
ᐅᖃᕆᐊᒃᓴᖅ. 
 
>>ᐃᒡᓚᖅᑐᑦ 
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ 
ᓇᖏᖅᓯᒃᑲᓐᓂᖅᐳᖓ ᐅᖃᐅᓯᕆᔪᒪᓪᓗᒋᑦ ᒐᕙᒪᒃᑯᑦ 
ᒪᓕᓐᖏᓗᐊᓕᕐᒪᑕ ᓇᖕᒥᓂᒃ ᑐᑭᒧᐊᕈᑎᖏᑦᑕ 
ᑐᓐᖓᕕᖏᓐᓂᒃ. ᑖᒃᑯᐊ ᑐᓐᖓᕕᖃᕋᓗᐊᕐᒪᑕ 
ᐃᓄᐃᑦ ᐅᑉᐱᕆᔭᖏᓐᓂᒃ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. ᑖᓐᓇ ᓯᕗᓪᓕᖅᐹᖑᓐᖏᑦᑐᖅ 
ᓂᓪᓕᐅᑎᒋᓯᒪᔭᕋ ᑖᓐᓇ ᐊᒻᒪᓗ 
ᓂᓪᓕᐅᑎᒌᓐᓇᕐᓂᐊᖅᖢᒍ ᑭᓯᐊᓂ ᒐᕙᒪᒃᑯᑦ 
ᖃᓄᖅ ᐊᐅᓚᓂᕐᒥᓂᒃ ᐋᖅᑭᒋᐊᖅᓯᒃᑲᓐᓂᖅᐸᑕ 
ᐊᒻᒪᓗ ᑖᓐᓇ ᑭᖑᓪᓕᐅᔾᔮᓐᖏᑦᑐᖅ. 
 
ᐅᖃᖅᑏ, ᐃᓄᓕᕆᔨᒃᑯᑦ ᓱᓕ ᒪᓕᑦᑐᑦ ᒪᓕᒐᕐᓂᒃ 
ᓄᓇᑦᓯᐊᑉ ᐅᓪᓗᖏᓐᓂ ᐊᑐᖃᑦᑕᓚᐅᖅᓯᒪᔪᓂᑦ 
ᐊᑐᖅᑕᐅᔪᑦ. ᓄᓇᕗᓄᑦ ᒐᕙᒪᒃᑯᑦ 
ᐋᖅᑭᒋᐊᖅᓯᔪᕕᓂᐅᔪᒃᓴᐅᒐᓗᐊᖅᑐᑦ ᓄᓇᑦᓯᐊᑉ 
ᓱᕈᓯᕐᓄᑦ ᐃᓚᔮᕇᖕᓄᓪᓗ ᒪᓕᒐᖓᓂᒃ, 

ᐅᖃᖅᓯᒪᓪᓗᓂ ᒪᓕᒐᖅ ᐊᐅᓚᑕᐅᓂᐊᖅᐳᖅ 
ᑐᑭᓕᐅᕆᔭᐅᓂᐊᖅᐳᑦ ᐃᓄᐃᑦ ᐅᑉᐱᕆᔭᖏᑦ  
ᑐᓐᖓᕕᒋᓗᒋᑦ; ᑭᓯᐊᓂᓕ ᑕᒪᓐᓇ ᑕᐃᒪᓐᓇ 
ᐃᖏᕐᕋᓐᖏᑦᑐᖅ.  
 
ᐅᖃᖅᑏ, ᐊᒥᓱᕐᔪᐊᒻᒪᕆᐊᓗᐃᑦ ᒪᒃᑯᒃᑐᑦ 
ᐱᕋᔭᒃᐸᑦᑐᑦ ᐅᐃᖕᒪᑦᑎᑦᑎᔪᑦ ᓄᓇᓕᑦᑎᓐᓂ 
ᓯᖁᖅᑎᕆᔪᑦ ᐊᒻᒪᓗ ᐃᑭᑦᑎᔪᑦ ᐃᒡᓗᓂ, 
ᓇᖕᒥᓂᕆᔭᐅᔪᓂᒃ ᓯᖁᑦᑎᕆᔪᑦ ᐊᓯᒥᖕᓂᒡᓗ 
ᐅᐱᒋᔭᖃᕋᑎᒃ. ᐃᓚᒌᑦ ᐊᕕᑉᐸᓪᓕᐊᑐᐃᓐᓇᖅᐳᑦ 
ᓱᕈᓰᑦ ᐊᐅᓪᓚᖅᑎᑕᐅᖃᑦᑕᖅᑐᑦ, ᓱᕈᓰᑦ 
ᐊᑦᑕᓇᓐᖏᑦᑐᒥᒃ ᓇᓗᓕᖅᑐᑦ. 
 
ᐅᖃᖅᑏ, ᒪᓕᒐᖅᐳᑦ ᑖᓐᓇ ᑐᓐᖓᕕᖃᓪᓚᕆᒋᐊᓖᑦ 
ᐃᓄᐃᑦ ᐅᑉᐱᕆᔭᖏᓐᓂᒃ. ᐃᓐᓇᐃᑦ ᐃᓚᒌᑦ 
ᑲᑐᔾᔨᖃᑎᒌᑦᑎᐊᕐᓗᑎᒃ ᑲᒪᒋᔭᕆᐊᓖᒃ ᐃᓚᔮᕇᖕᓄᒃ 
ᑐᕌᖓᔪᓂᒃ ᑕᐃᒪᐃᓐᖏᑦᑐᖅ. 
ᐱᓕᕆᐊᕆᔭᐅᕙᑦᑐᖕᒪᑯᐊ ᑲᓐᖑᒋᔭᐅᓪᓗᑎᒃ, 
ᐃᓐᓇᐃᑦ ᐊᓯᖏᒡᓗ ᑐᓴᐅᒪᑎᑕᐅᓐᖏᖦᖢᑎᒃ ᖃᓄᖅ 
ᑕᒪᒃᑯᐊ ᒐᕙᒪᐃᑦ ᐊᐅᓚᑦᑎᓕᕋᓗᐊᕐᒪᖔᑕ 
ᕿᑐᕐᖓᖏᓐᓂᒃ. ᑕᒪᓐᓇ 
ᓯᖁᑦᑎᕆᕙᓪᓕᐊᑐᐃᓐᓇᖅᐳᑦ 
ᐊᕕᑦᑎᑦᑎᕙᓪᓕᐊᑐᐃᓐᓇᖅᐳᖅ ᐃᓚᔮᕇᖕᓂᒃ 
ᓴᓐᖐᓪᓕᑎᑕᐅᓪᓗᑎᒡᓗ ᓄᓇᓕᒃᐳᑦ. 
 
ᐅᖃᖅᑏ, ᒐᕙᒪᒃᑯᑦ ᖃᖓ ᓱᕈᓯᑦᑎᓐᓂᒃ 
ᐸᖅᑭᑦᑎᐊᕐᓂᐊᖅᐸ ᓄᒫᓇᖅᑐᒦᓕᕐᒪᑕ? 
ᓄᒫᓇᖅᑐᒦᖁᓐᖏᒃᑲᓗᐊᖅᖢᑎᒃᑯᑦ ᐅᓪᓗᒥ. 
ᕿᑐᕐᖓᕗᑦ ᐃᓕᓐᓂᐊᖅᑎᑦᑕᕆᐊᖃᖅᑕᕗᑦ.  
 
ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 
ᐅᖃᐅᓯᒃᑲ ᐃᓱᓕᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ 
ᐱᔭᕇᕈᒪᑉᓗᓂ. ᐋᒃᑳᖅᑐᖃᖅᐹ? ᑐᕼᐊᓐᖏᓐᓇᒪ. 
ᐅᖃᐅᓯᒃᓴᕐᓂᒃ ᐱᔭᕇᖅᑑᓗᐊᓕᖅᑯᑎᑦ, 
ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᒪᓕᒐᓕᐅᖅᑎᐅᖃᑎᒃᑲ. 
 
(ᑐᓵᔨᑎᒍᑦ) ᐅᖃᖅᑏ, ᖃᖓ ᐅᑯᐊ ᒐᕙᒪᒃᑯᑦ 
ᓵᓪᓚᕆᓛᖅᐸᑦ ᖃᓄᖅ ᕿᑐᕐᖓᕗᑦ 

ᓄᒫᓇᓐᖏᑦᑐᒦᑦᑐᓐᓇᕐᓂᐊᕐᒪᑕ? 
ᓄᒫᓇᖅᑐᒦᖁᓐᖏᓇᑦᑎᒃᑯᑦ. 
 
ᕿᑐᕐᖓᕗᑦ ᐃᓕᓐᓂᐊᖅᑎᑦᑕᕆᐊᖃᖅᑕᕗᑦ 
ᐃᓅᓯᖃᑦᑎᐊᕐᓂᕐᒥᒃ ᐊᒻᒪᓗ ᒐᕙᒪᒃᑯᑦ ᐅᐱᓐᓂᕐᒥᒃ 
ᐅᐱᒍᓱᓐᓂᕐᒥᒡᓗ ᐃᓅᓂᕐᒥᓂᒃ ᑖᓐᓇ 
ᓯᕗᓪᓕᐅᔾᔭᐅᓗᓂ ᐃᓘᓐᓇᖏᓐᓂᒃ 
ᐱᓕᕆᐊᕆᖃᑦᑕᖅᑕᑦᑎᓐᓂ ᐊᒻᒪᓗ ᒪᓕᒐᖅᑎᒍᑦ. 
ᑖᓐᓇ ᐱᑕᖃᓐᖏᑉᐸᑦ, ᑕᐃᒪ ᓱᕈᓯᖅᐳᑦ 
ᒪᒃᑯᒃᑐᕗᓪᓗ ᑲᑕᒃᑎᖅᐸᕗᑦ. ᓲᕐᓗ, ᑎᒡᓕᕝᕕᒋᔭᕗᑦ 
ᐋᓐᓂᐊᓐᖏᓐᓂᕐᒥᒃ ᓯᕗᓂᒃᓴᒥᓗ ᐅᐱᓐᓂᕐᒥᒃ.  
 
ᐊᖏᑦᑎᐊᕆᐊᖃᖅᑐᒍᑦ ᐊᑐᓕᕐᓗᑎᒃᑯᓪᓗ ᐃᓄᐃᑦ 
ᐅᑉᐱᕆᔭᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᓄᓇᕗᑦ ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ 
ᓚᐃᑦᓯᑑᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 430 - 5(2): 

ᕿᑐᕐᖓᖅᑖᓛᕐᓂᖓ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓇᓗᓇᐃᖅᓯᔪᒪᑐᐃᓐᓇᖅᖢᖓ ᐅᓪᓗᒥ ᓄᓕᐊᕋ 
ᓄᖅᑲᖓᓕᒫᕐᒪᑦ ᓇᔾᔨᓕᖅᑎᓪᓗᒍ, 
ᖃᐅᔨᒃᑲᐃᔪᒪᔪᖓ ᒪᓕᒐᓕᐅᖅᑎᐅᖃᑎᓐᓂᒃ 
ᓂᕈᐊᖅᑎᓐᓂᒡᓗ ᖃᖓᑐᐃᓐᓇᖅ ᐅᑭᐊᒃᓵᒃᑯᑦ 
ᑲᑎᒪᕐᔪᐊᖅᑎᓪᓗᑕ 
ᐊᓂᑲᓪᓚᒋᐊᖃᖃᑦᑕᕐᓂᐊᖅᑰᖅᑐᖓ ᓄᓕᐊᕋ 
ᐱᖃᑎᒋᓂᐊᕋᒃᑯ ᐃᕐᓂᓇᓱᓕᖅᐸᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ, ᓇᓗᓇᐃᔭᑦᓯᐊᕋᕕᑦ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᓇᓗᓇᐃᔭᖅᐸᒌᒻᒫᖅᐳᖓ 
ᑲᔪᕼᐃᒋᐊᖅᑳᖅᑎᓐᓇᖓ, ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ ᑲᑎᒪᔪᓂ ᐃᓚᐅᖃᑕᐅᖕᒪᑦ.  

>>ᐸᑦᑕᑐᖅᑐᑦ 
 
ᑲᔪᕼᐃᓗᑕ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 431 - 5(2): 

ᐊᔭᐅᖅᑐᐃᓂᖅ ᓂᕈᐊᖅᑎᓂᑦ 
ᓂᕈᐊᖃᑕᐅᖁᓪᓗᒋᑦ 2019-ᒥ ᒐᕙᒪᑐᖃᒃᑯᑦ 
ᓂᕈᐊᖅᑎᑦᑎᑎᓪᓗᒋᑦ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ 
ᒪᓕᒐᓕᐅᖅᑎᐅᖃᑎᒃᑲ. ᓂᕈᐊᕐᓇᐅᑉ ᒥᒃᕼᐋᓄᑦ 
ᐅᖃᐅᕼᐃᒃᕼᐊᖃᕋᒪ ᐅᑉᓗᒥ. 
 
ᖃᐅᔨᒪᓗᒃᑖᕋᑉᑕ ᑲᓇᑕᒥᐅᑕᓗᒃᑖᑎᒍᑦ ᐅᑉᓗᒥ 
ᐱᕕᖃᕋᑦᑕ ᓂᕈᐊᖅᑑᓪᓗᐊᕐᔪᑕ, ᐊᒻᒪ ᐊᖃᒍ 
ᐅᑉᓛᒃᑯᑦ ᑐᐸᒃᑯᑉᑕ ᑕᐃᒪ ᖃᓄᐃᑦᑐᒥᒃ 
ᒐᕙᒪᑐᖃᒃᑯᑦ ᑕᖅᕼᐊᖃᕐᓂᐊᕐᒪᖔᑕ 
ᖃᐅᔨᒪᔪᒫᓕᖅᖢᑕ. 
 
ᓄᓇᕗᒻᒥᐅᑦ ᑭᓇᒧᑦ ᓂᕈᐊᕆᐊᖃᕐᒪᖔᑕ 
ᐅᖃᕐᓂᐊᓐᖏᒃᑲᓗᐊᖅᑐᖓ ᑭᕼᐃᐊᓂ 
ᓂᕈᐊᕆᐊᖅᑐᖁᓪᓚᕆᒃᑲᓗᐊᒐᒃᑲ ᐅᑯᐊ 
ᑭᒡᒐᖅᑐᖅᑕᒃᑲ ᑎᑭᕋᕐᔪᐊᕐᒥᐅᑦ ᐊᕐᕕᐊᒥᐅᑦ 
ᓇᓂᕐᒥᐅᑕᐅᒐᓗᐊᕈᑉᕼᐃ. ᑐᓐᖓᕕᒋᒐᑦᑎᒍᑦ ᑕᒪᓐᓇ 
ᓂᕈᐊᕐᓂᖅ ᑐᓐᖓᕕᖃᑦᓯᐊᓐᖏᓐᓂᖅᐸᑦ 
ᒐᕙᒪᒋᔭᕗᑦ, ᖃᓄᖅ ᒐᕙᒪᖃᑦᓯᐊᕐᓂᐊᕐᒪᖔᑉᑕ 
ᑲᓇᑕᒥᐅᑕᐅᔾᔪᑕ ᐅᕙᖓ ᓇᓗᒐᒪ. 
 
ᑕᒪᓐᓇ (ᑐᓵᔨᑎᒍᑦ) ᒐᕙᒪᓕᕆᓂᖅ 
(ᑐᓵᔨᑎᒎᕈᓐᓃᖅᑐᖅ) ᑕᐅᑐᖦᖢᒍ ᓄᓇᕐᔪᐊᕐᒥ 
ᐃᕼᐅᒫᓗᖕᓇᖅᑐᓂᒃ ᐱᑕᖃᓪᓚᕆᒃᑑᒐᓗᐊᖅ ᒫᓐᓇ, 
ᐆᑦᑑᑎᒋᓗᒍ ᖃᕆᔭᑕᐅᔭᒃᑯᑦ 
ᑐᕼᐊᐅᒪᖃᑎᒌᖕᓂᐅᓕᖅᑐᑦ. ᐅᓇ ᕙᐃᔅᕗᒃ, 
ᐃᓄᒃᑐᑦ ᕼᐅᓇᐅᖕᒪᖔᖅ ᓇᓗᒋᒐᒃᑯ, 
ᐊᑐᒐᐅᓛᖑᓕᕐᒪᑦ ᓇᓂᒥᐊᖅ, ᐃᓚᖏᑦ ᑕᕝᕘᓇ 
ᖃᕆᑕᐅᔭᑎᒍᑦ ᐅᖃᓕᒫᕼᐅᒐᑉᐳᑦ ᑕᑯᕼᐅᒐᑉᐳᑦ 
ᕼᐅᓕᓐᖏᒻᒪᑕ, ᖃᓪᓗᓈᑎᑐᑦ ᑐᑭᓯᒋᐊᖅᑐᓂᒃ 
ᑕᒻᒪᖅᓯᓯᒪᔪᑦ, ᕼᐅᓕᓐᖏᑦᑐᖅ. ᐅᕗᖓᖦᖠᖅ 
ᓂᕈᐊᖁᔨᒧᑦ ᐅᑯᓂᖓ ᓂᕈᐊᖁᔨᓐᖏᒧᑦ 
ᐃᓕᐅᖅᑲᐃᑕᕐᒪᑕ. ᑕᒪᓐᓇ ᐅᔾᔨᕆᔭᐅᖁᑉᓗᒍ 
ᓄᓇᕗᒻᒥᐅᓄᑦ, ᕼᐅᓕᓐᖏᑦᑐᓂᒃ 
ᐱᑕᖃᖅᕼᐃᓇᕆᐊᖃᕐᒪᑦ ᖃᕆᑕᐅᔭᑎᒍᑦ 
ᐅᔾᔨᕆᔭᐅᒋᐊᑦᑕᕐᓂᐊᖅᐳᖅ ᑕᒪᓐᓇ. 
 
ᐊᒻᒪᓗ ᐅᑯᐊ ᓂᕈᐊᖅᑏᑦ, ᓂᕈᐊᕐᕕᒋᔭᒥᓂᒃ 
ᑎᑭᕋᕐᔪᐊᕐᒥᓪᓖᓛᒃ ᐃᓕᓐᓂᐊᕐᕕᐅᑉ ᐃᓗᐊᓂ 

ᓂᕈᐊᓐᖑᐊᓚᐅᕐᒪᑕ ᑕᒪᒃᑯᐊ ᒪᒃᑯᒃᑐᑦ, 
ᓂᕈᐊᓐᖑᐊᖅᖢᑎᑦ. ᐅᑯᐊ ᐃᓕᓐᓂᐊᖅᑎᑦᑎᔩᑦ 
ᐋᖅᑭᒃᕼᐅᐃᕼᐃᒪᖕᒪᑕ ᑎᕼᐃᑦᑐᓂᒃ ᒪ’ᓈᖅᐸᒃᑲ. 
ᑕᒪᓐᓇ ᐱᒻᒪᕆᐅ’ᒪᑦ. 
 
ᐊᒻᒪ ᑕᕝᕙᓂ ᐅᑉᓗᕐᒥᖃᐃ 
ᐅᖃᐅᑎᒋᔭᐅᖏᓐᓇᖅᑕᕋᒪᓕ ᒪᓕᒐᓕᐅᖅᑎᐅᔾᔪᖓ, 
ᐱᓕᕆᓚᐅᕆᑦ ᐆᒥᖓ ᐱᓕᕆᓚᐅᕆᑦ ᐆᒥᖓ. 
ᐱᓕᕆᐊᒃᓴᕐᓂᒃ ᑲᒪᓚᐅᕆᑦ. ᐄ, ᐊᖏᕐᓗᖓ 
ᑭᕼᐃᐊ. ᓂᕈᐊᖅᑎᒋ’ᔪᐊᕋᑉᑭᑦ ᐊᖏᕐᓗᖓ ᑭᕼᐃᐊᑦ. 
ᑕᕝᕙᓂ ᐱᕕᖃᓚᐅᖅᑎ’ᔪᖓ 
ᐅᖃᐅᕼᐃᒃᕼᐊᖃᕋᓗᐊᖅᐳᖓᑦᑕᐅᖅ ᐃᒫᒃ 
ᓂᕈᐊᖅᑎᒋᔭᒻᓄᑦ ᓄᓇᕗᒻᒥᐅᑕᓄᑦ, (ᑐᓵᔨᑎᒍᑦ) 
“ᐊᑏ ᐅᓪᓗᒥ ᓂᕈᐊᕆᐊᖅᑐᕆᔅᓯ.” 
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᒪᐃᓐ: ᐅᖃᐅᕼᐃᒃᕼᐊᕆᕙᕋ. 
ᓂᕈᐊᕆᐊᖅᑐᕐᓂᐊᖅᐳᑦ ᓄᓇᕗᒻᒥᐅᑦ ᐊᒻᒪ 
ᒪᓕᒐᓕᐅᖅᑎᐅᖃᑎᒃᑲ, ᐊᖏᖃᑎᒋᓗᒃᑖᖅᑰᒑ’ᖓ 
ᑕᒪᑐᒪᐅᑉ ᒥᒃᕼᐋᓄᑦ. ᒪ’ᓇ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

ᐃᓄᒃᓯᐅᑎᓂᑦ ᓂᕿᖃᖅᑎᑦᑎᓂᖅ 
ᑐᔪᕐᒥᕕᓐᓂ (ᖃᐃᕐᓂᖅ) 

 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ ᒥᓂᔅᑕᐃᓪᓗ, 
ᒪᓕᒐᓕᐅᖅᑎᐅᖃᑎᒃᑲᓗ.  
 
ᐅᓪᓗᒥᓕ ᓂᑯᕕᔾᔪᑎᖃᖅᐳᖓ ᑕᒪᒃᑯᐊ 
ᐊᒥᑦᑐᕐᒥᐅᑕᐃᑦ, ᐃᓛᒃ ᓄᓇᕗᒻᒥᐅᑦ, ᑕᐅᓄᖓ 
ᐋᓐᓂᐊᕐᕕᖕᒧᑦ ᐊᐅᓪᓚᖃᑦᑕᖅᑐᐃᑦ. ᐅᓇ 
ᑐᓴᕐᓇᖅᓯᒪᐃᓐᓇᖃᑦᑕᕐᒪᑦ ᐅᕙᓐᓄᑦ ᒪᓐᓇ 
ᓂᕿᑦᑎᐊᕙᓕᕆᓂᖅ ᑕᐅᓇᓂ 
ᐊᐅᓪᓚᖅᓯᒪᑎᓪᓗᒋᑦ, ᐋᑐᕚᒥᑐᐃᓐᓇᐅᓐᖏᑦᑐᖅ 
ᐃᐊᑦᒪᓐᑕᓐᒥᓗ ᕕᓂᕕᒡᒥᓗ. ᑕᐃᑲ ᐃᓄᐃᑦ 
ᑕᐅᓄᖓ ᐊᐅᓪᓚᖅᑎᑕᐅᖃᑦᑕᕐᒪᑕ ᓄᓇᕗᑦ 
ᒐᕙᒪᒃᑯᖏᓐᓂᒃ. 

ᑕᒪᓐᓇ ᖃᓄᐃᓕᖓᓕᕐᒪᖔᑦ ᑕᐃᒪ 
ᓂᕿᑦᑎᐊᕙᓕᕆᓂᖅ ᑐᑭᓯᔪᒪᓪᓗᖓ ᒥᓂᔅᑕᒧᑦ 
ᐋᓐᓂᐊᖃᖅᑕᐃᓕᓂᕐᒧᑦ ᐊᐱᖅᓱᕐᓂᖃᓕᕈᒪ 
ᐊᐱᖅᓱᕐᓂᐊᕋᒪ ᑖᒃᓱᒪᑉ ᒥᒃᓵᓄᑦ. ᐊᒥᓱᓗᐊᑦ ᓱᓕ 
ᑕᐃᒪᓐᓇ ᑕᑯᖃᑦᑕᕐᒪᑕ ᓂᕆᔪᓐᓇᓐᖏᑦᑐᐃᑦ 
ᓱᓕᒎᖅ ᑕᑲᓇᓂ ᑕᐃᒪᓐᓇᓕ  
ᑐᓴᕐᓇᖃᑦᑕᕐᒥᖕᒪᑦ ᓱᓕ ᐅᕙᓐᓄᑦ. ᑕᐃᒫᒃ 
ᐊᐱᖅᓱᕐᓂᖃᓕᕈᓂ ᑖᔅᓱᒥᖓ ᐊᐱᖅᓱᕐᓂᖃᕐᓂᐊᕋᒪ 
ᒥᓂᔅᑕᒧᑦ. 
 
ᑕᐃᒪ ᑕᑉᐸᐅᖓ ᒥᑦᑎᒪᑕᓕᖕᒧᑦ 
ᑲᑎᒪᔭᖅᑐᖅᑎᓪᓗᑕ, ᑐᕌᖅᑕᕘᒻᒥ ᐋᖅᑭᒃᓯᑎᓪᓗᒋᑦ 
ᒐᕙᒪᒃᑯᑦ ᐃᒪᓐᓇᐃᓕᓚᐅᖅᓯᒪᖕᒪᑕ, 
ᐱᔨᑦᑎᕋᕐᓂᐊᖅᐳᑦ ᓄᓇᕗᒻᒥᐅᓄᑦ. ᑕᒪᓐᓇᓗ 
ᖃᓄᐃᓕᖓᓕᕐᒪᖔᑦ ᑐᑭᓯᕝᕕᒋᔪᒪᓂᐊᖅᖢᒍ 
ᓂᕿᑦᑎᐊᕙᓕᕆᓂᖅ. ᑕᐃᒪ ᐊᐱᖅᓱᕐᓂᖃᓕᕈᒪ 
ᑖᔅᓱᒥᖓ ᐊᐱᖅᓱᕐᓂᐊᖅᑐᖓ ᒥᓂᔅᑕᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 

ᐱᓕᕆᓂᖅ ᓄᓇᕗᒻᒥ ᐃᒡᓗᑭᒃᓴᕐᓂᕐᒥᒃ 
(ᖃᒪᓂᖅ) 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ ᑐᓄᓂᕐᒥᐅᑦ. ᒪᓕᒐᓕᐅᖅᑎᐅᖃᑎᒃᑲᓗ 
ᐅᓐᓄᓴᒃᑰᖅᐸᔅᓯ. 
 
ᐅᓪᓗᒥ ᓇᖏᖅᓯᔪᖓ ᐊᐱᖅᑯᑎᒃᓴᖃᕈᒪᓪᓗᖓ 
ᑖᔅᓱᒪᖓ ᒥᓂᔅᑕᐅᔪᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 
(ᑐᓵᔨᑎᒍᑦ) ᐅᖃᖅᑎᑦᑎᔩ 2016-ᒥ ᒐᕙᒪᑐᖃᒃᑯᑦ 
$76.7 ᒥᓕᐊᓐ ᑮᓇᐅᔭᓂᒃ ᓵᕕᑦᑎᓚᐅᕐᒪᑕ 
ᐊᑐᒐᒃᓴᐅᓂᐊᓚᐅᕐᒪᑦ ᐅᑭᐅᓐᓄᒃ ᒪᕐᕉᖕᓄᒃ,  ᐊᒻᒪᓗ 
ᐃᓚᒋᐊᒃᑲᓐᓂᕐᓗᒍ $240 ᒥᓕᐊᓐ ᑮᓇᐅᔭᓂᒃ 
ᖄᖓᒍ 2017 ᐃᒻᒪᖄ ᐅᑭᐅᓄᑦ 2020-2027 
ᑭᒡᓕᖃᕐᓗᒍ ᐊᑐᒐᒃᓴᐅᒐᔭᕐᒪᑕ. 
 
ᑕᐃᒪ ᓇᓗᓇᐃᔭᖅᓯᒪᔪᑦ ᐃᒻᒪᖃ ᐊᑕᐅᓯᖏᑦ 
ᐊᒻᒪᓗ ᐅᑭᐅᓄᑦ ᖃᐃᓯᒪᔪᓄᑦ ᑕᒪᒃᑯᐊ 

ᐃᒡᓗᓕᕆᓂᖅ ᐊᒥᒐᓗᐊᕐᒪᑕ ᓄᓇᕗᒥ. 
 
56 ᐳᓴᓐᑎ ᐅᖓᑖᓂ ᐃᓂᑭᒃᓴᖅᑑᓪᓗᑎᒃ 
ᐃᒡᓗᖃᖅᓯᒪᖕᒪᑕ. ᐃᓄᐃᑦ ᐃᒡᓗᒥᐅᖃᑎᒌᓪᓗ 
ᐃᒻᒪᖄ ᐃᓂᑭᓗᐊᖅᑐᒥᒃ ᐃᒡᓗᖃᖅᑎᑕᐅᔪᐃᑦ. ᐊᒻᒪ 
ᐊᑦᑑᒪᖅᑎᑕᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐊᒻᒪᓗ ᑕᑯᔭᐅᓯᒪᔪᑦ ᑕᒪᒃᑯᐊ ᓄᕙᖕᓂᕐᒧᓪᓗ ᐊᒻᒪᓗ 
ᐳᕙᒡᓗᖕᓂᕐᒧᑦ ᐊᒻᒪᓗ ᐅᑭᐅᖅ ᖃᔅᓯᓄᑦ ᖁᓖᑦ 
ᐅᖓᑖᓄᑦ, ᐱᓗᐊᖅᑐᒥᒃ ᑕᒪᒃᑯᐊ 
ᓴᓇᑦᓯᐊᖅᓯᒪᓐᖏᓐᓂᖏᓐᓄᑦ ᐃᒡᓗᕐᔪᐊᑦ ᐊᒻᒪᓗ 
ᑕᒪᓐᓇ ᐊᒃᑑᑎᐅᔪᓇᕐᒪᑕ ᒪᑯᓄᖓ ᓲᕐᓗ 
ᐊᓂᕐᓂᕐᒧᓪᓘᓐᓃᑦ. 
 
ᐅᖃᖅᑎᑦᑎᔩ, 2019-ᖑᑎᓪᓗᒍ, ᑮᓇᐅᔭᐃᑦ 
ᐸᕐᓇᐅᑎᓃᑦᑐᑦ ᓱᕈᓰᑦ ᐃᓚᒌᑦᑐᓄᓪᓗ ᑖᒃᑯᐊ 
$240 ᒥᓕᐊᓐ ᑮᓇᐅᔭᑦ ᑖᓐᓇ ᓵᕕᑕᒥᓂᖅ 2017-
ᒧᑦ ᐊᒻᒪ ᐃᒻᒪᖄ $24 ᒥᓕᐊᓐ ᑮᓇᐅᔭᑦ 
ᐊᕐᕌᒍᑕᒫᒧᑦ.  
 
ᑕᐃᒪ ᐊᒃᓱᕈᖅᓯᒪᑎᓪᓗᑎᒃ ᑮᓇᐅᔭᕐᒥᒃ 
ᐃᑲᔪᖅᑕᐅᔪᒪᓐᖏᑦᑎᐊᖅᑎᓪᓗᑕ ᑖᒃᑯᐊ ᖃᓄᖅ 
ᖃᐅᔨᒪᑦᓯᐊᓐᖏᓐᓇᒪ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᒃᑯᑦ ᐃᒻᒪᖄ ᐊᒻᒪᓗ ᑖᒃᑯᐊ 
ᐃᓄᐃᑦ ᓄᓇᖃᖅᑳᖅᓯᒪᔪᑦ ᐊᖏᕈᑏᓪᓗ 
ᑕᐅᑐᒃᓯᒪᓪᓗᒍ ᐃᑲᔪᖅᑐᕈᓐᓇᕐᒪᖔᑕ ᓄᑖᒥᒃ 
ᐃᒡᓗᒃᓴᓂᒃ. $1.8 ᐱᓕᐊᒦᒻᒪᑕ ᓯᕗᓂᒃᓴᒧᑦ 
ᐃᓱᒪᒋᓪᓗᒍ, ᑭᓯᐊᓂᑦᑕᐅᖅ ᑖᒃᑯᐊ ᐊᕕᑦᓯᒪᔪᑦ 
ᐃᒡᓗᐃᑦ ᐊᒥᒐᕐᓂᖓᓄᑦ. ᓯᕗᓂᒃᓴᒧᓪᓗ ᑕᒪᒃᑯᐊ 
ᒪᒃᑯᓐᓂᖅᓴᒧᑦ.  
 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐊᐱᖅᓱᕐᓇᐅᓕᖅᐸᑦ 
ᐊᐱᖅᑯᑎᒋᓂᐊᕋᒃᑭᑦ ᒥᓂᔅᑕᐅᔪᒧᑦ ᐃᒡᓗᓕᕆᓂᕐᒧᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐃᒡᓗᓕᒑᕐᔪᖕᒧᑦ ᑲᖏᖅᖠᓂᐅᑉ 
ᐅᐊᖕᓇᖓᓄᓪᓗ, ᒪᓕᒐᓕᐅᖅᑎ ᑕᐅᑐᓐᖏ. 

ᐃᓄᒃᑎᑐᑦ ᕿᒧᒃᓯᕈᓯᖃᕐᓂᖅ ᐱᓐᖑᐊᖅᑐᓂ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᐅᑉᓗᒃᑰᖅᐸᒃᑲ ᑲᖏᖅᓯᓂᕐᒥᐅᑕᐃᑦ, ᐊᒻᒪ 
ᐃᒡᓗᓕᒑᕐᔪᖕᒥᐅᑕᐃᑦ. ᐃᖅᑲᐅᒪᕗᖓ ᐊᓂᐊᓗᒐᓂᒃ 
ᐊᑭᐅᕐᓕᒃ, ᐊᒻᒪ ᐃᐱᒃᓴᐅᑦ ᑎᐊᓐᒃᑯᑦ 
ᖃᑕᓐᖑᑎᒌᓂᒃ. 
 
ᑕᐃᒪ ᖁᕕᐊᓱᑦᑎᐊᓚᐅᕋᒪ ᑕᐃᒃᑯᐊ ᐅᑭᐅᖅ 
ᕿᑎᖕᓂᐊᖅᑐᑦ ᐅᓗᓐᖑᐊᖅᑖᕋᓱᖃᑦᑕᖅᑐᑦ 
ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᖅᑐᑦ. ᑖᓐᓇᒎᖅ 
ᐃᓚᒋᔭᐅᓂᐊᕐᒪᑕ ᕿᒧᒃᓯᕐᓂᕐᒧᑦ. ᑕᐃᒪᓕ 
ᐅᖃᕐᓗᖓ ᑖᓐᓇ ᕿᒧᒃᓯᕐᓂᖅ 
ᐃᓚᒋᔭᐅᓂᐊᓕᖅᑎᓪᓗᒍ ᓄᓇᕗᒻᒥᐅᑕᐅᔪᒍᑦ 
ᐊᔭᒃᑐᐃᔭᕆᐊᖃᖅᑐᒍᑦ ᐃᓄᒃᑎᑐᑦ ᕿᒧᒃᓯᕐᓂᖅ 
ᐃᓚᐅᖁᓗᒍ. ᐊᔾᔨᒌᓐᖏᑦᑎᐊᕐᒪᑕ ᐃᓄᒃᑎᑐᑦ 
ᕿᒧᒃᓯᕐᓂᖅ ᖃᒧᑎᒋᔭᖅᐳᑦ, ᑕᑯᔪᓯ ᒪᔪᕋᐅᑎᑎᑐᑦ 
ᐳᒃᑭᑎᒋᔪᖅ. ᑕᐃᒃᑯᐊ ᖃᒧᑎᒋᔭᖏᑦ ᓇᖏᖅᓯᓪᓗᓂ 
ᖃᒧᑎᐅᖃᑦᑕᖅᑐᑦ ᕿᒻᒥᕆᔭᖏᑦ ᐊᔾᔨᒋᓐᖏᒻᒥᔭᖏᑦ 
ᑯᑭᖏᑦ, ᑎᒥᖏᑦ, ᐊᒻᒪ ᐃᑉᔪᓂᕆᔭᖏᑦ. 
 
ᑕᒪᓐᓇᑦᑕᐅᖅ ᖃᓄᖅ ᕿᒧᒃᓯᕈᑎᐅᖃᑦᑕᖅᑐᖅ 
ᐊᔾᔨᒋᓐᖏᒻᒥᖕᒪᒍ ᐊᑉᓯᒪᔪᓂᒃ ᐃᓄᐃᑦ 
ᐃᓱᕋᖅᑐᔪᖃᖅᓱᑎᑦ ᑐᒡᓕᖅᑐᖃᖅᓱᑎᒃ 
ᕿᒧᒃᓯᓲᖑᖕᒪᑕ. ᑕᐅᕙᓂᓕ ᕿᒧᒃᓯᓕᕌᖓᒥᒃ 
ᒪᕐᕉᕐᓈᖅᑎᖅᓱᒋᒃ, ᒪᕐᕉᖕᓂᒃ ᐃᓱᕋᖅᑐᔪᖃᖅᓱᑎᒃ 
ᕿᒧᒃᓯᓲᑦ. ᑕᐃᒪ ᓄᓇᕗᒻᒥᐅᑕᐃᑦ ᒪᒃᑯᒃᑐᕗᑦ 
ᐅᓗᓐᖑᐊᕐᒥᒃ ᑕᐃᒪᓐᓇ ᕿᒧᒃᓯᕈᓱᒃᑯᑎᑦ 
ᓵᓚᐅᓂᐊᖅᑐᑦ. ᐊᔾᔨᒌᓐᖏᓗᐊᕐᒪᑕ.  
 
ᑕᐃᒪᓕ ᐅᐱᒍᓱᒍᒪᑉᓗᖓ ᑖᒃᑯᐊ 
ᐃᖅᑲᖅᓴᖁᔨᓪᓗᖓ, ᖃᓄᖅ ᐃᓄᒃᑎᑐᑦ ᕿᒧᒃᓯᕐᓂᖅ 
ᐊᔾᔨᒋᓐᖏᓐᓂᕆᔭᖓ ᐃᓕᑕᕆᔭᐅᓯᒪᖁᓪᓗᒍ 
ᒪᕐᕈᐃᓕᖓᓗᓂ ᑕᐃᑲᓂ, ᐅᑭᐅᖅ ᕿᒧᒃᓯᖁᔨᓪᓗᖓ 
ᑕᐃᒪᓐᓇ ᑲᔪᓯᓂᐊᖅᐸᑦ, ᐊᑕᐅᓯᐅᓕᖓᔪᒥᒃ  
ᕿᒧᒃᓯᕐᓗᑎᒃ 

ᓇᓗᓐᖏᑲᐅᑎᒋᔪᖓ ᓄᓇᕗᒻᒥ ᒪᒃᑯᒃᑐᕆᔭᕗᑦ 
ᐅᓗᓐᖑᐊᖅᑖᔾᔮᓐᖏᑦᑐᑦ. 
 
ᑖᓐᓇ ᐱᔾᔪᑎᒋᓪᓗᒍ ᐅᖃᕈᒪᔪᖓ 30 
ᐅᑭᐅᖑᓕᖅᑐᑦ ᑖᓐᓇ ᒥᓂᔅᑕᕆᔭᐅᔪᖅ 
ᒐᕙᒪᓕᕆᔨᒃᑯᑦ ᓗᐊᓐ ᑯᓱᒐᖅ ᑕᒪᑐᒥᖓ 
ᖃᐅᔨᒪᑦᑎᐊᖅᑐᖅ, ᓇᓗᓐᖏᑦᑎᐊᖅᑐᖅ. ᓰᐲᓰᒥ 
ᐱᓕᕆᓪᓗᓂ ᐊᐱᖅᓱᖃᑦᑕᖅᓯᒪᖕᒪᑦ, ᑖᔅᓱᒥᖓ 
ᐃᖅᑲᔅᓴᖁᓪᓗᒍ ᑎᓕᕙᕋ. ᑕᐃᒃᑯᐊᓗ ᐃᖅᑲᐅᒪᔪᖓ 
ᐱᒋᐊᖅᑎᑦᑎᖃᑎᒋᓚᐅᖅᓯᒪᔮᒃᑲᒃ ᕿᒧᒃᓯᕐᓂᕐᒧᑦ 
ᑕᐃᕕᑎ ᐅᓗᔪᒃ ᐊᒻᒪ ᕼᐃᐅ ᐊᖓᖓᐃ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᓇᖏᖅᓯᔾᔪᑎᒋᔪᒪᖅᑲᐅᒐᒃᑯ ᐃᓄᒃᑎᑐᑦ ᐱᖅᑯᓯᕗᑦ 
ᕿᒧᒃᓯᕐᓂᕐᒧᑦ ᔭᒐᐃᒍᒪᓐᖏᒃᑯᑦᑎᒍᑦ 
ᕿᑎᖕᓂᐅᓂᐊᖅᑐᒧᑦ ᑲᔪᓯᑎᑦᑕᕆᐊᖃᖅᑕᕗᑦ. 
ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ 
ᕿᔪᒃᑖᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 435 - 5(2): 

ᐃᕐᖑᑕᖓᑕ ᐊᕝᕙᕆᐅᖅᑕᖓ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᑲᒃᑲ 
ᑲᖏᖅᑐᒑᐱᒻᒥᐅᑦ ᕿᑭᖅᑕᔪᐊᕐᒥᐅᓪᓗ, ᑕᐃᒃᑯᐊ 
ᑐᓵᔪᑦ ᑕᑯᓐᓇᑐᓪᓗ. 
 
ᐅᖃᖅᑎᑦᑎᔩ ᓂᑯᕕᔾᔪᑎᖃᖅᑐᖓᑦᑕᐅᖅ 
ᐅᐱᒍᓱᒍᒪᓪᓗᖓ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 
ᐅᐱᒍᓱᖃᑎᖃᖅᑲᐅᖕᒪᑦ ᑕᒪᒃᑯᐊ 
ᒪᒃᑯᒃᑐᖁᑎᑯᓗᒃᐳᑦ ᐅᐱᒋᔭᕆᐊᖃᓪᓚᕆᒃᑲᑦᑎᒍᑦ 
ᐱᔭᕆᐅᖅᓴᕙᓪᓕᐊᑎᓪᓗᒋᑦ ᖃᓄᑐᐃᓐᓇᑦᑎᐊᖅ 
ᐅᐱᒋᖃᑦᑕᕆᐊᖃᕋᑦᑎᒍᑦ ᐃᑲᔪᖅᓱᕐᓗᒋᑦ. 
ᐱᓕᕆᐊᕆᔭᖏᓐᓂᒃ ᑎᓕᐅᖅᑐᖃᑦᑕᕐᓗᒋᑦ, 
ᐅᐱᒋᑦᑎᐊᕐᓗᒋᑦ. ᐅᕙᒍᑦ ᓯᕗᓕᖅᑎᐅᓂᑦᑎᓐᓂ  
ᖃᐅᔨᒪᑎᒋᐊᖃᕋᑦᑎᒍᑦ.  
 
ᐅᐱᒍᓱᖃᑎᒋᔪᒪᕙᔅᓯ 

ᒫᓐᓇᐅᔪᖅ ᑖᔅᓱᒥᖓ ᓇᖏᖅᓯᔾᔪᑎᖃᓗᐊᖅᑐᖓ 
ᐅᐱᒋᔪᒪᓪᓗᒍ ᐃᕐᖑᑕᑯᓗᒐ 4-ᓂᖃᐃ ᐅᑭᐅᓂᒃ 
ᓯᕙᑖᕐᒥᒻᒥᒎᖅ ᐊᐃᕝᕙᕆᐅᓚᐅᕐᖓᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᐅᐋ! 
(ᑐᓵᔨᑎᒎᕈᓐᓃᖅᑐᖅ) ᐊᔪᓐᖏ. 
 
ᐅᖃᖅᑎ: ᖁᕕᐊᕼᐅᖃᑎᒋᕙᑉᑎᒋᑦ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, 
ᒪᓕᒐᓕᐅᖅᑎ ᓇᑲᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 436 - 5(2): 

ᐸᓐᓂᖅᑑᒥ ᐃᓕᓐᓂᐊᖅᑏᑦ 
ᓂᕈᐊᓐᖑᐊᖅᑎᑦᑎᓂᕐᖏᑦ (ᓇᑲᓱᒃ) 

 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅᑦ 
ᐅᓪᓗᒃᑰᖅᑲᒃᑲ.  
 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖅᑲᐅᔭᖓ 
ᐅᖃᐅᓯᕆᒃᑲᓐᓂᕈᒪᓪᓗᒍ ᓂᕈᐊᕐᓇᐅᓂᖓᓂᒃ 
ᐅᓪᓗᒥ ᐊᒻᒪᓗ ᐃᓕᓴᕖᑦ ᐸᓐᓂᖅᑑᒥ ᐱᓗᐊᖅᑐᒥᒃ 
ᖁᑦᑎᓂᖅᓴᓄᑦ 
ᓂᕈᐊᓐᖑᐊᖅᑎᑕᐅᓚᐅᕐᒥᒻᒪᑕᑦᑕᐅᖅ ᐊᔾᔨᓐᖑᐊᕐᓂᒃ 
ᑕᑯᓪᓗᖓ ᐊᒃᓱᐊᓗᒃ ᐅᐱᓐᓇᕐᖓᑦ. ᓂᕈᐊᕐᓂᖅ 
ᑕᒪᓐᓇ ᐱᓐᖑᐊᖑᓐᓂᖓᓂᒃ.  
 
ᐊᒻᒪᓗ ᓂᕈᐊᕆᐊᖅᑐᖅᑐᐃᑦ ᖁᕝᕙᓯᔪᐊᓘᓯᒪᓗᑎᑦ-
ᖃᑦᑕᖅᐸᓚᐅᓐᖏᒻᒪᑕ ᑕᒪᓐᓇ 
ᑲᔪᖏᖅᓴᐃᔾᔪᑎᐅᒻᒪᑦ ᐊᒻᒪ ᐱᓪᓚᕆᐅᓂᖓᓂᒃ 
ᑐᑭᓯᐅᒪᓪᓗᑎᒍᑦ.ᑕᒪᔅᓱᒥᖓ 
ᐃᖅᑯᓪᓕᕈᑎᖃᕈᒪᕋᑖᖅᑐᖓ ᐸᓐᓂᖅᑑᕐᒥᐅᑦ 
ᐃᓕᓐᓂᐊᖅᑎᖏᑦ 
ᓂᕈᐊᕆᐊᖅᑐᖅᓯᒪᓐᖑᐊᓚᐅᕐᒥᒻᒪᑕ ᐃᓕᓴᕕᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒪᓕᒐᓕᐅᖅᑎ 
ᐃᖃᓪᓗᐊᖅ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 437 - 5(2): 

ᖁᕐᓗᖅᑑᒥᐅᑉ ᐱᖃᑕᐅᓂᖏᑦ 2019-ᒥ 
ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᕐᓂᕐᒧᑦ 
ᐆᑦᑐᕋᖃᑕᐅᔪᓂ ᑕᐃᐳ ᑕᓂᔅᒥ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
ᐅᖃᖅᑏ, ᐃᑉᐸᒃᕼᐊᖅ ᓯᑰᕐᕕᖕᒧᓐᖓᐅᔪᖓ 
ᑕᐅᑐᑦᑕᒃᑲ ᓄᑕᖅᑲᑦ ᐅᓚᑉᕿᔪᑦ, (ᑐᓵᔨᑎᒍᑦ) 
ᐅᑭᐅᖅᑕᖅᑐᒥ ᐱᓐᖑᐊᕐᕕᔾᔪᐊᖅᑐᑦ ᑭᐳᒥᒃ 
ᐊᓇᐅᓕᒐᐅᔭᖅᖢᑎᒃ.  
 
(ᑐᓵᔨᑎᒎᕈᓐᓃᖅᑐᖅ) ᐅᑯᐊᑦ ᓄᑕᖅᑲᑦ 
ᐃᖃᓗᒃᑑᑦᓯᐊᒥᑦ ᐅᓚᑉᕿᔪᑦ ᕇᐊ ᐃᒃᐸᑯᕼᐊᒃ, 
ᑭᐋᓇ ᐃᒃᐸᑯᕼᐊᒃ, ᔮᓱᐊ ᑲᓲᓂ, ᑕᐃᕕᑦ ᑯᒪᒃ, ᓂᑭ 
ᐃᒃᐸᑯᕼᐋᓗᒃ, ᐊᓃᓯᐊ ᐅᑦᑐᕿᐊᖅ, ᕋᐃᓚᓐ 
ᐊᖑᕼᐃᐊᑦᑐᖅ, ᒦᑲ ᐊᖑᕼᐃᐊᑦᑐᖅ, ᐃᑲᔪᖅᑕᐃ 
ᐹᓚ ᓱᕌᓐᑲ (ᑐᓵᔨᑎᒍᑦ) ᐊᒻᒪ ᐃᐅᕈᓪ ᓂᑭᓕᔅ. 
(ᑐᓵᔨᑎᒎᕈᓐᓃᖅᑐᖅ) ᐃᓐᖑᑕᒃᑲᓗ ᐅᓚᑉᕿᔪᑦ 
ᐃᑉᐸᒃᕼᐊᖅ ᖁᕐᓗᖅᑐᕐᒥᐅᑕᑦ ᐱᖅᐸᒋᔭᒃᑲ 
(ᑐᓵᔨᑎᒍᑦ) ᑲᓚᐃᑕᓐ ᐊᒻᒪᓗ ᒧᕋᐃᔭ ᑲᑦᓗᓐ. ᐋᓕᔅ 
ᐊᓇᑉᓚᒃ ᓂᕈᐊᖅᑕᐅᓚᐅᖅᑐᑦ ᓄᓇᕗᑦ ᐃᓕᒌᓄᑦ 
ᐱᓐᖑᐊᖅᑎᐅᓛᖅᖢᓂ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᑎᔪᒪᔭᒋᑦ ᓂᕈᐊᖅᑐᖓ, 
ᓂᕈᐊᔅᓴᕗᑎᑦ. ᖁᐊᓇ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ 
ᐊᕿᐊᕈᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 438 - 5(2): 

ᐊᔭᐅᖅᑐᐃᓂᖅ ᓂᕈᐊᕆᐊᖅᑐᖁᔨᓂᕐᒥᒃ 
2019-ᒥ ᒐᕙᒪᑐᖃᒃᑯᑦ ᓂᕈᐊᖅᑎᑦᑎᓂᖓᓂ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓛᒃ ᐅᓪᓗᒦᓛᒃ ᓂᕈᐊᕐᓇᐅᖕᒪᑦ 
ᐅᖃᐅᓯᕆᒃᑲᓐᓂᕈᒪᓪᓗᒍᑦᑕᐅᖅ ᑖᓐᓇ ᓂᕈᐊᕐᓂᖅ 
ᐱᒻᒪᕆᕐᔪᐊᕌᓘᖕᒪᑦ. ᑲᓇᑕᓗ ᐊᖏᔪᕐᔪᐊᖑᓪᓗᓂ 

ᐃᑲᕐᕋᖁᑎᕗᑦ ᑕᑯᓪᓗᒋᑦ 
ᐊᔾᔨᒌᓐᖏᑦᑐᒻᒪᕆᐅᖅᑲᐅᒻᒪᑕ ᓄᓇᕗᒻᒥ. 
 
ᐅᖃᕈᒪᓪᓗᖓ ᑖᒃᑯᐊ ᑎᓕᐅᕆᔭᐅᖅᑲᐅᒻᒪᑕᐃᓛᒃ 
ᓂᕈᐊᕆᐊᖅᑐᖁᔭᐅᓪᓗᑎᒃ, ᐃᒪᓐᓇ 
ᐃᖅᑲᐅᒪᓂᐊᖅᐳᒍᑦ, ᐃᓚᖏᑦ ᓄᓇᓖᑦ 
ᓯᓚᕈᔫᖃᑦᑕᕐᒪᑕ, ᑕᑉᐹᓂ ᑕᐃᒪ ᖃᐅᓱᐃᑦᑐᕐᒥᒃ 
ᐱᖅᓯᖅᑐᖅ ᐅᓪᓗᒥ. ᑭᓯᐊᓂ ᒪᑐᐃᖓᔪᑦ 
ᓂᕈᐊᕆᐊᖅᑐᖅᑐᐃᒡᒎᖅ ᑕᑉᐱᑲ ᐱᖅᓯᕐᒥᒃ.  
 
ᐃᒪᓐᓇ ᐱᔪᒪᓪᓗᑎᑦ ᑭᒡᒐᖅᑐᔨᑖᕈᒪᓪᓗᑎᑦ 
ᑕᑉᐸᐅᖓ ᐅᑕᖅᑭᑐᐃᓐᓇᓐᖏᑦᑐᑦ. ᓯᓚᒧᓪᓘᓐᓃᑦ 
ᓄᖅᑲᖔᖅᑎᑕᐅᓐᖏᓐᓂᖏᓐᓄᑦ ᐅᐱᒋᔪᒪᓪᓗᒋᑦ 
ᐊᒻᒪᓗ ᑎᓕᐅᕆᓪᓗᒋᑦ ᑖᒃᑯᐊ ᓂᕈᐊᖅᑎᕗᑦ, ᐊᑏ 
ᓂᕈᐊᕆᐊᖅᑐᕆᔅᓯ ᑖᒃᑯᐊ 
ᓂᕈᐊᖅᑐᓕᒫᑦᑎᐊᑯᓗᐃᑦ, ᐊᒃᓱᕈᑦᑎᐊᖅᓱᒋᑦ 
ᐅᐱᓐᓇᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐊᑎᖁᑎᖃᕈᓐᓃᕋᒪ, ᑲᔪᕼᐃᓗᑕ. ᑭᐅᔾᔪᑎᒋᔭᐅᔪᑦ 
ᐅᖃᐅᕼᐃᒃᑯᑦ ᐊᐱᖅᑯᑎᓄᑦ. ᒥᓂᔅᑐ ᐊᕿᐊᕈᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 566 - 

5(2): ᐃᓗᐊᓐᖑᓕᐅᕈᑎᑦ ᖃᖓᑕᓲᑦ 
ᐊᖅᑯᑎᖏᓐᓂᑦ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒥ ᒪᑭᑉᐳᖓ 
ᐅᖃᐅᓯᕆᓚᐅᖅᑕᓐᓂᒃ, ᕼᐃ, ᑭᐅᔾᔪᑎᒋᓚᐅᖅᑕᓂ 
ᑐᓴᕆᐊᖅᑎᑦᑎᒃᑲᓐᓂᐊᕐᔪᒍᒪᓪᓗᖓ ᑕᕝᕙᓂ 
ᐊᒃᑑᕝᕙ 17, 2019-ᖑᑎᓪᓗᒍ, ᒥᔅᑕ ᐸᐅᓗᓯ 
ᕿᔪᒃᑖᖅ ᒪᓕᒐᓕᐅᖅᑎ ᐅᖅᑯᕐᒥᐅᒧᑦ 
ᐊᐱᖅᓱᖅᑎᓪᓗᒍ ᑖᒃᑯᐊ ᖃᖓᑕᓲᑦ 
ᖃᖓᑦᑕᐅᑎᖏᑕᓗ ᐊᓯᔾᔨᖅᑕᐅᖃᑦᑕᕐᓂᖏᓐᓂᒃ. 
ᑖᒃᑯᐊ ᓂᕈᐊᖅᑕᐅᓯᒪᕕᖏᓐᓂᒃ ᓄᓇᓕᖏᓐᓂᒃ 
ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᕐᔪᐊᖅ. 
 
ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒻᒪᑕ ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᑦ ᐋᖅᑭᒃᓱᐃᖃᑦᑕᓐᖏᑦᑐᐃᑦ ᑖᒃᑯᓂᖓ 
ᖃᖓᑕᓲᑦ ᓇᒧᓐᖓᐅᖃᑦᑕᕐᓂᖏᓐᓂᒃ. ᑕᕝᕘᓇ 

ᐱᕚᓪᓕᕈᑎᖃᖃᑦᑕᖅᑐᒍᑦ ᑳᓐᑐᕌᒃᑯᑎᒍᑦ ᑕᕝᕙᓂᓗ 
ᖃᓄᖅ ᐋᖅᑭᒃᓯᓇᓱᖃᑦᑕᖅᓱᑕ ᑖᒃᑯᐊ 
ᓄᓇᓕᖕᓃᓐᖔᖅᑐᓯᒪᔪᐃᑦ ᐋᓐᓂᐊᕕᒻᒧᑦ 
ᖃᓂᓛᒨᖓᓯᒪᔪᓄᑦ ᑕᐃᒪᓐᓇ 
ᐱᓕᕆᑎᑦᑎᓇᓱᖃᑦᑕᖅᓱᑕ. 
 

ᐊᐱᖅᓱᖅᑕᐅᑎᓪᓗᖓ ᑭᐅᓚᐅᕋᒪ ᑖᔅᓱᒧᖓ 
ᒪᓕᒐᓕᐅᖅᑎᐅᖃᑎᓐᓄᒃ ᐅᖃᖅᓱᖓ ᐊᑕᐅᓯᕐᒥᒃ 
ᐅᓪᓗᕐᒥᒃ, ᐱᓇᓱᐊᕈᓯᐅᑉ ᐃᓗᐊᓂ, 
ᑲᖏᖅᑐᒑᐱᖕᒧᑦ, 
ᕿᑭᖅᑕᕐᔪᐊᕐᒨᖃᑦᑕᕐᓂᐊᕐᓂᕋᖅᓱᒍ. 
ᐅᖃᕆᐊᑦᑎᐊᒃᑲᓐᓂᕈᒪᓪᓗᖓ ᑖᓐᓇ ᓈᑦᑏᖑᔭᒥ 
ᑖᒃᑯᐊ ᓱᓕ ᐃᖃᓗᒃᑎᒎᓐᓂᐊᖅᑐᐃᑦ ᑭᓯᐊᓂ ᐅᓐᓄᒃ 
ᓯᓂᑦᑕᕆᐊᖃᓐᖏᓪᓗᑎᑦ ᑕᐃᑯᖓ 
ᑎᑭᐅᑎᔪᓐᓇᖃᑦᑕᕐᓂᐊᖅᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᒪ’ᓇᓪᓗᐊᕕᒃ. ᑲᑎᒪᔾᔪᑎᒃᓴᑉᑎᒻᓄᑦ 
ᑲᔪᕼᐃᓗᑕ. ᐃᓕᑕᖅᓯᓂᖅ 
ᑕᑯᕋᕐᓈᕆᐊᖅᑐᖅᕼᐃᓯᒪᔪᓂᒃ 
ᓈᓚᒋᐊᖅᑐᖅᕼᐃᓯᒪᔪᑦ ᒪᓕᒐᓕᐅᕐᕕᖕᒥ. 
ᒪᓕᒐᓕᐅᖅᑎ ᓇᑦᓯᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑐᓐᖓᓱᖁᓪᓗᒋᑦ ᑖᒃᑯᐊ ᑕᕝᕗᖓ 
ᐃᑎᖅᑐᑦ. ᓄᓕᐊᑯᓗᒐ ᑕᒫᓂ ᐃᓕᓐᓂᐊᖅᑎᑦᑎᖕᒪᑦ 
ᑲᒻᒥᒋᐅᖅᓴᓂᕐᒥᒃ ᑖᒃᑯᐊ ᑕᕝᕗᖓ ᐃᑎᖅᑐᑦ. 
ᓄᓕᐊᑯᓗᒐ ᑕᒫᓂ ᐃᓕᓐᓂᐊᖅᑎᑦᑎᖕᒪᑦ 
ᑲᒻᒥᒋᐅᖅᓴᓂᕐᒥᒃ ᑖᒃᑯᐊ ᑕᕝᕗᖓ ᑐᓐᖓᓱᖁᓪᓗᒋᑦ.  
 

(ᑐᓵᔨᑎᒍᑦ) ᓯᕗᓪᓕᖅᐹᒥᖃᐃ, ᐅᖃᖅᑎᑦᓯᔩ, 
ᑐᓐᖓᓱᑦᑎᑦᑎᔪᒪᕗᖓ ᓄᓕᐊᒻᓂᒃ, ᑕᒫᓂ 40-ᓄᑦ 
ᐅᑭᐅᓄᑦ 40-ᓂᒃ, ᐃᒻᒪᖄ ᕖᕝᕗᐊᕆᒥ ᖃᐃᔪᒥᒃ 
ᑲᑎᑎᑕᐅᓂᕗᑦ ᓇᓪᓕᕐᒪᑦ, ᐃᒻᒪᖄ ᑭᓯᐊᓂ 
ᐅᑭᐅᓄᑦ ᑕᓪᓕᒪᓄᑦ ᐃᓱᒪᒋᔭᕋᓕ, 
ᐅᖃᖅᓯᒪᑐᐃᓐᓇᖅᑐᖓ. 
 

>>ᐃᒡᓚᖅᑐᑦ 
 

ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐅᓇ 
ᑐᓐᖓᓱᖁᓪᓗᒍ ᓄᓕᐊᑯᓗᒐ, ᑲᒻᒥᒋᐅᖅᓴᓂᕐᒥᒃ 
ᐃᓕᓐᓂᐊᖅᑎᑦᑎᖕᒪᑦ ᑕᒫᓂ ᐃᖃᓗᖕᓂ. 
ᑐᓐᖓᓱᑦᑎᑕᐅᖃᑦᑕᖅᓱᑕᓗ, ᑖᒃᑯᐊ 
ᐃᓕᓐᓂᐊᖅᑎᑕᑯᓗᖏᑦ, ᓗᐊᕆ ᓇᑲᓱᒃ, 
ᒪᓕᓐᑕᓘᒐᔭᕐᒪᖔᓪᓘᓐᓃᑦ ᖃᐅᔨᒪᓪᓚᕆᓐᖏᓐᓇᒪ, 
ᐅᓇ, ᑕᓕᖅᐱᐊᓃᖅᑐᕉᖅ, ᐊᒻᒪ ᐄᑕ ᓄᑭᕈᐊᖅ. 
ᑐᓐᖓᓱᒋᑦᑎ. ᑖᒃᑯᐊ ᐊᔪᕈᓐᓃᖅᑎᓚᖓᒻᒪᒋᒃ 
ᑲᒻᒥᓕᐅᒃᑳᓘᓕᓚᖓᔫᒃ ᓇᓗᓇᓐᖏᑦᑐᖅ.  



ᓇᒡᒐᔾᔭᐅ, ᐅᑐᐱᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐅᑐᓕᓂᐊᓘᓕᕋᒪᓗ, ᐅᖃᖅᑏ, 
ᑲᒥᓕᐅᕈᓐᓇᖅᑰᓕᖅᑐᖓ.  
 
>>ᐃᒡᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐄ, ᑐᓐᖓᓱᑦᓯᐊᕐᓂᐊᖅᐳᕼᐃ 
ᒪᓕᒐᓕᐅᕐᕕᖁᑎᒋᔭᑉᓯᖕᓄᑦ. ᑐᓐᖓᕼᐅᑉᐸᒋᑦᓯ. 
ᐃᓕᑕᖅᓯᓂᖅ ᒪᓕᒐᓕᐅᕐᕕᖕᒥ. ᒪᓕᒐᓕᐅᖅᑎ 
ᐸᓐᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. 
ᐃᓕᓴᖅᓯᒍᒪᓪᓗᖓᑦᑕᐅᖅ ᑕᐃᓐᓇ 
ᐃᓕᓐᓂᐊᖅᑐᑯᓗᒃ ᑕᒪᐅᖓ ᐸᓐᓂᖅᑑᕐᒥᐅᖅ 
ᐃᓚᒌᑦ ᓗᐊᕋᓐ ᓇᑲᓱᒃ, ᐸᓐᓂᖅᑑᕐᒥᐅᖅ ᑖᓐᓇ. 
ᑐᓐᖓᓱᒋᑦ. ᑕᕝᕗᖓ ᑲᑎᒪᕕᒻᒧᑦ. ᖁᔭᓐᓇᒦᒃ 
 
ᐅᖃᖅᑎ: ᒪ’ᓇ. ᑐᓐᖓᕼᐅᑦᓯᐊᕐᓂᐊᖅᐳᕼᐃ 
ᒪᓕᒐᓕᐅᕐᕕᖕᒥ ᓄᓇᕗᒻᒥ. ᐃᓕᑕᖅᓯᓂᖅ 
ᐳᓛᕆᐊᖅᕼᐃᒪᔪᓂᒃ ᒪᓕᒐᓕᐅᕐᕕᖕᒥ. 
ᐊᑎᖁᑎᖃᕈᓐᓃᕋᒪ, ᑲᔪᕼᐃᓗᑕ. ᐅᖃᐅᕼᐃᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 
ᒪᓕᒐᓕᐅᖅᑎ ᕿᓐᖑᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 584 - 5(2): ᑳᓐᑐᕌᓕᕆᔾᔪᓰᑦ ᐊᒻᒪ 

ᓴᓇᓂᕐᒧᑦ ᐱᓕᒻᒪᒃᓴᐃᓂᖅ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 
ᖁᕕᐊᕼᐅᒃᑯᖓᓗ ᐅᑉᓗᒥ ᕼᐃᕗᓪᓖᑦᑐᒃᑰᖃᑦᑕᕋᒪ, 
ᐅᖃᐅᕼᐃᒃᕼᐊᒧᓪᓗ ᐊᐱᖅᑯᑎᒃᕼᐊᒧᓪᓗ.  
 
>>ᐃᒡᓚᖅᑐᑦ 
 

ᐅᑉᓗᒃᑰᖅᐸᒃᑲ ᑰᒑᕐᔪᖕᒥᐅᑕᑦ ᑕᓗᕐᔪᐊᕐᒥᐅᑕᓪᓗ.  
 
ᐅᖃᖅᑎᑦᓯᔩ, ᐊᐱᖅᑯᑎᖃᕈᒪᔪᖓ ᑖᑉᕼᐅᒧᖓ 
ᓄᓇᓖᑦ ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᖓᑦ 
ᒥᓂᔅᑕᖓᓄᑦ.  
 
ᐅᖃᖅᑎᑦᓯᔩ, ᐅᑉᓗᒥ ᐅᖃᐅᕼᐃᖃᖅᑯᖓ 
ᑕᐃᑉᕼᐅᒪ ᒥᒃᕼᐋᓄᑦ ᕼᐊᓇᐅᒐᖃᓐᖏᑦᑐᑦ 
ᐊᒥᕼᐆᖕᒪᑕ ᓄᓇᕗᑦᑕ ᐃᓗᐊᓂ. ᑕᐃᑉᑯᐊᓪᓗ 
ᐅᖃᐅᕼᐃᕆᓪᓗᒋᑦ ᒐᕙᒪᒋᔭᑉᑕ ᒥᒃᓵᓄᑦ 
ᐊᖏᓂᖅᓴᓄᓪᓗ ᒥᑭᓂᖅᓴᓄᓪᓗ ᕼᐊᓇᐅᒐᒃᓴᒧᑦ 
ᑕᐅᑐᖕᓇᕐᓂᖅᓴᐅᖁᓪᓗᒋᑦ ᐃᓄᖁᑎᒋᔭᕗᑦ.  
 
ᒥᓂᔅᑕ ᑐᑭᕼᐃᑉᑲᖅᑎᔾᔪᓐᓇᖅᐹᑎᒍᑦ ᐱᓕᕆᕝᕕᒋᔭᒥ 
ᒐᕙᒪᒋᔭᑉᑕ ᑕᐃᓐᓇ ᐱᔭᒃᓴᕆᔮ ᖃᓄᖅ 
ᑐᑭᓕᐅᖅᕼᐃᒪ’ᒪᑦ ᐃᓄᐃᑦ 
ᕼᐊᓇᐅᒐᒃᓴᖅᑖᕋᕼᐅᐊᕐᓂᖏᑦᑕ ᒥᒃᓵᓄᑦ 
ᐃᓕᓐᓂᐊᕐᓂᒃᓴᐃᑕᓗ ᐊᑐᒐᒃᓴᐃᑕ ᒥᒃᓵᓄᑦ 
ᑕᐃᑉᑯᓄᖓ ᕼᐊᓇᐅᒐᒃᓴᓄᑦ ᐊᖏᓂᖅᓴᓄᑦ? 
ᖃᓄᐃᒪᑦ ᑕᐃᒻᓇ ᑐᑭᕼᐃᕕᒋᔪᒪᕙᖅᑯᑦ. ᖁᔭᓐᓇᒦᒃ, 
ᐅᖃᖅᑎᓯᑦᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᓕᖕᓂ 
ᒐᕙᒪᓕᕆᓂᕐᒧᑦ ᐱᔨᑦᓯᕋᕐᓂᕐᒧᑦ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 
ᑖᑉᓱᒥᖓ ᐊᐱᕆᖕᒪᑦ. ᑕᒪᓐᓇᐃᓛᒃ ᓱᓇᒥᐊᓂᒃ 
ᒐᕙᒪᒃᑯᓐᓄᑦ ᓇᑉᐸᖅᑕᐅᖁᔭᐅᔪᓂᒃ ᐱᖁᑎᕐᔪᐊᓂᒃ 
ᐱᓕᕆᐊᒃᓴᖅᑕᖃᓕᕌᖓᑦ ᑕᒪᒃᑯᐊ ᓇᖕᒥᓂᖃᖅᑐᑦ 
ᓄᓇᕗᒻᒥ ᑐᒃᓯᕋᕐᕕᒋᕙᒃᑲᑉᑎᒍᑦ ᓇᓕᐊ 
ᐱᔫᒥᓇᓛᕐᒥᒃ ᓴᖅᑭᑦᓯᓇᔭᕐᒪᖔᑦ. ᐃᓛᓐᓂᒃ 
ᐊᑭᓗᓛᖑᕙᒃᖢᓂ ᑭᓯᐊᓂ 
ᐱᕚᓪᓕᕈᑎᒃᓴᖃᕐᓂᖅᐹᖑᔭᕌᖓᑦ ᓄᓇᕗᒻᒥᐅᓄᑦ 
ᑖᒃᑯᐊ ᐃᒃᖠᒃᓵᕈᑎᒥᓂᒃ ᑐᓂᓯᓲᖑᖕᒪᑕ. 
ᑕᐃᒪᓐᓇᐃᑦᑎᓪᓗᒍ ᐊᖏᓂᖅᐹᒥᒃ ᐃᓄᖕᓂᒃ 
ᐊᒥᓲᓂᖅᐹᓂᒡᓗ ᓴᓇᓕᖅᑎᑦᓯᔪᓐᓇᖅᑐᓂᒃ 
ᕿᓂᓲᖑᖕᒥᒐᑉᑕ ᑖᑉᓱᒪᑉ ᐆᑦᑐᕋᐅᑎᐅᑉ ᐃᓗᐊᓂ. 
 
ᑖᒃᑯᐊ ᒪᓕᒃᖢᑎᒍᑦ ᐱᓕᕆᖃᑎᒋᖃᑦᑕᖅᑕᕗᑦ ᑖᓐᓇ 
ᐱᓕᕆᐊᒃᓴᒥᒃ ᓵᓚᒃᓴᖅᑐᖅ ᐊᒻᒪ ᒐᕙᒪᒃᑯᓐᓂᑦ 
ᑖᒃᑯᐊ ᑳᓐᑐᕌᒃᑦ-ᑎᓕᕆᔨᓄᑦ ᐱᓕᕆᔪᑦ 
ᐱᓕᕆᖃᑎᒌᖃᑦᑕᖅᑐᑦ ᑖᒻᓇ ᐃᓄᐃᑦ ᑕᒡᕙᓂ 
ᓴᓇᔪᓐᓇᖅᑐᑦ ᐊᒥᓲᓂᖅᐹᖑᔪᓐᓇᖁᑉᓗᒋᑦ. 

ᐊᒻᒪ ᐃᓕᓐᓂᐊᕈᓐᓇᖅᑐᑦᑕᐅᖅ ᑕᒡᕙᓂ 
ᓴᓇᓂᕐᒥᖕᓂᒃ ᐊᖏᓂᖅᐹᓐᖑᖅᑎᓐᓇᓱᒍᒪᑉᓗᑎᒍᑦ 
ᑕᒪᓐᓇ ᐱᓕᕆᐊᕆᔭᕗᑦ. ᐅᖃᖅᑎᑦᓯᔩ, 
ᑐᑭᓯᓇᕐᓂᕈᒪ. ᖁᔭᓐᓇᒦᒃ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᐅᓕᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ 
ᒥᓂᔅᑐ ᑕᐃᑉᓱᒥᓐᖓ ᑐᑭᓯᑉᐹᓪᓕᕈᑎᒋᒐᒃᑯ. ᑖᓐᓇ 
ᑐᓪᓕᕆᔮ ᐊᐱᖅᑯᑎᒃᓴᕆᔭᕋ ᒐᕙᒪᒋᔭᑉᑕ ᑕᐃᒃᑯᐊ 
ᐊᑐᐊᒐᒃᓴᕆᔭᐅᖃᑦᑕᖅᑐᖅ ᖃᓄᖅ 
ᐃᓗᐊᖅᓯᖅᑲᔮᒃᓵ. ᑕᐃᑲᓂ ᑰᒑᕐᕈᒻᒥ 
ᐃᓕᓐᓂᐊᕐᕕᓕᐅᓵᖅᑎᓪᓗᒋᑦ ᓄᑖᒥᒃ 
ᐊᑐᐊᒐᒃᓴᖃᕐᒪᑕ ᐃᓄᓐᓄᑦ ᐊᒥᓲᑎᒋᔪᒥᒃ 30 ᐳᓴᓐ 
ᓴᓐᓇᕕᐅᓪᓗ ᐃᓗᐊᓂ ᑕᑲᓐᓇ ᖃᓄᖅ ᐅᕙᓂ 
ᐊᑐᐊᒐᒃᓴᖅ ᐃᓗᐊᓂ ᑎᑎᕋᖅᓯᒪᔪᖅᑕᖃᕐᒪᑦ ᑖᓐᓇ 
ᐊᑐᕆᐊᖃᖅᑯᕉᖅ ᐃᓄᐃᑦ 30 ᐳᓴᓐᖑᑎᓪᓗᒋᑦ 
ᑕᕝᕙᓂ ᓴᓇᕕᐅᑉ ᐃᓗᐊᓂ. (ᑐᓵᔨᑎᒍᑦ) ᒥᓂᔅᑕ 
ᑐᑭᓯᑎᑦᑎᒍᓐᓇᖅᐹ ᖃᓄᖅ ᑕᒪᓐᓇ 
ᐃᓪᓗᐊᖅᓯᔭᐅᓚᕐᒪᖔᑦ ᐊᒻᒪ ᑐᑭᓯᑎᑦᑎᓗᓂ 
ᐅᖃᕈᓐᓇᖅᐲᑦ ᑕᒪᓇ ᐱᔭᕇᖅᑕᐅᓚᐅᖅᓯᒪᒻᒪᖔᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᐃᓐᓇ ᐆᒃᑑᑎᒋᓗᒍ ᑰᒑᕐᔪᖕᒥ 
ᐊᐱᖅᑯᑎᒋᔭᖓ ᑕᐃᑲᓂ ᑕᒪᒃᑯᐊ 
ᖃᓂᓈᕐᓂᐊᕆᐊᖅᐸᕋ, ᐃᓛᒃ 
ᓈᒻᒪᓈᕆᐊᑦᓯᐊᕐᓂᐊᖅᑕᕋᓗᐊᕋ. ᑕᐃᑲᓂ ᓄᓇᓕᖕᒥ 
ᐱᓕᕆᒃᓴᒥᒃ ᑕᐃᒪᓐᓇᐃᑦᑐᒥᒃ ᓴᖅᑭᑦᓯᔪᖃᖅᑎᓪᓗᒍ 
ᓲᕐᓗ ᐃᓕᓐᓂᐊᕐᕕᓕᐅᖅᑎᓪᓗᒋᑦ ᑰᒑᕐᔪᖕᒥ ᑕᐃᒃᑯᐊ 
ᕿᒥᕐᕈᔭᐅᖃᑦᑕᖅᓯᒪᖕᒪᑕ ᖃᐅᔨᒋᐊᖅᖢᑎᒃ 
ᐅᑭᐅᓂᑦ ᐊᑐᖅᓯᒪᔪᓂᒃ ᐊᑐᖃᑕᐅᓪᓗᑎᒃ ᖃᑉᓯᓂᒃ 
ᐃᓄᖕᓂᒃ ᑕᐃᑲᓂ ᑰᒑᕐᔪᖕᒥ, ᖃᑉᓯᓂᒃ 
ᓴᓇᔪᒪᔪᖅᑕᖃᖅᐸ ᑖᑉᓱᒪ ᓴᓇᔭᐅᓂᐊᖅᑑᑉ ᒥᒃᓵᓄᑦ 
ᐱᓕᕆᔪᓐᓇᖅᑐᓂᒃ. ᐊᒥᓲᓂᖏᑦ 
ᖃᐅᔨᓴᖅᑕᐅᓪᓗᑎᑦ ᐊᒻᒪ ᖃᑉᓯᓂᑦ 
ᐱᓕᕆᔨᑕᖃᕆᐊᖃᕐᓂᐊᕐᒪᖔᑦ ᓴᓇᔭᐅᓂᖓᓂ, 
ᑖᒃᑯᐊ ᐱᓕᕆᖃᑎᒋᖃᑦᑕᕋᑦᑎᒍ ᓴᓇᓂᐊᖅᑐᑦ 
ᑖᔅᓱᒥᖓ ᑳᓐᑐᕌᒃᓯᒪᔪᑦ ᐊᒻᒪ ᐅᕙᒍᑦ ᑖᒃᑯᐊ 
ᑳᓐᑐᕌᒃᑐᓕᕆᔭᕗᑦ ᓄᓇᓖᓪᓗ ᐱᓕᕆᖃᑎᒌᓲᖑᒐᑉᑕ 
ᓈᓴᐅᒻᒥᒃ ᑐᖓᐅᔾᔭᕆᐊᖃᓐᖏᑦᑐᒥᒃ ᐃᓕᓯᓲᖑᒐᑦᑕ.  
 
ᓲᕐᓗ ᑕᐃᑲᓂ ᑰᒑᕐᔪᖕᒥ 

30 ᐳᓴᓐᖑᓇᔭᕐᓂᖅᐸᑦ, 30 ᐳᓴᓐ 
ᐅᖓᑖᓄᐊᓗᐊᓅᕈᓐᓇᖅᑐᖅ 100 ᐳᓴᒧᐊᖅᐸᑦ 
ᐱᐅᓇᔭᖅᖢᓂ. ᑭᓯᐊᓂ 
ᑐᖓᐅᔾᔨᔭᕆᐊᖃᓐᖏᓐᓂᖓᓂᒃ ᑖᓐᓇ ᓈᓴᐅᑦ 
ᐅᖃᖅᓯᒪᖕᒪᑦ ᑖᓐᓇ ᑐᑭᓯᔭᕆᐊᖃᖅᑕᕗᑦ 30 ᐳᓴᓐ 
ᑐᖔᓃᓐᖏᓱᖓᖅᐸᑦ. ᐅᖃᐅᑎᔪᓐᓇᖅᑕᕋ 
ᑲᑎᒪᔨᐅᖃᑎᒐ ᑕᐃᒃᑯᓇᓐᖓᑦ ᑐᓴᖅᓯᒪᔭᖏᓐᓂᒃ 
ᑖᓐᓇ ᐅᖓᑕᐅᖅᑯᖅᓯᒪᓚᐅᖅᑐᖅ ᓴᓇᔭᐅᓂᖓ 
ᑕᐃᑲᓂ ᐃᓕᓐᓂᐊᕐᕕᖕᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 
ᒥᓂᔅᑐ ᑕᐃᑉᓱᒥᓐᖓ ᑭᐅᑦᓯᐊᕈᓐᓇᕐᒪᑦ. ᑐᓴᕐᓂᖅᑯᖅ 
ᑕᐃᑲᓂ ᐃᓄᐃᑦ ᑖᓐᓇ ᓇᓚᐅᓯᒪᑎᓪᓗᐊᕆᔭᕋ 
ᐊᓂᒎᒪᓐᖏᒻᒪᑦ.  
 
ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᔭᕋ. ᑕᐃᑲᓂ 
ᐅᖃᐅᓯᖃᕐᕕᒋᔭᒪ ᐃᓗᐊᓂ ᐊᐱᖅᑯᑎᖃᕋᓗᐊᕋᒪ 
ᐅᖃᐅᓯᖃᕋᓗᐊᕋᒪ ᑕᐃᒃᑯᐊ ᓴᓇᐅᒐᒃᓴᒧᑦ 
ᓴᓇᐅᒐᔅᓴᖅᑖᕋᓱᐊᖅᐸᒃᑐᑦ ᓄᓇᕗᑦ ᐃᓗᐊᓂ. 
ᑕᐃᒻᓇ ᒥᑭᔫᖁᓐᖏᓪᓗᒍ ᐃᑲᔪᖅᑕᐅᔪᑎᒋᖃᑦᑕᕋᑦᑕ 
ᐃᓄᐃᑦ ᒥᒃᓵᓄᑦ. ᒥᓂᔅᑕ ᑐᑭᓕᐅᕈᓐᓇᖅᐸᑦ ᑕᐃᒻᓇ 
ᐊᕙᑎᒋᔭᐅᔫᑉ ᐃᓗᐊᓂ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 
ᖃᓄᖅ ᑕᐃᑉᓱᒧᖓ ᓴᓇᖃᑎᒋᖃᑦᑕᖅᐸᐅᒃ 
ᓴᓇᐅᒐᔅᓴᒥᒃ ᐱᓇᓱᐊᖅᑎᓪᓗᒋᑦ 
ᕿᓂᕋᓗᐊᖅᑎᓪᓗᒋᑦ ᐃᓄᐃᑦ? 
ᑐᑭᓯᓐᓇᖅᑐᒃᓴᐅᕗᖓ, ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒃ ᑖᔅᓱᒥᓐᖓ ᐊᐱᕆᒐᕕᑦ. 
ᐅᖃᕈᒪᓗᐊᖅᑲᐅᔭᕐᒪ ᐃᓚᖓᓂᒃ 
ᐅᖃᕈᓐᓇᖅᓯᓂᐊᕋᒪ. ᑐᓵᓯᒪᒐᒪ ᑕᕝᕙᓂ 
ᐃᒃᓯᕙᓕᖅᑎᓪᓗᑕ ᐅᖃᓪᓚᑦᑐᓂᒃ ᑕᕝᕙᓂ ᐊᒻᒪ 
ᑕᖅᑳᓂ ᑖᒃᑯᐊᒎᖅ ᐃᓄᐃᑦ ᓴᓇᔪᑦ 
ᐊᒥᓱᓐᖑᒃᑲᓐᓂᕆᐊᖃᕐᒪᑕ ᒐᕙᒪᒃᑯᑦ ᑮᓇᐅᔭᖏᓐᓂᒃ 
ᐊᑐᕐᓗᑎᑦ ᓴᓇᓂᐊᕌᖓᑕ. ᑖᓐᓇ 
ᑐᓵᑐᐃᓐᓇᕈᒪᔪᓐᓃᖅᖢᑎᒍᑦ, 
ᑐᓵᑐᐃᓐᓇᑐᖃᕈᒪᓐᖏᓇᒃᑯᓕ.  
 
ᒫᓐᓇ ᑎᒥᒥᒃ ᐋᖅᑭᒃᓯᓯᒪᓕᕐᒥᔪᒍᑦ 

ᐱᓕᕆᓂᐊᖅᑐᒥᒃ ᐃᒪᓐᓇᒃ ᐊᔭᐅᖅᑐᐃᓂᖅᓯ 
ᒪᓕᒃᖢᒍ. ᑖᒃᑯᐊ ᐱᓕᕆᐊᒃᓴᒥᒃ 
ᑳᓐᑐᕌᒃᑐᓕᕆᔨᐅᕙᒃᑐᑦ ᓴᓇᕝᕕᑦᑎᓐᓂ 
ᐱᓕᕆᖃᑎᖃᕐᓂᐊᖅᑐᑦ ᐃᓄᓕᕆᔨᒃᑯᓐᓂᒃ ᐊᒻᒪ 
ᓯᓚᑦᑐᖅᓴᕐᕕᓕᕆᔨᒃᑯᓐᓂᒃ ᐊᓯᖏᓐᓂᒡᓗ ᑎᒥᐅᔪᓂᒃ 
ᐊᒡᓛᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᓄᑦ 
ᐱᓕᕆᕝᕕᐊ ᐱᕙᓪᓕᐊᔪᓕᕆᔨᒃᑯᓐᓂ ᑖᒃᑯᐊ 
ᑎᒥᐅᔪᑦ ᐱᓕᕆᖃᑎᒌᖃᑦᑕᕐᓂᐊᓕᖅᑐᑦ 
ᓴᖅᑭᖅᑐᖃᕌᖓᑦ ᓲᕐᓗ ᐃᓕᓐᓂᐊᕐᕕᑦᓴᒥᒃ 
ᓄᓇᑦᓯᓐᓂ ᓴᖅᑭᓕᓵᕋᔭᓐᓂᖅᐸᑦ. ᑖᓐᓇ 
ᕿᒥᕐᕈᖃᑎᒌᓪᓗᑕ ᐱᒋᐊᓚᐅᖅᑎᓐᓇᒍ.  
 
ᐊᓪᓛᑦ ᓴᖅᑭᓚᐅᖅᑎᓐᓇᒍ ᐱᓕᕆᖃᑎᒌᓪᓗᑕ 
ᖃᐅᔨᒋᐊᖃᑦᑕᕐᓂᐊᓕᖅᑐᒍᑦ ᖃᑦᓯᓂᒃ 
ᓴᕕᒐᐅᔭᓕᕆᔨᓂᒃ ᐃᓕᓐᓂᐊᖅᑐᖃᕈᓐᓇᕋᔭᖅᐸ 
ᕿᔪᓕᕆᔨᓂᓪᓘᓐᓃᑦ ᓱᒡᓗᓕᕆᔨᓂᒡᓘᓐᓃᑦ 
ᓱᓇᓄᑯᐊ ᐃᓕᓐᓂᐊᖅᑕᒍᓐᓇᖅᐸᑦ. ᑖᓐᓇ 
ᓴᓇᔭᐅᓂᖓ ᓴᓇᔭᐅᓂᖓᓂ ᐃᓕᓐᓂᐊᕐᕕᑦᓴᐅᑉ. 
ᖃᐅᔨᒍᑦᑎᒍᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᔨ ᐃᓛ 
ᓯᓚᒃᑐᕐᓴᖅᕕᓕᕆᔨᒃᑯᑎᒍᓪᓘᓐᓃᑦ 
ᐃᓄᓕᕆᔨᒃᑯᑎᒍᓪᓘᓐᓃᑦ ᑕᐃᒃᑯᐊ ᑕᕝᕙᓂ 
ᐃᓕᓐᓂᐊᕈᓐᓇᔭᖅᑐᑦ ᕿᓄᐃᓵᕋᔭᑦᑎᒍ 
ᐃᓕᓐᓂᐊᕐᓗᑎᓪᓗ ᓴᓇᔪᓐᓇᕋᔭᖏᒻᒪᖔᑕ. ᐃᒻᒪᖄ 
ᑖᑉᓱᒪ ᐃᓕᓐᓂᐊᕐᕕᐅᑉ ᓯᓚᑖᓂ 
ᐱᔪᒥᓱᒃᑐᖃᖅᐸᓪᓘᓐᓃᑦ ᐱᔪᒃᓴᓂᒃ ᑕᐃᑲᓐᖓᑦ 
ᐃᓕᓐᓂᐊᖅᐸᒌᓕᕋᔭᕐᒪᑕ ᐱᒋᐊᕐᓂᖓᓂᒃ 
ᐃᓱᖔᖓᓂᐅᓐᖏᑦᑐᖅ ᑖᓐᓇ ᓯᕗᒧᑦ 
ᐃᓱᒪᕙᓪᓕᐊᓂᖅᐳᑦ ᑕᕝᕘᓇ ᖁᕕᐊᒋᔭᕋ ᐊᒻᒪ 
ᓴᖅᑭᖅᐸᓪᓕᐊᓂᖓᓗ ᐅᖓᕙᖅᐸᓪᓕᐊᓂᖓᓗ 
ᑖᓐᓇ ᑐᓴᕈᒥᓇᖅᑐᖅᑕᖃᓕᕌᖓᑦ ᑲᑎᒪᔨᐅᖃᑎᓐᓄᑦ 
ᐊᑐᐃᓐᓇᕈᖅᑎᖃᑦᑕᕐᓂᐊᖅᐸᕋ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᕋᒻᐴᑦ. 

ᑮᓇᐅᔭᓕᕆᔾᔪᑎᓪᓗ ᒥᑭᓂᖅᓴᓂ ᓄᓇᓕᓐᓂ 
(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦ ᐅᖃᖅᑏ. ᐅᓐᓄᓴᒃᑯᑦ 
ᓴᓂᑭᓗᐊᕐᒥᐅᑦ.  
 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑲᒃᑲ 
ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ.  
 
ᐅᖃᖅᑏ, ᑖᓐᓇ ᓴᖅᑭᑦᑐᒪᒐᒃᑯ ᑮᓇᐅᔭᒃᑯᕕᓕᕆᓂᖅ 
ᐊᒻᒪᓗ ᑮᓇᐅᔭᓕᕆᓂᖅ ᓄᓇᓕᕋᓛ ᑕᕝᕙᓂ 
ᒪᓕᒐᓕᐅᕐᕕᖕᒧᑦ ᕿᑎᖅᑰᖑᓚᐅᖅᑐᒥ ᒥᓂᔅᑐ 
ᐅᖃᐅᓯᕆᓚᐅᖅᑕᖓ.  
 
ᐅᖃᖅᑏ, ᒐᕙᒪᒃᑯᑦ 2006-ᒥ ᑳᓐᑐᕌᒃ-ᑖᕈᒪᔪᕗᑦ 
ᑐᒃᓯᕋᐅᑎᖓᑦ ᑮᓇᐅᔭᒃᑯᕕᓕᕆᕝᕕᒃ 
ᐃᒪᐃᓕᓚᐅᕐᒪᑕ ᓇᓗᓇᐃᔭᐃᓗᑎᒃ ᓄᓇᓕᓐᓂ 
ᑮᓇᐅᔭᒃᑯᕕᓕᕆᓂᕐᒧᑦ ᐊᖏᓪᓕᒋᐊᕐᓗᒍ ᐊᒻᒪᓗ  
ᑖᒃᑯᐊ ᑮᓇᐅᔭᒃᑯᕕᓐᓂ  ᐱᔨᑦᑎᕋᕐᕕᐅᔪᑦ 
ᓄᓇᕗᒻᒥᐅᓄᑦ ᐱᓗᐊᖅᑐᒥ ᓄᓇᓕᓐᓂ 
ᑮᓇᐅᔭᒃᑯᕕᖃᓐᖏᑦᑐᓂ.  
 
ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᑕᓯᐅᔭᕐᔪᐊᕐᒧᑦ 
ᑕᐃᒫ ᑮᓇᐅᔭᒃᑯᕕᖃᓐᖏᓐᓂᖅ ᓴᓂᑭᓗᐊᕐᒥ 
ᐊᒃᓱᕈᓐᓇᖅᑎᑦᑎᒻᒪᑦ ᐃᓄᑐᐃᓐᓇᕐᓄᑦ 
ᓇᒻᒥᓂᖃᖅᑐᓄᓪᓗ.  
 
ᒥᓂᔅᑕ ᓇᓗᓇᐃᖅᓯᒪᕗᖅᑲᐃ 
ᖃᓄᐃᓕᖓᓪᓚᑦᑖᖅᑐᓂᒃ ᑳᓐᑐᕌᒃ-
ᖃᕆᐊᖃᕐᓂᕐᒧᓪᓘᓐᓃᑦ ᓄᓇᓕᓐᓂ 
ᑮᓇᐅᔭᒃᑯᕕᓕᕆᓂᕐᒧᑦ ᐃᓕᓯᒪᕖᓐᓇᐃᑦ ᒐᕙᒪᒃᑯᓐᓂ 
ᐊᒻᒪᓗ ᕈᐃᐅᓪ ᕚᖕᒃ ᐊᒻᒪᓗ ᑖᓐᓇ ᑳᓐᑐᕌᒃ-
ᑖᕈᒪᓚᐅᖅᑐᖅ ᑮᓇᐅᔭᒃᑯᕕᓕᕆᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ: ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ 
ᐅᖃᖅᑏ ᖁᕕᐊᓱᖃᑎᒌᑦᑐᒻᒪᕆᐅᓪᓗᑕ ᐸᓐᓂᖅᑑᒥ 
ᑐᓐᖓᓱᑦᑎᑦᓯᓚᐅᕐᒪᑕ ᑮᓇᐅᔭᒃᑯᕕᓕᕆᔪᑦ 
ᐸᓐᓂᖅᑑᒥ ᐱᓗᐊᖅᑐᒥ ᑕᐃᒪ ᐃᖃᓗᒐᓱᓐᓂᖅ 
ᒪᑐᐃᓚᐅᖏᓐᓂᖓᓂ 

ᑖᒃᑯᐊᑦᑕᐃᓐᓇᐃᑦ. 
 
ᐅᖃᖅᑏ, ᑖᑦᓱᒧᖓᓪᓚᑦᑖᕐᓕ ᒪᓕᒐᓕᐅᖅᑎᐅᑉ 
ᐊᐱᖅᑯᖓᓄᑦ. ᐄ, ᓱᓕ 2016-ᖑᑎᓪᓗᒍ 
ᐊᖏᖃᑎᒌᒍᒻᒥᒃ ᐊᑎᓕᐅᖃᑎᖃᓚᐅᕋᑦᑕ 
ᑮᓇᐅᔭᒃᑯᕖᑦ ᐅᓄᖅᓯᒋᐊᖁᓪᓗᒋᑦ ᓄᓇᕗᑦ 
ᐊᕐᕕᐊᓂ ᐱᒋᐊᖅᑐᑦ ᐸᓐᓂᖅᑑᒦᓕᕆᓪᓗᑕ 
ᑕᐃᑦᓱᒪᓂᓕ ᐊᖏᖃᑎᒌᒍᑕᐅᔪᑦ ᕈᐃᔪᓪ ᕚᖕᒃᑯᓐᓂᒃ  
ᐱᖓᓱᓂᒃ ᒪᑐᐃᖅᓯᔪᒪᓚᐅᕐᒪᑕ ᐊᕐᕌᒍ ᐱᖓᓱᑦ 
ᐊᓂᒍᕋᓱᓐᓂᖏᓐᓂ ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓪᓕᖅᐹᒥ ᐊᐱᖅᑯᑏᑦ. ᒪᓕᒐᓕᐅᖅᑎ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᒥᓂᔅᑐ ᐅᖃᐅᓯᖏᓐᓂ ᒥᓂᔅᑐ ᑖᓐᓇ ᕈᐃᔪᓪ ᕙᖕᒃᒥᒃ 
ᒪᑐᐃᖅᓯᓂᖅ ᐸᓐᓂᖅᑑᕐᒥ ᑖᓐᓇ ᑐᓴᕈᒥᓇᓚᐅᖅᑐᖅ 
ᐃᓅᓯᕐᒧᓪᓗ ᐱᔭᓐᓂᖅᓯᕙᓪᓕᕐᓂᐊᖅᑐᒃᓴᑦ ᒥᓂᔅᑐ 
ᑐᑭᓕᐅᖅᓯᒍᓐᓇᖅᐸ ᖃᓄᑎᒋ ᑖᒃᑯᐊ ᐱᓕᕆᕕᖓᑦ 
ᐱᓕᕆᖃᑕᐅᓚᐅᕐᒪᒑᑦ ᑕᐃᒃᑯᓄᖓ 
ᒪᑐᐃᖅᓯᔪᒪᓕᕐᓂᖏᓐᓄᑦ ᓄᓇᓕ ᐊᒻᒪᓗ 
ᑐᑭᓯᓇᖅᑎᑦᓯᒋᐊᕈᓐᓇᖅᐹ ᖃᓄᖅ ᐊᓯᖏᑦ ᓲᕐᓗ 
ᓄᓇᓖᑦ ᐊᓯᖏᑦ ᖃᓄᖅ ᒪᑐᐃᖅᓯᔪᓐᓇᖅᐸᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ: ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ ᑖᓐᓇ ᐊᑯᓂᑲᓪᓚᒃ 
ᐱᓕᕆᔭᕆᐊᖃᓚᐅᕐᒪᑦ ᐃᒪᓐᓇ ᑮᓇᐅᔭᒃᑯᕕᒻᒥᒃ 
ᒪᑐᐃᖅᓯᓇᓐᓂᐅᓪᓗᓂᓗ ᐊᒻᒪᓗ ᐱᓕᕆᖃᑎᒌᓪᓗᑕ 
ᑭᓯᐊᓂᐅᒻᒪᑦ ᑖᒃᑯᐊ ᐊᕐᕕᐊᓂ ᑎᑎᕋᕐᕕᐅᔪᑦ ᑖᒃᑯᐊ 
ᐃᓯᑭᒨ ᐳᐃᓐᑦ ᕿᔪᓕᕆᔩᑦ 

ᐸᓐᓂᖅᑑᒥᓕ ᐅᖅᑯᕐᒥᐅᑦ ᑎᑎᕋᐅᔭᕐᕕᖓᓐᓂᒃ 
ᑲᑐᔾᔨᖃᑎᒌᓂᒃ ᐊᒻᒪᓗ ᑮᓇᐅᔭᓕᕆᔨᓂᒃ 
ᐱᕙᓪᓕᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᓄᓇᕗᒻᒥᓗ ᐃᓪᓗᓕᕆᔨᕐᔪᐊᒃᑯᓐᓂᒃ. ᑖᓐᓇᓗ 18-
ᒥᒃ ᓈᓴᐅᑎᖃᕐᒪᑦ ᐃᓪᓗᓕᕆᓂᕐᒧᑦ 
ᐸᕐᓇᐅᑎᖏᓐᓂᒃ ᑮᓇᐅᔭᒃᑯᕕᖃᖅᑎᑦᓯᑲᓐᓂᕐᓂᕐᒧᑦ 
ᓄᓇᓕᓐᓂ.  
 
ᑕᐃᒪ ᐱᓕᕆᖃᑎᒌᑦᑐᑦ ᖃᑦᓯᑲᓪᓚᐅᒻᒪᑕ 
ᐃᓚᐅᔭᕆᐊᓖᑦ. ᑕᐃᒫᒃ ᑎᑎᕋᕐᕕᑦᑎᓐᓂᒃ 
ᑐᓴᐅᒪᖃᑦᑎᖃᕆᐊᕐᒪᑦ ᑎᒥᑕᖃᐅᖅᐸᑦ 
ᓄᓇᓕᑦᓯᓐᓂᒃ ᐱᓕᕆᖃᑎᖃᕈᒪᔪᖃᖅᐸᑦ  
ᐸᓖᓯᒃᑯᓐᓂᒃ ᑕᐃᒪ ᑎᑎᕋᕐᕕᑦᑎᓐᓄᑦ ᐅᖄᓚᓗᓯ 
ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᓐᓄᑦ. ᑕᐃᒫᒃ 
ᐊᔪᕆᖅᓲᔾᔨᕙᓪᓕᐊᓂᐊᖅᐳᒍᑦ 
ᖃᓄᐃᓕᐅᕆᐊᖃᕐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑏᑦ. 
ᒪᓕᒐᓕᐅᖅᑎ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᒋᕙᕋᓗ ᑖᓐᓇ ᒥᓂᔅᑕ ᐅᖃᐅᓯᖏᓐᓄᑦ.  
 
ᑕᐃᒪ ᐃᓗᐊᓐᖏᓕᐅᕈᑎᖃᕐᒪᒎ ᐃᓚᖓᓂ ᑕᐃᒪ 
ᑮᓇᐅᔭᒃᑯᕕᖃᕐᓂᕐᒧᑦ 
ᑮᓇᐅᔭᓕᕆᕝᕕᖃᓐᖏᓐᓂᕐᒧᓪᓗ 
ᓄᓇᓕᕋᓛᖑᓂᖅᓴᓄᑦ ᑖᓐᓇ ᑐᓐᖓᕕᖃᓗᕐᓂᖅ. 
ᓲᕐᓗ ᐊᑭᓕᒃᓴ ᖃᕋᓴᐅᔭᒃᑯᑦ ᐊᑐᖅᑐᐊᖅᑎᑦᑎᔩ, 
ᐅᖃᖅᑏ, ᑖᒃᑯᐊ 
ᕿᑐᕐᖏᐅᖅᑎᑦᑎᔾᔪᐊᖅᑐᒻᒪᕆᐅᒻᒪᑕ ᑖᒃᑯᓄᖓ 
ᐊᑭᓕᖅᓱᐃᔪᓐᓇᖏᓐᓇᖅᓴᓄᑦ ᑐᑭᓕᐅᑎᓗᒍ 
ᐅᖃᖅᑏ ᓄᓇᕗᑦ ᒐᕙᒪᒃᑯᖏᓐᓂ ᓴᖅᑭᔮᖅᑎᑕᐅᔪᖅ 
ᑕᒪᒃᑯᓄᖓ ᐊᑐᖅᑐᐊᖅᑎᑦᑎᔨᓄᑦ ᖃᕋᓴᐅᔭᒃᑯᑦ 
ᐊᕐᕌᒍᑕᒫᑦ ᐃᕐᓂᓱᑦ 652%-ᒨᖓᒻᒪᕆᒻᒪᑕ 
ᐊᕐᕌᒍᓄᑦ.  
 
ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᐸᕐᓇᐅᑎᖃᕐᒪᖔᑦ 
ᒥᓂᔅᑕ ᑖᓐᓇ ᓂᐅᕕᖃᑦᑕᖅᑐᓕᕆᔨᒃᑯᓐᓄᑦ 
ᒪᓕᒐᕐᓂᑦᒃ ᓴᖅᑭᑦᑎᓪᓗᓂ ᓴᐳᒻᒥᔾᔪᑕᐅᓂᐊᖅᑐᓂᒃ 
ᓄᓇᕗᒻᒥᐅᓄᑦ ᑖᒃᑯᓄᖓ 
ᕿᑐᕐᖏᐅᖅᑎᑦᑎᓗᐊᖃᑦᑕᖅᑐᓄᑦ ᐊᑐᖅᑐᐊᕐᓂᕐᒧᑦ. 
ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ ᑮᓇᐅᔭᓕᕆᔨᐅᓂᑰᓪᓗᖓ 
ᐅᑭᐅᖅᑕᖅᑐᖅ ᑐᑭᓯᐅᒪᑦᑎᐊᖅᑕᕋ ᒪᓕᒐᓕᐅᖅᑎᐅ 
ᐊᐱᖅᑯᑎᖓ ᐃᓱᒫᓘᑎᖓ ᑕᐃᒪ ᐅᓪᓛᒃᑯᑦ ᑖᒃᑯᐊ 
ᑕᒪᒃᑯᐊ ᑮᓇᐅᔭᓂᒃ ᐴᖅᓯᑦᓱᔪᐊᓗᐃᑦ 
ᑮᓇᐅᔭᓕᕆᔨᐅᓪᓗ ᑕᐃᒪ ᑕᐃᑦᓱᒪᓂ ᓄᓇᑦᓯᐊᕐᒥ  
ᓄᓇᕗᒻᒥᐅᓕᖅᑐᖅ ᑖᓐᓇ ᑐᑭᓯᐅᒪᑦᑎᐊᖅᑕᕋ 
ᐱᔭᕆᐊᑐᓂᖓ.  
 
ᒪᑯᓄᖓᓕ ᒪᓕᒐᓂᒃ ᓴᖅᑭᑦᑐᓄᑦ ᑖᓐᓇ 
ᐅᖃᖃᑎᖃᕆᐊᖃᕐᓂᐊᖅᑐᖓ ᐃᖅᑲᓇᐃᔭᖅᑎᓐᓂᒃ 
ᐊᒻᒪᓗ ᒥᓂᔅᑕᐅᖃᑎᓐᓂᒃ ᑕᒪᒃᑯᓄᖓ 
ᒪᓕᒐᒃᓴᓕᐅᕐᓂᕐᓗ ᐊᓯᔾᔩᒃᔪᑎᒃᓴᓂᒃ 
ᐊᔾᔨᒌᓐᖏᑦᑐᓂᒃ ᑕᐃᒪ ᐊᖅᑯᑎᖃᕈᓐᓇᕋᑦᑕ ᐃᓄᐃᑦ 
ᑮᓇᐅᔭᒃᑯᕕᓐᓂᒃ ᐊᑐᐃᓐᓇᖃᕐᓂᖓᑦ 
ᐊᐃᑦᑖᖑᒐᓗᐊᖅ. ᑖᒃᑯᐊ ᖃᕋᓴᐅᔭᖅᑎᒍᓪᓕ 
ᐃᑭᐊᖅᑭᕕᑦᑎᒍᑦ ᐃᒪᓐᓇ 
ᐊᔾᔨᓕᐅᑐᐃᓐᓇᕋᓗᐊᕐᓗᒋᑦ ᓯᒃᑮᑦ 
ᐴᖅᓯᕕᒃᓴᐅᓕᕐᒪᑦ. 
 
ᑕᐃᒪ ᐊᖅᑯᑎᒃᓴᖃᐅᓕᖅᑑᒐᓗᐊᖅ ᐊᑕᖐᕚ ᐋᒃᑲ. 
ᐅᖃᖅᑏ, ᑕᒪᓐᓇ ᐅᖃᐅᓯᕆᔪᓐᓇᑦᑕᑦ 
ᐅᖃᖃᑎᖃᒃᑲᓐᓂᕐᓂᐊᖅᐳᖓ ᓇᓃᓕᕐᓂᑦᑎᓐᓄᑦ 
ᑕᐃᒃᑯᐊᓗ ᓂᐅᕕᖅᑕᖅᑐᑦ ᓂᐅᕕᖃᑦᑕᖅᑐᓕᕆᔨᒃᑯᑦ 
ᒪᓕᒐᓕᐅᕋᓱᓐᓂᒃᑯᑦ ᑕᒪᒃᑯᓄᖓ ᑮᓇᐅᔭᒃᑯᕕᓐᓄᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ.  
 
ᐊᐱᖅᑯᑦ 586 - 5(2): ᐃᓄᓕᕆᔭᐅᓂᕐᒧᑦ 

ᐅᓐᓂᕐᓗᕐᓂᐅᑉ ᐃᓕᖅᑯᓯᖓ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᓄᓕᕆᔨᒃᑯᑦ ᒥᓂᔅᑐᖓᑦ 
ᐊᐱᖅᑯᕈᐊᖅᖢᒍ ᐅᖃᖅᑎᑦᓯᔩ ᓂᑯᕕᑦᑐᖓ 

ᓂᖃᐃᑦᑐᖅᑐᓕᕆᓂᐅᑉ ᒥᒃᕼᐋᓄᑦ.  
 
(ᑐᓵᔨᑎᒍᑦ) ᐅᖃᖅᑏ, ᐊᐃᑦᑖᖑᒐᓗᐊᖅ 
ᒪᓕᒐᓕᐅᖅᑎᐅᖃᑎᒐ ᑰᒑᕐᔪᒻᒥ ᐅᓕᔾᔪᐊᖅ 
ᖃᑦᓯᑕᐅᓴᖏᓐᓃᑦᑐᐊᓘᖕᒪᑕ ᐃᖅᑲᓇᐃᔮᖃᓐᖏᑦᑐᑦ 
ᓄᓇᕗᑦ ᐃᒪᓐᓇ 
ᐃᖅᑲᓇᐃᔭᕈᒪᓐᖏᑐᐃᓐᓇᕐᒨᖏᑦᑐᖅ ᑭᓯᐊᓂ 
ᐃᖅᑲᓇᐃᔮᒃᓴᖅᑕᖃᓐᖏᒻᒪᑦ ᓄᓇᓕᖕᓂ 
ᓈᒻᒪᓐᖏᓗᐊᕐᒪᑕ. ᑕᐃᒪᓕ 
ᖃᑦᓯᑕᐅᓴᖏᓐᓃᑦᑐᐊᓗᐃᑦ ᓄᓇᕗᒻᒥᐅᑦ  
ᓂᖃᐃᓲᑎᑖᖃᑦᑕᖅᑐᑦ ᐊᐱᖅᑯᑎᖃᕋᒪ. ᑖᓐᓇ 
ᓄᖅᑲᖓᑎᑕᐅᑲᐃᓐᓇᕐᓚᖓ ᓂᖃᐃᑐᖅᑎᑕᐅᓂᖅ 
ᐊᒻᒪᓗ ᐅᓐᓂᕐᓗᒃᓴᕈᓐᓇᕐᓂᖓ.  
 
ᐅᖃᖅᑏ, ᑖᓐᓇ ᓄᑖᖑᓛᖅ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᒪᑉᐱᒐᖅ 
24-ᒥ ᑕᕝᕙᓂ ᐅᓂᒃᑳ ᐃᓗᐊᓂ ᐅᖃᐅᓯᖃᕐᒪᑦ 
ᓄᖅᑲᖓᑎᑕᐅᑲᐃᓐᓇᕐᓂᖓ ᓂᖃᐃᓲᕈᓐᓇᕐᓂᐅᑉ 
ᓂᕿᑖᕈᑎᑖᕐᓂᐅᑉ ᐊᐱᖅᑯᑕ ᖁᐊᖅᓵᓕᓂᐊ... 
ᐅᖃᖅᓱᒋᑦ ᑕᐃᒪ ᐊᑐᐊᒐᕐᒥ 
ᓄᖅᑲᑎᑦᑎᑲᐃᓐᓇᕐᓗᓂ ᔪᓚᐃ 2018 ᐊᒻᒪᓗ 
ᑖᕙᓂ ᐊᕐᕌᒍᒥ ᓄᑖᒥ ᓇᑉᐸᓪᓗᐊᖏᓐᓂᒃ 
ᓂᕿᑖᕈᑎᑖᖏᑦᑕ ᑕᖅᑮᓐᓄ ᒪᕐᕉᓐᓂᒃ 
ᓄᖅᑲᖓᑎᑕᐅᖏᑦᑎᐊᒻᒪᕆᖔᕐᓗᑎᒃ 
ᐊᕝᕙᓪᓗᐊᓂᖏᓐᓄᑦ ᑎᑭᓪᓗᒍ 
ᓂᕿᑖᕈᑎᑖᕈᓐᓇᖅᑎᑕᐅᔪᑦ. ᑖᓐᓇᓗ 
ᐱᔾᔪᑕᐅᓚᐅᖅᖢᓂ ᑕᐃᒫᒃ ᓱᕈᓯᕐᒥᒃ 
ᓂᕆᔭᑦᓴᖃᓐᖏᓗᐊᖅᑐᖃᓕ.  
 
ᓯᕗᓪᓕᖅᐹᕐᓕ ᐊᐱᖅᑯᑎᒐ ᒥᓂᔅᓴᒧᑦ ᑕᕝᕙᓂ 
ᐊᑐᐊᒐᕐᒥ ᓄᑖᒥ ᑖᓐᓇ ᓄᑖᖅ ᑖᓐᓇ ᓄᑖᖅ 
ᐊᑐᐊᒐᖅ ᓂᖃᐃᓲᑎᑖᖃᑦᑕᖅᑐᓕᒫᓄᑦ ᐅᕝᕙᓘᓐᓃᑦ 
ᓱᕈᓯᕐᓄᑐᐊᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ.  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ ᑖᑦᓱᒧᖓ 
ᐊᐱᖅᓱᕋᕕᑦ. ᑖᒃᑯᐊ ᓂᕿᑖᕈᑎᑖᕈᓲᑎᓕᒫᑦ 
ᐊᖓᔪᖅᑳᕆᔭᐅᔪᒥᒃ ᑖᓐᓇ ᓱᕈᓯᕐᓄᑦ 
ᐱᖃᓯᐅᔾᔨᒪᒻᒪᑦ ᐄ ᓄᖅᑲᖓᑎᑕᐅᑲᐃᓐᓇᖅᑎᓪᓗᒍ 
ᓱᕈᓯᕐᓂᒃ ᐱᖃᓯᐅᔾᔨᒐᔭᖅᑐᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒥᓂᔅᑐ ᒪ’ᓈᖅᓱᒍ. 
(ᑐᓵᔨᑎᒍᑦ) ᖁᔭᓐᓇᒦᒃ ᑐᑭᓯᓇᖅᑎᑦᑎᒋᐊᕋᕕᑦ 
ᑕᕝᕙᓂ ᒪᓕᒐᓕᐅᕐᕕᒻᒥ ᐊᐱᖅᓱᓚᐅᖅᒪᒐᒪ 
ᐅᓐᓂᕐᓗᑦᓴᕐᕕᒃ ᒪᑯᓄᖓ ᓂᖃᐃᓲᑎᑖᖃᑦᑕᖅᑐᑦ 
ᐊᒻᒪᓗ ᑕᕝᕙᓂ ᑎᑎᖅᑲᖓᓐᓂ ᔫᓐ 5-ᖑᑎᓪᓗᒍ 
ᒥᓂᔅᑐ ᐅᖃᐅᓯᖃᓚᐅᕐᒪᑦ ᑕᒪᓐᓇ ᐅᓐᓂᕐᓗᑦᓴᓂᐅᑦ 
ᐃᔾᔪᐊᕐᓂᕋᕋᒃᑯ. ᐄ, ᐅᖃᖅᓯᒪᔪᓐᓇᖅᐳᖓ ᑖᑦᓱᒥᖓ 
ᐊᑐᐃᓐᓇᐅᓂᖅᓴᐅᖁᓪᓗᒍ ᓂᕈᐊᖅᑎ ᐊᒻᒪᓗ 
ᓄᑖᓐᖑᖅᑎᒋᐊᒻᒪᕆᓪᓗᒍ ᐃᑭᐊᖅᑭᕕᒃ.  
 
ᒫᓐᓇ ᐃᓯᓚᐅᓐᖏᓐᓂᑦᑎᓐᓂ ᖃᐅᔨᒋᐊᖅᑲᐅᒐᒃᑯ. 
ᑖᓐᓇ ᓱᓕ ᐅᓐᓂᕐᓗᑦᓴᕐᓂᕐᒧᑦ ᓱᓕ ᐅᖃᐅᓯᖃ.  
ᐊᐱᖅᑯᑎᒐᐃᓛᒃ ᖃᖓᓕ ᑕᐃᒪ ᑖᒃᑯᐊ 
ᖃᐅᔨᒪᔾᔪᑏᑦ ᑕᖅᑲᒃᑯᓄᖓ 
ᐊᑐᐃᓐᓇᓐᖑᖅᑎᑕᐅᓂᐊᖅᐸᑦ ᐱᓕᕆᕕᐅᑉ 
ᐃᑭᐊᖅᑭᕕᖓᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑕ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᓪᓗ. (ᑐᓵᔨᑎᒍᑦ)  
ᐊᐃᑦᑖᖑᒐᓗᐊᖅ ᑕᐃᒪ ᖃᕋᓴᐅᔭᕐᒧᑦ 
ᐴᖅᑲᐃᔨᑖᕋᑕᓗ ᑭᓯᐊᓂ ᑕᑯᓐᓈᖅᑐᑦᓴᐅᒻᒪᑕ ᑕᐃᒪ 
ᐱᓕᕆᐊᖑᔭᕇᕐᓂᐊᖅᑐᑦᓴᐅᕗᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᓯᔩ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ, 
ᒥᓂᔅᑕ.  ᑖᓐᓇ ᐅᓐᓂᕐᓗᑦᓴᓐᓂᐊᕐᓗᓂ ᑎᑎᕋᕐᕕᒃ 
ᐊᑐᐃᓐᓇᐅᓂᐊᖅᑐᑦᓴᒐᓗᐊᖅᐳᑦ ᑕᐃᒪᓕ 
ᒫᓐᓇᐅᔪᖅ ᐋᖅᑭᒃᓯᒪᓂᖓᓄᑦ. ᑖᓐᓇ ᑎᑎᕋᕆᐊᓕᒃ 
ᑖᒃᑯᐊ ᓂᖃᐃᓲᑎᖅᑖᖃᑦᑕᖅᑐᑦ ᐃᓄᓕᕆᔨ  
ᓂᖃᐃᓲᑎᓕᕆᔨᒥᒃ ᐋᒃᑳᕋᑖᑦᑎᐊᖅᑐᒥᒃ ᑕᐃᓐᓇ 
ᑎᑎᕋᕆᐊᓕᒃ ᐅᓐᓂᕐᓗᒃᓴᕐᓂᖅ ᑖᓐᓇ 
ᐊᑲᐅᖅᑰᔨᖏᒻᒪᑦ. ᑖᓐᓇᖃᐃ 
ᐱᔭᓐᓂᖅᓯᕚᓪᓕᖅᑎᑕᐅᒍᓐᓇᖅᐸ.  
 
ᒥᓂᔅᑐ ᑎᑎᖅᑲᕐᒥᓂ ᐅᖃᖅᓯᒪᖕᒥᖕᒪᑦ ᑖᓐᓇ 
ᐊᑯᓂᐅᓂᕆᔭᖓᓂᒃ ᐅᓐᓂᕐᓗᒃᓴᕐᓗᓂ ᐅᓪᓗᑦ 16-
ᖑᖕᒪᑕ ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ 
ᐱᓕᕆᕕ ᐱᓕᕆᒐᓗᐊᖅᐸᖅᑲᐃ ᑖᓐᓇ 
ᓇᐃᓪᓕᒋᐊᕈᓐᓇ ᕿᓚᒥᐅᓂᖅᓴᐅᔪᓐᓇᖁᓪᓗᒍ 
ᐅᕝᕙᓘᓐᓃᑦ ᐱᓕᕆᕝᕕᐅᔪᖅ ᐱᓕᕆᕝᕕᒃ 
ᓈᒻᒪᑦᓴᖅᐸᑦ 16 ᐅᓪᓗᐃᑦ ᐃᒪᓐᓇ 
ᐅᓐᓂᕐᓗᑦᓴᕐᕕᐅᒍᓐᓇᕐᓗᓂ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑕ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐱᓇᓱᐊᕈᓯ ᒪᕐᕈᑕᒫᑦ 
ᕿᒥᕐᕈᓪᓗᑎᒃ ᑲᑎᖃᑦᑕᖅᑐᑦ ᑲᑎᒪᔨᕋᓛᑦ ᑕᐃᒪᐃᓛ 
ᐅᓐᓂᕐᓗᑦᓴᕐᕕᐅᔪᖅ ᑖᒃᑯᓄᖓ ᑲᑎᒪᔨᑎᒎ ᐅᓪᓗ 
30 ᐊᓂᒍᓚᐅᓐᖏᓐᓂᖏᓐᓂ ᐊᑐᖅᑕᐅᓲᖅ 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᓂᐊᖁᓐᖒᑦ. ᒪᓕᒐᓕᐅᖅᑎ ᐹᑦ 
ᐊᕐᓇᒃᑲᖅ.  

ᐊᐱᖅᑯᑦ 587 - 5(2): ᓱᐴᖅᑐᕐᓗᒐᐃᑦ 

ᐊᑐᐃᓐᓇᐅᓂᖏᑦ ᓄᓇᕗᒥ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ. 
 
ᐅᖃᖅᑏ, ᐊᐱᖅᑯᑎᒃᑲ ᒥᓂᔅᑕ ᑲᒪᒋᔭᖃᖅᑐᒧᑦ 
ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓄᑦ 
ᓱᕐᕋᓐᓇᖅᑐᓕᕆᔨᒃᑯᓄᓪᓗ.  
 
ᐅᖃᖅᑏ, ᑕᐃᒪ ᐅᓪᓗᒥ ᒐᕙᒪᑐᖃᒃᑯᓐᓄᑦ 
ᓂᕈᐊᕐᓇᐅᑉ ᑕᐃᒪ ᐃᖅᑲᐅᒪᕕᑦᑎᐊᕙᐅᖅᑰᕐᒪᑦ 
ᑕᐃᒪ ᐋᖅᑭᑦᑕᐅᔪᒻᒪᑦ ᒐᕙᒪᑐᖃᒃᑯᓐᓂᒃ 
ᐋᖅᑭᑦᑕᐅᔪᒻᒪᑦ ᐱᕋᔭᓐᓂᐅᒍᓐᓃᖅᑎᑕᐅᓪᓗᓂ  
ᓱᕐᕋᕐᓇᖅᑐᑦ ᑲᓇᑕᒥ ᐊᒻᒪᓗ ᐋᖅᑭᒍᑕᐅᓚᐅᖅᑐᖅ 
ᐊᑦᑐᖅᓯᓯᒪᔾᔪᐊᒻᒪᕆᒻᒪᑦ ᐊᕕᑦᑐᖅᓯᒪᔪᓕᒫᓂᒃ. 
ᓄᓇᕗᑦ ᓲᕐᓗ. 
 
ᐅᖃᖅᑏ, ᑭᓪᓕᓯᓂᐊᖅᑎᒃᑯᑦ ᑲᓇᑕᒥ ᑲᓇᑕᓕᒫᒧᑦ 
ᓱᕐᕋᖕᓇᖅᑐᒥ ᖃᐅᔨᓴᐅᑦ 40 ᐳᓴᖑᓗᐊᖅᑐᒡᒎᖅ 
ᓱᕐᕋᓐᓇᖅᑐᒥᒃ ᓂᐅᕕᖃᑦᑕᖅᑐᑦ 
ᓂᐅᕕᖅᓯᒪᓂᕋᓚᐅᕐᒪᑕ ᓱᕐᕋᓐᓇᖅᑐᓂᒃ ᒪᑯᓇᓐᖓᑦ 
ᐱᕋᔭᒃᑎᓂᒃ ᓂᐅᕕᐊᒃᓴᖃᖃᑦᑕᖅᑐᓂᒃ.  
 
ᐅᖃᖅᑏ, ᐃᓱᒪᒋᔪᓐᓇᕋᒃᑭᑦ ᑖᒃᑯᐊ ᓄᓇᕗᒻᒥ 
ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᑦ 
ᐱᓕᕆᖃᑎᖃᑦᑎᐊᖅᓯᒪᒐᓗᐊᖅᐳᑦ ᐸᓖᓯᒃᑯᓐᓂᖃᐃ. 
ᑕᒪᓐᓇ ᐋᖅᑭᒍᑎᒐᓱᐊᓪᓗᒍ ᐱᔭᖕᓂᒃᑯᑦ 
ᓂᐅᕐᕈᑕᐅᖃᑦᑕᕐᓂᖓ ᓄᓇᕗᒻᒧᑦ. ᒥᓂᔅᑕ 
ᒥᒃᓴᐅᓯᒃᓯᒪᔪᓐᓇᖅᐸ ᐱᑕᖃᖅᑎᒋᔪᒥᒃ ᖃᓄᖅ 
ᑖᒃᑯᐊ ᐱᕋᔭᖕᓂᒃᑯᑦ ᓂᐅᕐᕈᑕᐅᖃᑦᑕᕐᓂᖓ 
ᓱᕐᕋᖕᓇᖅᑐᖅ ᖃᓄᖅ ᑲᔪᓯᑎᖃᑦᑕᕐᒪᖔᖅ 
ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᐃᒥᐊᓗᖕᓄᑦ 
ᐊᒻᒪᓗ ᐳᓛᑦᓯᔭᕐᓚᖕᓂᕐᓄᑦ, ᐅᔭᕋᖕᓄᑦ ᐅᕝᕙᓘᓐᓂᑦ 
ᓱᕐᕋᖕᓇᖅᑐᓄᑦ, ᒥᓂᔅᑕ ᕼᐃᒃᔅ. 
 
>>ᐃᒡᓚᖅᑐᑦ 
 
>>ᐸᑦᑕᑐᖅᑐᑦ 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓄᐃᑦ ᓇᓗᓕᖅᐸᑦᑐᑦ ᓱᒻᒪᑦ 
ᐱᓕᕆᕝᕕᓐᓂ ᐊᑎᕋ ᐃᖅᑲᓇᐃᔮᕐᒪᓗ 
ᑎᑎᕋᖅᓯᒪᓂᖏᑦ ᒥᑭᑦᑑᑎᑯᓘᖕᒪᖔᑕ. 
 
>>ᐃᒡᓚᖅᑐᑦ 
 
ᐅᖃᖅᑏ, ᑖᓐᓇ ᐊᐱᖅᑯᑎᑦᑎᐊᕙᒃ. ᑕᒪᓐᓇ 
ᖃᐅᔨᓴᑦᑎᐊᖅᑐᑎᒍᓪᓗ. ᒫᓐᓇᕈᓗᒃ 
ᓯᕙᑖᕐᕕᐅᑎᓪᓗᒍ ᒪᓕᒐᓕᐅᖅᑎᓕᒫᑦ 
ᖃᐃᖁᔭᐅᓚᐅᖅᑐᑦ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓄᑦ 
ᐅᖃᖃᑎᖃᖁᔭᐅᓪᓗᑎᑦ ᐳᑭᖅᑕᓕᒃᑯᓐᓄᑦ 
ᐊᐱᖅᑯᑎᑕᖃᓚᐅᕐᒥᔪᖅ ᖃᐅᔨᓯᒪᒻᒪᖔᕐᒥᒃ 
ᐊᑦᑐᐃᓂᖃᕐᓂᖏᓐᓂᒃ ᒪᓕᒐᑎᒍᑦ ᓯᖁᒥᑦᑎᓪᓗᑎᑦ 
ᓂᐅᕕᐊᒃᓴᖃᓲᓂᒃ ᐊᒻᒪᓗ ᐊᑐᖅᑕᐅᓚᐅᖅᓯᒪᔪᓂᑦ 
ᓈᓴᐅᑎᓂᒃ ᖃᐅᔨᓴᐅᑎᓂᒃ ᓱᕐᕋᖕᓇᖅᑐᓂᒃ  
ᓂᐅᕕᐊᕆᔭᐅᓲᓂᒃ ᐱᑕᖃᓐᖏᓐᓇᑦᑕ, ᑭᓯᐊᓂᓕ 
ᓱᓕᔪᒃᑯᑦ ᐅᖃᕈᓐᓇᖅᑐᖓᓕ ᐅᑉᐱᕈᓱᓐᖏᓚᒍᑦ 
ᐊᑦᑐᐃᓂᖃᒐᓛᒻᒪᖔᑦᑕ ᒫᓐᓇ. 
 
ᖃᕋᓴᐅᔭᒃᑯᑦ ᑎᑭᓴᐃᒍᓐᓇᕐᒪᑕ ᑭᓯᐊᓂ 
ᓂᐅᕕᕐᓗᑎᑦ ᓱᐴᖅᑐᕐᓗᒐᕐᒥᒃ ᓄᓇᕗᒻᒥ. ᐊᒻᒪᓗ 
ᓂᐅᕕᕐᕕᖃᓚᐅᓐᖏᓐᓂᑦᑎᓐᓂ ᐃᓄᐃᑦ 
ᐃᓯᕈᓐᓇᕋᔭᕐᒪᑕ ᓂᐅᕕᕐᓗᑎᑦ, ᐱᑲᐅᑎᒋᔪᒪᔭᒥᓂᒃ, 
ᑕᐃᒪᓐᓇ ᒪᓕᒐᕐᒥᒃ ᓯᖁᒥᑦᑎᓪᓗᑎᒃ ᓂᐅᕕᓲᓂᒃ 
ᓱᐴᖅᑐᕐᓗᒐᕐᓂᒃ ᐊᑦᑐᐃᓂᖃᒐᓛᔾᔮᓐᖏᑦᑐᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᐅᓕᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᑭᐅᔾᔪᑎᖓ 
ᐱᓪᓗᒍ ᐊᐱᕆᒃᑲᓐᓂᓕᕐᒥᔪᖓ. ᑕᒫᓂ ᓄᓇᕗᒻᒥ 
ᐱᖁᔭᖅᑎᒍᑦ ᓂᐅᕕᕐᓗᓂ ᓱᐴᖅᑐᕐᓗᒐᕐᒥᒃ ᒪᕐᕉᖕᓄᒃ 
ᐊᖏᖅᑕᐅᓯᒪᔪᑦ ᒐᕙᒪᒃᑰᓐᓄᒃ ᖃᕋᓴᐅᔭᒃᑯᑦ ᑭᓯᐊᓂ 
ᑎᑭᓴᐃᓗᓂ. ᓄᕖᕝᕙ 2018-ᖑᑎᓪᓗᒍ, ᓄᓇᕗᒻᒥ 
ᐃᒥᐊᓗᓕᕆᔨᒃᑯᑦ ᓱᐴᖅᑐᕐᓗᒐᓕᕆᔨᒃᑯᓪᓗ 
ᑐᒃᓯᕋᓚᐅᖅᓯᒪᔪᑦ ᐱᓕᕆᐊᖃᕈᒪᒐᔭᖅᑐᓄᑦ 
ᐊᑭᑦᑐᕋᐅᑎᓗᑎᑦ ᑎᒥᐅᔪᑦ ᐱᓕᕆᐊᖃᕈᒪᔪᑦ 
ᓂᐅᕕᐊᒃᓴᖃᖃᑦᑕᕐᓗᑎᑦ ᓂᐅᕕᕐᕕᖕᒥ 
ᓱᐴᖅᑐᕐᓗᒐᕐᒥᒃ ᓄᓇᕗᒻᒥ.  
 
ᐅᖃᖅᑏ, ᐃᓱᓕᕝᕕᖓ ᑖᔅᓱᒧᖓ 
ᐱᓕᕆᐊᖃᕈᒪᔪᓂᒃ ᑐᒃᓯᕋᐅᑎᖓ ᐱᓇᓱᐊᕈᓯᑉ 
ᓄᓐᖑᐊᓃᒻᒪᑦ 

ᐅᑐᐱᕆ 31. ᒥᓂᔅᑕᐅᔪᖅ ᓇᓗᓇᐃᔭᐃᒍᓐᓇᖅᐹ 
ᒐᕙᒪᒃᑯᑦ ᑎᑭᓐᓇᓱᐊᕐᒪᒍ ᓂᐅᕕᕐᕕᑕᖃᕐᓗᑎᑦ 
ᓱᐴᖅᑐᕐᓗᒐᕐᓂᒃ ᑕᒪᐃᓐᓂ ᓄᓇᓕᓕᒫᓂᒃ 25-
ᖑᔪᓂᑦ? ᐊᒻᒪᓗ ᑕᐃᒪᐃᒃᑯᓂ 
ᓇᓗᓇᐃᔭᐃᒍᓐᓇᕆᕚ ᖃᖓᒃᑯᑦ 
ᕿᒥᕐᕈᔭᐅᒐᔭᕐᒪᖔᕐᒥᒃ ᑐᓂᔭᐅᔪᓂᒃ 
ᐊᖏᖅᑕᐅᔾᔪᑎᒋᒐᔭᖅᑕᖏᓐᓂᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑭᐅᔪᓐᓇᓐᖏᑕᒃᑲ ᑕᒪᐃᓐᓂ 
ᐊᐱᖅᑯᑎᖏᑦ, ᐱᔭᕇᖅᓯᓇᓱᓕᑕᐃᓐᓇᕋᑦᑕ 
ᐊᑐᐊᒐᕋᓛᖏᓐᓂᒃ ᖃᓄᓪᓚᕆᒃ ᓂᐅᕕᕐᕕᖏᑦ  
ᖃᓄᐃᓕᐅᕈᑎᒋᔭᐅᓂᖃᖃᑦᑕᕋᔭᕐᒪᖔᕐᒥᒃ 
ᓄᓇᓕᐅᔪᓂᒃ, ᒪᓕᒐᕐᒥᓕ ᓄᓇᓕᓐᓂ ᐃᓛᒃ 
ᐅᕙᑦᑎᓐᓂ ᐃᓱᒪᖅᓱᑎᑦᑎᔪᖅ ᑎᓕᔭᐅᓯᒪᓪᓗᑕ 
ᑐᓴᕆᐊᕐᕕᖃᖃᑦᑕᕆᐊᖃᖅᑐᑕ ᖃᓄᖅ ᐊᒻᒪᓗ 
ᖃᖓ ᐊᖏᖅᑕᐅᒐᔭᕐᒪᖔᕐᒥᒃ. ᓄᓇᓕᒻᒥᐅᑦ 
ᐃᓚᐅᖃᑕᐅᑎᑦᑎᒻᒥᔪᖅ.  
 
ᑕᐃᒪᓕ ᖃᐅᔨᒪᓐᖏᑦᑐᖓ 
ᖃᖓᒃᑰᖓᔭᕆᐊᖃᕋᔭᕐᒪᖔᕐᒥᒃ ᑭᓯᐊᓂᓕ ᑕᒪᓐᓇ 
ᖃᐅᓴᖃᑦᑕᖅᑕᕋ ᐱᓕᕆᕝᕕᒋᔭᕋᓗ, 
ᐊᑦᑐᐃᓂᖃᕆᐊᖃᕋᓗᐊᕋᑦᑕ 
ᓂᐅᕕᐊᒃᓴᖃᖃᑦᑕᖅᑐᓂᒃ ᒪᓕᒐᑎᒍᑦ ᓱᕋᐃᔪᓂᒃ. 
ᖃᐅᔨᒪᑦᑎᐊᕆᐊᖃᕋᑦᑕ ᐃᓄᐃᑦ 
ᓂᐅᕕᖃᑦᑕᕋᓗᐊᕐᒪᖔᕐᒥᒃ ᐊᑦᑕᓇᓐᖏᑦᑐᓂᒃ 
ᓱᕈᕐᓇᖅᑐᖃᓐᖏᓪᓗᑎᑦ ᐊᓯᖏᓐᓂᒃ ᓱᕐᕋᖕᓇᖅᑐᓂᑦ. 
 
ᑕᐃᒪᐃᒻᒪᑦ ᖃᖓᓪᓚᑦᑖᒃᑯᑦ ᑕᒪᒃᑯᐊ 
ᓴᖅᑭᕋᔭᕐᒪᖔᕐᒥᒃ ᖃᐅᒪᓐᖏᑦᑐᖓ ᖃᓄᑎᒋ 
ᐊᑯᓂᐅᑎᒋᒐᔭᕐᒪᖔᕐᒥᒃ. ᓄᓇᓕᖕᓂ 
ᐃᓚᐅᖃᑕᐅᓂᖏᑦ ᐊᑦᑐᐃᓂᖃᕋᔭᖅᑐᑦ ᖃᖓᒃᑯᑦ 
ᑕᒪᓐᓇ ᑲᒪᒋᔭᐅᒐᔭᕐᒪᖔᑕ ᐊᑐᓂ ᑲᒪᒋᔭᐅᒻᒥᓗᑎᑦ. 
ᑭᓯᐊᓂᓕ ᒪᓕᒐᓕᐅᖅᑏᑦ ᖃᐅᔨᒪᖁᕙᒃᑲ 
ᐱᖁᔭᖅᑎᒍᑦ ᓂᐅᕕᐊᒃᓴᖃᕈᓐᓇᕈᑦᑕ ᑕᒪᒃᑯᓂᖓ 
ᓄᓇᓕᖕᒥᐅᓂᒃ ᓂᕈᐊᕋᒃᓴᖃᖅᑎᑦᑎᔭᕆᐊᖃᖅᐳᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᐅᖃᖅᑏ, 
ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪᓗ ᓱᐴᖅᑐᕐᓗᒐᐃᑦ 
ᑲᒥᓴᓐᖏᑦ ᐅᖃᐅᓯᖃᖅᓯᒪᒻᒪᑕ ᓂᐅᕕᕐᕕᖏᑕ 
ᐊᐅᓚᓂᖏᑦ ᑕᒫᓂ ᐃᖃᓗᓐᓂ 
ᐆᑦᑐᕋᐅᑕᐅᒐᔭᕐᒪᒡᒎᖅ. ᐊᐱᖅᓱᖃᑦᑕᕐᓂᐊᕋᒃᑯ 
ᒥᓂᔅᑕᐅᔪᖅ ᐅᐊᑦᑎᐊᕈᒃᑲᓐᓂᖅ ᖃᓄᑎᒋ ᒐᕙᒪᒃᑯᑦ 
ᖃᐅᔨᓴᕐᒪᖔᕐᒥᒃ ᐊᑦᑐᐃᓂᖃᕐᓂᖓᓂᒃ 
ᐊᑐᕈᓐᓇᖅᓯᓂᖅᓴᐅᓂᖏᑦ ᐃᒥᐊᓗᖕᒥᒃ ᐃᓄᖕᓂᒃ 
ᐊᒻᒪᓗ ᖃᓂᒋᔭᖏᓐᓂᒃ ᓄᓇᓕᐅᔪᓂᑦ ᓲᕐᓗ 
ᐸᖕᓂᖅᑑᖅ. 
 
ᐅᖃᖅᑏ, ᓱᐴᖅᑐᕐᓗᒐᖅ ᐋᓐᖓᔮᕐᓇᖅᑑᕗᖅ 
ᐋᓐᓂᐊᓕᕈᑕᐅᔪᓐᓇᖅᑐᓂ. ᒥᓂᔅᑕᐅᔪᖅ 
ᓇᓗᓇᐃᔭᐃᔪᓐᓇᖅᐹ ᖃᓄᐃᑦᑐᓂᒃ 
ᐱᓕᕆᐊᖃᕐᒪᖔᕐᒥᒃ ᐃᒥᐊᓗᓕᕆᓂᕐᒧᑦ 
ᓱᐴᖅᑐᕐᓗᒐᕐᓄᓪᓗ ᑲᒥᓴᓐᑯᖏᑕ 
ᐱᓕᕆᖃᑎᒋᓲᖏᓐᓂᒃ ᐱᖃᓯᐅᑎᓪᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᖃᐅᔨᒪᓇᑦᑎᐊᖁᓪᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ 
ᐋᓐᓂᐊᓕᕈᑕᐅᔪᓐᓇᖅᑐᓂᒃ 
ᑐᑭᓯᒋᐊᖅᑎᑦᑎᓯᒪᒐᓗᐊᕐᒪᖔᕐᒥᒃ 
ᓱᐴᖅᑐᕐᓗᒐᑐᕋᐃᑉᐸᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᔾᔨᕈᓱᓐᓂᕐᒥᒃ ᐃᒥᐊᓗᒻᒥᒃ 
ᑐᓴᒐᒃᓴᖁᑎᕗᑦ ᑭᖑᓪᓕᖅᐹᖅᓱᐃᓕᓚᐅᖅᑐᒍᑦ 
ᑎᑎᖅᑲᐃᑦ ᓴᖅᑭᑕᐅᓂᐊᖅᑐᓂᑦ 
ᓯᐊᒻᒪᑎᖅᑕᐅᓂᐊᖅᑐᓂᑦ ᓄᓇᓕᓕᒫᓄᑦ ᑕᖅᑳᓃᑦᑐᑦ 
ᖃᐅᔨᒪᓂᖓᕐᒪᑕ ᐅᓗᕆᐊᓇᕐᓇᕆᔭᐅᔪᓂᑦ 
ᐃᒥᐊᓗᒻᒧᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐅᖃᖃᑎᒌᑉᐸᓪᓕᐊᕗᑦ ᖃᓄᖅ ᑖᒃᑯᐊ 
ᑮᓇᐅᔭᖁᑎᕗᑦ ᐊᑐᖅᑕᐅᔪᓐᓇᕐᒪᖔᑕ ᐃᒥᐊᓗᒻᒧᑦ 
ᑲᓇᑕᒥ ᑲᐃᕙᐃᓐᓇᖅᑐᓄᑦ ᑮᓇᐅᔭᓂᑦ ᐊᑖᒍᑦ. 
ᑲᑎᒪᔨᐅᖃᑎᒐ ᖁᔭᓐᓇᒦᖅᐸᕋ ᑕᒪᔅᓱᒥᖓ 
ᓄᐃᑎᑦᑎᒻᒪᑦ ᐊᒻᒪᓗ ᖃᐅᔨᒪᖁᓪᓗᒍ 
ᐱᓕᕆᐊᕆᕙᓪᓕᐊᒐᑦᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᔪᓯᒋᐊᖅᑳᖅᑎᓐᓇᑕ, ᑐᓐᖓᓱᖁᕙᕋ 
ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᑳᑐᕆᓐ ᐲᑐᓴᓐ, (ᑐᓵᔨᑎᒍᑦ) 
ᐊᑲᐅᓐᖏᓕᐅᖅᑕᐃᓕᓂᕐᒧᑦ ᑲᒥᓯᓇ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 
 
ᐊᐱᖅᑯᑦ 588 - 5(2): ᑮᓇᐅᔭᐃᑦ ᐃᓄᐃᑦ 

ᐅᖃᐅᓯᖓᓐᓄᑦ ᓄᓇᕘᒥ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑖᓐᓇ ᐊᐱᖅᑯᑎᒋᓂᐊᖅᑕᕋᐃᓛᒃ ᒥᓂᔅᑕᐅᔪᒧᑦ 
ᐅᖃᐅᓯᓕᕆᓂᕐᒧᑦ.  
 
ᐅᖃᖅᑎᑦᑎᔩ, ᑕᐃᔅᓱᒪᓂ ᓯᑉᑎᒻᐳ 
ᐱᒋᐊᓕᓵᖅᑎᓪᓗᒍᐃᓛᒃ ᑖᒃᑯᐊ ᒐᕙᒪᑐᖃᒃᑯᑦ 
ᐃᑦᑕᕐᓂᓴᓕᕆᔨᒃᑯᖏᑦ ᓇᓗᓇᐃᔭᐃᓚᐅᕐᒪᑕ $42 
ᒥᓕᐊᓂᒃ ᐅᑭᐅᓄᑦ ᑕᓪᓕᒪᓄᑦ ᐊᑐᓕᖅᖢᓂ 
ᐃᑲᔫᑎᖃᕐᓂᐊᖅᑎᓪᓗᒍ ᑕᑯᒃᓴᐅᒋᐊᒃᑲᓐᓂᖁᓪᓗᒍ 
ᓴᓐᖐᓪᓕᖅᐹᓪᓕᖁᓪᓗᒍ ᐃᓄᒃᑎᑐᑦ ᐅᖃᐅᓯᖅ 
ᓄᓇᕗᑦᒥ. ᑖᓐᓇ ᑐᕌᖓᓚᐅᖅᑐᖏᓛᒃ 
ᐅᖃᐅᓯᓕᕆᔨᒃᑯᓐᓄᑦ. ᒥᓂᔅᑕᖃᐃ 
ᓇᓗᓇᐃᔭᐃᔪᓐᓇᖅᐳᖅ ᓇᒦᓪᓚᕆᓕᕋᓗᐊᕐᒪᖔᑦ 
ᑖᓐᓇ ᐅᖃᐅᓯᕆᔭᐅᓚᐅᖅᑐᖅ ᐅᕙᑦᑎᓐᓄᑦ 
ᑐᕌᖓᖕᒪᑦ ᑕᒪᐅᓐᖓ ᓄᓇᕗᑦᒧᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐅᖃᐅᓯᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᐅᖃᖅᑏ, 
ᑖᓐᓇ ᓯᑉᑎᒻᐳ 8-ᖑᑎᓪᓗᒍ ᑐᓴᒐᒃᓴᒻᒥᒃ 
ᓴᖅᑭᑦᓯᓚᐅᕋᑦᑕ ᐱᓕᕆᖃᑎᖃᖅᓱᑕ ᒐᕙᒪᑐᖃᒃᑯᑦ 
ᓄᓇᕗᓪᓗ ᑐᓐᖓᕕᒃᑯᑦ ᐃᓚᐅᖃᑎᒋᓪᓗᑎᒍ ᑖᓐᓇ 
ᓴᖅᑭᑉᐸᓪᓕᐊᒍᒪᒐᑦᑎᒍ ᑕᓪᓕᒪᓄᑦ ᐊᕐᕌᒍᓄᑦ  
ᐃᓕᓴᐃᔨᒃᓴᐅᖃᑦᑕᕈᓐᓇᕐᓂᐊᖅᑐᓂᑦ ᐊᒻᒪᓗ 
ᐃᓕᓐᓂᐊᖅᑕᐅᒍᓐᓇᖃᑦᑕᕐᓂᐊᕐᒪᑦ ᐃᓄᒃᑐᑦ 
ᐅᖃᐅᓯᖅ. ᑖᓐᓇ ᐱᔾᔪᑎᒋᓗᐊᖅᓱᒍ ᓴᖅᑭᑕᐅᓯᒪᔪᖅ 
ᐊᒻᒪᓗ ᐅᖃᕈᓐᓇᖅᑐᖓ ᑕᐃᑲᓂ 
ᑐᓴᒐᒃᓴᓕᐊᕆᓚᐅᖅᑕᑦᑕ ᓯᓚᑖᒍᑦ 
ᑐᓴᒐᒃᓴᖃᓗᐊᓐᖏᑦᑐᒍᑦ ᒫᓐᓇ, ᑭᓯᐊᓂ ᑖᓐᓇ 
ᐱᓕᕆᐊᕆᔭᐅᕙᓪᓕᐊᖏᓐᓇᖅᑐᖅ ᐅᓪᓗᒥᒧᑦ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᓪᓗᓇᐅᔮᓪᓚᖕᓂᐊᕐᒥᒐᒪ.  
 
>>ᐃᒡᓚᖅᑐᑦ 
 
(ᑐᓵᔨᑎᒍᑦ) ᐅᖃᖅᑏ, ᖁᕕᐊᒋᑦᑎᐊᖅᑕᕋ, ᐄ, 
ᑕᒪᒃᑯᐊ ᐊᖏᕈᑏᑦ ᐃᓱᓕᑦᑎᐊᕐᓇᓱᓕᖅᑎᓪᓗᒋᑦ 
ᐊᑯᓂᕈᓘᓲᖑᒻᒪᑦ, ᐱᓗᐊᖅᑐᒥᒃ ᑕᐃᒃᑯᐊ 
ᐅᓄᖅᑐᐊᓗᓐᓂᒃ ᑮᓇᐅᔭᓂᒃ ᐊᑐᕐᓂᐊᖅᑐᑦ 
ᒐᕙᒪᒃᑯᓐᓃᖔᖅᑐᓂᑦ. ᑕᐃᒪᐃᒃᑲᓗᐊᖅᑎᓪᓗᒍ 
ᓇᓗᖅᑯᑎᓐᖏᑦᑐᖓ 
ᐸᕐᓇᐅᓯᐅᖅᓯᒪᕙᒌᖅᑐᒃᓴᐅᓕᕋᑦᑎ ᑖᑯᐊ ᑮᓇᐅᔭᑦ 
ᓴᖅᑭᑕᐃᓐᓇᖅᐸᑕ ᑭᓱᓄᑦ ᐊᑐᕐᓂᐊᕐᒪᖔᑕ.  
 
ᑖᓐᓇᖃᐃ ᒥᓂᔅᑕ ᐃᓗᓕᑯᓘᔭᖃᐅᕐᓗᓂ 
ᐅᓂᒃᑲᐅᓯᖃᕈᓐᓇᖅᐸ ᖃᓄᐃᑦᑐᑦ 
ᐱᒋᐊᖅᑎᑕᐅᓂᐊᕐᒪᖔᑕ 
ᐱᓕᕆᐊᖑᖅᑎᑕᐅᓂᐊᕐᒪᖔᑕ 
ᓴᓇᕐᕈᑎᔅᓴᐅᓂᐊᕐᒪᖔᓪᓗ ᐅᑯᑎᒎᓇ 
ᑮᓇᐅᔭᖃᖅᑎᑕᐅᓗᑎᑦ ᐊᒻᒪᓗ ᑭᒃᑯᑦ ᖃᔅᓯᓂᑦ 
ᑐᓂᓯᔪᓐᓇᕐᓂᐊᖅᐸᑦ ᑕᖅᑲᐅᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. (ᑐᓵᔨᑎᒍᑦ) ᓇᓗᓇᐃᖅᓯᑎᓪᓗᒋᑦ 
ᑕᐃᔅᓱᒪᓂ ᓇᓗᓇᐃᖅᓯᓚᐅᖅᑐᒍᑦ ᐊᔾᔨᒌᓐᖏᑦᑐᓄᑦ 
ᑮᓇᐅᔭᐃᑦ ᐊᑐᕈᒪᔭᕗᑦ ᐊᒻᒪ ᐅᖃᓚᐅᕆᓪᓗᑕ 
ᑲᑐᔾᔨᖃᑎᒌᓐᓂᒃᑯᑦ ᑐᕌᖓᔪᓂᒃ ᐋᖅᑭᒃᓯᓂᐊᖅᑐᒍᑦ 
ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᓂᕐᒧᓪᓗ ᐊᒻᒪᓗ 
ᑕᕝᕙᓂ ᐃᖅᑲᓇᐃᔮᖑᓂᐊᖅᑐᑦ 
ᐃᖅᑲᓇᐃᔭᖃᑎᒋᓂᐊᖅᑕᕗᓪᓗ 
ᓇᓗᓇᐃᔭᕐᓂᐊᖅᑕᕗᑦ, ᐱᓗᐊᕐᓗᒋᑦ ᑕᐃᓐᓇ 
ᑕᓪᓕᒪᓄᑦ ᐊᕐᕌᒍᓄᑦ ᐆᑦᑑᑕᐅᓂᐊᖅᑐᖅ. 
 
ᐃᖅᑲᓇᐃᔭᖃᑎᒋᔭᕗᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 
ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᑐᕌᖓᔪᖅ ᐱᓪᓗᒍ. 
ᐊᒻᒪ ᐊᔾᔨᒌᓐᖏᑦᑐᓂᒃ ᓇᓗᓇᐃᒃᑯᑕᓂᒃ ᐃᒃᑯᐊ 
ᐃᓕᓐᓂᐊᕈᑎᒃᓴᖃᖃᑦᑕᕐᒪᑕ ᐊᒻᒪᓗ 

ᕿᒥᕐᕈᓇᖕᓂᐊᖅᑕᕗᑦ ᓄᓇᕗᑦ 
ᐅᖃᕆᐅᖅᓴᑎᑦᑎᓂᕐᒧᑦ ᐃᓕᓐᓂᐊᕐᓂᖅ, 
ᐸᐃᑉᐹᑖᕈᑕᐅᔪᓐᓇᖅᑐᖅ ᐊᒻᒪᓗ ᐃᓕᓴᐃᔨᒃᓴᓄᑦ 
ᑐᕌᖓᔪᑦ. ᑕᒪᒃᑯᐊ ᕿᒥᕐᕈᓇᒃᑕᕗᑦ, ᐊᒻᒪᓗ ᐊᓯᖏᑦ 
ᐱᑕᖃᕐᓂᐊᖅᑐᒃᓴᐅᒻᒥᔪᑦ ᑕᒪᓐᓇ ᐱᕙᓪᓕᐊᑎᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓕᓛᒃ 
ᖃᐅᔨᒪᒐᑦᑕ ᑕᒪᓐᓇ ᐃᓄᒃᑎᑐᑦ ᐅᖃᐅᓯᖅ 
ᐃᓕᓐᓂᐊᖅᑎᐊᑦᑕᐅᑦᓯᐊᓂᕐᒥᒃ ᐃᓕᓐᓂᐊᕐᕕᑦᑎᓐᓂ 
ᐱᑕᖃᓗᐊᓐᖏᒻᒪᑦ ᒫᓐᓇ. ᐃᓄᒃᑎᑐᓪᓗ ᑕᒪᒃᑯᐊ 
ᐅᖃᐅᓯᓕᕆᓂᕐᒧᑦ ᑎᑎᕋᖅᓯᒪᔪᐃᑦ  
ᐊᑐᖅᑕᐅᖃᑦᑕᕆᐊᖃᖅᑐᐃᑦ ᐃᓕᓐᓂᐊᕐᕕᑦᑎᓐᓂ 
ᓱᓕ ᐱᑕᖃᓗᐊᒻᒪᕆᓐᖏᒻᒪᑕ. ᐊᒻᒪᓗ 
ᐅᖃᐃᓐᓇᖅᐸᒃᑎᓪᓗᑕ ᐃᓄᒃᑎᑐᓪᓗ 
ᖃᓪᓗᓈᑎᑐᓪᓗ ᐃᓕᓐᓂᐊᕐᕕᒃᐳᑦ  
ᐃᓕᓴᐃᓪᓚᕆᓐᓂᐊᕐᓂᖓᓂᒃ ᑐᕌᒐᕆᒐᑦᑎᒍᑦ. 
ᑕᐃᒪᓐᖓᓕᒫᖅ ᓄᓇᕗᑦ ᓴᖅᑭᓚᐅᖅᑎᓪᓗᒍ 
ᑕᒪᓐᓇᓗ ᓴᖅᑭᔭᓗᐊᓐᖏᒻᒪᑦ. ᖃᐅᔨᒪᒐᑦᑕ ᑕᐃᒪ 
ᑖᒃᑯᐊ ᒐᕙᒪᒋᔭᕗᑦ ᓇᐅᒃᑯᑐᐃᓐᓇᖅ 
ᐃᑲᔪᖅᑕᐅᒃᑲᓐᓂᕆᐊᖃᓪᓚᕆᑦᑐᐃᑦ 
ᓴᖅᑭᑎᑦᑎᒃᑲᓐᓂᕆᐊᖃᓪᓚᕆᑦᑐᐃᑦ ᐃᓄᒃᑎᑐᑦ 
ᑕᒪᓐᓇ ᐅᖃᐅᓯᖅ ᓴᓐᖏᓕᑦᑎᐊᒃᑲᓐᓂᖁᓪᓗᒍ. 
 
ᑕᐃᒪ ᑭᖑᓪᓕᖅᐹᖅ ᑖᓐᓇ ᐊᐱᕆᔭᕋ, 
ᐊᐱᕆᓂᐊᓕᕐᒥᔭᕋ ᒥᓂᔅᑕᒧᑦ, 
ᓴᖅᑭᑎᑦᑎᐊᒃᑲᓐᓂᕈᓐᓇᖅᐲᑦ 
ᓇᓗᓇᐃᔭᑦᑎᐊᖅᓯᒪᔪᒥᒃ ᑮᓇᐅᔭᐃᑦ ᑖᒃᑯᐊ 
ᓇᒧᓐᖓᐅᓪᓚᕆᓐᓂᐊᕐᒪᖔᑕ 
ᐅᖃᐅᓯᕆᖃᑦᑕᖅᓯᒪᔭᖏᑦ ᐃᓚᖏᑦ ᑖᒃᑯᐊ? 
ᑕᑯᔪᒥᓇᓪᓚᕆᓐᓂᐊᕐᒪᑕ. ᑮᓇᐅᔭᐃᑦ ᑖᒃᑯᐊ 
ᐊᒥᓱᒻᒪᕆᐅᖕᒪᑕ, ᑕᒪᓐᓇ ᐅᖃᐅᓯᓕᕆᓂᖅ 
ᐃᓕᓐᓂᐊᕐᕕᑦᑎᓐᓂ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 
ᐅᖃᖅᑏ, ᑖᒃᑯᐊ ᑮᓇᐅᔭᐃᑦ ᓴᖅᑭᑕᐅᓯᒪᕗᑦ 
ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᓂᕐᒧᑦ 
ᐱᖁᔭᕐᒥᒃ ᓴᖅᑮᓚᐅᖅᓯᒪᑎᓪᓗᒋᑦ. ᑖᓐᓇᓗ 
ᐅᓪᓗᒥᒧᑦ ᐱᓕᕆᐊᕇᓐᓇᕋᑦᑎᒍᑦ ᐅᖃᖅᑲᐅᒐᒪ, 
ᑭᓯᐊᓂ 

ᒫᓐᓇᒧᑦ ᐃᓗᓕᑯᓗᖏᓐᓂᒃ ᓴᖅᑭᑦᑎᒍᓐᓇᓐᖏᓐᓇᒪ. 
ᐊᒻᒪ ᐅᖃᕈᓐᓇᖅᓱᖓ ᓲᕐᓗ ᓇᓕᐊᑦ ᓄᓇᓖᑦ 
ᑖᑦᓱᒪᓐᖓᑦ ᐅᖃᐅᓯᓕᕆᓂᕐᒧᑦ 
ᐃᓕᓴᐃᔨᐅᖃᑦᑕᓂᐊᖅᑐᓂᑦ ᐱᓂᐊᕐᒪᖔᑕ ᑖᒃᑯᐊ 
ᓱᓕ ᓇᓗᓇᐃᔭᓐᖏᒻᒪᑕ. ᑭᓯᐊᓂ 
ᓂᕆᐅᒃᑲᓗᐊᖅᑐᖓ ᓇᓗᓇᐃᔭᕈᓐᓇᓕᖅᐸᑕ 
ᑕᕝᕗᖓ ᒪᓕᒐᓕᐅᕐᕕᖕᒧᑦ ᑐᓴᖅᑎᖃᑦᑕᕈᒪᓂᐊᕋᒃᑭᑦ 
ᒪᓕᒐᓕᐅᖅᑎᐅᖃᑎᒃᑲ, ᐅᖃᖅᑎᑦᓯᔩ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᐊᐱᖅᑯᑦ 589 - 5(2): ᐃᓄᐃᑦ ᓂᕿᖏᓐᓂᑦ 

ᐊᑐᐃᓐᓇᐅᓂᖏᑦ ᑐᔪᕐᒥᕕᓐᓂ 
ᐋᓐᓂᐊᕕᓕᐊᖅᑐᓄᑦ (ᖃᐃᕐᓂᖅ) 

 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑖᓐᓇ 
ᐊᐱᖅᑯᑎᒋᔭᕋ ᒥᓂᔅᑕᒧᑦ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ 
ᑐᕌᖅᑎᓐᓂᐊᖅᑲᐅᒐᒃᑯ ᑕᒪᒃᑯᐊ 
ᐊᐅᓪᓚᖅᑎᑕᐅᖃᑦᑕᖅᑐᐃᑦ ᐋᑐᕚᒧᑦ. ᑕᒪᒃᑯᐊ 
ᐱᓗᐊᖅᑐᒥᒃ ᐃᓐᓇᖅᐳᑦ ᐊᒻᒪ ᒪᑯᐊ ᕿᑐᕐᖓᖏᑦ 
ᐊᒫᒪᑦᑎᑦᑎᔪᐃᑦ ᐃᒻᒥᓂᒃ, ᐅᓇ ᐊᓈᓇᐅᒐᒥᒃ. 
 
ᒪᓐᓇ ᐋᖅᑭᒋᐊᖅᐸᓪᓕᐊᓐᖏᑦᑐᖅ, 
ᐋᖅᑭᒋᐊᖅᐸᓪᓕᐊᓐᖏᑦᑐᖅ ᓂᕿᑦᑎᐊᕙᓕᕆᓂᖅ 
ᑕᑲᓇᓂ, ᐆᒃᑑᑎᒋᓗᒍ ᒪᑯᐊ ᓂᕿᓪᓚᑦᑖᕗᑦ? 
ᑕᒪᓐᓇ ᓯᕗᓪᓕᖅᐹᖑᓪᓗᒍ ᐊᐱᖅᑯᑎᒋᔭᕋ 
ᐋᖅᑭᑦᑎᐊᖅᐸᓪᓕᐊᕙᓘᓐᓃᑦ ᓱᖁᓯᐊᓐᖏᓚᕐᓘᓐᓃᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐃᓘᓐᓇᖏᑦ ᑕᐃᒃᑯᐊ ᑳᓐᑐᕌᒃᑦ-
ᑕᐅᓯᒪᔪᑦ ᐋᓐᓂᐊᕕᓕᐊᖅᑐᓄᑦ ᐊᑐᖅᑕᐅᖃᑦᑕᖅᑐᑦ 
ᐊᑐᐃᓐᓇᖃᓲᑦ ᐃᓚᖏᑦ ᐱᓇᓱᐊᕈᓯᓕᒫᖅ 
ᒪᕐᕈᐊᖅᑎᖅᖢᒋᑦ ᐃᓚᖏᑦ ᑕᐃᒪᓐᖓᓕᒫᖅ 
ᖃᐅᑕᒫᑦ. ᐊᒻᒪᓗ ᓇᓃᒻᒪᖔᑕ ᑕᐃᒃᑯᐊ ᑐᔪᕐᒥᕖᑦ 
ᓲᕐᓗ ᐋᑐᕚᒥ, ᐋᑐᕚᒥ ᓂᕿᓕᕆᓂᕐᒧᑦ ᒪᓕᒐᓂᒃ 
ᒪᓕᖃᑦᑕᕆᐊᖃᖅᑐᒍᑦ. ᒪᑯᐊᓗ ᐃᓄᒃᓯᐅᑏᑦ 
ᓂᕆᔭᐅᓂᐊᖅᐸᑕ ᖃᐅᔨᓴᖅᑕᐅᓯᒪᖅᑳᕆᐊᓖᑦ. 
ᑭᓯᐊᓂᓗ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑕᐃᒃᑯᐊ 
ᑐᔪᕐᒥᕕᐅᕙᒃᑐᑦ ᐃᓄᒃᓯᐅᑎᓂᒃ 
ᐊᑐᐃᓐᓇᖃᖃᑦᑕᕐᓂᐊᕐᒪᑕ. ᐃᓚᖏᑦ 
ᖃᐅᑕᒫᖅᑎᑦᑎᖃᑦᑕᖅᖢᑎᒃ ᐃᓚᖏᑦ 
ᒪᕐᕈᐊᖅᑎᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᐅᓕᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒡᓗ ᓇᓗᓇᐃᔭᕋᕕᑦ ᑖᑦᓱᒥᖓ 
ᑕᐃᒪᓕ ᐅᓇ ᐊᐱᕆᒃᑲᓐᓂᕈᒪᓕᖅᐸᕋ ᑖᒃᑯᐊᓕᖃᐃ 
ᑕᐅᓇᓂ ᐋᓐᑎᐅᕆᐅ-ᒥᖃᐃ 
ᓂᕿᑦᑎᐊᕙᓕᕆᔨᒃᑯᖅᑲᐃ 
ᑐᓴᐅᒪᑎᒃᑲᓐᓂᕈᓐᓇᖅᐸᓯ ᑕᒪᓐᓇ ᓂᕿᕗᓂᓚᒃ 
ᐊᔾᔨᐅᓐᖏᒃᑰᖃᑦᑕᕐᒪᑦ ᓄᓇᕐᔪᐊᓕᒫᒥᒃ ᑕᒪᒃᑯᐊ 
ᐱᓕᕆᖃᑎᒍᓐᓇᑦᑎᐊᖅᐱᓯᐅᒃ ᐲᖅᓯᖏᓪᓗᑎᒃ 
ᓂᕿᑦᑎᐊᕙᓐᓂᒃ ᐱᔾᔪᑎᒋᓪᓗᒋᑦ 
ᓇᓗᓇᐃᖅᓯᒪᖕᒥᖕᒪᒡᒎᖅ ᓄᓇᕗᑦ 
ᓂᕿᑦᑎᐊᕙᓕᕆᓂᖏᓐᓂᒃ.  
 
ᐅᕘᓇ ᐅᖃᖅᓯᒪᖕᒪᑦ ᓂᕿᑦᑎᐊᕙᓐᓂᒡᒎᖅ 
ᓂᕿᓪᓚᑦᑖᓂᒡᒎᖅ ᑕᒧᐊᑕᐃᓐᓇᕌᖓᒥᒃ ᑖᒃᑯᐊ 
ᐃᓐᓇᑯᓗᐃᑦ ᑕᐃᒪ ᑎᒥᖏᑦ ᐋᖅᑭᐹᓪᓕᖃᑦᑕᕐᒪᑕ 
ᑕᒪᒃᑯᐊ ᖃᐅᔨᒋᐊᐱᒃᑲᓐᓂᕈᓐᓇᕐᓂᐊᖅᐱᓯᐅᒃ 
ᑕᑲᓇᓂᕐᒥᐅᑦ ᑖᒃᑯᐊ ᓂᕿᓪᓚᑦᑖᕗᑦ ᐱᔾᔪᑎᒋᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖃᑎᒋᓯᒪᔭᕋ ᑕᒪᓐᓇ ᐃᓄᐃᑦ 
ᓂᕿᒻᒪᕆᖏᑦ, ᐄ, ᐊᖏᓂᖅᐹᖑᒻᒪᑦ ᐊᒻᒪᓗ ᐄ, 
ᐃᓚᒋᔭᐅᓯᒪᒻᒪᑦ ᐊᒻᒪᓗ ᐊᓯᖏᓐᓄᑦ ᐃᓄᐃᑦ 
ᐸᓚᖅᓯᔫᒻᒥᖃᑦᑕ ᑭᓯᐊᓂ ᐄ ᑕᒪᒃᑯᐊ 
ᓂᕿᑦᓯᐊᕙᓕᕆᓂᕐᒧᓪᓗ ᐊᒻᒪᓗ ᑕᒪᒃᑯᐊ 
ᐃᖃᓗᓐᓂᓗ ᑕᒪᒃᑯᐊ ᐱᓕᕆᖃᑎᒋᖃᑦᑕᖅᓱᒋᑦ 
ᑕᒪᒃᑯᐊᑕᐅᖅ ᐃᖅᑲᓇᐃᔭᖅᑏᑦ ᓴᓇᔨᐅᔪᐃᓪᓗ 
ᐱᓕᕆᖃᑎᒋᖃᑦᑕᖅᓱᑎᕗᓪᓗ. 

ᐊᒻᒪᑦᑕᐅᖅ ᑖᒃᑯᐊ ᓂᕈᐊᖅᑎᐅᔪᑦ ᐃᓚᖓᑦ ᑕᕝᕙᓂ 
ᐃᖃᓗᓐᓂ ᓴᓇᖃᑕᐅᖃᑦᑕᕐᒥᔪᖅ. ᑕᐃᒪ 
ᐊᒥᓱᒻᒪᕆᐊᓘᒻᒪᑕ ᐱᓕᕆᐊᖑᓯᒪᒻᒪᑦ.  
 
ᐃᓱᒪᒋᓪᓗᒍᓗ ᑕᒪᒃᑯᐊ ᐊᖏᓂᖅᐹᖑᒻᒪᑦ ᑕᒪᒃᑯᐊ 
ᐊᒃᓱᕈᕈᑕᐅᖃᑦᑕᖅᑐᐃᑦ ᐊᒻᒪᓗ ᑖᒃᑯᐊᓗ 
ᐱᔾᔪᑎᒋᓪᓗᒍ ᐊᒃᓱᕈᖅᓱᑎᒃ. ᑕᒪᒃᑯᐊ ᓄᓇᓕᓐᓂ 
ᐊᕕᑦᑐᖅᓯᒪᔪᑦ ᐊᒃᓱᕈᖅᓱᑎᒃ ᐱᓕᕆᓇᓱᒃᓯᒪᔪᒍᑦ 
ᓂᕿᒻᒪᕆᓐᓄᑦ ᐊᒻᒪᓗ ᑕᒪᒃᑯᐊ 
ᑮᓇᐅᔭᒻᒪᕆᐅᑎᓪᓗᒋᓪᓗ ᐊᑭᓕᖅᑐᕆᐊᓖᑦ 
ᐃᓚᖏᓪᓗ ᐊᑭᓕᖃᑦᑕᕆᐊᖃᕐᒪᑎᒃ 
ᑮᓇᐅᔭᒃᓴᒥᓂᑦᑕᐅᖅ ᐅᑕᖅᑭᓯᒪᖃᑦᑕᖅᖢᑕᓗ. 
ᓂᕿᒃᓴᓂᒃ ᐊᒻᒪᓗ ᑕᒪᒃᑯᐊ 
ᐃᓪᓗᐊᖅᓴᖅᑕᐅᓯᒪᔪᐃᓪᓗ ᐱᓇᓱᒃᓯᒪᖃᑦᑕ ᐊᒻᒪᓗ 
ᑕᒪᒃᑯᐊ ᓄᓇᓕᒻᒥᐅᑕᐃᓪᓗ. ᐄ ᓂᕿᒻᒪᕆᓐᓂᒃ 
ᐱᓇᓱᒃᑎᓯᒪᖃᑦᑕᕈ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ 
ᑕᐃᒪᓐᓇ ᐱᔪᖃᖅᑐᐊᓐᓅᓐᓂᕐᒪᑦ. ᑕᐃᒪ ᒥᓂᔅᑐ 
ᐊᖏᖁᓕᕋᓗᐊᕆᕙᕋ ᑕᒪᓐᓇ ᐊᑐᐊᒐᖅᐳᑦ 
ᐊᑐᐊᒐᓕᕆᓂᖅ ᓂᕿᑦᑎᐊᕙᓕᕆᓂᕐᒧᑦ 
ᐅᖃᖅᑲᐅᕗᖓ ᑕᑲᓇᓂ ᐱᓕᕆᐊᑦᓂ 
ᐊᖏᖅᑲᐅᒐᕕᑦ. ᒥᓂᔅᑐ ᐃᒡᓗᕐᔪᐊᕐᒧᖃᐃ 
ᑐᓴᖅᑎᑦᑎᔪᓐᓇᖅᐳ ᓂᕈᐊᖅᑎᑦᑎᓄᓪᓗ ᑕᒪᓐᓇ 
ᐊᑐᐊᒐᖓ ᓴᓐᖏᑦᑎᒋᐊᕈᓐᓇᕐᓂᐊᖅᐱᐅᒃ, 
ᐊᖏᕈᓐᓇᖅᐳᖃᐃ ᒥᓂᔅᑐ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᓐᓇ ᐅᖃᖅᓯᒪᑎᓪᓗᒍ ᐊᒻᒪᓗ ᑖᒃᑯᐊ 
ᑕᐅᑐᒃᓯᒪᕗᑦ ᓄᑖᖑ ᐃᒻᒪᖄ ᓄᑖᖑᖅᑎᓗᓂ 
ᐃᒻᒪᖃ ᐃᓱᐊᖅᓯᒋᐊᒃᑲᓐᓂᕐᓗᒋᑦ ᑕᒪᒃᑯᐊ ᓂᖀᑦ 
ᑖᒃᑯᐊ ᖃᓄᖅ ᐱᒻᒪᕆᐅᒻᒪᑕᓗ ᐊᒻᒪᓗ ᐆᑦᑑᑎᒋᓗᒍ 
ᑕᒪᒃᑯᐊ ᐃᖃᓗᓐᓂ ᑖᒃᑯᐊ ᓇᔪᖅᑕᐅᓲᑦ 
ᐋᓐᓂᐊᕕᓕᐊᖅᑐᓄᑦ ᐊᒻᒪᑦᑕᐅᖅ ᑖᒃᑯᐊ 
ᑕᒪᒃᑯᓂᖓ ᓴᑮᑎᑦᓯᖃᑦᑕᕐᓂᐊᕐᒪᑦ ᑭᒃᑯᓕᒫᓄᑦ 
ᐱᓗᐊᖅᑐᒥᒃ ᐊᐅᓪᓚᐅᒪᔪᐃᑦ ᐊᒻᒪᓗ ᑕᒪᒃᑯᐊ 
ᓂᕆᑎᑕᐅᑦᓯᐊᕐᒪᖔᑕᓗ. 

ᐄ, ᐱᓇᓱᐊᖅᓯᒪᔪᑦ ᐊᒻᒪᓗ ᑖᓐᓇ 
ᐃᓕᒋᔭᐅᓯᒪᓪᓗᓂ ᐃᓄᐃᑦ ᓂᕿᒻᒪᕆᖏᑦ. ᐊᒻᒪᓗ 
ᑕᒪᒃᑯᐊ ᑕᐅᑐᒃᑕᐅᓯᒪᔫᒐᓗᐃᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐅᖃᐅᕿᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᓱᖅᑑᒧᑦ, ᒪᓕᒐᓕᐅᖅᑎ ᐋᖁᐊᖅ.  
 
ᐊᐱᖅᑯᑦ 590 - 5(2): ᓄᓇᓕᓐᓂ ᐃᒡᓗᓕᕆᔩᑦ 

(ᐋᖁᐊᖅ) 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᕝᓗᒃᑰᖅᐸᒃᑲ ᒪᓕᒐᓕᐅᖅᑎᒋᔭᒃᑲ. ᐊᒻᒪᓗ  
ᐅᖅᓱᖅᑑᕐᒥᐅᑕᑦ ᑕᕝᕙᐅᕗᑏᖅᓯᒪᕙᒃᑲ, 
(ᑐᓵᔨᑎᒎᕈᓐᓃᖅᑐᖅ) ᑕᒪᕐᒥᒃ. 
 
(ᑐᓵᔨᑎᒍᑦ) ᓯᕗᓪᓕᖅᐹᕐᒥ ᖁᔭᓐᓇᒦᕈᒪᓪᓗᖓ 
ᐊᖏᔪᐊᓗᒻᒥᒃ ᓴᓇᔪᕗᑦ ᐋᓐᓂᐊᕕᒻᒥ 
ᑲᒪᒋᔭᐅᑦᑎᐊᓚᐅᕋᒪ ᑕᕝᕙᓂ ᐱᓇᓱᐊᕈᓯᕐᒥ 
ᑲᐃᔪᒥᒃ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᑕᐃᓐᓇ ᐃᓱᐃᓪᓕᐅᕈᑎᒋᔭᐅᕙᓪᓛᖑᔪᖅ ᑏᕖ 
ᑏᕖᖃᓚᐅᖏᒻᒪᑦ. . . 
 
>>ᐃᒡᓚᖅᑐᑦ 
 
. . . ᐊᒻᒪᓗ ᑏᕖᕈᓐᓇᓚᐅᓐᖏᓐᓇᒪ ᐊᒻᒪᓗ 
ᕼᐋᑭᖅᑎᓂᓪᓗ ᕼᐋᑭᖅᑐᓂᒃ 
ᑕᐅᑐᒍᓐᓇᓚᐅᓐᖏᓐᓇᒪ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
>>ᐃᒡᓚᖅᑐᑦ 
 
ᐃᓚᖓᑦ ᒪᓕᒐᓕᐅᖅᑎ: ᐴ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᓂᐊᖅ ᒥᓂᔅᑕᐅᔪᒧᑦ ᑖᒃᑯᓄᖓ 
ᐃᓪᓗᓕᕆᔨᕐᔪᐊᒃᑯᓐᓄᑦ ᓄᓇᕘᒥ.  
 
ᒥᓂᔅᑕ ᑕᐃᒪ ᖃᐅᔨᒪᑦᑎᐊᕐᒪᑕ ᑖᒃᑯᐊ ᐃᒡᓗᐃᑦ 
ᓄᓇᓕᒻᒧᑦ ᐊᒻᒪ ᒪᓕᓪᓗᒋᑦ ᐃᓄᐃᑦ ᐊᒥᓲᓂᖏᑦ 
ᐃᒡᓗᓕᕆᔨᒃᑯᓐᓂᓪᓗ 

ᓄᓇᓕᑦᑎᓐᓂ ᐊᒻᒪᓗ ᒫᓐᓇᐅᔪᖅ ᐊᒃᓱᕈᖅᑐᒍᑦ 
ᑕᒪᒃᑯᐊ ᓴᓇᔪᒧᑦ ᐊᒻᒪᓗ ᑲᑎᒪᔨᐅᔪᓂ ᑕᐃᑲᓂᖅ 
ᐅᖅᓱᖅᑑᒥ ᐃᒡᓗᓕᕆᔨᒃᑯᖏᓐᓂ. 
 
ᐅᖃᖅᑏ, ᒫᓐᓇᐅᔪᖅ ᑖᒃᑯᐊ ᐸᕐᓇᐅᑕᐅᓯᒪᔪᑦ 
ᓇᒻᒥᓂᖃᕐᓂᕐᒧᑦ ᑲᑐᔾᔨᓯᒪᔪᑦ ᑖᒃᑯᓂᖓ ᓄᓇᕗᑦ 
ᐃᒡᓗᓕᕆᓂᕐᒧᑦ ᐅᖃᖅᓯᒪᓪᓗᑎᒃ, “ᒫᓐᓇᐅᔪᖅ 
ᓯᕗᓕᐅᔾᔨᖁᔭᐅᓯᒪᕗᑦ ᑭᖑᓪᓖᑦ ᐱᓕᕆᕕᒻᒧᑦ 
ᐊᑦᑐᖅᑕᐅᓯᒪᔪᑦ ᑖᒃᑯᐊ ᓄᑖᒥᒃ ᐊᐅᓚᑦᑎᓂᕐᒥᒃ 
ᐊᖏᕈᑎᒥᒃ,” ᑖᒃᑯᐊ ᑯᐊᐳᕇᓴᒃᑯᑦ ᐊᒻᒪᓗ 
ᓄᓇᓕᓐᓂ ᐃᒡᓗᓕᕆᔨᒃᑯᖏᓐᓂ. ᐅᖃᖅᑏ, 
ᑐᑭᓯᒍᒪᔪᖓᓕ ᑖᒃᑯᐊ ᐊᖏᕈᑏᑦ ᓱᓇᓗᑦᑖᓄᑦ 
ᑮᓇᐅᔭᐅᒻᒪᑦ ᑖᒃᑯᐊ ᖃᓄᖅ ᑕᒪᒃᑯᐊ ᓄᓇᓕᓐᓂ 
ᐃᒡᓗᓕᕆᔨᒃᑯᑦ ᖃᓄᖅ ᐃᓱᒪᓕᐅᕈᑎᖃᕐᓂᐊᕐᒪᖔᑕ  
ᑕᒪᒃᑯᓄᖓ ᐃᓄᐃᑦ ᐊᑐᖅᑐᐊᖃᑦᑕᖅᑐᐃᑦ 
ᐃᒡᓗᒥᓐᓂᒃ.  
 
ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐹ ᑕᕝᕙᓂ ᑲᑎᒪᕕᒻᒥ 
ᒪᓕᒐᓕᕆᓂᖅ ᖃᓄᖅ ᑕᒪᒃᑯᐊ ᐊᖏᕈᑏᑦ ᖃᖓᒃᑯᑦ 
ᑕᒪᓐᓇ ᑭᖑᓪᓕᑎᒧᑦ ᐊᒻᒪᓗ ᑐᑭᓯᑎᓪᓗᖓ ᖃᑯᒍ 
ᑲᑎᒪᔾᔪᑕᐅᔪᒫᖅᐳᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᑕᐃᒪ ᑖᓐᓇ ᐊᖏᕈᑎ ᐃᒻᒪᖄ ᑕᒪᒃᑯᐊ 
ᐱᔭᕆᐊᑎᒋᔭᑦᑎᓐᓂ ᑖᒃᑯᐊ ᑲᑎᒪᔩᑦ ᐊᒻᒪᓗ 
ᓄᓇᓕᖕᓂ ᐃᒡᓗᓕᕆᔨᒃᑯᑦ ᐃᑲᔪᖅᑕᐅᖕᒪᑕ ᑕᒪᒃᑯᐊ 
ᐃᒡᓗᐃᑦ ᐃᒡᓗᑭᒃᓴᕐᓂᕐᒧᑦ ᐃᒻᒪᖄ ᓴᖅᑮᓕᖅᑎᓪᓗᒋᑦ 
ᓄᓇᕘᑦ ᓄᓇᓕᓐᓂᑖᑦᓯᐊᖅ. ᑖᒃᑯᐊ ᑲᑎᒪᔾᔪᑎᑦᓴᓂ 
ᐃᓕᔪᒫᕐᒥᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐋᖁᐊᖅ. 
 



ᓇᒡᒐᔾᔭᐅ, ᐅᑐᐱᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3818 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐃᒻᒪᖄ ᑕᐃᒪ ᑐᓂᔭᐅᓚᐅᖅᓯᒪᒻᒪᑕ 
ᓂᕈᐊᖅᑎᒋᔭᑦᑎᓐᓄᑦ ᑕᒪᒃᑯᐊ ᐃᓱᐃᓪᓕᕈᑎᖃᖅᑐᑦ 
ᐃᒡᓗᕐᔪᐊᑦ ᕿᒥᕐᕈᑎᒋᓗᒍ. ᒪᒃᑯᒃᑐᖅ 
ᐅᖃᐅᔨᔭᐅᓚᐅᕐᒪᑦ ᐃᒡᓗᑖᖅᑎᑕᐅᓪᓗᓂ ᐊᒻᒪᓗ 
ᑕᐃᑰᓇ ᓄᐊᑎᓪᓗᒍ ᖁᕕᐊᓱᑦᑎᐊᕋᔭᖅᑐᖅ 
ᐃᓱᒪᖓᓗ ᑎᒥᖓᒍᑦ ᓈᒻᒪᒃᓯᕚᓪᓕᖅᑐᑎᒃ 
ᖁᕕᐊᓲᑎᖃᓕᕐᒪᑕ. ᑭᓯᐊᓂᑦᑕᐅᖅ ᐃᒡᓗᑖᕐᒥᓂᒃ 
ᐊᓂᑖᖅᑕᐅᓂᐊᕐᓇᕋᖅᑐᓂ ᑐᓴᖅᑕᐅᓚᐅᖅᑐᖅ 
ᑖᓐᓇ ᒪᒃᑯᒃᑐᖅ ᐅᖃᐅᔾᔭᐅᓪᓗᓂ ᑕᐃᒪᓐᓇᒃ 
ᐃᒡᓗᑖᖅᑎᑕᐅᓂᐊᖃᕐᓗᓂ ᑭᓯᐊᓂ ᐅᓪᓛᖅ 
ᐊᓂᒍᕐᒪᑦ ᐃᒡᓗᑖᖅᑎᑕᐅᖏᓐᓇᕋᖅᑐᓂ. 
 
ᐅᖃᖅᑏ, ᑕᐃᒪᑦᑕᐅᖅ ᒪᑯᐊ ᐃᓕᑕᕐᓇᕋᓗᐊᖅᑐᑎᑦ 
ᑕᒪᒃᑯᐊ ᐃᒡᓗᖃᖅᑐᐃᑦ ᐃᒡᑖᖅᑎᑦᑎᓂᕐᓗ ᐅᕙᒍᓪᓕ 
ᐃᓱᒪᓕᖅᓯᒪᒐᒪᓕ ᑖᒃᑯᐊ ᓄᓇᕗᒻᒥᐅᑦ ᐃᓄᐃᑦ 
ᖃᐅᔨᒪᑦᑎᐊᖅᓯᒪᒐᒃᑭᑦ ᓱᓇᒧᑦ ᒪᓕᒐᖃᖅᓯᒪᒻᒪᑕ. 
ᒥᓂᔅᑕᐅᔪᖅ ᑐᑭᓯᑎᑦᑎᔪᓐᓇᖅᐸ ᑖᒃᑯᐊ ᖃᓄᖅ 
ᐊᖏᕈᑏᑦ ᓄᓇᕘᒧᓪᓗ ᐃᒡᓗᓕᕆᔨᒃᑯᑦ ᓄᓇᓕᓐᓂ, 
ᖃᓄᖅ ᑕᒪᒃᑯᐊ ᐊᓯᔾᔨᖅᑕᐅᓯᒪᕙᓪᓕ 
ᓈᓴᐅᓯᖅᑐᑯᓗᓐᓂᓪᓕ ᐃᒡᓗᑖᖅᑎᑕᓄᑦ. ᐅᖃᖅᑏ, 
ᑐᑭᓯᑎᑦᑎᔪᓐᓇᖅᐸ ᒥᓂᔅᑕᐅᔪᖅ ᖃᓄᖅ ᑖᒃᑯᐊ 
ᓄᓇᓕᓐᓂ ᐃᒡᓗᓕᕆᔨᐅᔪᑦ ᑐᑭᓯᑎᑦᑎᔪᓐᓇᖅᐸᑦ 
ᖃᓄᖅ ᑐᑭᓯᑎᑦᑎᖃᑦᑕᕆᐊᖃᕋᔭᕐᒪᑕ ᐃᓄᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᑯᑎᒋᔭᖓ ᑖᒃᑯᐊ ᐃᒡᓗᓕᕆᔨᕋᓛᒃᑯᑦ 
ᐱᓕᕆᖃᑎᒋᖃᑦᑕᕋᑦᑎᒍᑦ ᐊᒻᒪ ᑭᓇ 
ᐃᒡᓗᑖᕐᓂᐊᕐᒪᖔᖅ ᐅᓇᒎᖅ ᓄᑦᑎᓚᖓᔪᖅ 
ᑕᒪᒃᑯᓂᖓ ᑲᒪᔨᐅᓐᖏᓇᑦᑕ. ᑕᐃᒃᑯᐊ 
ᓈᒻᒪᒃᓴᓐᖏᓕᕌᖓᑕ ᐅᒥᖓ 
ᐃᒡᓗᑖᕐᓂᐊᓚᐅᕋᓗᐊᖅᑐᑎᒃ 
ᐃᒡᓗᑖᖅᑎᑕᐅᓂᖏᒃᑳᖓᑕ (ᑐᓵᔨᑎᒍᑦ) 
ᐋᖅᑭᒃᓯᒪᔪᖃᖅᑐᒃᓴᐅᔪᖅ ᐊᑭᕋᖅᑐᕈᓐᓇᕐᒪᑕ 
ᐋᖅᑭᑕᐅᕝᕕᒋᓯᒪᔭᕐᒥᓂᒃ ᑕᒪᒃᑯᐊᓗ 
ᑐᓐᓂᕆᔭᐅᕙᒃᑐᑦ ᐃᒡᓗᓄᑦ, 

ᐋᖅᑭᒃᓯᒪᔪᖃᖅᑐᒃᓴᐅᔪᖅ ᐊᑭᕋᖅᑐᕈᒪᑉᐸᑕ 
ᐋᖅᑭᒃᑕᐅᔪᒥᓂᕐᒥᒃ. ᑖᓐᓇ ᐊᖏᕈᑎᒃ 
ᓇᓗᓇᐃᖅᓯᑦᑎᐊᕐᓂᐊᖅᑐᖅ 
ᐱᓕᕆᖃᑎᒌᓐᓂᕆᔭᖏᑦ ᓄᓇᓕᓐᓂ 
ᐃᒡᓗᓕᕆᔨᐅᔪᓂᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐋᖁᐊᖅ.  
 
ᐋᖁᐊᖅ: ᖁᔭᓐᓇᒦᒃ, ᐅᖃᖅᑏ, ᒥᓂᔅᑕᐅᔪᕐᓗ 
ᑐᑭᓯᑎᑦᓯᓂᕐᒪᑦ. ᑕᐃᒪ ᑖᒃᑯᐊ ᒪᓕᒐᐅᔪᑦ 
ᐃᓪᓗᓕᕆᔨᒃᑯᑦ ᓄᓇᓕᓐᓂ ᑲᑎᒪᔨᖏᓐᓄᑦ 
ᐅᖃᖅᓯᒪᕗᖅ ᑖᒃᑯᐊ ᑕᑕᑎᖅᑕᐅᓯᒪᔪᑦ ᒪᓕᒐᐃᓪᓗ 
ᐊᒻᒪᓗ ᖃᓄᐃᓐᓂᖓᓗ ᑕᒪᒃᑯᐊ 
ᐃᑲᔪᖅᑐᕆᐊᖃᖅᓯᒪᒐᓗᐊᕐᒪᑕ ᑲᑎᒪᔨᐅᔪᓄᑦ 
ᖃᓄᖅ ᓈᒻᒪᒃᑐᒥᒃ ᐊᒻᒪᓗ ᖃᓄᖅ 
ᒪᑐᐃᖔᑦᑎᐊᖅᑐᒥᒃ ᐃᓱᒪᓕᐅᕈᑎᒃᓴᓂᒃ. 
ᑭᓯᐊᓂᑦᑕᐅᖅ ᐃᑉᐱᒋᓯᒪᒻᒪᑕ ᑲᑎᒪᔨᐅᔪᑦ ᖃᓄᖅ 
ᑖᒃᑯᐊ ᑭᓪᓕᖃᖅᑎᑕᐅᓯᒪᒻᒪᑕ ᑖᒃᑯᓂᖓ ᒪᓕᒃᖢᑎᒃ 
ᑲᑎᒪᔩᑦ ᑖᒃᑯᐊ ᐱᔪᓐᓇᐅᑎᖃᖅᓯᒪᒐᓗᐊᕐᒪᑕ  
ᑖᒃᑯᐊ ᐃᓱᒪᓕᐅᕈᑕᐅᔪᑦ ᐊᒻᒪᓗ ᒪᓕᒐᐃᑦ.  
ᑭᓯᐊᓂᑦᑕᐅᖅ ᑲᑎᒪᔩᑦ ᑎᑎᕋᖅᓯᒪᔭᕌᖓᑕ 
ᑐᓐᖓᑎᖃᕆᐊᖃᕐᓕ ᐃᓱᒪᓕᐅᖅᑕᒥᓐᓂᒃ. ᑕᐃᑰᓇ 
ᑖᒃᑯᐊ ᑲᑎᒻᒪᑎᕕᓂᒃᑯᓪᓗ ᐊᒻᒪᓗ 
ᓯᕗᒧᖅᑎᑕᐅᔭᕆᐊᖃᖅᖢᑎᒃ 
ᐃᓪᓗᓕᕆᔨᕐᔪᐊᒃᑯᓐᓄᑦ. ᐊᓯᐊᒍ ᐅᖃᐅᓯᓄᑦ ᑖᒃᑯᐊ 
ᑲᑎᒪᔩᑦ ᑲᑎᒪᔩᑦ ᐃᓪᓗᓕᕆᔨᒃᑯᓐᓄᑦ ᑕᒪᒃᑯᓂᖓ 
ᐱᕕᒃᓴᖃᕈᓐᓇᖅᓯᒪᔪᐃᑦ ᐊᑐᕈᓐᓇᖅᖢᑎᒃ ᐃᒻᒪᖄ 
ᐃᓱᒪᓕᐅᖅᑕᒥᓂᒃ ᑐᓐᖓᑎᖃᖅᖢᑎᒃ ᐃᓄᐃᑦ 
ᖃᐅᔨᒪᔭᖏᓐᓂ ᓄᓇᓕᓐᓂ, ᑕᐅᑐᒃᑕᖏᓐᓂ ᑖᒃᑯᐊ 
ᖃᐅᔨᒪᓂᖅᓴᐅᒻᒪᑕ ᐃᓅᖃᑎᒥᓐᓂᒃ. ᑭᓯᐊᓂᑦᑕᐅᖅ 
ᑖᒃᑯᐊ ᓈᒻᒪᓈᖅᑕᐅᔭᕆᐊᓖᑦ ᐊᒻᒪᓗ 
ᑎᑎᕋᖅᑕᐅᓯᒪᔭᕆᐊᖃᖅᓱᑎᓪᓗ.  
 
ᐅᖃᖅᑏ, ᐊᖏᑦᑎᐊᖅᓯᒪᕗᖓ ᑕᒪᑐᒧᖓ 
ᑭᓯᐊᓂᑦᑕᐅᖅ ᐅᖃᖅᓯᒪᒻᒪᑦ ᑭᓯᐊᓂᑦᑕᐅᖅ 
ᐃᓱᐃᓪᓕᐅᕈᑎᖃᖅᓯᒪᔪᑦ ᑖᒃᑯᐊ 
ᐊᑑᑎᖃᖅᑕᐅᑦᑎᐊᖏᒻᒪᑦ ᑕᒪᓐᓇ. ᒥᓂᔅᑕᐅᔪᖅ 
ᑖᓐᓇ ᐅᖃᕈᓐᓇᖅᐹ ᓄᓇᕗᒻᒧ 
ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑕᒪᒃᑯᐊ 
ᐅᖃᕈᓐᓇᖅᐹ ᖃᓄᖅ ᑖᒃᑯᐊ ᓄᓇᕗᑦ ᓄᓇᓕᓐᓂ 
ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᑕᒪᐃᑕ ᑖᒃᑯᐊ 
ᑐᑭᓯᐅᒪᖃᑎᒌᑦᓯᐊᕈᓐᓇᖅᐸᑦ ᖃᓄᖅ ᑕᒪᒃᑯᐊ 
ᐊᖅᑯᑎᒋᔭᐅᔭᕆᐊᖃᓐᖏᑦᑐᑦ 
ᖃᓄᖅᑑᕆᐊᖃᕐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᓇᑦᓯᖅ.  
 



ᓇᒡᒐᔾᔭᐅ, ᐅᑐᐱᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᑖᒃᑯᐊ ᐱᓕᕆᖃᑎᒌᑦᑎᐊᖅᑕᖅᓯᒪᔪᑦ 
ᓄᓇᓕᓐᓂ ᑖᒃᑯᐊ ᐃᓪᓗᓕᕆᔨᐅᔪᑦ 
ᐊᖏᕈᑎᖏᓐᓄᓪᓗ. ᐊᒻᒪᓗ ᑖᒃᑯᐊ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓪᓗ ᐊᒻᒪᓗ ᓄᓇᓕᓐᓂ 
ᐃᓪᓗᓕᕆᔨᕐᔪᐊᒃᑰᔪᖅ ᐃᒻᒪᖄ ᑕᒪᒃᑯᓂᖓ 
ᑕᒻᒪᖅᓯᒪᔪᓂᒃ ᐅᖃᖅᑐᖃᕌᖓᓪᓘᓐᓃᑦ ᐃᒻᒪᖄ 
ᒫᓐᓇᐅᔪᕐᓕ ᑖᒃᑯᐊ ᑖᒃᑯᐊ ᓂᕈᐊᖅᑎᒋᔭᕗᓪᓗ 
ᐱᓕᕆᖃᑎᒋᓯᒪᓪᓗᑎᕗᓪᓗ ᐊᒻᒪᓗ ᑕᐃᑲᓐᖓᑦ 
ᐱᒋᐊᕐᓗᒍ ᑕᕝᕙᓐᖓᑦ ᑎᑎᕋᕐᓂᖅ ᐱᔭᐅᔪᖅ ᐊᒻᒪᓗ 
ᑖᒃᑯᐊ ᒪᓕᒐᐃᑦ ᐊᑐᖅᑕᐅᑦᓯᐊᕐᒪᖔᑕᓗ 
ᑲᑎᒪᔨᓂᓪᓗ ᐊᑐᖅᑕᐅᑦᑎᐊᕐᒪᖔᑦ 
ᐱᓇᓱᖃᑦᑕᖅᓯᒪᔭᕗᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, 
ᒪᓕᒐᓕᐅᖅᑎ ᑕᐅᑐᓐᖏ.  
 
ᐊᐱᖅᑯᑦ 591 - 5(2): ᐃᓄᓕᒫᖅᓯᐅᑎᓂ 

ᐃᒡᓗᓂᒃ ᐊᑐᖅᑐᐊᕐᓂᕐᒧᑦ ᐊᑭᖏᑦ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ ᑲᖏᖅᖠᓂᐅᑉ 
ᐅᐊᖕᓇᖓᓄᑦ. ᐊᐱᖅᑯᑎᒋᔪᒪᔭᒃᑲ ᒫᓪᓇ 
ᐃᒡᓗᓕᕆᔨᒃᑯᓐᓄᑦ ᒥᓂᔅᑑᔪᒧᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ.  
 
ᑖᓐᓇ ᓴᖅᑮᓐᓇᖃᑦᑕᖅᓯᒪᔭᕋ ᖃᓄᖅ ᐃᒡᓗᐃᑦ 
ᓄᓇᕗᑦᒥ ᐊᑭᑐᓂᕆᔭᖏᑦ ᐃᒪᓐᓇᐃᒻᒪᑕ. ᒪᕐᕉᖕᓂᒃ 
ᖃᕆᐊᖃᖅᑐᖅ $1,466 ᑕᖅᑭᑕᒫᑦ. ᐱᖓᓱᓂᒃ 
ᖃᕆᐊᖃᖅᑐᖅ $1,792 ᑕᖅᑭᑕᒫᑦ. ᓯᑕᒪᓂᒃ 
ᖃᕆᐊᖃᖅᑐᖅ $2,118 ᑕᖅᑭᑕᒫᑦ. ᐊᒻᒪ ᑕᓪᓕᒪᓂᑦ 
ᖃᕆᐊᖃᖅᑐᖅ $2,444. ᐊᒻᒪ ᕿᒥᕐᕈᐊᖅᓱᒋᑦ 
ᑕᐃᑦᓱᒪᓂ ᖁᓖᑦ ᐅᑭᐅᖑᓕᖅᑐᑦ ᑖᒃᑯᐊᒎᖅ 
ᓴᖅᑭᑕᐅᓚᖅᑐᑦ ᕿᒥᕐᕈᖅᑕᐅᒃᑲᓐᓂᕐᓂᐊᖅᓱᑎᒃ 
ᐃᑲᔫᑎᖃᕐᓂᐊᕐᒪᑕᒎᖅ ᐊᔪᖅᓴᕐᓂᕐᒧᑦ 
ᐊᒻᒧᒃᐸᓪᓕᐊᑎᑦᑎᓂᕐᒥᒃ ᐊᔪᖅᓴᕐᓂᕐᒥᒃ ᐊᒻᒪ 
ᐱᓕᕆᓂᕐᒧᑦ ᐱᓕᕆᔪᒪᓕᖅᑎᑦᑎᓗᑎᒃ.  
 
ᐅᓪᓗᒥᓕ ᐅᖃᐅᔾᔭᐅᖃᑦᑕᓕᖅᑐᖓ 
ᐱᓕᕆᔪᒪᓐᖏᑦᑐᒡᒎᖅ ᐱᓕᕆᓕᕋᓗᐊᖅᐸᑕ ᐃᒡᓗᒧᑦ 
ᐊᑐᖅᑐᐊᕐᓂᕆᔭᖏᑦ 
ᐊᑭᑦᑐᑐᐃᓐᓇᕐᓂᐊᖅᔪᐊᖅᑐᐊᓘᒻᒪᑕ. ᐊᒻᒪ 
ᓴᖅᑭᑎᑦᑎᒐᒪᒥᒃ ᒐᕙᒪᒃᑯᑦ ᖁᓖᑦ ᐅᑭᐅᖑᓕᖅᑐᑦ 
ᐅᖃᓚᐅᖅᑐᑦ ᑖᒃᑯᐊᒎᖅ 
ᕿᒥᕐᕈᐊᖅᑕᐅᑦᑎᐊᖃᑦᑕᕐᓂᐊᖅᑐᑦ ᐃᒡᓗᐃᑦ 

ᐃᒡᓗᑦᑎᐊᕙᒐᓗᐊᕐᒪᖔᖏᑦᑕ ᐅᕝᕙᓘᓐᓃᑦ 
ᐸᒻᒥᐊᓐᖏᒃᑲᓗᐊᕐᒪᖔᖏᑦᑕ. ᒫᓐᓇ 
ᖃᐅᔨᖃᑦᑕᓕᖅᑐᖓ ᐃᒡᓗᓂᒃ ᐊᑭᓕᖅᑐᐃᔪᓂᒃ 
ᐊᑭᓪᓗᐊᕆᖏᑕᖓ ᐃᒡᓗ. ᐃᒡᓗ 
ᓱᒃᑯᒻᒪᕆᐊᓘᑎᓪᓗᒍ ᐊᑭᑐᔪᒻᒪᕆᐊᓘᖃᑦᑕᖅᑐᖅ. 
 
ᑕᐃᒪᓕ ᒥᓂᔅᑐ ᐊᐱᕆᔪᒪᔭᕋ 
ᐃᒡᓗᓕᕆᔨᕐᔪᐊᒃᑯᓐᓄᑦ ᖃᑯᒍ ᖁᓖᑦ ᐅᑭᐅᖑᓕᕐᒪᑕ 
ᖃᑯᒍ ᐊᑐᖅᑐᐊᕐᓂᖅ ᐃᒡᓗᕐᔪᐊᕐᓂᒃ ᐃᓪᓗᕐᔪᐊᓄᑦ 
ᕿᒥᕐᕈᐊᖅᑕᐅᓂᐊᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᐄᑯᓘᕐᕕᒌᖅᐸᒌᖅᐸᒋᑦ ᑲᖏᖅᖠᓂᐅᑉ 
ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ ᒪᓕᒐᓕᐅᖅᑏ. 
ᒥᓂᔅᑐ ᑲᒪᒋᔭᖃᖅᑐᖅ ᐃᒡᓗᓕᕆᔨᕐᔪᐊᒃᑯᓐᓂᒃ, 
ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ 
ᑖᓐᓇ ᒪᓕᒐᓕᐅᖅᑎᐅᖃᑎᑦᑕ ᐊᐱᖅᑯᑎᒋᔭᖓ 
ᖁᓕᓄᑦ ᐊᕐᕌᒍᓄᑦ ᑐᕌᖓᓂᕋᖅᑲᐅᔭᖓ ᑖᓐᓇᓕ 
ᐅᖃᕈᓐᓇᕈᓐᓇᖅᑐᖓ ᐅᑯᓄᖓ ᐅᖃᖅᑏ ᐅᖃᓕᒫ 
ᐅᕙᓐᓄᑦ ᖃᐃᑕᐅᓯᒪᔪᓂᒃ ᑖᓐᓇ 2 ᕕᕗᐊᕆ 
2014-ᖑᑎᓪᓗᒍ ᓴᖅᑭᑕᐅᓚᐅᖅᓯᒪᒻᒪᑦ Rent 
Scale-ᖑᓂᕋᖅᑕᐅᔪᖅ. ᖁᓕᑦ ᓱᓕ ᐊᕐᕌᒍᑦ 
ᐊᓂᒍᖅᓯᒪᕙᓪᓚᐃᖏᑦᑐᑦ 2014-ᒥ 
ᓴᖅᑭᑕᐅᓯᒪᑎᓪᓗᒍ ᑕᒪᓐᓇ ᐅᖃᖅᑏ. ᖁᔭᓐᓇᒦᒃ.  
 

ᐅᖃᖅᑎ: ᓯᕗᓕᖅᐹᒥᒃ ᐃᓚᒋᐊᕈᑏᑦ, ᒪᓕᒐᓕᐅᖅᑎ 
ᑕᐅᑐᓐᖏ. 
 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᑉᐸᖓᑕ 
ᖁᓕᐅᑉ 5 ᐊᕐᕌᒍᐃᑦ ᓇᓗᓇᐃᕆᐊᕈᒪᓪᓗᒍ ᑖᓐᓇ 
ᐄᑯᓘᖅᐳᖓ ᑕᕝᕗᖓ ᐊᒻᒪ 
ᓂᓪᓕᕐᕕᐅᔪᒪᓐᖏᑦᑐᖓ ᐊᐱᖅᓱᕐᓂᕆᔭᕋ ᒫᓐᓇ 
ᐊᑐᐃᓐᓇᐅᖕᒪᑦ.  
 
ᑕᐃᒪᓕ ᐊᐱᕆᔾᔪᑎᒋᔪᒪᓪᓗᒍ ᐅᓇ ᑕᐃᑲᓂ 
ᐊᑭᑦᑐᕆᐊᖅᑎᑕᐅᓚᐅᕐᒪᑕ ᐃᒡᓗᕐᔪᐊᓄᑦ 2018 
ᒐᕙᒪᒃᑯᑦ ᐅᖃᓚᐅᖅᓯᒪᔪᑦ ᑕᒪᒃᑯᐊᒎᖅ 
ᐊᓯᔾᔨᕈᑎᒋᔭᐅᔪᑦ ᐊᐅᓚᑎᑦᑎᑦᑎᐊᕐᓂᕐᒥᒃ 
ᐃᒡᓗᕐᔪᐊᕐᓄᑦ ᓴᖅᑭᑎᑦᑎᓂᐊᖅᑐᖅ. ᑖᓐᓇᖃᐃ 
ᒥᓂᔅᑐ ᖃᓄᖅ ᓇᓗᓇᐃᕈᓐᓇᖅᐸ 

ᐃᒡᓗᕐᔪᐊᕐᒧᑦ ᐊᐅᓚᑦᑎᐊᕐᒪᖔᖏᑦᑕ ᐊᒻᒪᓗ ᖃᓄᖅ 
ᑐᓴᐅᒪᖃᑦᑎᐊᖃᑦᑕᕐᒪᖔᖏᑦᑕ ᐃᒡᓗᓕᔨᓛᒃᑯᓐᓂᒃ 
LHO’s-ᑯᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᒥᓂᔅᑐ ᓇᑦᓯᖅ.  
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᖁᓕᓂᒃ ᐅᑭᐅᓄᑦ 
ᐅᖃᐅᓯᖃᓚᐅᖅᑳᖅᖢᓂ ᑕᓪᓕᒪᑐᐃᓐᓇᕐᓄᑦ 
ᐅᑭᐅᓄᑦ ᐋᖅᑭᒃᓯᓕᕐᒥᔪᖅ ᓇᑭᒃᑭᐊᖅ ᑖᓐᓇ 
ᕿᒥᕐᕈᐊᖅᑕᕕᓂᐊ.  
 
ᐅᖃᖅᑏ, ᑖᓐᓇ ᐃᒡᓗᓕᕆᔨᒃᑯᑦ (ᑐᓵᔨᑎᒍᑦ) 
ᐃᒡᓗᓕᕆᓂᖅ ᐃᒡᓗᒧᑦ ᐊᑭᓕᖅᓱᐃᓂᖅ ᐃᒪᓐᓇ 
ᑮᓇᐅᔾᔭᒃᓵᖓᓂᒃ ᒪᓕᒃᖢᓂ ᑕᒪᒃᑯᐊ ᐃᒡᓗᓕᕆᔨᒃᑯᑦ 
ᐃᓪᓗᖁᑎᖏᑦ ᓈᒻᒪᖁᓪᓗᒍ 
ᐊᑭᓕᖅᓱᖅᑕᐅᒍᓐᓇᖁᓪᓗᒍ.  
 
(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊᓕ, ᐅᖃᕈᓐᓇᖅᑐᖓ 
ᑕᒪᒃᑯᐊ ᐃᒡᓗᐃᑦ ᓄᑕᐅᓐᖏᓗᐊᖅᑐᐃᑦ 
ᐱᐅᓐᖏᓗᐊᖅᑐᓂᒃ ᓄᑕᐅᓐᖏᓗᐊᖅᑐᓂᒃ 
ᑐᓴᖅᑎᑕᐅᒐᒪ ᑕᐃᓐᓇ ᐊᑭᓕᖅᑐᐃᓚᐅᖅᑑᒐᓗᐊᖅ 
ᐆᒥᖓ ᐊᑭᒃᖠᒋᐊᓚᐅᖅᑕᕗᑦ ᒫᓐᓇᓵᖑᓚᐅᖅᑐ 
ᐊᑐᖅᑐᐊᖅᑎᒋᔭᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑎ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑐ 
ᐅᖃᖅᑲᐅᔪᖓ ᐋᖅᑭᒋᐊᖅᑐᒍ ᐅᖃᐅᓯᕆᔭᕋ. 2015 
ᓯᑕᒪᓄᑦ ᐅᑭᐅᓄᑦ. ᓇᖕᒥᓂᖅ 
ᐅᖃᓕᒫᖃᑦᑕᕆᐊᖃᖅᑐᑦ ᒥᓂᔅᑐᒃᑯᑦ ᐅᖃᖅᓯᒪᖕᒪᑦ 
ᑕᕝᕙᓂ Action 12. ᐱᒋᐊᖅᑎᑦᑎᓂᐊᖅᑐᕉᖅ 
ᒥᓂᔅᑐ ᑕᐃᑲᓂ Action 12-ᒥ ᖃᓄᖅ ᑕᒪᓐᓇ 
ᐃᒡᓗᓕᕆᓂᕐᒧᑦ ᐋᖅᑭᒃᓱᕈᑕᐅᓂᐊᕐᒪᖔᑦ.  
 
(ᑐᓵᔨᑎᒍᑦ) ᑕᐃᒪ ᒥᓂᔅᑐᖃᐃ ᑖᓐᓇ ᓈᓴᐅᑎᖓ 
12 ᓄᓇᕗᒻᒥ ᐃᒡᓗᓕᕆᓂᕐᒧᑦ ᐸᕐᓇᐅᑎᖏᓐᓂᒃ 
ᐅᖃᖅᓯᒪᖕᒪᑦ ᐃᒡᓗᓕᕆᔨᕐᔪᐊᒃᑯᑦ 
ᐃᒪᐃᓕᐅᖅᓯᒪᖕᒪᑦ ᐅᖃᐅᓯᕆᓗ ᕿᒥᕐᕈᔪᑦ 

ᖃᓄᖅ ᐱᐅᓂᖅᐹᒃᑯᑦ ᐋᖅᑭᒋᐊᕈᓐᓇᕐᒪᖔᑦ  
ᐃᑲᔪᖅᑕᐅᔾᔪᑎᖃᕐᓗᓂ ᐊᔾᔨᒌᒥᒃ ᐊᑭᖁᔪᖅ 
ᑕᒪᒃᑯᓄᖓ ᑮᓇᐅᔾᔭᒃᓴᓂᖅᓴᓄᑦ ᐃᒡᓗᓂᒃ 
ᐊᑐᖅᑐᐊᖅᑐᓄᑦ ᐱᓗᐊᖅᑐᒥ ᒫᓐᓇ ᐃᓱᓕᕝᕕᖓᓂᒃ 
ᑕᕝᕙᓂ ᐸᕐᓇᐅᑎᓃᑲᐅᑎᒋᔪᖅ 
ᐃᒡᓗᓕᕆᔨᕐᔪᐊᒃᑯᓐᓂ.  
 
ᒥᓂᔅᑐ ᐅᖃᕆᐊᕈᓐᓇᖅᐹ ᒪᓕᒐᓕᐅᕐᕕᖕᒧᑦ ᖃᓄᖅ 
ᖃᓄᐃᓕᐅᓪᓚᑦᑖᖅᓯᒪᓕᕐᒪᖔᑕ ᐃᒡᓗᓕᕆᔨᕐᔪᐊᒃᑯᑦ 
ᑲᓄᐃᓕᐅᖅᓯᒪᓕᕐᒪᖔᑕ ᑖᔅᓱᒥᖓ ᐊᑐᐊᒐᕐ 
ᑐᕌᒐᕐᒥᒃ ᐱᔭᕇᕋᓱᒡᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᑖᓐᓇ ᐸᕐᓇᐅᑎᖓᑦ ᐃᒡᓗᓕᕆᔨᕐᔪᐊᑦ 
ᐊᕐᕌᒍᕋᓴᓐᓂᒃ ᐊᑐᓕᖅᑎᑕᐅᓇᓱ ᑖᓐᓇ 
ᐱᓕᕆᐊᖑᕙᓪᓕᐊᔪᖅ. ᐅᓪᓗᒥᓕ ᐅᖃᕈᓐᓇᖅᑐᑦ 
ᑖᒃᑯᐊ 60-ᓂᒃ ᐊᔾᔨᒌᓐᖏᑦᑐᓂ ᐱᔭᒃᓴᐅᓚᐅᖅᑐᑦ 
ᑖᑦᓱᒥᖓ ᐸᕐᓇᐅᑎᖏᓐᓂᒃ ᐃᒡᓗᓕᕆᔨᕐᔪᐊᒃᑯᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᐊᐱᖅᑯᑦ 592 - 5(2): ᒐᕙᒪᑐᖃᒃᑯᑦ 

ᑐᓴᖅᑎᑦᑎᓂᖏᑦ ᑮᓇᐅᔭᓂᑦ 
ᐃᓄᓕᒫᖅᓴᐅᑎᓂ ᐃᒡᓗᓄᑦ (ᖃᒪᓂᖅ) 

 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᑲᑎᒪᔨᐅᔪᑦ ᐅᖃᐅᓯᒃᓴᖏᓐᓂᒃ ᐅᖃᓪᓚᖅᑲᐅᒐᒪ 
ᐊᐱᖅᓱᕐᓂᐊᕐᓂᕋᖅᖢᖓ ᒥᓂᔅᑕᐅᔪᒧᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ.  
 
ᑕᐃᒪ 2017-ᖑᑎᓪᓗᒍ ᒐᕙᒪᑐᖃᒃᑯᑦ $240 
ᒥᓕᐊᓂᒃ ᑮᓇᐅᔭᓂᑦ ᐃᑲᔪᕐᓂᐊᕐᓂᕋᓚᐅᕐᒪᑕ 
ᓄᓇᕗᑦ ᒐᕙᒪᒃᑯᖏᓐᓂᒃ ᐃᒡᓗᓕᐅᕈᑎᒃᓴᓂᒃ. 
ᑕᐃᒪᓕ ᒫᓐᓇ ᓂᕈᐊᕐᓇᐅᖕᒪᑦ ᒐᕙᒪᑐᖃᒃᑯᓐᓄᑦ 
ᐅᓪᓗᒥ, ᑖᒃᑯᐊ ᒐᕙᒪᐅᔪᑦ ᓴᓂᕐᕙᐃᓚᐅᖅᑐᑦ 
ᐃᑲᔪᕈᒪᓪᓗᑎᒃ $240 ᒥᓕᐊᓂᒃ 
ᒐᕙᒪᐅᔪᓐᓃᑳᓪᓚᒃᐸᑕ ᑖᒃᑯᐊᖃᐃ ᑮᓇᐅᔭᐃᑦ 
ᐃᑲᔫᑕᐅᓂᐊᕐᓂᕋᖅᑕᐅᓚᐅᖅᑑᒐᓗᐊᑦ 

ᓇᑲᑕᐅᑐᐃᓐᓇᕆᐊᖃᖅᐳᓇᐃᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᐸᕋᓗ ᑕᒪᔅᓱᒥᖓ ᐊᐱᕆᖕᒪᑦ ᑖᔅᓱᒥᖓ. 
$240 ᒥᓕᐊᓐ ᑮᓇᐅᔭᑦ ᐊᕐᕌᒍᓄᑦ ᖁᓕᓄᑦ, 
ᐊᖏᖃᑎᒌᒍᑎᒋᓯᒪᔭᕗᑦ ᒐᕙᒪᑐᖃᒃᑯᓐᓂᓂᓛᒃ. 
ᐊᐅᔭᐅᖅᑲᐅᔪᖅ ᐋᒡᒌᓯᒥ ᑕᐃᓐᓇ ᑲᓇᑕᒥ 
ᐊᖓᔪᖅᑳᕐᔪᐊᖓᑦ ᑕᒪᐅᓐᖓᓚᐅᕐᒪᑦ 
ᐊᑎᓕᐅᕆᐊᖅᑐᖅᓯᒪᓪᓗᓂ, ᑖᓐᓇ ᐅᖃᕈᓐᓇᖅᑐᖓ 
ᐅᑉᓗᒥᒧᑦ ᐊᓯᔾᔨᔾᔮᓐᖏᑦᑐᖅ ᓇᓕᐊᓐᓄᑦ 
ᒐᕙᒪᑖᕋᓗᐊᕈᑦᑕ ᐅᑉᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᐅᓕᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᑭᐅᑦᑎᐊᕐᒪᖓ ᒥᓂᔅᑕᐅᔫᑉ ᐃᒡᓗᓕᕆᔨᕐᔪᐊᒃᑯᓐᓄᑦ. 
ᑕᐃᒪ ᐃᓱᒪᒋᔭᐅᓯᒪᓚᐅᕐᒥᖕᒪᑦ ᑖᒃᑯᐊ $240 
ᒥᓕᐊᓐ ᖁᓕᓄᑦ ᐊᕐᕌᒍᓄᑦ ᐊᑐᖅᑕᐅᓂᐊᖅᖢᑎᒃ 
ᓱᓕ ᐊᕐᕌᒍᐃᑦ ᑕᒫᓂ 8-ᖑᖅᑰᖅᑐᑦ, ᓱᓕ ᑮᓇᐅᔭᐃᑦ 
ᑖᒃᑯᐊ ᐊᑐᖅᑕᐅᓂᐊᖅᖢᑎᒃ. ᑕᐃᒪᖃᐃ 
ᐃᒡᓗᓕᕆᔨᕐᔪᐊᒃᑯᑦ $24 ᒥᓕᐊᓂᒃ ᐊᕐᕌᒍᑕᒫᑦ  
ᖁᓕᓄᑦ ᐊᕐᕌᒍᓐᖑᕋᓱᒡᓗᒍ ᐊᑐᖃᑦᑕᕐᓂᐊᖅᐸᑦ, 
ᐅᕝᕙᓘᓐᓂᑦ ᐊᔾᔨᒌᖃᑦᑕᔾᔮᓐᖏᑦᑐᖅ ᑕᒪᓐᓇ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ $240 ᒥᓕᐊᓐ ᑮᓇᐅᔭᑦ ᒐᕙᒪᑐᖃᒃᑯᓐᓂᒃ 
ᐅᕙᑦᑎᓐᓅᖅᑕᐅᓯᒪᔪᖅ ᖁᕕᐊᒋᔭᕗᑦ. ᑭᓯᐊᓂ 
ᒥᑭᓗᐊᖅᑐᑯᓘᒐᓗᐊᖅ. ᑖᓐᓇ ᖁᓕᓄᑦ ᐊᕐᕌᒍᓄᑦ 
ᑐᕌᖓᖕᒪᑦ, ᐅᖃᖅᑏ, ᐸᕐᓇᒍᑎᒋᔪᓐᓇᕐᓂᐊᖅᐸᕗᑦ 
ᖁᓕᓄᑦ ᐅᑭᐅᓄᑦ, 9-ᖑᕙᓪᓚᐃᓕᖅᑐᑦ ᒫᓐᓇᒧᑦ 
ᑎᑭᖦᖢᒍ, ᐅᑉᓗᒥᒧᑦ ᑎᑭᖦᖢᒍ. ᐊᒃᓱᓪᓕ 
ᑮᓇᐅᔭᒐᓛᒥᒃ ᐃᑲᔪᖅᑕᐅᖃᑦᑕᕐᓂᐊᕋᑦᑕ 
ᐸᕐᓇᒍᑎᒋᔪᓐᓇᑦᑎᐊᕐᓂᐊᖅᑕᕗᓪᓕ ᖁᓕᓄᑦ 
ᑖᒃᑯᓄᖓ ᐊᕐᕌᒍᓄᑦ ᐊᒡᒋᖅᑐᓄᑦ ᐊᒻᒪ 
ᐅᖃᕈᓐᓇᕆᕗᖓ ᑕᕝᕙᓐᖓᑦ ᒐᕙᒪᒃᑯᓐᓂᑦ ᓄᓇᕗᑦ 
ᒐᕙᒪᒃᑯᓐᓂᑦ, $17.5 ᒥᓕᐊᓐ ᑮᓇᐅᔭᑦ 
ᖁᓕᒃᑲᓐᓂᐊᒍᑦ ᑐᓂᔭᐅᖃᑦᑕᖅᑐᒍᑦ 

ᐃᒡᓗᓕᕆᓂᐅᑉ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖃᒪᓂᖅ. 
 
ᖃᐃᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᒥᓂᔅᑕᐅᑉ ᑭᐅᑦᑎᐊᕐᒥᖕᒪᖔᓯᑦ. ᑕᐃᒪ ᔫᓂᐅᑎᓪᓗᒍ 
ᓇᓗᓇᐃᖅᓯᓚᐅᕋᕕᑦ ᒥᓂᔅᑕᐅᓪᓗᑎᑦ ᐃᓄᐃᑦ 
ᑎᒥᖁᑎᖏᓐᓄᑦ ᓄᓇᕗᑦ ᑐᓐᖓᕕᒃᑯᓐᓄᑦ 
ᐃᑲᔪᖅᑕᐅᔪᓐᓇᕐᒪᖔᑦᑕ ᒐᕙᒪᐅᓪᓗᑕ 
ᐃᒡᓗᑭᒃᓴᕐᓂᕆᔭᕗᑦ ᑕᒫᓂ ᓄᓇᕗᒻᒥ ᐱᔾᔪᑎᒋᓪᓗᒍ, 
ᓇᓗᓇᐃᖅᓯᓯᒪᓕᕐᒪᖔᑕ ᐃᑲᔪᕈᓐᓇᕐᓂᐊᕐᒪᖔᑕ 
ᓄᓇᕗᑦ ᒐᕙᒪᒃᑯᖏᓐᓂᒃ ᐃᒡᓗᑭᒃᓴᕐᓂᕗᑦ 
ᐱᔾᔪᑎᒋᓪᓗᒍ ᑮᓇᐅᔭᑎᒍᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓱᓕ ᐅᑉᓗᒥᒧᑦ ᑐᓴᓚᐅᓐᖏᑦᑐᒍᑦ 
ᑖᒃᑯᓂᖓ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᐃᑲᔪᕈᒪᓂᕋᕐᓗᑎᑦ ᐅᕙᑦᑎᓐᓂᒃ ᐃᒡᓗᓕᕆᓂᐅᑉ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ, ᖃᐅᔨᑎᑉᐸᑉᓯ 
ᐅᖃᐅᕼᐃᒃᑯᑦ ᐊᐱᖅᕼᐅᕐᓂᖅ ᖃᐅᔨᕼᐊᐅᑖ 
ᐃᕼᐅᓕᖕᒪᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 
ᒪᓕᒐᓕᐅᖅᑎ ᖃᐃᕐᓂᖅ. 
 
ᐱᒋᐊᖅᑎᑕᖅ 048 - 5(2): ᐊᐱᖅᓱᕐᓴᐅᑉ 

ᐃᓚᒋᐊᖅᑕᐅᓂᖓ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐊᑐᐊᒐᖅ ᐱᖁᔭᑦᑎᓐᓄᑦ ᒪᓕᒃᖢᒍ 
39(7), ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓᓗ 
ᒪᓕᒐᓕᐅᖅᑎᒧᑦ ᐊᕐᕕᐊᑦ ᐅᐊᖕᓇᖓᓄᑦ ᐊᒻᒪ 
ᑕᓗᕐᔪᐊᑉ. . . ᑎᑭᕋᕐᔪᐊᕐᒧᑦ, ᑖᓐᓇ ᐊᐱᖅᓱᕐᓂᕗᑦ 
ᐅᐃᒍᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒪ’ᓇᓪᓗᐊᕕᒃ. ᑖᓐᓇ ᐱᖁᔨᕗᖔᕈᑦ 
ᖃᓄᐃᓐᖏᒻᒪᑦ, ᑭᕼᐃᐊᓂ ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ, ᐊᒻᒪᓗ 
ᐊᐱᖅᓱᖅᑕᐅᕕᐅᔪᓐᓇᓐᖏᖦᖢᓂ ᑖᓐᓇ 
ᐱᖁᔨᕗᖔᕈᑦ. ᓈᒻᒪᒃᓴᖅᑐᑦ. ᓈᒻᒪᒃᓴᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᕼᐃᕗᖅ. ᑖᓐᓇ ᐊᐱᖅᕼᐅᕐᓇᖅ 
ᐅᖃᐅᕼᐃᒃᑯᑦ ᑕᒃᖠᒋᐊᖅᐳᖅ ᐃᑲᕐᕋᕐᒥᒃ ᓇᑉᐸᕐᒥᒃ. 
 
ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 
 
ᐊᐱᖅᑯᑦ 593 - 5(2): ᖃᖓᑕᓲᖅᑏᑦ 

ᑲᑎᓯᒪᓂᖓᑦ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴ 
ᐊᐱᖅᓱᕈᒪᔭᕋ (ᑐᓵᔨᑎᒍᑦ) ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ.  
 
ᔫᓂ 19-ᖑᑎᓪᓗᒍ ᑕᒫᓂ ᒐᕙᒪᑐᖃᒃᑯᓐᓄᑦ ᒥᓂᔅᑕ 
ᐃᖏᕐᕋᔪᓕᕆᓂᕐᒧᑦ ᑖᒃᑯᐊ ᐊᖏᖅᑕᐅᓂᖏᓐᓂᒃ 
ᕗᔅᑦ ᐃᐊᕐ-ᒃᑯᑦ ᑲᓇᐃᑎᐊᓐ-ᒃᑯᓪᓗ 
ᑲᑎᓐᓂᐊᕐᓂᖏᓐᓂᒃ ᔫᓂ 20 ᒐᕙᒪᑦᑕ ᒥᓂᔅᑕᖓ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᑐᓴᖅᑎᑦᑎᓚᐅᕐᒪᑦ ᑲᑎᓐᓂᐊᕐᓂᖏᓐᓂᒃ. ᑕᐃᑲᓂᓗ 
ᐅᖃᐅᓯᖃᓚᐅᖅᖢᓂ ᓄᓇᕗᑦ ᒐᕙᒪᒃᑯᒡᒎᖅ 
ᐃᒪᐃᓕᓂᕋᖅᖢᓂ ᐅᖃᐅᓯᖅ ᓈᒻᒪᑦᑎᐊᖅᑐᒥᒃ 
ᓇᐅᑦᑎᖅᓱᖅᑕᐅᖁᓪᓗᓂᒋᑦ ᐊᐅᓚᓂᖏᑦ. ᑖᒃᑯᐊᓗ 
ᑲᑎᓚᐅᖅᑎᓪᓗᒋᑦ, ᑖᒃᑯᐊ ᒪᓕᒋᐊᖃᖅᑕᓕᒫᖏᑦ 
ᐊᑐᕆᐊᖃᖅᑕᓕᒫᖏᓪᓗ ᒪᓕᒃᑕᐅᖁᓪᓗᒋᑦ. 
 
ᐅᖃᖅᑏ, ᑖᒃᑯᐊ ᒐᕙᒪᑐᖃᒃᑯᓐᓂ 
ᑐᓴᖅᑎᑦᑎᔾᔪᑕᐅᔪᖅ ᐅᖃᖅᓯᒪᓪᓗᓂ ᑲᓐᖑᓇᖅᑐᒃᑯᑦ 
ᐊᑐᓕᖅᑎᑕᐅᓂᖓ ᓇᐅᑦᓯᖅᑐᖅᑕᐅᓂᖓᓄᓪᓗ 
ᐊᖏᖃᑎᒌᒍᑦ ᐊᑎᓕᐅᖅᑕᐅᓂᐊᕐᒪᑦ ᒐᕙᒪᑐᖃᒃᑯᑦ 
ᒥᓂᔅᑕᖓᓄᑦ ᐃᖏᕐᕋᔪᓕᕆᓂᕐᒧᑦ ᐊᒻᒪᓗ ᑖᒃᑯᐊ 
ᓇᖕᒥᓂᖃᖅᑐᑦ ᑖᒃᑯᓂᖓ ᖃᖓᑕᓲᖃᖅᑎᐅᔫᒃ. 
ᒥᓂᔅᑕᒧᓪᓕ ᐊᐱᖅᑯᑎᒐ ᐅᓇᐅᕗᖅ, ᓄᓇᕗᑦ 
ᒐᕙᒪᒃᑯᖏᑦ ᐊᔾᔨᖏᓐᓂᒃ ᑐᓂᔭᐅᓯᒪᕚᑦ ᑖᔅᓱᒥᖓ 
ᐊᖏᖃᑎᒌᒍᖕᒥᒃ, ᐄᓘᓐᓃᑦ ᐋᒃᑲᓘᓐᓃᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐱᕙᓪᓕᐊᔪᓕᕆᓂᕐᒧᑦ ᐃᖏᓪᕋᔪᓕᕆᓂᕐᒧᓪᓗ, 
ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᑦᑎᐊᕈᒃᑯ 
ᐊᖏᖃᑎᒌᒍᖕᒥᒃ ᐊᑎᓕᐅᕐᓂᕐᒪᖔᑕ, 
ᐊᑎᓕᐅᖃᑕᐅᓚᐅᖅᓯᒪᓐᖏᑦᑐᖓ 
ᑲᑎᓐᓂᕆᔭᖏᓐᓄᒃ. ᐊᐱᖅᑯᑎᖓᓗ ᑐᑭᓯᑦᑎᐊᕈᒃᑯ 
ᐊᑎᓕᐅᖃᑕᐅᓚᐅᕐᒪᖔᑦ ᐋᒃᑲᓘᓐᓃᑦ. ᒫᓐᓇᐅᔪᖅ 
ᐊᑎᓕᐅᖁᑕᐅᓯᒪᓐᖏᑦᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᑭᕼᐃᓐᓇᑦᓯᐊᕆᐊᕐᓗᒍ ᐊᐱᖅᑯᑎᒋᔭᐃᑦ, 
ᒪᓕᒐᐅᓕᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 
ᐊᐱᕆᒐᓱᕋᑖᖅᑕᕋᓗᐊᕋ ᑎᑎᖅᑲᓂᒃ 
ᓇᓗᓇᐃᔭᖅᓯᒪᔪᓂᒃ ᐱᓚᐅᖅᓯᒪᒻᒪᖔᖅ 
ᐊᖏᕈᑎᓂᐅᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒥᓂᔅᑕ 
ᐃᖏᕐᕋᔪᓕᕆᔨᒃᑯᓐᓄᑦ ᓴᖅᑭᓚᐅᖅᑐᑦ ᑕᖅᑲᒃᑯᓄᖓ 
ᓴᖅᑭᑕᐅᓚᐅᖅᑐᑦ ᑕᐃᒪᓐᓇᓗ ᑐᓴᓚᐅᕆᓪᓗᑎᒍᑦ 
ᑖᒃᑯᐊᓗ ᑎᒍᒥᐊᖅᖢᑎᑦ 
ᑲᑎᒪᖃᑎᖃᖃᑦᑕᖅᓯᒪᔪᖓ ᐃᖏᕐᕋᔪᓕᕆᓂᕐᒧᑦ 
ᒥᓂᔅᑕᒧᑦ ᑕᒪᑐᒪᑉ ᒥᒃᓵᓄᑦ. ᑕᐃᒪ 
ᒪᓕᒃᑕᐅᔭᕆᐊᓖᑦ ᐃᓚᖓ 
ᓇᐅᑦᑎᖅᓱᖅᑎᑕᖃᕐᓂᐊᕐᒪᑦ ᑲᑎᒪᔨᓂᒃ, ᑎᒥᐅᔪᒥᒃ, 
ᒐᕙᒪᕗᑦ ᑎᒃᑯᐊᖅᓯᓂᐊᕆᓪᓗᑎᒃ ᑕᕝᕙᓂ  
ᑲᑎᒪᔨᐅᖃᑕᐅᓂᐊᖅᑐᒥᒃ ᐃᖏᕐᕋᔪᓕᕆᓂᕐᒧᑦ 
ᒥᓂᔅᑕᒧᑦ ᑲᓇᑕᒧᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ 
ᑖᓐᓇ ᓇᓗᓇᐃᕈᓐᓇᕐᖓᒍ. ᐊᐱᖅᑯᑎᒋᓂᐅᓴᔭᕋ 
ᑭᖑᓕᕐᒥᒃ ᐅᖃᐱᓪᓚᒻᒪᒍ. ᒐᕙᒪᑐᖃᒃᑯᑦ 
ᓇᓗᓇᐃᖅᓯᓚᐅᖅᓯᒪᒻᒪᑕ 
ᑲᑎᒪᔨᕋᓛᖅᑕᖃᕆᐊᖃᕋᔭᕐᓂᖓᓂᒃ ᕿᒥᕐᕈᔨᐅᔪᓂᒃ. 
ᐊᖏᕈᑎᐅᔪᐃᑦ ᑖᒃᑯᐊ ᒪᓕᑦᑕᐅᑦᑎᐊᕋᓗᐊᕐᒪᖔᑕ 
ᖃᖓᑦᑕᐅᓯᓕᕆᔨᒃᑯᓐᓄᑦ ᑖᒃᑯᐊ, ᐃᓛᒃ, 
ᖃᖓᑕᓲᖃᖅᑎᐅᔪᓄᑦ. 

ᑖᔅᓱᒥᖓ ᐊᐱᕆᒍᒪᕗᖓ (ᑐᓵᔨᑎᒍᑦ) ᒥᓂᔅᑕ 
ᐅᖃᖅᑲᐅᖕᒪᑦ ᑕᐃᓐᓇ ᑕᐃᒪ ᐃᒻᒥᒃᑰᖓᔪᒥᒃ 
ᑲᑎᒪᔨᒥᒃ ᑖᒃᑯᓄᖓ ᑭᒡᒐᖅᑐᖅᑕᐅᒐᓗᐊᕐᒪᖔᑕ 
ᐱᓕᕆᖃᑕᐅᔪᓄᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥ. 
ᒥᓂᔅᑕ ᐅᖃᕈᓐᓇᖅᐹ ᑭᓇ ᑎᒃᑯᐊᖅᑕᐅᓯᒪᓕᕐᒪᖔᑦ 
ᑖᔅᓱᒧᖓ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᓄ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒐᕙᒪᒃᑯᑦ 
ᓇᓗᓇᐃᖅᓯᓯᒪᔪᑦ ᑲᓇᐃᑎᐊᓐ ᓄᐊᑦ-ᒃᑯᓐᓄᑦ ᑖᓐᓇ 
ᑐᖓᓕᐅᖃᑕᐅᔪᖅ, ᔨᒥ ᐅᓈᓕᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 
ᒥᓂᔅᑕᐅᔪᖅ ᐃᖏᕐᕋᔪᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ ᔫᓂ 20 
ᐅᖃᐅᓯᕆᓚᐅᖅᑕᖓ ᓄᓇᕗᑦ ᒐᕙᒪᒃᑯᒡᒎᖅ 
ᐅᖃᐅᓯᕆᓪᓗᒍ ᑲᑦᑐᖓᔾᔮᓐᖏᑦᑐᑦ 
ᐃᓱᒫᓘᑕᐅᔪᓂᓪᓘᓐᓃᑦ ᑖᓐᓇ 
ᐱᐅᔪᓐᓃᖅᐸᓪᓕᐊᓂᖓᓂᒃ ᐱᔨᑦᑎᕋᕐᓂᕐᒧᑦ 
ᓄᓇᓕᖕᓄᑦ.  
 
ᐅᖃᖅᑏ, ᓈᒻᒪᒃᓴᓐᖏᓐᓂᑐᐃᓐᓇᖅ ᓈᒻᒪᓐᖏᒻᒪᑦ. 
ᒥᓂᔅᑕ ᐅᖃᐅᓯᖃᕈᓐᓇᖅᐹ ᖃᓄᐃᑦᑐᓂᒃ 
ᓴᓇᕐᕈᑎᖃᕐᒪᖔᑕ ᒐᕙᒪᒃᑯᑦ, ᑕᐃᒪ 
ᐃᒪᐃᑦᑐᖃᑳᓪᓚᒻᒪᑕ ᐱᔨᑦᑎᕋᖅᑕᐅᓂᖅᐸᑦ 
ᓄᓇᓕᓐᓂ ᐱᐅᔪᓐᓃᖅᐹᓪᓕᔾᔮᓐᖏᒃᑲᓗᐊᕐᒪᖔᖅ 
ᑲᑎᓚᐅᖅᑎᓪᓗᒋᑦ ᖃᖓᑕᓲᖃᖅᑏᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓴᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 
ᕿᓄᐃᓵᑲᐃᓐᓇᕈᓐᓇᖅᐸᑦ ᒪᓕᒐᓕᐅᖅᑎ ᑕᐃᒪᓕ 
ᓴᖅᑭᑦᑎᔭᕆᐊᒃᓴᖅ, ᓴᖅᑭᑦᑎᔪᒪᓯᒪᒐᒪ ᒐᕙᒪᒃᑯᑦ, 
ᒐᕙᒪᑦᑕ 

ᒪᓕᑦᑕᐅᖁᔭᖏᓐᓂᒃ. ᑕᐃᑲᓂ ᒪᓕᑦᑕᐅᖁᔭᑦᑎᓐᓂ 
ᑖᓐᓇ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᐅᔪᖅ 
6, ᑖᒃᑯᐊ 7-ᓂᒃ ᐅᖃᐅᓯᕆᓚᐅᖅᑕᑎᓐᓂᒃ, 
ᓈᒻᒪᒃᓴᓐᖏᑐᐃᓐᓇᔾᔮᓐᖏᑦᑐᒍᑦ ᓇᐅᑦᑎᖅᓱᖅᑐᒍᑦ, 
ᑖᓐᓇᓗ ᐅᖃᐅᓯᕆᓯᒪᓪᓗᒍ ᑲᓇᐃᑎᐊᓐ ᓄᐊᑦ-
ᒃᑯᓐᓄᑦ ᐃᒃᓯᕙᐅᑕᖓᓐᓄᑦ ᐊᒻᒪᓗ 
ᐊᖓᔪᖅᑳᖓᖕᓄᑦ, ᐊᒻᒪᓗ ᐱᖃᓯᐅᑎᓪᓗᒍ 
ᐅᖃᐅᑎᓯᒪᑦᑎᐊᖅᖢᑎᒍᑦ. ᑖᓐᓇ ᑎᒃᑯᐊᖅᓯᒪᔭᕗᑦ 
ᑲᑎᒪᔨᖏᓐᓄᑦ ᑖᒃᑯᐊ ᕿᒥᕐᕈᔭᐅᖃᑦᑕᖁᓪᓗᒋᑦ. 
ᑖᓐᓇᓗ ᐅᖃᐅᑎᓯᒪᔪᒪᓪᓗᒋᑦ ᒪᓕᒐᓕᐅᖅᑏᑦ 
ᑖᒃᑯᐊ ᐅᖃᐅᔾᔨᒋᐊᖅᑎᕗᑦ ᐊᔾᔨᒌᓐᖏᑦᑐᓂᒃ 
ᐱᓕᕆᕕᖕᓃᓐᖔᖅᑐᑦ. 
ᓇᐅᑦᑎᖅᓱᖃᑦᑕᐃᓐᓇᕐᓂᐊᖅᐳᑦ ᐅᕙᑦᑎᓐᓂ 
ᓇᐅᑦᑎᖅᓱᕈᔾᔨᓗᑎᑦ. ᑕᒪᒃᑯᐊ ᐃᓗᓕᑯᓘᔭᖏᓐᓄᑦ 
ᐊᒻᒪᓗ ᓇᖕᒥᓂᖅ ᐅᖃᖅᓯᒪᔪᓐᓇᑦᑎᐊᖅᑐᖓ 
ᐅᖃᖃᑎᖃᖅᐸᓪᓕᐊᖏᓐᓇᕐᓂᐊᖅᑐᖓᓗ 
ᒐᕙᒪᑐᖃᒃᑯᑦ ᒥᓂᔅᑕᖓᖕᓄᑦ ᐊᒻᒪᓗ 
ᐊᖓᔪᖅᑳᖓᓄᑦ ᑲᓇᐃᑎᐊᓐ ᓄᐊᑦ.  
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐅᖅᑯᒻᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 
 
ᐊᐱᖅᑯᑦ 594 - 5(2): ᐸᒻᒥᐅᕐᓂᖅ ᑕᒻᒫᑎᕝᕕᒃ 

ᑐᔪᕐᒥᕕᒻᒥ (ᕿᔪᒃᑖᖅ) 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᓯᕆᓂᐊᖅᑕᒃᑲ ᐅᑯᐊ ᑐᕌᖅᑎᒍᒪᓪᓗᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑎᑦᑎᔩ, ᑕᐃᒪ ᒪᓕᒐᓕᐅᖅᑎᐅᖃᑎᒐᑦᑕᐅᖅ 
ᐃᓱᒫᓘᑎᖃᖅᑲᐅᒻᒪᑦ ᑕᒪᒃᑯᐊ 
ᐋᓐᓂᐊᕐᕕᓕᐊᖅᓯᒪᕙᑦᑐᑦ ᐱᔾᔪᑎᒋᓪᓗᒋᑦ. ᑖᓐᓇ 
ᐅᕗᖓ ᒪᐅᖓᓕ ᕿᑭᖅᑖᓗᒻᒧᖔᖅ ᑖᓐᓇ  
ᐋᓐᓂᐊᕐᕕᓕᐊᕐᕕᐅᕙᑦᑐᖅ ᐊᐱᖅᑯᓯᕆᓂᐊᖅᑕᕋ, 
ᑕᒻᒫᑎᕐᕕᒃ. ᑕᒫᓂ ᖃᐅᔨᒪᒐᑦᑕ ᑕᐃᒪ ᑖᓐᓇ 
ᓇᔪᒐᐅᓪᓚᕆᖕᒪᑦ ᑕᒫᓂ ᕿᑭᖅᑖᓗᒻᒥ 
ᐋᓐᓂᐊᕐᕕᓕᐊᖅᐸᑦᑐᓄᑦ ᑖᓐᓇ ᐃᖃᓗᓐᓃᑦᑐᖅ 
ᑐᔪᕐᒥᕕᐅᔪᖅ. ᑭᓯᐊᓂ, ᐅᖃᖅᑎᑦᑎᔩ, 
ᖃᐅᔨᒪᔪᐃᓐᓇᖅᑰᓕᕋᑦᑕ, ᑖᓐᓇ 
ᑕᑕᐃᓐᓇᑦᑎᐊᓪᓚᕆᖕᒪᑦ, ᖃᐅᑕᒫᑦᓯᐊᖑᖅᑰᖅᑐᖅ 
ᑕᑕᖃᑦᑕᕐᒪᑦ ᑕᒻᒫᑎᕐᕕᐅᔪᖅ, ᐃᓛᒃ 
ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᕙᑦᑐᖅ. 
 
ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 
ᐸᕐᓇᐸᓪᓕᐊᒻᒪᖔᑕᓘᓐᓃᑦ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᓂᖅᓴᒥᒃ 
ᐊᓯᐊᓂᓪᓘᓐᓃᑦ ᓇᔪᒐᐅᔪᑦ ᓇᔪᒐᐅᖃᑦᑕᓂᐊᖅᑐᒥᒃ 

ᐋᓐᓂᐊᕐᕕᓕᐊᖅᐸᒃᑐᓄᑦ ᑕᒪᑐᒥᖓ 
ᐱᓕᕆᕙᓪᓕᐊᓐᖏᓚᖅᑲᐃ ᑖᓐᓇ 
ᑕᑕᖃᑦᑕᓗᐊᕐᓂᖓ ᐱᔾᔪᑎᒋᓪᓗᒍ 
ᐋᓐᓂᐊᕕᓕᐊᖅᓯᒪᕙᑦᑐᓄᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒃᑯᐊ ᑕᒪᕐᒥᑦᑎᐊᖅ 
ᐋᓐᓂᐊᕕᓕᐊᖃᑦᑕᖅᑐᓄᑦ ᑐᔪᕐᒥᕖᑦ 
ᑕᑖᖏᓐᓇᐸᓗᒃᑎᐊᖅᑐᑦ. ᒪᑯᐊ ᒪᓕᒃᑎᖃᕈᓐᓇᖅᑐᑦ 
ᓇᔾᔨᔪᑦ ᐊᒻᒪᓗ ᑕᒪᒃᑯᐊ ᐊᐅᓚᒍᓐᓇᓐᖏᑕᕗᑦ. 
ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᐃᒃᑯᐊ ᑐᔪᕐᒥᕖᑦ 
ᐊᒻᒪᓗ ᑕᑯᔭᖅᑐᖅᐸᖦᖢᑎᒃᑯᑦ ᐋᓐᓂᐊᕐᕕᓕᐊᖅᑐᓄᑦ 
ᑐᔪᕐᒥᒋᔭᐅᖃᑦᑕᖅᑐᑦ.  
 
ᑕᐃᓐᓇ ᑳᓐᑐᕌᒃᑎ ᓅᕙᒃᑯᑦ ᐊᖏᓪᓕᒋᐊᕈᒪᒍᑎᑦ, 
ᐊᖏᓪᓕᒋᐊᖅᑎᑦᑎᒍᒪᒍᑎᑦ ᒫᓐᓇ ᑐᔪᕐᒥᕕᖕᒥᒃ 
ᐊᒻᒪᓗ ᒫᓐᓇ ᓯᓂᒃᑕᕐᕕᖕᓂᒃ ᓴᓇᔪᖃᒃᑲᓐᓂᕐᒪᑦ, 
ᓈᒻᒪᓐᓂᖅᓴᐅᓂᐊᖅᑐᒃᓴᐅᔪᖅ. ᑭᓯᐊᓂ ᑕᐃᒃᑯᐊ 
ᑐᔪᕐᒥᕖᑦ ᑕᐃᒪᓐᖓᓕᒫᖅ 
ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ, ᑭᓯᐊᓂᑦᑕᐅᖅ 
ᑕᐃᒃᑯᐊ ᑳᓐᑐᕌᒃᑏᑦ ᐃᓱᒪᓕᐅᖅᑎᐅᔪᑦ 
ᓴᓇᒃᑲᓐᓂᕐᓂᐊᕐᒪᖔᑕ. 
 
ᐅᖃᖅᑎ ᖃᓄᐃᒃᓴᓐᖏᑉᐸᑦ, ᐃᓪᓗᒋᔭᐅᔪᓂᒃ 
ᑐᔪᕐᒥᖃᑦᑕᕐᓂᕐᒥᒃ ᐅᖃᐅᓯᖃᑕᐃᓐᓇᕐᓂᐊᕋᒪ. 
ᐋᓐᓂᐊᕕᓕᐊᖅᑐᑦ ᐅᕝᕙᓘᓐᓃᑦ 
ᐃᖃᓗᖕᓅᓐᖓᐅᓂᐊᕈᕕᑦ ᐃᓚᖃᕈᕕᑦ 
ᐅᖃᓪᓚᖃᑎᒋᓂᐊᖅᐸᑎᑦ ᐃᒻᒪᖄ ᑐᔪᕐᒥᕕᖃᕈᒪᔪᑦ 
ᐊᑭᓖᖃᑦᑕᖅᖢᑕᓗ, 
ᐊᑭᓖᑦᑎᐊᖅᑐᐊᓘᖃᑦᑕᖅᖢᑕᓗ. ᑕᒪᓐᓇ 
ᓂᓪᓕᐅᑎᒋᔪᒪᑐᐃᓐᓇᖅᑕᕋ ᑕᖅᑲᒃᑯᓄᖓ 
ᑐᓴᖅᑕᐅᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᐅᓕᖅᑎ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᖅᓯᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, 
ᓈᓴᐅᑎᒥᖃᐃ ᖃᐃᑦᑎᔭᐅᔪᓐᓇᖅᐱᑕ 
ᖃᑦᑎᐅᖃᑦᑕᕐᒪᖔᑕ ᑕᑕᓗᐊᕈᑎᕙᑦᑐᑦ 
ᑕᒻᒫᑎᕐᕕᒻᒧᑦ ᐊᕐᕌᒍᒥ ᐊᑕᐅᓯᕐᒥᒃ, ᐅᕝᕙᓘᓐᓃᑦ 
ᐊᔪᕐᓇᓗᐊᖅᐸ ᑕᒪᓐᓇ ᓈᓴᐅᑎ 
ᓇᓗᓇᐃᖅᑕᐅᑎᓪᓗᒍ? ᖃᑦᑎᑦ ᐊᕐᕌᒍᓕᒫᕐᒧᑦ 
ᑕᑕᓗᐊᕈᔾᔭᐅᖃᑦᑕᕐᒪᖔᑕ ᑕᕝᕗᖓ ᑕᒻᒫᑎᕐᕕᒻᒧᑦ 
ᐃᓂᖃᕆᐊᖃᖅᑑᒐᓗᐊᑦ ᑐᔪᕐᒥᕕᒻᒥᖔᒧᑦ 
ᐃᓕᔭᐅᖃᑦᑕᕐᖓᑕ, ᑐᔪᕐᒥᕖᓪᓗ ᑕᑕᐃᓐᓈᒃᐸᒃᑐᑎᑦ. 
ᑕᒪᓐᓇᖃᐃ ᐱᒡᒐᓇᓗᐊᖅᑲ ᒥᓂᔅᑕᒧᑦ 
ᓇᓗᓇᐃᖅᑕᐅᔪᓐᓇᕋᔭᕐᒪᖔᖅ ᑲᑎᒪᓂᑦᑎᓐᓂ, 
ᖃᑦᑎᐅᕙᒻᒪᖔᑕ ᑕᑕᓗᐊᕈᑎᔪᑦ ᑕᒻᒫᑎᕐᕕᐅᑉ 
ᐊᓯᐊᓂᐅᒋᐊᖃᖅᐸᑦᑐᑦ ᐊᕐᕌᒎᑉ ᐃᓗᐊᓂ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒃᑯᐊ ᐱᓯᒪᓐᓂᕈᒃᑭᑦ 
ᐅᖃᐅᓯᕆᔪᓐᓇᕋᓗᐊᖅᑕᒃᑲ ᑭᓯᐊᓂ ᓈᓴᐅᑎᖏᓐᓂᒃ 
ᐊᕐᕌᒍᒫᖅ ᐅᕝᕙᓘᓐᓃᑦ ᐃᓗᓕᑯᓘᔭᖏᓐᓂᒃ 
ᐱᓚᐅᕐᓗᖓ ᑭᓯᐊᓂᐅᓂᐊᖅᑐᖅ. ᑕᐃᓐᓇ ᑳᓐᑐᕌᒃᑎ 
ᐃᖅᑲᓇᐃᔭᖃᑎᒋᓗᒍ ᑕᒪᒃᑯᓂᖓ ᓈᓴᐅᑎᓂᒃ 
ᐱᔪᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᓇᓗᓇᐃᖅᓯᒻᒪᑦ. ᑕᒪᑐᒥᖓ ᑖᓐᓇ 
ᓇᓗᓇᕈᓐᓃᑲᓐᓂᕋᔭᕐᖓᑦ ᓇᓗᓇᓐᖏᑦᑐᖅ 
ᓈᓴᐅᑎᓂᒃ ᓴᖅᑭᑦᑎᕕᐅᒍᑦᑕ 
ᒥᑭᓗᐊᓪᓚᕆᖃᑦᑕᕐᓂᖓ ᐋᓐᓂᐊᕐᕕᓕᐊᖅᐸᑦᑐᓄᑦ 
ᓇᓗᓇᕈᓐᓃᑦᑎᐊᕋᔭᕐᒪᑦ. ᐊᒻᒪᓗ ᑖᓐᓇ 
ᖃᐅᔨᒪᔭᕋᐃᓛᒃ, ᖃᐅᔨᒪᔭᐃᓐᓇᕆᔭᕗᑦ ᑕᒪᒃᑯᐊ 
ᒪᓕᑦᑎᖃᕆᐊᖃᖃᑦᑕᓕᖅᑐᑦ ᐋᓐᓂᐊᕕᓕᐊᖅᑐᓄᑦ 
ᐃᕐᓂᔭᖅᑐᖅᓯᒪᔪᓄᖅᑲᐃ ᐱᓗᐊᖅᑐᖅ ᑖᓐᓇ  
ᑲᒪᒋᔭᐅᓐᖏᒻᒪᑦ, ᖃᐅᔨᒪᔭᕋᓗᐊᕋ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑲᓇᑕᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᓐᓇ 
ᑮᓇᐅᔭᖃᖅᑎᑕᐅᖅᑰᕐᒪᑦ. ᑖᓐᓇ 
ᑕᐃᒪᐃᖃᑦᑕᓕᖅᑎᓪᓗᒋᑦ 

ᑕᑕᓗᐊᖏᓐᓇᓕᖅᓯᒪᓪᓚᕆᑦᑐᐊᓘᖅᑰᕐᒪᑦ 
ᐋᓐᓂᐊᕕᓕᐊᖅᑐᑦ, ᐃᕐᓂᔭᖅᑐᖅᓯᒪᔪᑦ 
ᒪᓕᑦᑎᖃᕆᐊᖃᖃᑦᑕᓕᖅᑎᓪᓗᒋᑦ. 
ᖁᕕᐊᓇᑦᑎᐊᖅᑑᒐᓗᐊᖅ ᑕᐃᒪᓐᓇ 
ᒪᓕᑦᑎᖃᖃᑦᑕᖅᑎᓪᓗᒋᑦ ᑭᓯᐊᓂ ᑖᓐᓇ 
ᖁᕕᐊᓇᓐᖏᔾᔪᑎᑐᐊᕆᒻᒪᒍ ᑕᑕᓗᐊᖃᑦᑕᕐᓂᖓ 
ᑕᒻᒫᑎᕐᕕᐅᑉ.  
 
ᖃᐅᔨᖃᑦᑕᕋᑦᑕ ᐃᓛᑎᒍᑦ ᑕᑕᓗᐊᕐᓂᑯᖓᓄᑦ 
ᐊᓪᓛᑦ ᐃᒡᓗᕈᓯᐅᓐᖏᑦᑐᑦ ᒪᑯᐊ ᐊᓐᓄᕌᓄᑦ 
ᐅᐊᓴᕐᕕᓖᓪᓗ ᑭᓱᓕᕆᕕᐊᕐᔪᑯᓗᐃᑦ 
ᐃᓄᓖᓐᓇᐅᖃᑦᑕᖅᑐᑦ. ᑕᒪᒃᑯᐊ ᐃᓚᖏᑦ 
ᐃᓐᓇᐅᓪᓗᑎᒃ ᑕᐃᒪᐃᑦᑐᒦᑎᑕᐅᖃᑦᑕᖅᑐᑦ 
ᓇᓪᓕᓇᓪᓚᕆᑉᐸᒻᒪᑕ. ᐃᓪᓕᖃᓐᖏᑦᑐᒥ, 
ᓯᓂᕝᕕᖃᓐᖏᑦᑐᒥ ᐊᓪᓕᓂᖃᖅᑎᑕᐅᑐᐃᓐᓇᖅᑐᑎᑦ 
ᐅᑯᐊ ᐋᓐᓂᐊᕕᓕᐊᖅᓯᒪᔪᑦ. ᑕᖃᓇᕈᓈᓘᒻᒪᑦ 
ᐃᓐᓇᓪᓚᕇᑦ ᐱᒡᒐᔪᕈᔪᑦᑐᓪᓗ ᑕᒪᒃᑯᐊ 
ᐱᓗᐊᓐᖑᐊᖅᑐᑦ ᑕᐃᒪᐃᑦᑐᒦᖃᑦᑕᑎᓪᓗᒋᑦ. 
 
ᑕᒪᓐᓇ ᐃᓱᒪᒋᓪᓗᒍ ᐸᕐᓇᒋᐊᖃᒃᑲᓂᖅᑰᖅᑐᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒃᑯᓂᖓ 
ᑳᓐᑐᕌᒃᑦ-ᓯᒪᔪᒥᒃ. ᐃᓱᓕᑉᐸᓘᓐᓃᑦ ᐊᓯᐊᓄᓪᓘᓐᓃᑦ 
ᐱᓇᓱᐊᒃᑲᓐᓂᕈᓐᓇᕋᔭᓐᖏᓚᖅᑲᐃ, ᑖᓐᓇ ᑳᓐᑐᕌᒃᑦ-
ᑕᐅᓯᒪᔪᖅ ᐃᓱᓕᓐᓂᐊᓕᖅᑲᑦ ᖃᐅᔨᒪᔭᐅᑉᐸᑦ, 
ᐊᓯᐊᓄᑦ ᐸᕐᓇᒐᓱᐊᕈᓐᓇᕋᔭᖅᑯᖅᑲᐃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᖏᖃᑎᒋᑦᑎᐊᖅᐸᒋᑦ 
ᑕᑕᐃᓐᓇᐅᔭᖅᑐᖅ ᐊᒻᒪᓗ ᑕᑕᐅᔾᔩᓐᓇᐅᔭᖅᑐᒍᑦ. 
ᓄᓇᓕᒃ ᐊᑕᐅᓯᖅ ᓲᕐᓗ ᓯᓚᓗᒃᐸᑦ ᐊᐅᓪᓚᓐᖏᑉᐸᑦ, 
ᐅᕝᕙᓘᓐᓃᑦ ᐊᐅᓪᓚᕆᐊᓕᐅᒐᓗᐊᑦ 
ᑕᕝᕙᓃᖏᓐᓇᖅᖢᑎᒃ ᐊᓯᖏᓪᓕᐅᒃᑯᐊ 
ᑎᑭᑉᐸᓪᓕᐊᔪᑦ. 
 
ᑕᐃᒃᑯᐊᓕᒫᖅ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 
ᑐᔪᕐᒥᕕᓕᒫᑦ ᐊᒻᒪᓗ ᐅᖃᐅᓯᕆᖃᑦᑕᖅᓯᒪᖕᒥᔭᕗᑦ 
ᒪᑯᐊ ᓰᖅᑯᓕᕆᔩᑦ, ᐆᒻᒪᑎᓕᕆᔩᑦ, ᑭᓱᓕᕆᔩᑦ 
ᒪᐅᓐᖓᖅᑎᑕᐅᖃᑦᑕᕐᒪᑕᐃᒃᑯᐊ ᑕᐃᒪᐃᑦᑐᓂᒃ 
ᑕᑯᔭᕆᐊᓖᑦ. ᐊᒻᒪᓗ ᑕᐃᒪᐃᑦᑐᓂᒃ 
ᑎᑭᑦᑐᖃᕐᓂᐊᓕᕌᖓᑦ 

ᑕᒻᒫᖅᑕᕐᕕᒃ ᖃᓄᑎᒋ ᑕᑖᕐᒪᖔᑦ ᑕᒪᒃᑯᐊ 
ᐅᔾᔨᕈᓱᒐᓱᖃᑦᑕᖅᑕᕗᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ ᑐᓴᖅᐸᒃᑲ 
ᐅᖃᐅᓯᕇᓐᓇᖃᑦᑕᕐᓂᐊᖅᑐᒋᓪᓗ 
ᐃᖅᑲᓇᐃᔭᖅᑎᓐᓄᑦ. ᖁᔭᓐᓇᒦᒃ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 

ᐅᓪᓛᕈᒥᑕᖅᑕᐅᕙᒃᑐᐃᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐊᕐᕌᒍᓪᓗᐊᖃᐃ ᑖᓐᓇ 
ᐊᐱᖅᑯᑎᒋᓚᐅᖅᓯᒪᒐᓗᐊᕐᒥᔭᕋ ᒐᕙᒪᒃᑯᓐᓄᑦ 
ᑮᓇᐅᔭᖃᖅᑎᑕᐅᖃᑦᑕᕆᐊᖃᕐᒪᖔᖏᑦ 
ᐅᓪᓛᕈᕐᒥᑕᕐᓇᓄᑦ ᑐᕌᖓᔪᑦ ᐃᓕᓐᓂᐊᕐᕕᑦᑎᓐᓂ.  
 
ᐅᖃᓕᒫᒐᓂᒃ ᐅᖃᓕᒫᓚᐅᕋᑦᑕ ᑕᒫᓂᒎᖅ 
ᓂᕿᑭᒃᓴᖅᐸᓪᓕᐊᑐᐃᓐᓇᖅᐳᑦ, ᐊᒻᒪᓗ ᓱᕈᓰᑦ 
ᓂᕿᑦᑎᐊᕙᒃᑐᕆᐊᖃᕋᓗᐊᖅᑎᓪᓗᒋᑦ ᑳᖃᑦᑕᖅᑐᖅ. 
ᖁᓕᐅᑉᐸᑕ 7 ᑕᒫᓂ ᓄᓇᕗᒻᒥᐅᑕᑯᓗᐃᑦ ᓱᕈᓰᑦ 
ᑳᒃᑐᑦ. 
 
ᐅᖃᖅᑏ, ᖃᐅᔨᓴᐃᓂᒃᑯᑦ ᖃᐅᔨᒪᔪᒍᑦ ᓱᕈᓯᖅ 
ᐃᓕᓐᓂᐊᕐᓂᖓ ᐊᑦᑐᖅᑕᐅᖃᑦᑕᕐᒪᑦ 
ᑳᖃᑦᑕᖅᑎᓪᓗᒋᑦ ᑕᐃᒪᐃᑦᑐᖃᕆᐊᖃᓐᖏᑦᑐᑦ. 
ᕿᑐᕐᖓᕗᓄᑯᐊ ᓯᕗᓂᒃᓴᕗᑦ, ᐊᒻᒪᓗ ᑖᓐᓇ 
ᒥᓂᔅᑕᕆᔭᐅᔪᖅ ᖃᓄᖅᑑᕈᑎᒋᔪᓐᓇᑦᑕᓕᒫᑦᑎᐊᒥᓂᒃ 
ᐊᑐᕆᐊᓕᒃ ᓱᕈᓰᑦ ᑕᒪᒃᑯᐊ 
ᐃᓕᓐᓂᐊᑦᑎᐊᕐᓂᐊᕐᒪᑕ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᒥᓂᔅᑕ 
ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑦᑎᓯᒪᓕᕐᒪᖔᑦ 
ᐃᑲᔪᖅᓲᑎᒃᓴᖃᒃᑲᓐᓂᖅᑎᑦᑎᒻᒪᖔᑦ 

ᑕᐃᒃᑯᐊ ᐃᓕᓐᓂᐊᕐᕖᑦ 
ᐅᓪᓛᕈᕐᒥᑕᖅᑐᐃᓐᓇᐅᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᔪᓐᓇᕐᒪᒍ. ᐄ, ᒪᑭᒪᓂᖅ 
ᐸᕐᓇᐅᑎᓐᖏᑦᑐᒍᑦ ᐃᑲᔪᖅᓱᖃᑦᑕᖅᑐᒍᑦ ᐊᒻᒪᓗ 
ᑕᐃᒃᑯᐊ ᓂᕿᖃᑦᑎᐊᓐᖏᓐᓂᕐᒥᒃ ᑳᖃᑦᑕᕐᓂᕐᒥᓪᓗ 
ᐱᓕᕆᖃᑦᑕᖅᑐᑦ ᐃᓚᒋ3826ᔭᐅᖃᑕᐅᓪᓗᑕᓗ 
ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᕋᓛᑯᓗᖏᓐᓂᒃ 
ᑕᒪᒃᑯᐊ ᐃᓕᓴᖅᑐᖁᑎᕗᑦ 
ᐃᓕᓐᓂᐊᕆᐊᖃᑦᑕᕐᓂᐊᕐᒪᑕ ᑳᓐᖏᓪᓗᑎᑦ. 
ᐃᖅᑲᓇᐃᔭᖃᑎᒋᖕᒥᔭᕗᑦ ᐊᔾᔨᒌᓐᖏᑦᑐᑦ ᑎᒥᐅᔪᑦ 
ᓱᕈᓰᑦ ᑲᔪᓯᑦᑎᐊᕐᓂᐊᕐᒪᑕ ᐃᓕᓐᓂᐊᕐᓂᕐᒥᓂᒃ.  
ᑭᓯᐊᓂ ᒫᓐᓇᒧᑦ ᑎᑭᖦᖢᒍ 
ᖃᓄᖅᑑᕈᑎᒋᒃᑲᓐᓂᖅᑕᕗᑦ ᑕᒪᓐᓇ 
ᐅᓪᓛᕈᕐᒥᑕᖅᑎᑦᑎᖃᑦᑕᕐᓂᖅ.  
 
ᒫᓐᓇ ᑮᓇᐅᔭᖅᑎᒍᑦ ᐊᖏᕈᑏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᖕᒪᑕ ᐊᒻᒪᓗ 
ᓄᓇᓕᖕᓂ ᒪᑭᒪᑦᑎᐊᓂᕐᒧᑦ ᑮᓇᐅᔭᖏᓐᓂᒃ 
ᐊᑐᕆᓪᓗᑎᒃ. ᓄᓇᓕᖕᓂ ᐃᓕᓐᓂᐊᕐᕖᑦ 
ᐊᑭᓕᖅᓱᖅᑕᐅᓐᖏᖦᖢᑎᖏᒃᑯᐊ ᐃᓕᓴᐃᔩᑦ 
ᐃᑲᔪᖃᑦᑕᕐᒪᑕ ᓂᕆᑎᑦᑎᓪᓗᑎᓪᓗ ᓱᕈᓯᕐᓂᒃ 
ᐃᖅᑲᓇᐃᔮᓪᓚᕆᒐᓗᐊᖏᑕ ᓯᓚᑖᒍᑦ. 
ᖁᔭᓐᓇᒦᖅᖢᒋᓪᓗ ᑕᐃᒃᑯᐊ 
ᐊᑭᓕᖅᓱᖅᑕᐅᓐᖏᖦᖢᑎᒃ ᐱᓕᕆᖃᑦᑕᖅᑐᑦ.  
 
ᑭᓯᐊᓂ ᐊᑐᕈᒫᕐᓂᐊᖅᑐᓂᒃ 
ᐊᖏᓪᓕᒋᐊᖅᑎᑦᑎᓯᒪᓐᖏᑦᑐᒍᑦ ᐊᒻᒪᓗ 
ᐃᖅᑲᓇᐃᔮᓂᒃ ᓴᖅᑭᑦᑎᑲᓐᓂᕐᓇᑕ ᓂᕿᓕᕆᓂᖅ 
ᑕᒪᓐᓇ ᐱᔾᔪᑎᒋᓪᓗᒍ ᐃᓕᓐᓂᐊᕐᓂᖅ 
ᑕᒪᒃᑯᓄᖓᐃᓛᒃ ᑐᕌᖓᔪᑦ. ᑕᕝᕙᓃᑉᐳᒍᑦ 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᒃᑲᓐᓂᕈᒪᓕᖅᖢᖓ ᒥᓂᔅᑕ ᐅᖃᖅᑲᐅᖕᒪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᒡᒎᖅ ᑮᓇᐅᔭᓂᒃ  
ᐊᑐᐃᓐᓇᕈᐃᕙᒃᑐᑦ ᑕᐃᒃᑯᓄᖓ 
ᐊᑭᓕᖅᓱᖅᑕᐅᓐᖏᖦᖢᑎᑦ ᐃᖅᑲᓇᐃᔭᖃᑦᑕᖅᑐᓄᑦ. 
ᒥᓂᔅ3826ᑕ ᐊᐱᕆᔪᒪᔭᕋ ᐃᓕᓴᐃᔩᑦ ᐊᒥᖏᓪᓗ 
ᒫᓐᓇ ᓇᑭᑦ ᑮᓇᐅᔭᖅᑖᕈᓐᓇᖅᐸᑦ 
ᐅᓪᓛᕈᕐᒥᑕᖅᑎᑦᑎᖃᑦᑕᕐᓂᐊᕋᒥᒃ 
ᐃᓕᓐᓂᐊᕐᕕᖏᑦᑕ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ 
ᐊᐱᖅᑯᑎᒋᖕᒪᒍ. ᓄᓇᓕᖕᓂ ᒪᑭᒪᑦᑎᐊᕐᓂᒃᑰᖅᑐᑦ 
ᑮᓇᐅᔭᑦ ᑖᓐᓇ ᐊᖏᓂᖅᐹᖑᖅᑰᖅᖢᓂ ᓂᕿᓄᑦ 
ᓂᐅᕕᕈᑕᐅᖃᑦᑕᖅᑐᑦ 2019-18-ᒥ $3.5 
ᒥᓕᐊᖑᓚᐅᖅᑐᑦ ᑭᓯᐊᓂ ᖄᒃᑲᓐᓂᐊᒍᑦ 
ᖃᐅᔨᒪᒻᒥᔪᖓ ᐃᓚᖏᑦ ᐃᓕᓐᓂᐊᕐᕖᑦ 
ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᒐᕙᒪᒃᑯᓐᓄᑦ 
ᐊᒃᑐᐊᓐᖏᑦᑐᓂᒃ ᐃᒻᒥᒃᑰᖅᑐᓄᑦ ᐊᓯᖏᓐᓂᓪᓘᓐᓃᑦ. 
ᑎᒥᓐᖑᖅᑎᑕᐅᓯᒪᔪᑦ ᓄᓇᕗᑦ ᓯᓚᑖᓃᑦᑐᒃᑕᐅᖅ ᐄ, 
ᐃᓚᖏᑦ ᐃᓕᓐᓂᐊᕐᕖᑦ ᑕᐃᒃᑯᑎᒎᓈᖅᑐᑎᒃ 
ᖄᒃᑲᓐᓂᐊᒍᑦ ᑮᓇᐅᔭᖅᑖᖃᑦᑕᖅᑐᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᕐᕌᒍ ᒪᕐᕉᒃ ᑲᑎᒪᑐᐃᓐᓇᕐᓇᕐᒥ 
ᐊᖏᖅᓯᖃᑦᑕᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᕐᕌᒎᓕᖅᑑᓐᓂᒃ 
ᒪᕐᕉᓕᖅᑑᓐᓄᑦ. ᐊᕐᕌᓂᓗ ᐅᑭᐊᒃᓵᖅ ᒥᓂᔅᑕ 
ᐊᐱᕆᓚᐅᖅᓯᒪᔭᕋ ᖄᒃᑲᓐᓂᐊᒍᑦ 
ᑮᓇᐅᔭᖅᑖᕋᓱᒍᓐᓇᕐᒪᖔᑦ ᐃᓕᓐᓂᐊᕐᕕᓐᓂ 
ᓂᕿᓄᑦ ᐊᑐᖅᑐᒃᓴᓂᒃ, ᐊᒻᒪᓗ ᑕᐃᑦᓱᒪᓂ ᒥᓂᔅᑕ 

ᓇᓗᓇᐃᖅᓯᓚᐅᖅᑐᖅ ᑕᐃᒪᐃᓯᒪᓐᖏᒻᒪᒡᒎᖅ.  
 
ᑕᐃᒪ ᒥᓂᔅᑕ ᐊᐱᕆᔪᒪᔭᕋ ᑮᓇᐅᔭᖅ 
ᐊᑐᕈᒫᕐᓂᐊᑦᑐᑦ ᑕᒪᒃᑯᐊᖑᓂᐊᓕᕐᒥᖕᒪᑕ 2020-
21-ᒧᑦ, ᒥᓂᔅᑕ ᐊᐱᕆᔪᒪᔭᕋ ᖄᒃᑲᓐᓂᐊᒍᑦ  
ᑮᓇᐅᔭᓂᒃ ᑐᒃᓯᕋᖅᓯᒪᒻᒪᖔᑦ ᑕᒪᒃᑯᓄᖓ 
ᐊᑐᕋᔭᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑖᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑕᒪᓐᓇ 
ᐊᐱᖅᑯᑎᒋᔭᕐᓂᒃ ᒪᓕᒐᓕᐅᖅᑎᒧᑦ.  
 
>>ᐃᒡᓚᖅᑐᑦ 
 
ᒪᒥᐊᓇᖅ. ᐄ, ᖁᔭᓐᓇᒦᖅᖢᒍ ᑖᓐᓇ 
ᒪᓕᒐᓕᐅᖅᑎᐅᑉ ᐊᐱᖅᑯᑖᓄᑦ. ᖄᒃᑲᓐᓂᐊᒎᖅᑐᓂᒃ 
ᑮᓇᐅᔭᓂᒃ ᑐᒃᓯᕋᖅᓯᒪᓐᖏᑦᑐᒍᑦ 
ᐊᑐᕈᒫᕐᓂᐊᖅᑐᒃᑰᕋᔭᖅᑐᓂᒃ ᑭᓯᐊᓂ 2020-2021-
ᒧᑦ ᐃᓱᒪᒃᓴᖅᓯᐅᕈᑎᒋᓂᐊᖅᐸᕗᑦ. 
ᖃᓄᖅᑑᕈᑎᒋᔭᕗᓂᓛᒃ ᑕᒪᓐᓇ 
ᖃᓄᖅᑑᕈᑎᒋᒃᑲᓐᓂᖅᖢᑎᒃᑯᓪᓗ ᓇᐅᒃᑯᑦ 
ᐃᑲᔪᒃᑲᓐᓂᕈᓐᓇᕐᓂᐊᕐᒪᖔᑦ 
ᓂᕿᖃᖅᑎᑦᑎᖃᑦᑕᕐᓂᖅ ᐃᓕᓐᓂᐊᕐᕕᖕᓂ. ᐄ, 
ᐅᓄᖅᑐᑦ ᐱᓕᕆᐊᖃᕐᒪᑦ ᐅᕙᑦᑎᓐᓂᒃ ᓄᓇᓕᖕᓄᑦ 
ᑎᑭᓱᖓᖅᖢᒍ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᒪᓕᒐᓕᐅᖅᑎ ᐊᒃᓱᕉᑎᒋᖃᑦᑕᕐᒪᒍ ᑖᓐᓇ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑐᒡᓕᕆᓕᖅᑖᓂ 
ᐃᓕᑕᕆᓂᐊᕋᒐ ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᖕᓇᖓᓄᑦ ᐃᒡᓗᓕᒑᕐᔪᒧᓪᓗ, ᒪᓕᒐᓕᐅᖅᑎ 
ᑕᐅᑐᓐᖏ.  
 
ᐊᐱᖅᑯᑦ 596 - 5(2): ᐃᓄᓕᒫᖅᓯᐅᑎᓂ 

ᐃᒡᓗᓂᑦ ᐊᑐᖅᑐᐊᒐᓄᑦ ᐊᑭᖏᑦ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᕆᑦᑎᐊᕋᖕᒪ. ᐅᓇ ᐊᐱᖅᑯᑎᒋᖅᑲᐅᔭᕋ 
ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᖓᓄᑦ ᖁᓖᑦ 
ᐅᑭᐅᖓ ᓇᑉᐸᖓ, (ᑐᓵᔨᑎᒍᑦ) ᑕᓪᓕᒪᑦ 
ᐊᕐᕌᒎᓕᖅᑐᑦ 

(ᑐᓵᔨᑎᒎᕈᓐᓃᖅᑐᖅ) ᑭᐳᑦᑎᖅᑲᐅᒻᒪᒍ. 
ᐊᐱᖅᑯᑎᒋᒃᑲᓐᓂᕈᒪᔭᕋ ᑭᐅᔪᒪᔪ 
ᑭᐅᔭᐅᑦᑎᐊᕈᒪᔪᖓ.  
 
ᑖᓐᓇ ᕿᒥᕐᕈᐊᖅᑕᐅᓂᖅ ᐃᓄᐃᑦ ᑭᒃᑯᑐᐃᓐᓇᐃᑦ 
ᓈᓚᓐᓂᖃᕐᓗᑎᑦ ᕿᒥᕐᕈᔭᐅᓂᖏᑦ 
ᐊᑭᑦᑐᖅᐸᓪᓕᐊᓂᕆᔭᖏᓐᓄᑦ ᐃᒡᓗᕐᔪᐊᓄᑦ 
ᓴᓇᓐᖏᑎᑦᑎᓕᕐᒪᑦ ᐊᒥᓱᓂᒃ. ᓇᓗᓇᓐᖏᑦᑐᖅ 
ᓴᓇᔪᓐᓇᖅᑑᒐᓗᐊᑦ. ᐊᒻᒪᓗ ᐅᕙᓂ 
ᐅᖃᖅᓯᒪᑦᑎᐊᖅᑐᓂ ᑎᑎᖅᑐᒐᐅᔭᖅᓯᒪᓂᖏᑦ  
ᑐᒥᖏᒡᒎᖅ ᐃᒡᓗᓕᕆᔨᕐᔪᐊᒃᑯᑦ 60-ᐅᖕᒪᑕ 
ᓇᓗᓇᓐᖏᑦᑐᖅ ᑭᓯᐊᓂ ᖁᓛᓃᖃᑕᐅᖕᒪᑦ 12. 
ᓯᕗᓪᓕᖅᐹᖑᖃᑕᐅᔪᖅ ᕿᒥᕐᕈᐊᖅᑕᐅᓂᐊᖅᑐᒡᒎᖅ 
ᐊᑭᑦᑐᖅᐸᓪᓕᐊᓂᖏᑦ ᐃᒡᓗᕐᔪᐊᑦ ᐃᓚᒋᔭᐅᓗᑎᒃ 
ᐸᒻᒥᐅᕐᓂᖅ, ᑮᓇᐅᔭᓕᐊᕆᔭᐅᔪᖅ ᐊᒻᒪ 
ᐊᑐᑦᑎᐊᕈᓐᓇᕋᓗᐊᕐᒪᖔᑦ ᐃᒡᓗ.  
 
ᖃᑉᓗᓈᑎᑑᖅᑐᖅ, (ᑐᓵᔨᑎᒍᑦ) ᐊᑐᖅᑐᐊᓂᕐᒧᑦ 
ᐊᑭᑭᓪᓕᒋᐊᕈᑏᑦ, ᐃᒻᒪᖄ ᑖᒃᑯᐊ ᐃᓄᖃᐅᖅᑐᒥᒃ 
ᐊᑭᑐᓗᐊᖃᑦᑕᕐᒪᑕ ᐊᒻᒪᓗ ᐃᓂᑭᒃᓴᓗᐊᖅᓱᑎᒃ 
ᑖᒃᑯᐊ ᐃᒡᓗᒥᐅᖃᑎᒌᑦ. ᑕᐃᒪᓕ ᐃᒻᒪᖄ 
ᒥᓂᔅᑕᐅᔪᖅ ᐊᐱᕆᔪᒪᕙᕋ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕᐅᔪᖅ 
ᑐᓴᖅᑎᑦᑎᔪᓐᓇᖅᐹ ᓄᓇᕗᑦ ᐃᒡᓗᓕᕆᔨᒃᑯᖏᓐᓂᒃ 
ᖃᓄᖅ ᖃᑯᒍ ᕿᒥᕐᕈᑲᓐᓂᕈᓐᓇᖅᐸᑦ ᑕᒪᒃᑯᐊ 
ᐃᓄᐃᑦ ᐊᑐᖅᑐᐊᖅᑏᑦ ᐊᑐᖅᑐᐊᕐᓂᕐᒧᑦ ᐃᒡᓗᒥᒃ 
ᐊᑭᓕᖅᑐᐃᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᒥᓂᔅᑐ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ 
ᓯᕗᓪᓕᖅᐹᒥ ᐊᐱᕆᒐᒥ ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᖁᓕᓄᑦ ᐊᕐᕌᒍᓄᑦ 
ᑐᕌᖓᔪᓂᒃ ᐊᐱᕆᖅᑲᐅᖕᒪᑦ. ᑕᐃᓐᓇᓕ 
ᐊᐱᖅᑯᑎᒋᔭᖓ ᑕᒪᒃᑯᐊ ᐃᖅᑲᓇᐃᔭᖅᑐᐃᑦ 
ᓴᓇᔪᐃᑦ ᐅᖃᖅᑲᐅᕗᖓ ᐃᓚᖏᑦ 
ᐊᑐᖅᑐᐊᕐᓂᕆᔭᖓ ᑖᑦᓱᒧᖓ ᐃᒡᓗᒧᑦ, ᐃᒡᓗᖓ 
ᓯᖁᑦᑎᖅᓯᒪᓗᐊᕐᒪᑦ ᐊᑭᒃᖠᒋᐊᓚᐅᖅᑕᕗᑦ. ᑕᒪᓐᓇ 
ᐱᓕᕆᐊᕆᖃᑦᑕᖅᑕᕗᑦ, ᐅᖃᖅᑏ. ᖁᔭᓐᓇᒦᒃ.  
 



ᓇᒡᒐᔾᔭᐅ, ᐅᑐᐱᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᓯᕗᓪᓕᖅᐹᒧᑦ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᐅᖃᖅᑏ, ᓱᓕ ᑕᒪᓐᓇ 
ᐅᖃᖅᑲᐅᒐᒪ ᓯᕗᓪᓕᖅᐹᒥ ᐊᐱᕆᔭᑦ ᖁᓕᑦ 
ᓇᑉᐸᓪᓕᐊᖏᑦᑕ ᐃᒻᒪᖄ ᖁᓕᑦ ᐅᑭᐅᖅ ᑕᓪᓕᒪᓄᑦ 
ᕿᒥᕐᕈᖅᑕᐅᔭᕆᐊᖃᕋᓗᐊᕐᒪᑦ ᑭᓯᐊᓂ ᐅᑭᐅᒃ 
ᒪᕐᕈᐃᓐᓇᕈᖅᑕᖅᓯᒪᓕ. ᒥᓂᔅᑕ ᐅᖃᕈᓐᓇᖅᐹ 
ᖃᑯᒎᒐᔭᖅᐸᑦ ᕿᒥᕐᕈᐃᒃᑲᓐᓂᕈᓐᓇᖅᐳᑦ ᑖᒃᑯᐊ 
ᐃᒡᓗᐃᑦ ᐊᑭᖏᓐᓂᒃ ᐅᖃᐅᓯᖃᑦᓯᒪᖏᑦᑐᖓ 
ᐃᒻᒪᖄ ᐃᒡᓗᐊᓴᖅᑕᐅᓯᒪᔪᒥᒃ ᐊᒻᒪᓗ ᑖᒃᑯᐊᓗ  
ᐃᓄᐃᑦ ᑮᓇᐅᔭᓕᐅᕐᓂᖏᑦ ᐊᒻᒪᓗ ᐅᖃᐅᓯᕆᔭᒃᑲ 
ᑕᒪᒃᑯᐊ ᓄᓇᕗᒻᒥᐅᑕᓗᑦᑖᑦᓯᐊᕐᓄᑦ ᑕᕝᕙ ᑖᓐᓇ 
ᑭᖑᓕᑦᓯᒥ ᐊᐱᖅᑯᑎᒐ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᒫᓐᓇ ᐱᑕᖃᖅᓯᒪᓐᖏᑦᑐᒍ ᐅᑭᐅᓄᑦ 
ᑕᓪᓕᒪᓄᑦ ᕿᒥᕐᕈᒐᑦᓴᕐᓂᖅ ᑭᓯᐊᓂ 
ᐃᒪᐃᓕᐅᖃᑦᑕᖅᑐᒍᑦ ᓲᕐᓗ ᑖᓐᓇ ᐃᓄᒃ 
ᐊᑭᓕᖅᑐᐃᓕᕈᓂ ᐃᒡᓗ ᑖᓐᓇ ᑕᐃᒪᓕ ᑖᓐᓇ 
ᐊᑭᓕᖅᑐᕐᓂᐊᖅᑕᖓ ᒥᒃᖠᒋᐊᓲᖑᔪᒍᑦ. 
ᒥᑭᓪᓕᒋᐊᓲᖑᔭᕗᑦ ᐊᒻᒪᓗ ᑖᒃᑯᐊ ᐊᑭᑦᓴᖏᑦ 
ᒥᒃᖠᒋᐊᓲᖑᓪᓗᑎᒍᑦ. ᐊᒻᒪᓗ ᐃᒻᒪᖄ ᑖᓐᓇ ᐃᓄᒃ 
ᐊᖑᑕᐅᔪᖅ ᐊᕐᓇᐅᒐᓗᐊᕈᓂ ᐊᑭᓕᖅᑐᐃᔪᖅ 
ᐃᒡᓗᖓ ᑖᓐᓇ ᓱᕋᖅᑎᖅᓯᒪᐅᓂᖃᕈᓂ ᐄ, ᐊᑭᖓ 
ᑖᓐᓇ ᐊᑭᓪᓕᒋᐊᕋᔭᖅᑐᖅ.  
 
ᑕᐃᒪᓕ ᒫᓐᓇ ᑕᐅᑐᒃᓯᔭᕗᑦ ᐃᒪᐃᓕᐅᕐᒪᑦ ᐃᓄᒃ 
ᑕᒪᐃᑕ ᐃᒡᓗᖃᖁᔫᒐᓗᐊᖅ ᑭᓯᐊᓂ ᒫᓐᓇ 
ᐊᒃᓱᕈᕐᓇᖅᑐᖅ ᐃᒡᓗᒧᑦ ᑭᓯᐊᓂ ᐱᓯᒪᔭᑉᑎᒻᓂ 
ᐱᓇᓱᐊᕐᓂᖅ ᐅᕙᒍᑦ 
ᒪᑐᐃᖔᖏᓐᓇᐅᔭᒋᓐᓇᐅᔭᓐᖏᓇᑉᑕ ᑭᓯᐊᓂ 
ᒐᕙᒪᒃᑯᑦ ᐄ ᓂᕈᐊᖅᑎᖃᖅᑎᑉᐸᑕ 
ᓂᕈᐊᖅᑎᕈᒪᔭᒥᓂᒃ ᐃᒡᓗᖃᖅᐸᑕᓗ ᐊᒻᒪᓗ 
ᐃᒡᓗᖓᓗ ᐄ ᑐᓴᕈᒪᓂᐊᖅᑐᖓ. ᐅᕙᒍᑦ 
ᐃᓱᐊᖅᓯᒋᐊᖅᑎᑦᓯᖃᑦᑕᕋᑦᑕ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ.  

 
ᐊᐱᖅᑯᑦ 597 - 5(2): ᑲᑐᔾᔨᖃᑎᖃᕐᓂᖅ 

ᓄᓇᕗᑦ ᑐᓐᖓᕕᒃᑯᓐᓂᑦ ᑮᓇᐅᔭᓂᑦ 
ᐃᓄᓕᒫᖅᓯᐅᑎᓄᑦ ᐃᒡᓗᓄᑦ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 
ᐃᓕᑕᕆᒃᑲᓐᓂᕋᕕᓐᖓ. ᑕᐃᒪ ᑕᒪᐃᓐᓇᐃᓛᒃ 
ᑐᓴᖃᑦᑕᖅᓯᒪᒐᑦᑎᒍᑦ ᐊᐱᖅᑯᑎᒋᓂᐊᖅᑕᕋᓕ ᑖᓐᓇ 
ᓯᕗᓕᐅᖅᑎᑦᑎᓐᓄᑦ.  
 
ᑕᐃᒪ ᑐᓴᐃᓐᓇᕋᑦᑕ ᑕᒪᓐᓇ ᐃᒡᓗᓕᕆᓂᖅ 
ᐊᒥᒐᖅᓯᔪᖅ ᐊᒻᒪᓗᒎᖅ ᓱᓕᕆᔪᓐᓇᓐᖏᑦᑐᑦ. ᑖᓐᓇ 
ᑐᓴᓚᐅᕋᑦᑎᒍᑦ ᑐᓴᖅᓯᒪᓗᐊᓚᐅᕋᑦᑎᒍᑦ  
ᒫᓐᓇᓵᐸᓗᒃ ᓰᕖᓰᒃᑯᑦ ᐊᐱᖅᓱᖅᑕᐅᑎᓪᓗᒍ ᑖᓐᓇ 
ᓯᕗᓕᐅᖅᑎᕗᓪᓗ ᐊᒻᒪᓗ ᑖᓐᓇ ᓄᓇᕗᑦ ᑐᓐᖓᕕᒃ 
ᑎᒥᖓᑕ ᐊᖓᔪᖅᑳᖓᑦ ᑕᒪᑐᒥᖓ 
ᐅᖃᐅᓯᖃᓚᐅᕐᒪᑕ ᐊᐱᖅᓱᖅᑕᐅᓪᓗᑎᒃ 
ᖃᓄᐃᓕᐅᒃᑲᓐᓂᕈᓐᓇᖅᐱᓯᒃ? ᓯᕗᓕᖅᑎᒋᔭᕗᑦ 
ᑭᐅᑐᐅᓐᓇᓚᐅᕐᒪᑦ ᓇᐅᒃ ᐊᔪᕐᓇᖅᑐᖅ 
ᑮᓇᐅᔭᖅᑖᓚᐅᖅᑎᓪᓗᑕ ᑭᓯᐊᓂ ᐊᔪᕐᓇᖅᑐᖅ 
ᓱᓕᕆᒋᐊᑦᓴᖅ.  
 
ᐅᕝᕙ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᖓᑦ 
ᐅᖃᐃᓐᓇᖅᑎᓪᓗᒍ 
ᐃᑲᔪᖃᑕᐅᒍᒪᑐᐃᓐᓇᕋᓗᐊᖅᐳᒍᑦ 
ᐱᓕᕆᖃᑎᒌᖕᓂᒃᑯᑦ. ᐱᓕᕆᖃᑎᖃᕈᒪᕗᒡᒎᖅ. 
ᑖᓐᓇ ᓯᕗᓕᐅᖅᑎ ᐊᐱᕆᑐᐃᓐᓇᕐᓂᐊᓕᖅᐸᕋ 
ᑖᓐᓇ ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᖓᑦ 
ᐅᖃᖅᓯᒪᕚ ᐃᑲᔪᕈᒪᑐᐃᓐᓇᕐᓂᖓᓂᒃ 
ᐱᓕᕆᖃᑎᖃᕈᒪᓂᖓᓂᒃ ᑕᒪᓐᓇ ᐃᒡᓗᓕᕆᓂᖅ 
ᐊᒥᒐᖅᓯᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᓯᕗᓕᐅᖅᑎᒋᔭᖅᐳᑦ ᓄᓇᕗᒻᒥ, 
ᓯᕗᓕᐅᖅᑎ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᒪ’ᓈᖅᖢᒍ 
ᑖᓐᓇ ᐊᐱᖅᓱᖅᑑᓪᓗᐊᕐᒪᑦ. ᑖᓐᓇ ᐅᕙᑦᓯᐊᖅ ᑖᓐᓇ 
ᐃᒡᓗᓕᕆᔨᒃᑯᑦ ᒥᓂᔅᑕᖓᑦ ᐊᐱᖅᕼᐅᖅᑕᐅᑎᓪᓗᒍ 
ᑖᓐᓇ ᒪᓕᒐᓕᐅᖅᑎ ᖁᐊᓴ ᑐᕼᐋᓚᐅ’ᒪᒥᐊᖅᐳᖅ 
ᐃᓛᒃ ᑐᕼᐋᒐᔭᓚᐅᖅᑑᒐᓗᐊᖅ. ᑖᓐᓇ ᒥᓂᔅᑕ 
ᑭᐅᓚᐅᕐᒪᒎᖅ ᑭᐅᔭᐅᓐᖏᒻᒪᑦ ᕼᐅᓕ ᑖᒃᑯᐊ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᖃᓄᖅ ᑮᓇᐅᔭᕐᒥᒃ 
ᑐᓂᕼᐃᔫᓪᓗᐊᕐᒪᖔᑕ. ᒫᓐᓇ ᕼᐅᓕᒧᑦ 
ᑐᕼᐊᖅᕼᐃᒪᓐᖏᑦᑐᒍᑦ ᖃᓄᖅ ᐃᑲᔪᕈᓐᓇᕐᒪᖔᑕ 

ᑖᒃᑯᐊ ᓄᓇᕗᑦ ᑐᓐᖓᕕᒃ ᑎᒥᒃᑯᕋᓗᐃᑦ.  
 
ᑭᕼᐃᐊᓂ ᐅᖃᖅᕼᐃᒪᑦᑕᖅᑐᖓ ᕼᐅᓕᕆᓐᖏᑦᑐᒍᑦ 
ᑭᕼᐃᐊᓂ ᐃᒡᓗᔪᐊᓕᐅᒃᑲᓐᓂᕈᐊᕐᓂᕈᑦᑕ 
ᑮᓇᐅᔭᖅᑖᒃᑲᓐᓂᕐᓗᑕ ᑭᕼᐃᐊᓂ. ᒫᓐᓇᐅᓕᖅᑐᖅ 
ᐃᒡᓗᕐᔪᐊᒃᑲᓐᓂᖅ ᓂᕈᐊᕈᑦᑕ ᑮᓇᐅᔭᒥᒃ 
ᑐᓂᔭᐅᒃᑲᓐᓂᕈᑦᑕ ᓇᑭᒃᑭᐊᖅ ᑎᒍᓗᒍ, ᓇᑭᒃᑭᐊᖅ 
ᑎᒍᓗᒍ ᑭᕼᐃᐊᓂ. ᑖᓐᓇ ᑮᓇᐅᔭᖅ ᒐᕙᒪᒃᑯᑦ 
ᑮᓇᐅᔭᖅᑖᕆᖁᖅᑕᖓᑦ ᐊᒥᒐᓗᐊᕐᒪᑦ ᒥᑭᓗᐊᕐᒪᑦ 
ᒫᓐᓇ ᐃᒡᓗᕐᔪᐊᓕᐅᒃᑲᓐᓂᕐᓂᖅ ᐊᔪᖅᑐᒍᑦ. 
ᑭᕼᐃᐊᓂ ᑮᓇᐅᔭᖅᑖᒃᑲᓐᓂᕈᑦᑕ ᑲᓇᑕᒥ 
ᒐᕙᒪᖓᓂᒃ ᐄ ᐃᓪᓗᕐᔪᐊᒃᑲᓐᓂᕐᓂᒃ 
ᕼᐊᓇᒐᔭᖅᑐᒍᑦ. ᒪ’ᓇ, ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᐅᓕᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑕᐃᒪᐃᓛᒃ ᖃᐅᔨᒪᑦᑎᐊᕋᑦᑕ ᑕᒪᒃᑯᐊ ᐃᓄᐃᑦ 
ᑎᒥᖁᑎᖏᑦ ᐃᒡᓗᕐᔪᐊᓕᐅᖃᑦᑕᖅᓯᒪᔪᑦ 
ᐊᒥᓱᕐᔪᐊᓂᒃ, ᑎᑎᕋᕐᕕᓕᐅᖃᑦᑕᖅᓯᒪᔪᐃᑦ ᐊᒥᓱᓂᒃ, 
ᐊᔪᓐᖏᑦᑎᐊᖅᑐᑦ ᐃᒡᓗᕐᔪᐊᓕᐅᕐᓂᕐᒥᒃ 
ᐊᔪᓐᖏᑦᑎᐊᕐᒪᑕ. ᓲᕐᓗ ᐃᒫᒃ ᓄᖅᑲᖔᑐᐃᓐᓇᖅ 
ᐅᑕᖅᑭᑐᐃᓐᓇᖅᑰᔨᖕᒪᑕ ᑖᒃᑯᐊ ᒫᓐᓇ ᒐᕙᒪᒋᔭᕗᑦ. 
ᐅᖃᐅᔾᔭᐅᓚᐅᖅᑎᓐᓇᒋᑦ ᐃᒃᓯᕚᑐᐃᓐᓇᕐᓂᐊᖅᑐᒍᑦ. 
ᐃᒪᓐᓇᐃᓕᖓᖅᑰᔨᖕᒪᑦ.  
 
ᑕᐃᒪᓕ ᐊᐱᕆᓂᐊᓕᖅᐸᕋ ᓯᕗᓕᖅᑎ, 
ᓯᕗᓕᐅᖅᑎᕗᓂᓛᒃ, ᑖᒃᑯᓄᖓ ᐃᓄᐃᑦ 
ᑎᒥᖁᑎᖏᓐᓄᑦ ᐅᐸᒃᓯᔪᓐᓇᖅᐹ? 
ᖃᓄᖅᑑᖃᑎᒋᔪᓐᓇᖅᐱᑎᒎᑦ? 
ᐃᒡᓗᕐᔪᐊᓕᐅᖃᑦᑕᖅᓯᒪᖕᒪᑕ, 
ᑎᑎᕋᕐᕕᓕᐅᖃᑦᑕᖅᓯᒪᖕᒪᑕ ᐊᒥᓱᓂᒃ, 
ᐊᔪᓐᖏᓐᓂᐊᕐᓂᖏᓐᓂᒃ ᖃᐅᔨᒪᓪᓗᑎᒍᑦ. ᑕᐃᒪ 
ᐅᑕᖅᑭᑐᐃᓐᓇᕐᒪᑕ ᐊᐱᕆᔭᐅᔪᒪᓪᓗᑎᒃ. ᓯᕗᓕᖅᑎ 
ᐊᐱᕆᕙᕋ ᐊᐱᖅᓱᕈᓐᓇᖅᐹ? 
ᖃᓄᖅᑑᖃᑎᖃᕈᓐᓇᕐᒪᖔᑦ ᑐᓴᕆᐊᓪᓚᑦᑖᕐᓗᓂ 
ᑖᒃᑯᓇᓐᖓᑦ ᐃᓄᐃᑦ ᑎᒥᖁᑎᖏᓐᓂ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓕᐅᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᒃᑯᐊ ᐃᓄᐃᑦ ᑎᒥᖁᑎᖏᑦ ᐃᒡᓗᕐᔪᐊᓕᐅᕈᐊᖅᐸᑕ 

ᐃᕼᐅᒪᖅᑰᖅᑐᑦ, ᐃᒡᓗᕐᔪᐊᓕᐅᖅᑑᓪᓗᐃᑦ. 
ᑎᑎᕋᕐᕕᓂ ᕼᐊᓇᕼᐅᖕᒪᑕ ᐄ. 
ᐃᒡᓗᕐᔪᐊᓕᐅᕌᖓᑉᐸᑕ ᐃᓄᖁᑎᖏᓐᓄᑦ 
ᐃᒡᓗᕐᔪᐊᓕᐅᖅᑑᓪᓗᐃᑦ. ᐅᑕᖅᑭᒥᐊᓐᖏᑐᒍᑦ, ᑖᓐᓇ 
ᑮᓇᐅᔭᖅᑖᕋᓱᖅᑕᕗᑦ ᐃᒡᓗᕐᔪᐊᓄᑦ ᑐᕌᖓᓄᑦ 
ᐊᑐᖅᐸᑦᑕᕗᑦ. ᑖᒃᑯᐊ ᐃᓄᖕᓂᒃ ᐃᑲᔪᕈᓗᐊᕐᓗᑎᒃ 
ᐃᓄᐃᑦ ᑲᑐᔾᔨᖃᑎᒌᖏᑦ ᐃᒡᓗᕐᔪᐊᓕᐅᕈᐊᖅᐸᑕ, 
ᖁᕕᐊᒋᕼᐃᖕᓇᕋᔭᖅᑕᕗᑦ. ᑖᒃᑯᐊ ᐃᒡᓗᕐᔪᐊᑦ 
ᓄᓇᕗᑉ ᐃᓗᐊᓂ ᐊᒥᒐᓗᐊᕐᒪᑕ. ᐃᑲᔪᕈᐊᖅᐸᑕ 
ᐃᓄᖕᓂᒃ ᐃᒡᓗᕐᔪᐊᓕᐅᕈᐊᖅᐸᑕ ᐃᓄᖕᓄᑦ 
ᑐᕌᖅᑐᓂᒃ, ᖁᕕᐊᕼᐅᑦᓯᐊᕋᔭᖅᑐᒍᑦ ᑖᒃᑯᐊ ᐃᓄᐃᑦ 
ᑎᒥᖁᑎᖏᑦ ᐃᒡᓗᕐᔪᐊᓕᐅᖅᑕᖅᐸᑕᑦᑕᐅᖅ ᑕᕝᕙᓂ 
ᓄᓇᕘᑉ ᐃᓗᐊᓂ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᑭᖑᓪᓕᖅᐹᕆᓕᕐᓗᒍ. ᑕᐃᒪ ᖃᐅᔨᒪᒐᑦᑕᐃᓛᒃ ᓲᕐᓗ 
ᑖᓐᓇ ᐃᒡᓗᕐᔪᐊᖅ ᐃᓯᖅᓯᒪᕝᕕᒋᔭᕗᑦ ᐊᒻᒪᓗ 
ᑎᑎᕋᕐᕖᑦ ᓄᓇᓕᑦᑎᓐᓃᑦᑐᐃᑦ 11-ᖑᔪᓂᑦ ᑕᒪᔾᔭ 
ᓴᓇᔭᐅᓚᐅᖅᓯᒪᖕᒪᑦ ᐃᓄᐃᑦ ᑎᒥᖁᑎᖏᓐᓂᒃ. 
ᐊᖏᖃᑎᖃᖅᓯᒪᓪᓗᑎᒃ ᑖᒃᑯᓂᖓ ᓄᓇᕗᑦ 
ᒐᕙᒪᒃᑯᓐᓂ ᐅᑭᐅᓂᒃ 40-ᓂᒃ. ᐊᑐᖅᑐᐊᓯᓐᓈᑦ 
ᓇᖕᒥᓂᖅᑖᕆᔭᐅᔮᖅᑐᑦ ᐃᒪᓐᓇᐃᓕᖓᔪᑦ. 
ᐱᑕᖄᓂᒃᓯᒪᖕᒪᑦ. ᑕᐃᒪᓐᓇᐃᑦᑐᒥᒃ ᐅᖃᖅᑎᑦᑎᔩ, 
ᓴᖅᑭᑎᑦᑎᔪᓐᓇᓪᓚᕆᖅᑰᕐᒪᑦ 
ᐅᑕᖅᑭᑐᐃᓐᓇᓐᖏᓪᓗᑎᒃ. ᐊᖏᕈᑎᒥᓪᓘᓐᓃᑦ 
ᓴᖅᑭᑎᑦᑎᓇᓱᓪᓗᑎᒃ. ᓲᕐᓗ ᐊᑐᐊᓂᒃᓯᒪᖕᒪᑦ 
ᐊᑐᖅᑐᐊᕐᓂᕐᒥᒃ ᐃᒡᓗᕐᔪᐊᕐᒥ ᒐᕙᒪᒃᑯᑦ 
ᐊᑐᖅᑐᐊᖅᓯᒪᓚᐅᕐᒪᒍ ᑖᓐᓇ ᐃᒃᓯᕚᕐᕕᒋᔭᕗᑦ 
ᐅᑭᐅᓂᒃ 20-ᓂᒃ. 
ᑕᐃᒪᐃᑦᑐᓐᓇᑦᑎᐊᓪᓚᕆᒃᑲᓗᐊᕐᒥᖕᒪᒃ 
ᐃᒡᓗᓕᕆᓂᖅ ᐱᔾᔪᑎᒋᓪᓗᒍ. 
ᐅᑕᖅᑭᑐᐃᓐᓇᓐᖏᓪᓗᑕ. ᐃᓄᖁᑎᕗᑦ 
ᐅᑕᖅᑭᑐᐃᓐᓇᓪᓚᕆᖕᒪᑕ ᐊᒃᓱᕈᖅᑐᑦ. ᑖᒃᑯᐊ 
ᒐᕙᒪᒋᔭᕗᑦ ᐃᒃᐱᒍᓱᑦᓯᐊᕈᑎᒃ 
ᓄᖅᑲᖔᑐᐃᓐᓇᓐᖏᓪᓗᑎᑦ ᓯᕗᓂᐊᒍᑦ 
ᐱᓕᕆᐊᖃᕐᓂᖅᓴᐅᓗᑎᒃ ᑕᐃᒪᓐᓇᐃᒋᐊᖃᕐᒪᑕ. 
ᒥᓂᔅᑕ ᐊᐱᕆᒃᑲᓐᓂᖅᐸᕋ ᑕᐃᒪᓐᓇᐃᑦᑐᒥᒃ ᓲᕐᓗ 
ᕿᒥᕐᕈᐊᕈᓐᓇᓐᖏᓛᑦ ᐃᓄᐃᑦ ᑎᒥᖁᑎᖏᓐᓂᒃ 
ᐅᑭᐅᓄᑦ 20-ᓄᓪᓘᓐᓃᒃ ᐃᒪᓐᓇᐃᑦᑐᓂᒃ 
ᐃᒡᓗᕐᔪᐊᓕᐅᕈᔅᓯ 

ᐅᕙᒍᑦ ᑎᒍᒥᐊᕐᓂᐊᖅᐸᕗᑦ, ᐃᒪᓐᓇᓕᖓᔪᒥᒃ 
ᓴᖅᑭᑎᑦᑎᔪᓐᓇᓐᖏᒻᒪᑖ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓕᐅᖅᑎ ᓴᕕᑲᑖᖅ. 
 
ᓯᕗᓕᐅᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑖᓐᓇ ᒪᓕᒐᓕᐅᖅᑎᐅᑉ ᐅᖃᐅᕼᐃᕆᔮ 
ᐊᑐᖅᑐᐊᕐᓗᓂ ᓇᖕᒥᓂᖅᑖᕆᓛᕐᓗᒍ, ᑖᓐᓇᑦᑕᐅᖅ 
ᑮᓇᐅᔭᕐᒥᒃ ᐊᑐᕋᔭᖅᑐᖅ. ᕼᐅᓇᓗᒃᑖᑦ ᑮᓇᐅᔭᒥᒃ 
ᐊᑐᕐᒪᑕ. ᑖᓐᓇ ᐃᒡᓗᕐᔪᐊᕐᓕ, ᐄ, ᑖᓐᓇ ᐅᑭᐅᑦ 
20-ᓄᑦ ᐊᑐᖅᑐᐊᓚᐅᖅᑕᕗᑦ. ᐊᕐᕌᓂ ᐅᑭᐅᑉ 
ᐊᑕᐅᕼᐃᓇᖑᔪᖅ ᑖᓐᓇ ᐊᑐᖅᑐᐊᕐᓂᖅ 
ᐊᓪᓚᓐᖑᓚᐅᖅᑐᖅ ᐊᑐᖅᑐᐊᖅᑕᐅᓗᓂ 
ᓇᖕᒥᓂᖅᑖᕆᓗᒍ. ᐊᕐᕌᒍ ᐊᑕᐅᕼᐃᓈᑦ 
ᑎᐊᓐᓇᐃᓕᐅᖅᑐᖅ. ᑭᕼᐃᐊᓂ ᐅᑭᐅᑦ 20-ᓄᑦ 
ᑖᓐᓇ ᐊᑐᖅᑐᐊᑐᐃᓐᓇᓚᐅᖅᑕᕗᑦ, ᑖᓐᓇ 
ᐃᒡᓗᕐᔪᐊᖅ ᓇᔪᖅᑕᕗᑦ.  
 
ᖃᓄᖅᑐᕐᖑᓇ ᑐᑭᕼᐃᓚᐅᕐᓕ? ᑮᓇᐅᔭᕗᑦ 
ᑕᕝᕙᐅᖕᒪᑦ. ᐊᖏᒡᓕᖅᑳᖅᑎ’ᓇᒍ ᐃᒡᓗᕐᔪᐊᓂᑦ 
ᕼᐊᓇᒃᑲᓂᕐᓂᐊᑦ ᐊᔪᖅᑐᒍᑦ. ᑖᒃᑯᐊ (ᑐᓵᔨᑎᒍᑦ) 
ᐊᑐᖅᑐᐊᕐᓗᓂ ᓇᖕᒥᓂᖁᑎᑖᕆᓗᒍ 
(ᑐᓵᔨᑎᒎᕈᓐᓃᖅᑐᖅ) ᐊᑎᓕᐅᖅᕼᐃᒪᒍᑦᑕ, ᑖᓐᓇ 
ᑮᓇᐅᔭᖅ ᐲᕐᓗᓂ ᐲᕆᐊᖃᕋᔭᖅᑐᖅ ᓇᑭᒃᑭᐊᖅ. 
ᐃᒻᒪᖄ ᐃᒡᓗᕐᔪᐊᕐᓕᐅᒃᑲᓐᓂᕐᓂᖅ ᐊᔪᓕᕐᓗᑕ ᑖᓐᓇ 
ᐊᑐᖅᑐᐊᕐᓗᒍ ᓇᖕᒥᓂᖁᑎᒋᔭᐅᓛᕐᓗᓂ 
ᐃᓕᔭᐅᓕᕐᒪᑦ. ᑖᓐᓇ ᑎᐊ’ᓇᐃᖕᒪᑦ.  
 
ᑖᓐᓇ ᒐᕙᒪᒃᑯᑦ ᐃᒃᓯᕚᖃᑖᓚᐅᕐᒪᑦ ᑖᓐᓇ 
ᒪᓕᒐᓕᐅᖅᑎ ᑖᒃᑯᐊ ᖃᐅᔨᒪᔭᖏᑦ ᐊᑐᖅᑐᐊᕐᓗᓂ 
ᓇᖕᒥᓂᖅᑖᕆᔭᐅᓛᕐᓗᓂ ᐊᑭᑐᔫᑏᑦ ᐱᓕᕆᐊᖑᒻᒪᑕ 
ᑕᐃᑯᖓ ᐊᑭᓕᒃᓴᒨᖅᑕᐅᒐᔭᕐᒪᑦ ᖃᐅᔨᒪᑦᓯᐊᖅᑐᖅ 
ᑖᑉᕼᐅᒥᖓ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᓇᓗᓇᐃᔭᖅᕕᒋᔭᑉᓯ 
ᐅᖃᐅᕼᐃᒃᑯᑦ ᐊᐱᖅᕼᐅᕐᓇᖅ ᖃᐅᔨᕼᐊᐅᑖ 
ᐃᕼᐅᓕᖕᒪᑦ. ᑲᑎᒪᔾᔪᑎᑉᓴᑦᑎᓐᓄᑦ ᑲᔪᕼᐃᓗᑕ. 
ᑎᑎᕋᖅᕼᐃᒪᔪᖅᑎᒍᑦ ᐊᐱᖅᑏᑦ, ᒪᓕᒐᓕᐅᖅᑎ 
ᓚᐃᑦᓯᑑᓐ. 

 
ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 
ᑎᑎᖅᑲᒃᑯᑦ ᐊᐱᖅᑯᑦ 049 - 5(2): 

ᐅᓪᓗᕈᒥᑕᕐᓂᕐᒧᑦ ᐃᖏᕐᕋᔫᑦ ᐊᑭᖏᑦ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᐅᔪᒧᑦ ᐊᐱᖅᑯᑎᒋᓂᐊᖅᑕᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐊᒻᒪ ᑐᕌᖓᔪᑦ ᑕᒪᒃᑯᐊ 
ᐊᑎᖃᖅᑐᓂᒃ ᓄᑕᖅᑲᓄᑦ ᐃᖏᕐᕋᔾᔪᑎᒃᓴᖓᓐᓄᑦ, 
ᑕᐅᓯᐅᖏᖦᖢᑎᒃ.  
 
ᐅᖃᖅᑏ, ᑕᐃᒪ ᐊᑕᐅᓯᐊᕐᓇᖓ ᑖᒃᑯᐊ 
ᐃᖢᐃᓪᓕᐅᕈᑎᒋᔭᒃᑲ ᓂᓪᓕᐊᔾᔪᑎᒋᖃᑦᑕᖅᓯᒪᒐᒃᑭᑦ  
ᑕᒪᒃᑯᓂᖓ ᓂᕿᖃᖅᑲᓯᑎᑕᐅᕈᑎᖏᓐᓄᑦ 
ᓄᑕᖅᑲᐃᑦ. ᓱᕈᓯᑦ ᓄᑕᖅᑲᑦ ᐊᒥᓲᓗᐊᕐᒪᑕ ᑕᒪᒃᑯᐊ 
ᓂᕿᖃᖏᑦᑐᑦ ᓄᑲᖅᑏᓪᓗ ᓄᑕᖅᑲᐃᓪᓗ 
ᐊᐃᑦᑐᒐᐅᑎᓂᖅ ᐃᓕᓐᓂᐊᕐᕕᒻᒥ 
ᓂᕆᑎᑕᐅᓐᖏᖦᖢᑎᒃ. 
 
ᑕᐃᒪᑦᑕᐅᖅ ᑲᓇᑕᓕᒫᒥᑦ ᑕᐃᒪ 
ᒪᓕᒐᖃᖅᓯᒪᒐᓗᐊᕐᒪᑦ ᑖᒃᑯᐊ ᓄᑕᖅᑲᐃᑦ 
ᐃᓕᓐᓂᐊᕐᕕᒻᒥ ᐊᑕᐅᓯ ᓄᑕᕋᓛᑦ, ᑕᐃᒪ 
ᑐᑭᓯᒍᒪᒃᑲᓐᓂᕋᓗᐊᕋᒪ ᖃᓄᕐᓕ ᒐᕙᒪᒃᑯᑦ ᖃᓄᖅ 
ᐊᑭᓕᖅᑐᐃᓯᒪᕙᓪᓕ ᑕᒪᒃᑯᐊ ᐃᓕᒋᔭᐅᓯᒪᔪᑦ ᓲᕐᓗ 
ᐊᑕᐅᓯᕐᒧᑦ ᐊᖅᑯᑎᖃᖅᑎᑕᐅᓯᒪ. . .  
 
ᐅᖃᖅᑏ, ᐊᐱᖅᑯᑎᒃᑲ 
ᓇᓗᓇᐃᔭᖅᑐᖅᓯᒪᓗᐊᕐᓂᖏᓐᓄᑦ ᐃᓕᔭᐅᖁᕙᒃᑲ 
ᑲᑎᒪᔾᔪᑎᒥᓂᕐᓄᑦ ᐅᖃᓕᒫᖅᑕᐅᓯᒪᔪᑎᑐᑦ. 
 
1. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐊ 

ᐅᕝᕙᓘᓐᓃᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᔅᓯᓂ 
ᓄᓇᓕᖕᓂ ᑳᓐᑐᕌᒃᓯᓯᒪᕙᑦ ᓇᖕᒥᓂᖅ 
ᐱᓕᕆᕝᕕᓕᖕᓂᒃ ᓱᕈᓰᑦ 
ᐊᖏᕐᕋᐅᔾᔭᐅᖃᑦᑕᕈᓐᓇᕐᓂᐊᕐᒪᑕ 
ᐃᓕᓐᓂᐊᕐᕕᖕᒧᓐᖓᐅᔾᔭᐅᓗᑎᒡᓗ? 

 
a. ᖃᔅᓯᐅᕙᑦ ᓱᕈᓯᖅᑕᐅᑏᑦ 

ᑳᓐᑐᕌᒃᑕᐅᓯᒪᔪᑦ? 
b. ᑖᒃᑯᐊ ᑳᓐᑐᕌᑦ ᑲᑎᓕᒫᕐᓗᒋᑦ 

ᖃᔅᓯᑐᖅᐸᑦ? 
c. ᖃᔅᓯᕌᖅᐸᑦ ᑳᓐᑐᕌᒃ ᐊᑕᐅᓯᕐᒧᑦ 

ᐃᓕᓴᖅᑎᒧᑦ ᐋᖅᑭᒃᓯᒪᔪᑦ? 

2. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐊ 
ᐅᕝᕙᓘᓐᓃᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᔅᓯᓂᒃ 
ᓄᓇᓕᖕᓂ ᓱᕈᓯᖅᑕᐅᑎᖃᖅᑎᑦᑎᕙᑦ 
ᐃᓕᓐᓂᐊᕐᕕᒃᑰᖅᑐᓂᒃ ᐊᖏᕐᕋᐅᔾᔨᖃᑦᑕᖅᑐᓂᑦ 
ᐊᖏᕐᕋᒥ ᐃᓕᓐᓂᐊᕐᕕᖕᒧᓪᓗ? 

 
a. ᑕᐃᒪᐃᑦᑐᒥᒃ ᐱᔨᑦᑎᕋᐅᒻᒥᒃ 

ᐊᑐᐃᓐᓇᖃᖅᑎᑦᑎᓪᓗᓂ 
ᐃᓕᓐᓂᐊᕐᕕᒃᑰᖅᑐᒥᒃ ᑲᑎᓪᓗᒋᑦ 
ᖃᔅᓯᑐᖅᐸ? 

b. ᖃᔅᓯᕌᖅᐸᑦ ᑳᓐᑐᕌᒃ ᐊᑕᐅᓯᕐᒧᑦ 
ᐃᓕᓴᖅᑎᒧᑦ ᐋᖅᑭᒃᓯᒪᔪᑦ? 

 
3. ᑖᒃᑯᓇᓂ ᓱᕈᓯᖅᑕᐅᑏᑦ ᐱᔨᑦᑎᕐᓂᖏᓐᓄᑦ, 

ᖃᔅᓯᑦ ᐅᓪᓗᕈᒥᑕᕐᓇᐅᑎᓪᓗᒍ 
ᐊᖏᕐᕋᐅᔾᔨᖃᑦᑕᖅᐸᑦ: 

 
a. ᓇᖕᒥᓂᖅ ᐱᓯᓂᓯᒋᔭᐅᔪᒧᑦ 

ᑳᓐᑐᕌᒃᑕᐅᓯᒪᔪᑦ 
b. ᐊᐅᓚᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐅᕝᕙᓘᓐᓃᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

 
4. ᐅᓪᓗᕈᒥᑕᕐᓇᐅᑎᓪᓗᒍ ᓱᕈᓯᖅᑕᐅᑏᑦ 

ᐊᖏᕐᕋᐅᔾᔨᖃᑦᑕᕐᓂᖏᑦ ᖃᔅᓯᕌᖃᑦᑕᖅᐸᑦ? 
 

a. ᓇᖕᒥᓂᖅ ᐱᓯᓂᓯᒋᔭᐅᔪᒧᑦ 
ᑳᓐᑐᕌᒃᑕᐅᓯᒪᔪᑦ. 

b. ᐊᐅᓚᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐅᕝᕙᓘᓐᓃᑦ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ 
ᑎᑎᕋᖅᓯᒪᔪᑎᒍᑦ ᐊᐱᖅᑯᑎᖏ. ᒪᓕᒐᓕᐅᖅᑏᑦ 
ᓇᒻᒪᒃᓴᖅᐱᕼᐄ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᒪᓕᒐᓕᐅᖅᑏᑦ ᓈᒻᒪᒃᓴᕐᒪᑕ. 
ᑎᑎᕋᖅᓯᒪᔪᖅᑎᒍᑦ ᐊᐱᖅᑯᑎᖏᑦ ᒪᓕᒐᓕᐅᕐᕕᖕᒥ 
ᐃᓕᔭᐅᕼᐃᒪᓂᐊᓕᖅᐳᑦ.  
 
ᑲᔪᕼᐃᓗᑕ. ᑭᐅᔾᔪᑕᐅᓚᐅᖅᑐᑦ ᑎᑎᕋᖅᓯᒪᔪᑎᒍ 
ᐊᐱᖅᑯᑕᐅᓚᐅᖅᑐᓄᑦ. ᑲᔪᕼᐃᓗᑕ. ᑭᐅᔾᔪᑎᒋᔭᐅᔪᑦ 
ᐅᒃᑯᐃᕈᑎᒋᔭᐅᔪᓄᑦ. ᑲᔪᕼᐃᓗᑕ. ᑐᒃᕼᐃᕋᐅᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ 
ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 005 - 5(2): ᒥᑭᓛᑦ 

ᐃᓕᓐᓂᐊᕐᓂᖏᑦ ᐅᓪᓗᓕᒫᖑᖅᑎᑕᐅᓗᓂ 
ᐊᒻᒪ ᓂᕆᓕᕆᔾᔪᑎᖃᕐᓂᖓ ᐃᓕᓐᓂᐊᕕᓐᓂ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐅᐱᒍᓱᒻᒪᕆᒃᐳᖓ ᑖᑦᓱᒥᖓ ᐅᖃᐅᓯᖃᕆᐊᒃᓴᖅ. 
ᐊᑎᓕᐅᖅᓯᒪᔪᖅᑎᒍᑦ ᑐᒃᓯᕋᐅᒻᒥᑦ ᒐᕙᒪᒃᑯᑦ, 
ᓄᓇᕗᑦ ᒐᕙᒪᒃᑯᓐᓂ ᑎᓕᐅᕆᒋᐊᖅᑐᑦ ᒪᒃᑯᒃᑐᓄᑦ 
ᓱᕈᓯᕐᓄᓪᓗ ᐃᑲᔪᖅᓱᐃᓂᖅ ᐱᖓᓲᓕᖓᔪᒃᑯᑦ:  
 
• ᐊᕐᕌᒍᓄᑦ ᒪᕐᕉᓐᓄᒃ ᒥᑭᓛᓂᒃ 

ᐅᓪᓗᓂᒫᖅᑕᖃᑦᑕᕐᓗᑎᒃ  
• ᐃᓕᓐᓂᐊᕐᕖᓪᓗ ᓂᕿᖃᖅᑎᑦᑎᕙᓪᓕᐊᓂᖅ 

ᐅᓪᓛᕈᕐᒥᑕᓂᒃ ᐅᓪᓗᕈᕐᒥᑕᓂᓘ, ᐊᒻᒪᓗ  
• ᐃᑲᔪᖅᓱᐃᓗᑎᒃ ᐃᓕᓐᓂᐊᕐᓇᐅᔪᓐᓃᖅᑎᓪᓗᒍ.   
 
100-ᖑᓗᐊᖅᑐᓂᒃ ᐊᑎᓕᐅᖅᑕᐅᓯᒪᖕᒪ ᑖᓐᓇᓗ 
ᐃᑲᔪᖅᓱᑦᑎᐊᖅᖢᒍᓗ. ᑕᒪᒃᑯᐊ ᓱᕈᓰᑦ 
ᑲᔪᓯᔪᓐᓇᑦᑎᐊᖁᓪᓗᒋᑦ ᑕᐃᒪᓐᓇ ᑭᓯᐊᓂ 
ᓯᕗᓂᒃᓴᖃᑦᑎᐊᕈᓐᓇᕐᒪᑕ ᓄᓇᕗᒻᒧᑦ.  
 
ᐅᖃᖅᑏ, ᒐᕙᒪᒃᑯᑦ ᑭᐅᔾᔪᑎᒋᓂᐊᖅᑕᖏᓐᓂᒃ 
ᓂᕆᐅᑦᑎᐊᖅᐳᖓ ᑕᐃᒪᓕ ᒪᓕᒐᓕᕆᓂᕐᒧᑦ 
ᑲᑎᒪᔨᕋᓛᖑᖃᑕᐅᓪᓗᖓ ᑐᓂᓂᐊᖅᐸ.  
 
ᐊᔭᐅᖅᑐᖅᐸᒃᑲ ᒪᓕᒐᓕᐅᖅᑎᓕᒫᑦ 
ᐅᖃᓕᒫᑦᑎᐊᖁᓪᓗᒋᑦ ᑖᒃᑯᓂᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ. ᑖᒻᓇ ᑐᒃᓯᕋᐅᑎ ᒪᓕᒐᓕᐅᕐᕕᖕᒧᑦ 
ᕼᐊᖅᑭᑕᐅᒋᐊᕐᓂᐊᕐᒪᑦ. ᑲᔪᕼᐃᓗᑕ, ᑭᐅᔾᔪᑏᑦ  
ᑐᒃᓯᕋᐅᑎᓄᑦ, ᑲᔪᕼᐃᓗᑕ. (ᑐᓵᔨᑎᒍᑦ) ᐅᓂᒃᑳᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ ᑲᑎᒪᔨᕋᓛᓄᓪᓗ 
ᒪᓕᒐᒃᓴᓄᑦ ᐊᓯᖏᓐᓄᓪᓗ. (ᑐᓵᔨᑎᒎᕈᓐᓃᖅᑐᖅ) 
ᐱᑕᖃᖏᒻᒪᑦ. ᑎᑎᖅᑲᓂ ᕼᐊᖅᑭᑦᓯᓂᖅ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 198 - 5(2): 

ᑎᑎᕋᖅᑕᐃᑦ ᒥᓂᔅᑕᒧᑦ ᒐᕙᒪᑐᖃᒃᑯᑦ-
ᓄᓇᖃᖅᑳᖅᑐᓄᓪᓗ ᐱᓕᕆᖃᑎᒌᒍᓯᖏᓐᓂ 
ᐱᔾᔪᑎᓕᒃ ᓴᓂᕋᔭᕐᒥ ᐃᓗᕖᑦ 
ᓅᑕᐅᓂᖏᓐᓄᑦ (ᖃᐃᕐᓂᖅ) 

 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏᑦ. ᐅᖃᖅᑎᑦᑎᔩ, 
ᐃᒡᓗᕐᔪᐊᕐᒧᐊᖅᓯᔪᒪᕗᖓᓕ ᑖᔅᓱᒥ ᑎᑎᖅᑲᒥ 
ᓴᖅᑮᖃᑦᑕᓚᐅᖅᑕᓐᓄᑦ ᒥᓂᔅᑕᒧᑦ ᒐᕙᒪᑐᖃᒃᑯᑦ 
ᒥᓂᔅᑕᖓᓐᓄᑦ ᓄᓇᖃᖅᑳᖅᓯᒪᔪᓄᑦ ᑕᑉᐱᑲᓂ 
ᓴᓂᕋᔭᖕᒥ ᐃᒡᓗᓕᓕᕋᐅᖅᓯᒪᔪᐃᑦ.  
 
ᑕᕝᕙᓂ ᑕᐃᒪ ᑎᑎᕋᖅᑎᓪᓗᖓ ᑖᓐᓇ 
ᑐᓐᖓᓱᑦᑎᑦᑎᐊᓚᐅᖅᐸᕋ ᐊᓕᐊᓇᐃᒋᓚᐅᖅᖢᒍᓗ 
ᒪᒥᐊᓐᓂᕆᓚᐅᖅᑖ ᐊᐅᔭᐅᔪᖅ, ᑖᒃᑯᓄ 
ᕿᑭᖅᑖᓗᒻᒥ ᐃᓄᐃᑦ ᐃᓄᖏᓐᓄᑦ. ᑖᓐᓇᑦᑕᐅᖅ 
ᐃᓱᒫᓘᑎᒋᓪᓗᒍ ᓴᖅᑭᑦᑐᒪᕙᕋ ᑕᕝᕗᖓ 
ᐃᒡᓗᕐᔪᐊᕐᒧᑦ ᑕᑉᐱᑲᓂᑦᑕᐅᖅ ᑕᐃᒪ 
ᐊᕐᕌᒍᑦᓴᐃᓐᓇᖓᓂᒃ ᑖᒃᑯᐊ 
ᐃᓗᕕᓕᕆᓚᐅᖅᓯᒪᖕᒪᑕ. ᑖᒃᑯᐊᓗ ᒐᕙᒪᑐᖃᒃᑯᓪᓗ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓱᓕ ᑖᔅᓱᒥᖓ 
ᐊᒃᓱᕈᐊᖃᒃᑲᓐᓂᖁᒐᓗᐊᖅᐸᒃᑲ ᐱᓕᕆᖁᓪᓗᒋᑦ 
ᑖᔅᓱᒥᖓ ᑲᓂᕆᔭᐅᓚᐅᖅᓯᒪᔪᑦ ᑕᑉᐱᑲᓂ ᓴᓂᕋᔭᖕᒥ 
ᓅᑦᑎᕆᑎᓪᓗᒋᑦ. 
 
ᐅᖃᖅᑎᑦᑎᔩ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᑲᔪᖏᖅᑐᖅᐸᒃᑲ ᑖᔅᓱᒥᖓ ᓴᖅᑭᓐᓂᐊᖅᑕᓐᓂᒃ 
ᐅᖃᓕᒫᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇᓪᓗᐊᕕᒃ. ᑎᑎᖅᑲᓂ 
ᕼᐊᖅᑭᑎᑦᑎᓂᖅ. ᒥᓂᔅᑐ ᑲᒪᒋᔭᖃᖅᑐᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᖏᓐᓂᑦ, ᒥᓂᔅᑐ ᐃᖃᓪᓗᐊᖅ. 

ᐆᒻᒪᖅᑯᑎᓕᕆᔨᒃᑯᑦ ᑭᐅᔾᔪᑎᖓᑦ 
ᑲᑎᒪᔨᕋᓛᓄᑦ ᕿᒥᕐᕈᓇᒃᑎᓂᑦ ᒐᕙᒪᒃᑯᑦ 
ᐊᐅᓚᓂᖏᓐᓂᑦ ᑮᓇᐅᔭᖏᓐᓂᓪᓗ ᐅᓂᒃᑲᒥ 
ᕿᒥᕐᕈᓂᖏᓐᓂ 2016-17 ᐊᕐᕌᒍᑕᒫᑦ 
ᐅᓂᒃᑳᖓᓐᓂᒃ ᐊᒻᒪᓗ 2017-2021 
ᑎᒥᐅᔪᒧᑦ ᐸᕐᓇᐅᑎᖓᑦ ᖁᓪᓕᒃ 
ᐆᒻᒪᖅᑯᑎᓕᕆᔨᒃᑯᑦ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᓴᖅᑭᑦᑎᓂᐊᖅᐳᖓ ᖁᓪᓕᕐᒧᑦ 
ᐆᒻᒪᖅᑯᑎᓕᕆᔨᒃᑯᑦ ᑭᐅᔾᔪᑎᓂᒃ ᑲᑎᒪᔨᕋᓛᓄᑦ, 
ᓇᐅᑦᑎᖅᓱᖅᑏᑦ ᒐᕙᒪᒃᑯ ᐊᐅᓚᔾᔪᑎᖏᓐᓂ 
ᑮᓇᐅᔭᖅᑐᕈᑎᕕᓂᖏᓐᓂᒡᓗ ᐅᓂᒃᑳᖏᓐᓂ 
ᕿᒥᕐᕈᓂᕐᒧᓪᓗ 2016-17 ᐊᕐᕌᒍᑕᒫᖅᓯᐅᑦ 
ᐅᓂᒃᑳᖓᓐᓂ. ᐊᒻᒪᓗ 2017-2021 ᐱᔭᒃᓴᖏᑦᑕ 
ᐸᕐᓇᐅᑎᖏᓐᓄᑦ ᖁᓪᓕᕐᒧᑦ ᐆᒻᒪᖅᑯᑎᓕᕆᔨᒃᑯᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᑎᑎᖅᑲᓂ ᕼᐊᖅᑭᑦᑎᓂᖅ, ᒥᓂᔅᑕ 
ᑲᒪᖏᔭᖃᖅᑐᖅ ᒪᓕᒐᓕᕆᓂᕐᒧᑦ, ᒥᓂᔅᑕ 
ᐃᖃᓪᓗᐊᖅ. 

ᒪᓕᒐᓕᕆᓂᕐᒧᑦ ᑐᑦᑕᕐᕕᒃᑯᑦ ᐊᕐᕌᒍᑕᒫᑦ 
ᐅᓂᒃᑳᖓᑦ 2017 (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐅᓪᓗᒥ ᓴᖅᑭᑦᑎᕗᖓ ᐊᕐᕌᒍᑕᒫᖅᓯᐅᑦ 
ᐅᓂᒃᑳᖓᓐᓂ ᐊᕐᕌᒍᑦ ᓄᓐᖑᐊᓂ ᔮᓐᓄᐊᕆ 31, 
2017. ᓄᓇᕗᒻᒥ ᒪᓕᒐᕐᓂᐊᓂᕐᒧᑦ ᑎᒥᖁᑎᖓᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᔪᕼᐃᓗᑕ ᑲᑎᒪᔾᔪᑎᒃᓴᑦᑎᓐᓄ. 
ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ, ᑲᔪᕼᐃᓗᑕ 
ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, 
ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᒋᔭᐅᔪᖅ, ᒥᓂᔅᑕ 
ᕼᐃᒃᔅ. 



ᓇᒡᒐᔾᔭᐅ, ᐅᑐᐱᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 35 - ᐋᓐᓂᐊᔪᓕᕆᔨᒃᑯᓐᓄᑦ ᒪᓕᒐᖅ 

- ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓴᖅᑭᑦᑎᕗᖓ ᐊᐃᑉᐱᕐᒥ ᐋᑦᑑᕝᕙ 22, 
2019-ᒥ, ᑖᓐᓇ ᒪᓕᒐᒃᓴᖅ 35, ᓘᒃᑖᓕᕆᓂᕐᒧᑦ 
ᒪᓕᒐᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᐱᖁᔨᕗᖔᕈᑏᑦ, ᑲᔪᕼᐃᓗᑕ. 
ᓯᕗᓪᓕᖅᐹᒥᒃ ᑎᑎᖅᑲᑦ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᔪᕼᐃᓗᑕ, ᑐᒡᓕᕆᓕᖅᑖᓂᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᔪᕼᐃᓗᑕ, 
ᑲᑎᒪᔨᕋᓛᑦ ᐱᓕᕆᐊᒃᓴᖏᓐᓂᑦ ᐱᖁᔭᒃᓴᐃᑦ 
ᒥᒃᓵᓄᑦ ᐊᒻᒪ ᐊᕼᐃᖏᓐᓄᑦ. ᐱᖁᔭᒃᓴᐃᑦ 
ᓈᕼᐊᐅᑎᓖᑦ 30, 31, 32 ᐊᒻᒪ 33 
ᐃᒃᓯᕙᐅᑕᐅᓂᐊᖅᕼᐅᓂ ᒥᓯᔅ ᐊᕐᓇᒃᑲᖅ.  
 
ᑲᔪᕼᐃᒋᐊᓚᐅᖅᑳᖅᑎᓐᓇᑕ ᑲᑎᒪᔨᕋᓛᑦ 
ᑲᑎᒪᓂᐊᖅᑎᓪᓗᒋᑦ, 20-ᒥᓂᒻᒥᒃ 
ᓄᖅᑲᖓᓂᐊᖅᐳᒍᑦ.  
 
ᐃᖅᓱᖅᑏ. 
 
>>ᓄᖅᑲᑲᐃᓐᓇᖅᑐᑦ 16:03ᒥ ᑲᔪᓯᓪᓗᑎᓪᓗ 
ᑲᑎᒪᑐᐃᓐᓇᓂᕐᒧᑦ 16:25ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᖁᔭᓐᓇᒦᒃ 
ᐃᓘᓐᓇᓯ. ᑐᓐᖓᓱᒋᑦᑎ ᐅᑎᕐᒥᒐᑦᑎ 
ᒪᓕᒐᓕᐅᕐᕕᒻᒧᑦ. ᑲᑎᒪᑐᐃᓐᓇᖅᑐᑦ 
ᐱᒋᐊᖁᓕᕐᒥᔭᒃᑲ. ᑲᑎᒪᑐᐃᓐᓇᖅᑐᒥ ᐅᑯᓂᖓ 
ᐱᔭᒃᓴᖅᑕᖃᖅᐳᒍᑦ: ᒪᓕᒐᒃᓴᐃᑦ 30, 31, 32 
ᐊᒻᒪᓗ 33. ᑲᑎᒪᔩᑦ ᖃᓄᐃᑦᓱᒪᕙᑦ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᔪᒪᔪᒍᑦ ᕿᒥᕐᕈᓂᑦᑎᓐᓂ 2020-21 
ᐊᑭᑐᔪᖅᑐᕈᑎᓄᑦ ᑮᓇᐅᔭᒃᓴᓂᑦ ᓄᓇᕗᒻᒥ 

ᐃᒡᓗᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐊᖏᖅᐱᑖ ᐱᓕᕆᐊᕆᖅᑳᕈᒪᓪᓗᑎᒍ ᒪᓕᒐᒃᓴᖅ 
30? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
- ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᒪᓕᕐᒥᔭᕋ 
ᒥᓂᔅᑕ ᓇᑦᓯᖅ ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᖅ? 
ᒥᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄᕐᔪᐊᕌᓗᒃ ᐃᖅᑲᓇᐃᔭᖅᑎᒃᑲ 
ᑕᕝᕙᓃᖃᑎᒋᔪᒪᕙᒃᑲ. ᖁᔭᓐᓇᒦᕐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐊᖏᖅᐱᑖ ᒥᓂᔅᑕ ᓇᑦᓯᖅ ᒥᓂᔅᑕ 
ᐊᐱᖅᓱᖅᑕᐅᕕᒻᒦᖃᑎᖃᖁᓪᓗᒍ 
ᐃᖅᑲᓇᐃᔭᖅᑎᒥᓂᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᐊᐱᖅᓱᖅᑕᐅᓂᐊᖅᑐᑦ ᐃᓯᖅᑎᓚᐅᒻᒥᒃᑭᑦ. 
 
ᑎᑎᕋᖅᓯᒪᓂᐊᕐᒪᑦ ᒥᔅᑕ ᓇᑦᓯᖅ ᑭᒃᑰᒻᒪᖔᑕ 
ᐃᖅᑲᓇᐃᔭᖅᑎᑎᑦ ᐅᖃᐅᓯᕆᓚᐅᒃᑭᑦ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᑎᐅᕆ ᐊᐅᓪᓚᖅ 
ᐊᖓᔪᖅᑳᕆᔭᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ 
ᓴᐅᒥᓐᓂ ᐅᓇ ᑮᓇᐅᔭᓕᕆᔨ ᔩᓘ. ᐊᒻᒪ ᑕᐅᕙᓂ 
ᐊᓯᐊᓂᒃ ᑎᕆᖅᑯᐊᓂ ᒪᐃ ᕉᑖᓪᑉ (ᑐᓵᔨᑎᒍᑦ) 
ᐊᑐᐊᒐᓕᕆᓂᕐᒧᑦ. ᒪᒥᐊᓇᖅ, ᒪᐃᒃ 

ᒨᕕ. ᒪᒥᐊᓇᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓇᑦᑎᖅ. ᒪᒃᐱᒐᖅ L-3ᒦᑦᑐᒍᑦ ᐃᒡᓗᓕᕆᔨᕐᔪᐊᒃᑯᓐᓂ. 
ᑖᒃᑯᐊ ᐸᐃᑉᐹᑦ ᐱᓯᒪᒍᕕᒋᑦ, L-3ᒦᑦᑐᒍᑦ. ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒥᓂᔅᑕ 
ᑐᒡᓕᐊᓪᓗ ᐃᑲᔪᖅᑎᒋᔭᐃᓪᓗ.  
 
ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᑎᑎᕋᓐᖏᒃᑯᒃᑭᑦ 
ᐅᑉᓗᖅ ᖃᑉᕼᐃᐅᓕ’ᒪᑕ 
ᐃᖅᑲᐅᒪᕼᐅᐃᑦᓯᐊᒻᒪᕆᑦᑕᕋᓗᐊᒃᑲ, ᑎᑎᕋᕋᒃᑭᑦ 
ᐅᕙᒻᓂᒃ ᖁᕕᐊᕼᐅᑉᑯᖓ ᖁᖓᓪᓗᖓᓗ. 
 
ᐅᓇ ᕼᐃᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᒥᓂᔅᑕ 
ᐱᒋᐊᕈᑎᒋᔮᓂ ᑕᓪᕙᓂ ᕼᐃᕗᓪᓕᖅᐹᒥ ᒪᒃᐱᕌᓂ 
MNI ᐅᖕᓂᖅᕼᐃᒪᖕᒪᑦ. ᑖᑉᑯᓄᓐᖓ ᐃᒡᓗᓄᑦ 
ᓇᖕᒥᓂᕆᔭᐅᔪᓄᓪᓗ, ᐅᖅᓱᐊᓘᑉ ᐃᒻᒥᖅᑐᓪᕕᐊᓄᑦ 
ᐊᕼᐃᐊᓐᖑᖅᑕᐅᔾᔪᑎᒃᕼᐋᓄᑦ ᐱᑕᖃ’ᒪᑦ. ᑖᑉᑯᐊ 
ᑮᓇᐅᔭᖅᑕᖃᖅᑐᖅ ᑮᓇᐅᔭᖅᑕᖃᕐᒪᑦ ᑭᕼᐃᐊᓂ 
ᑕᐃᒪᐃᑦᑐᒧᑦ ᑎᑎᕋᖅᕼᐃᒪᕗᖅ. ᑖᑉᑯᐊᓪᓗ 
ᐃᓐᓇᐃᑦ ᐃᓄᐃᑦ ᐃᒡᓗᖁᑕᐃᓄᑦ ᓇᖕᒥᓂᕆᔭᐃᓄᑦ, 
ᐃᒡᓗᐊᖅᕼᐊᐅᒥᒃᕼᐊᖅᑕᖃᕐ’ᒪᑦ. ᑖᑉᑯᐊᓪᓕ ᐅᓇ 
ᑐᑭᕼᐃᔪᒪᓪᓗᒍ ᐊᐱᖅᑯᑎᒋᕙᕋ, ᐃᓐᓇᖅ 
ᑐᑭᕼᐃᐅᒪ’ᓗᒍ 65-ᓂᒃ ᐅᑭᐅᖃᓕᕈᓂ 
ᐃᓐᓇᓐᖑᕐᓂᐊᕐᒪᑦ. ᑖᒃᑯᐊᓪᓕ ᖃᓄᖅ 
ᑮᓇᐅᓕᐅᕐᓂᐊᖅ ᒪᓕᒃᑕᐅᓗᓂ 
ᐃᓪᓗᐊᖅᕼᐃᔭᐅᕼᐃᒪᕚ? ᑐᑭᕼᐃᓐᓇᕐᓂᖅᐸᑦ, 
ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓐᖑᖅ. ᒥᔅᑕ 
ᓇᑦᓯᖅ ᑭᐅᒋᐊᕈᓐᓇᖅᑭᐅᒃ? ᒥᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᒍᒃᑯ ᑕᒪᒃᑯᐊ ᐃᓐᓇᐃᑦ 
ᐊᑭᓕᖅᑐᐃᖃᑦᑕᕐᓂᖏᓐᓂᒃ ᐊᑐᖅᑐᐊᓂᕐᒧᑦ 
ᐊᐱᕆᕙᓪᓚᐃᒻᒪᑦ. ᑕᐃᒫᒃ ᐊᐱᕆᕖᑦ, ᒥᔅᑕ 
ᕿᓐᖑᖅ? ᖁᔭᓐᓇᒦᒃ. ᑕᐃᒪᓐᓈ? ᐃᓐᓇᐅᓕᕌᖓᑕ 
ᑕᒪᒃᑯᐊ ᐊᑭᓕᖅᑐᐃᔪᓐᓃᓲᑦ ᐊᑐᖅᑐᐊᖅᑕᒥᓂᒃ 
ᑖᔅᓱᒥᖓ ᐃᒡᓗᒥᒃ. ᖁᔭᓐᓇᒦᒃ. 60-ᓂᒃ ᐅᑭᐅᓂᒃ 
ᐱᒋᐊᖅᐸᓪᓕᐊᔪᕐᖏᓐᓇ 

ᑕᒻᒪᕐᓂᓐᖏᒃᑯᒪ. 60-ᓂᒃ ᐊᕐᕌᒍᖃᓕᕌᖓᑕ ᑕᒪᒃᑯᐊ 
ᐊᑐᖅᑐᐊᖅᑎᒋᔭᕗᑦ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ 
ᐃᒡᓗᒃᓴᑦ ᐊᑭᓕᖅᑐᐃᔪᓐᓃᓲᑦ ᐊᑐᖅᑐᐊᓂᕐᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᓯᖅ. ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 
ᖁᔭᓐᓇᒦᒡᓗ ᑖᓐᓇ ᒥᓂᔅᑕ ᑭᖑᔾᔪᑎᒋᔮ. ᐆᒥᖓ 
ᐅᖃᕋᔭᖅᑑᓗᐊᖅᑐᖓ, ᑕᐃᓐᓇ ᐄ, ᑭᐅᔾᔪᑎᒋᔮ 
ᑕᐃᒻᓇ ᑐᑭᕼᐃᓐᓇᖅᕼᐃᕚᓪᓕᕐᒪᑦ ᑕᐃᑉᕼᐅᒧᖓ 
ᐊᑐᖅᑐᐊᖅᑕᐅᓂᐅᑉᓕ ᒥᒃᕼᐋᓄᑦ.  
ᐅᓇᓕ ᓇᒻᒥᓂᖃᖅᑐᖅ ᐃᓐᓇᐅᑉ ᐃᒡᓗᐊ, 
ᐃᒡᓗᐊᒃᕼᐊᒐᐅᓂᐊᖅᐸᑦ MNI ᐊᑖᒍᑦ, ᑖᓐᓇ 
ᐃᓐᓇᖅ ᑲᑉᕼᐃᓂᒃ ᑮᓇᐅᔭᓕᐅᕐᓂᖃᕐᓗᓂ 
ᐊᔪᓐᖏᓐᓇᔭᖅᐸ ᑖᑉᕼᐅᒪᑉ ᐊᑖᒍᑦ? 
ᑐᑭᕼᐃᓐᓇᕐᓂᖅᐸᑦ ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓐᖑᖅ, 
ᓇᓗᓇᐃᑦᑎᐊᕋᕕᐅᒃ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ M&I ᐊᐱᖅᑯᑎᒋᔭᖓ 
ᐃᓄᖕᓄᑦ ᑭᒃᑯᑐᐃᓐᓇᕐᓄᑦ ᐃᒡᓗᓄᑦ ᑐᕌᖓᔪᖅ. 
ᑭᓯᐊᓂ ᐃᓐᓇᕐᓄᑦᑕᐅᖅ ᓴᓂᕐᕙᐃᓯᒪᖃᑦᑕᖅᑐᒍᑦ 
ᑮᓇᐅᔭᒥᒃ ᓇᖕᒥᓂᖃᖅᑐᓄᑦ ᐱᔾᔪᑎᒋᓇᔭᖅᑕᖓᓂᒃ 
ᐃᑲᔫᑎᒃᓴᒥᒃ ᓴᓂᕐᕙᐃᓯᒪᖃᑦᑕᖅᑐᒍᑦ ᑮᓇᐅᔭᕐᓂᒃ 
ᐃᓐᓇᕐᓄᑦ ᑐᕌᖓᔪᓂᒃ ᑕᐃᑲᓂ (ᑐᓵᔨᑎᒍᑦ) 
ᓇᖕᒥᓂᖁᑎᓖᑦ ᐱᓕᕆᐊᖓᒍᑦ. 
(ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, ᑖᒻᓇ 
ᑐᑭᕼᐃᓐᓇᖅᕼᐃᖕᒪᑦ. ᖃᓄᕐᓕ ᑭᒡᓕᖃᖅᑎᒋᕙ 
ᐃᓐᓇᖅ ᑮᓇᐅᔭᓕᐅᕐᓂᐊᕐᒪᑦ 
ᕼᐊᓇᕼᐅᐃᕋᓗᐊᕐᓗᓂ? ᖃᓄᐃᑦᑐᑐᐃᓐᓇᕐᒥᒃ 
ᑮᓇᐅᔭᓕᐅᕈᑎᖃᕐᓂᐊᕐᒪᑦ ᐃᓐᓇᖅ ᕼᐅᓇᑐᐃᓐᓇᖅ, 
ᓇᒥᑐᐃᓐᓇᖅ. ᖃᓄᕐᓕ ᑮᓇᐅᔭᓕᐅᖅᑎᐅᒋᓗᓂ 
ᑕᐃᑉᕼᐅᒧᓐᖓ ᐃᑲᔪᖅᑕᐅᔾᔪᑎᖃᕋᔭᖅᐸ ᐃᒡᓗᐊ 
ᓇᖕᒥᓂᕆᔮ ᐃᒡᓗᐊᖅᕼᐊᒐᐅᔮᖃᖅᐸᑦ? 
ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓐᖑᖅ. ᒥᓂᔅᑕ 
ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐊᑐᖅᑐᐊᖅ, ᐃᓛᒃ ᓇᖕᒥᓂᓗ 
ᐃᒡᓗᖃᖅᑐᐃᑦ ᑮᓇᐅᔭᒥᒃ ᑐᒃᓯᕋᕋᐃᒻᒪᑕ ᑖᓐᓇ 
(ᑐᓵᔨᑎᒍᑦ) ᑮᓇᐅᔾᔭᒃᓵᖏᑦᑕ ᐊᒥᓲᓂᕆᔭᕆᐊᓕᖏᑦ 
ᑭᒡᓕᖏᑕ (ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒋᔮ 
ᓇᓕᐊᖕᓄᑦ 25-ᖑᖕᒪᑕᐃᓛᒃ ᓄᓇᕗᑦ ᐃᓗᐊᓃᑦᑐᑦ 
ᓄᓇᓖᑦ. ᐃᓛᒃᑰᖅᖢᑎᒃ ᐊᔾᔨᐅᓐᖏᑦᑐᒥᒃ ᑕᐃᒫᒃ 
ᑕᐅᑐᖃᑦᑕᖅᑕᕗᑦ ᑮᓇᐅᔭᓕᐊᖓᑕ ᒥᒃᓵ. ᐃᓛᒃ 
ᑮᓇᐅᔭᓕᐊᕆᔭᖓᑕ ᑖᓐᓇ ᐃᒡᓗᒥᓄᑦ 
ᓴᓇᔭᐅᔾᔪᑎᒃᓴᖓᓂᒃ ᑐᒃᓯᕋᖅᑐᑦ ᑮᓇᐅᔭᕐᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, ᑖᒻᓇ 
ᐊᐱᖅᑯᑎᒋᕙᕋ ᐅᓇ ᓄᓇᓕᕋᓛᖃᖅᑐᑎᒍᑦ 
ᓇᖕᒥᓂᖃᖅᑐᖅ ᐃᓄᐃᑦ ᖃᑉᕼᐃᐅᖕᒪᑕ 
ᓇᓗᓐᖏᓐᓇᑦᑎᒍᑦ. ᐃᓚᖏᑦ ᐃᒡᓗᒥᖕᓂᒃ 
ᓂᐅᕐᕈᑎᖃᖃᑦᑕᒪᑕ ᕼᐊᐱᕐᓇᖅᑐᖃᓕᕌᖓᑦ. ᑖᒻᓇ 
ᐃᕼᐅᒪᒋᓪᓗᒍ ᑐᑭᕼᐃᓇᕼᐅᐊᕈᑎᒋᕙᕋ. ᐃᓐᓇᕐᓕ 
ᖃᓄᖅ ᐊᔪᓐᖏᑎᑕᐅᕙ ᑮᓇᐅᔭᓕᐅᕐᓂᖃᕐᓗᓂ 
ᐊᓂᕼᐅᐃᕋᓗᐊᖅᑎᓪᓗᒍ ᐃᓐᓇᖅ ᑖᒻᓇ.  
 

ᐆᒥᖓᑦᑕᐅᖅ ᐊᐃᑉᐹᓂᒃ ᑐᑭᕼᐃᔪᒪᓪᓗᖓ ᑕᓪᕙᓂ 
ᒪᒃᐱᕋᖃᖅᑐᒥᒃ 2-ᒥ, ᑖᒃᑯᐊ 
ᒥᒃᖠᒋᐊᖅᐸᓪᓕᐊᕼᐃᒪ’ᒪᑕ ᐃᒡᓗᓄᑦ ᐃᑭᔪᕕᓂᕐᓄᑦ. 
$2.7 ᒥᓕᐊᓐ ᑮᓇᐅᔭᓂᒃ, $1 ᒥᓕᐊᓐ ᑮᓇᐅᔭᓄᑦ 
2020-2021-ᒧᑦ ᑎᑭᓪᓗᒍ. ᑐᑭᕼᐃᔪᒪ’ᓗᖓ ᑖᒻᓇ 
ᖃᓄᒻᒪᕆᒃ ᑐᑭᕼᐃᑉᑲᖅᑎᑦᑐᓐᓇᖅᐹᖓ ᒥᓂᔅᑕᑉ? 
ᐊᐱᖅᑯᑎᒋᔭᕋ, ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᕿᓐᖑᖅ. ᒥᓂᔅᑕ ᓇᑦᓯᖅ, ᑭᐅᒋᐊᕈᓐᓇᖅᐱᐅᒃ? 
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐅᐊᑦᑎᐊᕈᐊᐃ, 
ᑐᓴᖅᓴᐅᖅᑰᓐᖏᑦᑐᖅ, ᑐᓴᖅᓴᐅᕕᑕ ᓱᓕ? ᐅᑯᐊ 
ᓄᑖᕈᓗᐃᑦ ᓇᓗᓇᖅᑐᕈᓘᖕᒪᑕ. ᐅᓇᖃᐃ 
ᖃᒥᑦᑎᐊᒻᒪᕆᓪᓗᒍ. ᐅᓇ ᐅᖃᕈᑎ, 
ᐅᓇᐅᖅᑰᖅᑑᒐᓗᐊᖅ. ᐅᐊᑦᑎᐊᕈᐊᐃ. ᐅᓇ 
ᐊᔪᖅᑐᕈᓘᕙᓪᓚᐃᒻᒪᑦ. ᓴᒡᓗᔪᐊᓗᒃ. (ᑐᓵᔨᑎᒍᑦ) 
ᐅᓇᐅᕋᑖᖅᑳ? ᐄ, ᑖᓐᓇ ᓇᕿᑦᑕᕋ, ᑭᓯᐊᓂ 
ᐊᔪᖅᑐᕈᓘᒻᒪᑦ.  
 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑖᔅᓱᒪᒎᖅ 
ᑮᓇᐅᔭᓕᕆᔨᑦᑕ ᑭᐅᔪᓐᓇᖅᑖ, (ᑐᓵᔨᑎᒍᑦ) 
ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
ᔩᓘᑉ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓇᑦᓯᖅ. ᒥᔅᑕ ᓘ. 
 
ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ 
ᐃᑯᒪᒧᑦ ᓱᕋᒃᓯᒪᔪᑦ $1 ᒥᓕᐊᓐᖑᖅᑎᓚᐅᖅᑕᕗᑦ 
ᑖᒃᑯᓄᖓ ᑮᓇᐅᔭᓕᕆᔨᒃᑯᑎᒍᑦ ᑕᐃᒫᑦ  
ᐱᔾᔪᑎᒋᓪᓗᒍ ᑖᒃᑯᐊ ᑎᑎᕋᖅᓯᒪᔪᑐᖃᕐᓂᒃ ᑕᐃᒪᓕ 
ᑖᓐᓇ ᐊᑐᖃᑦᑕᓐᖏᑕᑦᑎᓐᓄᑦ 
ᐊᒥᐊᒃᑯᓯᒪᕐᔪᐊᖅᑰᔨᓕᓚᐅᕐᒪᑕ ᓱᕋᒃᓯᒪᔪᒃ ᐃᑯᒪᒧᑦ 
ᐱᔾᔪᑎᒋᓪᓗᒍ ᑖᒃᑯᐊ ᐊᑐᖃᑦᑕᓚᐅᖅᑕᕗᑦ 
ᓈᓴᐅᓯᕆᔾᔪᑎᕗᑦ ᓴᓂᕐᕙᐃᔾᔪᑎᓪᓗᒍ ᑮᓇᐅᔭᓂᒃ 
ᑖᒃᑯᓄᖓ ᐃᑯᒪᒧᑦ ᓱᕋᒃᓯᒪᔪᓂᒃ, ᑭᓯᐊᓂᓕ 
ᐱᔾᔪᑎᒋᓗᒍ ᑖᒃᑯᐊ ᓄᓇᓕᖕᓂ 
ᐃᒡᓗᓕᐅᖅᐸᓪᓕᐊᓂᕐᒧᑦ ᑭᖑᕙᕆᐊᕈᑎᒋᓯᒪᔭᖏᑦ. 
 
ᑕᐃᒪᓕ ᓄᑖᕐᒥᒃ ᐊᑐᖅᐸᓪᓕᐊᓕᕋᑦᑕ ᑖᒃᑯᐊ 
ᑮᓇᐅᔭᐃᑦ ᐊᑐᖔᖃᑦᑕᕐᓂᐊᓕᕋᑦᑎᒍᑦ. 
ᓇᓗᓇᐃᖅᓯᒪᓐᖏᖔᕐᓗᒋᑦ ᓱᕋᒃᓯᒪᔪᓂᒃ ᐃᑯᒪᒧᑦ, 
ᑕᐃᒪ ᑕᒫᓂ ᐅᓪᓗᒥ ᐃᒪᐃᓕᐅᓕᖅᑐᒍᑦ ᓄᓇᓕᖕᓂ 
ᐃᒡᓗᓕᐅᕐᕕᒋᓂᐊᖅᑕᑎᓐᓂᒃ, ᐃᒡᓗᖃᕐᕕᒃᓴᓂᓪᓗ 
ᐊᑐᐃᓐᓇᖅᑕᖃᖅᑎᓪᓗᒍ ᑖᒃᑯᐊ ᑮᓇᐅᔭᐅᕙᒌᖅᑐᑦ 
ᑖᒃᑯᐊ ᐃᓇᖏᑦᑎᐊᒻᒪᕆᓪᓗᒋᑦ ᐃᑯᒪᒧᑦ ᓱᖃᒃᓯᒪᔪᑦ 
ᐅᕝᕙᓘᓐᓃᑦ ᓴᓇᒋᐊᕐᓗᒋᑦ. 
 
ᑕᐃᒪᓕ ᑮᓇᐅᔭᕗᑦ ᐃᓱᓕᑦᑕᕐᕕᖏᑦ ᐊᒻᒪᓗ ᓄᑖᓂᒃ 
ᑎᑎᕋᖅᓯᒪᔭᑦᑎᓐᓂᒃ ᐃᒡᓗᓕᐅᕐᕕᒋᓂᐊᖅᑕᑎᓐᓂ 
ᑮᓇᐅᔭᓕᕆᔨᒃᑯᑦ ᑐᒃᓯᕋᕐᕕᒋᓂᐊᖅᐸᕗᑦ ᓄᑖᕐᒥᒃ 
ᑮᓇᐅᔭᓂᒃ ᓯᕗᓂᒃᓴᒥᒃ ᐸᕐᓇᐅᑎᓄᑦ. ᓇᐃᓈᕐᓗᒍ, 
ᐊᑎᑦᑎᐊᖓᓃᓐᓂᖅᓴᐅᓕᕐᒪᑦ ᑮᓇᐅᔭᓂᒃ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓘ. 

ᒥᔅᑕ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ ᑖᓐᓇ 
ᑐᑭᕼᐃᓐᓇᖅᕼᐃᕚᓪᓕᕐᒪᒍ. ᑖᓐᓇ 
ᐊᕼᐃᐊᓄᓐᖓᕐᓗᖓᑦᑕᐅᖅ. ᐱᖓᔪᒋᔮᓐᓂᒃ 
ᐊᐱᖅᑯᑎᖃᕐᕕᒋᓂᐊᖅᑕᕋ. ᑕᓪᕙᓂ ᒪᒃᐱᕋᕐᒥ 
ᐊᑕᐅᕼᐃᕐᒥᒃ, ᐅᑦᑯᐃᕈᑎᒋᔮᓂ ᒥᓂᔅᑕᑉ, ᒪᒃᐱᕌ 
ᓈᕼᐊᐅᑎᓕᒃ 2 ᓈᕼᐊᐅᑎᖃᖅᖢᓂ. ᑭᖑᓪᓕᖅᐹᖅ 
ᑖᓐᓇ ᑎᑎᕋᖅᓯᒪᓂᖓ ᑎᑎᕋᖅᓯᒪ’ᒪᑦ ᐅᑯᐊ 
ᐃᓪᓗᐊᖅᕼᐊᔭᐅᖃᑦᑕᖅᑐᒃᕼᐊᑦ. ᑖᒃᑯᐊ 
ᐃᒡᓗᓕᕆᔨᕋᓛᒃᑯᑦ ᕼᐃᕐᓗᐊᖁᑕᐃᑦ ᐃᒡᓗᖁᑕᐃᓗ,  
ᑖᒻᓇ ᐃᓚᖏᑦ ᐃᒡᓗᑐᖃᐅᓕᕐᒪᑕ ᓇᓗᓇᓐᖏ’ᒪᑦ. 
ᕼᐃᕐᓗᐊᑐᖃᑦ ᐱᖁᑎᑐᖃᐅᓕᖅᖢᑎᓪᓗ. 
 
ᑕᐃᒻᓇᓕ ᖃᓄᖅ ᑐᑭᕼᐃᒋᐊᖅᑎᑉᐹᓪᓕᕈᓐᓇᖅᐹᖓ 
ᒥᓂᔅᑕᑉ, ᑕᐃᑲᓂ ᑭᓪᒐᖅᑐᖅᑕᒻᓂ 
ᑕᐃᑉᑯᓂᖓᑦᑕᐅᖅ ᕼᐊᓐᓇᕕᒃᕼᐊᒥᖕᓂᒃ 
ᐊᔪᖅᓴᖃᑦᑕ’ᒪᑕ ᐃᒡᓗᒥᒃ, ᕼᐃᕐᓗᐊᕐᒥᒃ, 
ᐃᒡᓗᓕᕆᔨᒃᑯᑦ. ᖃᓄᕐᓕ ᐅᑭᐅᑦ 
ᖃᑉᕼᐃᐅᓕᖅᑎᓪᓗᒋᑦ ᑐᒃᕼᐃᖅᑐᕐᕕᐅᓇᔭᖅᐸᑦ 
ᑖᑉᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᐃᑉᕼᐅᒪᑉ ᒥᒃᓵᓂᒃ 
ᒥᒃᓵᓄᑦ ᐊᓐᓇᕕᒃᕼᐊᒥᒃ, 
ᓄᓇᓕᕋᓛᒃᑯᓃᓐᖔᖅᑎᓪᓗᒍ? ᑐᑭᕼᐃᓇᕐᓂᖅᐸᑦ, 
ᐃᒃᕼᐃᕙᐅᑕᓖᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓐᖑᖅ. ᒥᓂᔅᑕ 
ᓇᑦᓯᖅ, ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᓗᒃᑖᕐᒥ ᑕᒪᒃᑯᐊ ᐃᒡᓗᖁᑎᕗᑦ 
ᓄᑕᐅᓐᖏᓕᖅᐸᓪᓕᐊᓪᓚᕆᖕᒪᑕ ᐊᒻᒪ ᐃᓚᖏᑦ 
ᓄᓇᓖᑦ ᐃᓄᑭᒃᓴᓗᐊᒧᑦ ᑖᔅᓱᒥᖓ ᐃᒡᓗᒃᓴᓂᒃ 
ᓴᓂᕐᕙᖅᑕᐅᓯᒪᔪᓄᑦ ᐊᐃᑦᑐᖃᑦᑕᖅᑕᑦᑎᓐᓂᒃ, 
ᐃᓄᐃᓴᓗᐊᕐᓂᑯᖏᓐᓄᑦ ᐃᓚᖏᑦ 
ᐃᒡᓗᑖᓪᓚᔾᔮᓐᖏᑦᑐᑯᓘᖕᒪᑕ ᒪᒥᐊᓇᐅᒐᓗᐊᖅ. 
ᑭᓯᐊᓂ ᐆᒥᖓ ᐃᒃᓯᕙᐅᑖᖅ ᕿᒥᕐᕈᐊᕋᑦᑕ, 
ᒪᓕᒐᓕᐅᖅᑎ ᐅᖃᐅᓯᕆᕋᑖᖅᑕᖓᑕ ᑕᒪᒃᑯᐊ 
ᐃᒡᓗᐃᑦ ᓄᑕᐅᓐᖏᓗᐊᖅᑐᕐᔪᐊᕌᓘᓕᕐᒪᑕ. ᑕᒪᒃᑯᐊ 
ᓄᑕᐅᓐᖏᓗᐊᕐᓂᐊᓗᖏᑦ ᓇᓕᐊᖕᓂᒃ ᓄᓇᓕᖕᓂ 
ᕿᒥᕐᕈᐊᕐᓗᑎᒍᑦ ᐊᓯᔾᔨᖅᐸᓪᓕᐊᒍᒪᓂᕐᒥᒃ ᑕᒪᓐᓇ 
ᑐᕌᖅᑕᕆᔭᕗᑦ. ᖃᖓᓪᓚᕆᒃ ᐱᒋᐊᓛᓪᓚᕆᒻᒪᖔᑦᑕ 
ᓱᓕ ᐅᑉᓗᖓ ᐋᖅᑭᓐᓂᖅ ᐅᖃᐅᓯᕆᓂᖅ ᐊᔪᖅᑕᕋ. 
ᑭᓯᐊᓂ ᐃᓱᒪᒃᓴᖅᓯᐅᕈᑎᒋᔭᕗᑦ ᑕᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅ 
ᓇᑲᓱᒃ, ᐊᐱᖅᑯᑎᔅᓴᖃᖅᐲᑦ? ᒥᔅ ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᒥᓂᔅᑕ (ᑐᓵᔨᑎᒍᑦ) ᐃᖅᑲᓇᐃᔭᖅᑎᓪᓗ. 
(ᑐᓵᔨᑎᒎᕈᓐᓃᖅᑐᖅ) ᑐᑭᓯᑦᑎᐊᖅᓯᒪᒍᒪ 
ᓇᓕᐊᓐᓂᑐᐃᓐᓇᖅ ᐊᐱᕆᕕᔅᓴᐅᕙᓪᓚᐃᒻᒪᑦ. ᕼᐃ.  
 
ᐅᑯᐊ ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᒃᑲ ᑕᐃᒃᑯᐊ 
ᕿᒥᕐᕈᐊᖅᑐᒋᑦ ᐸᓐᓂᖅᑑᒥ ᐊᕐᕌᓂ ᒐᕙᒪᒃᑯᑦ 
ᐃᓪᓗᖁᑎᖓ ᑐᓂᔭᐅᑦᑕᓚᐅᖅᓯᒪᕗᖅ ᑕᐃᒪᓗ 
ᓴᓇᕙᓪᓕᐊᓯᒪᒻᒪᑕ 5-ᓂᒃ ᑲᑎᓐᖓᐅᖅᑐᓂᑦ 
ᐃᓄᖕᓄᑦ ᑭᒃᑯᑐᐃᓐᓇᕐᓄᑦ 
ᐊᑐᖅᑐᐊᖅᑕᐅᔪᓐᓇᖅᑐᒥᒃ ᐃᒡᓗᒥ. 
ᑕᐃᒃᑯᐊᓗ ᐸᓐᓂᖅᑑᒧᑦ ᐊᓯᐊᒍᑦ  
ᐸᕐᓈᕆᔭᖃᖅᓯᒪᒻᒪᖔᑕ ᓯᕗᓪᓕᖅᐹᒥ 
ᐊᐱᕆᖅᑳᕈᒪᔪᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓇᑲᓱᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐅᓇ 
ᐊᔪᓐᖏᓐᓂᕋᓗᐊᕐᒪᑦ ᒪᐅᖓᖔᖅ 
ᓇᕿᑦᑎᓇᓱᖃᑦᑕᓕᕐᓂᕋᒪ ᒫᓃᓐᓂᖅᑎᓪᓗᒍ. ᐄ, 
ᒫᓐᓇ, ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ ᑖᓐᓇᓗ 
ᐊᐱᖅᑯᑎᒋᔭᖓ ᖁᔭᓐᓇᒦᒃ. ᒫᓐᓇ 
ᐸᕐᓇᒃᓯᒪᓐᖏᑦᑐᒍᑦ ᐸᖕᓂᖅᑑᖅ ᐃᒡᓗᒧᑦ ᑐᕌᖓᔪᒥᒃ 
ᐃᓄᖕᓄᑦ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᒃᓴᓂᑦ 
ᐃᒡᓗᓂᑦ ᑭᓯᐊᓂ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓂᒃ 
ᐸᕐᓈᕆᔭᖃᖅᑐᒍᑦ ᑕᐃᑯᓄᖓ ᓄᓇᖓᓄᑦ ᑖᔅᓱᒪᑉ 
ᒪᓕᒐᓕᐅᖅᑎᐅᖃᑎᑦᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 
ᐊᐱᖅᑯᑎᖃᕈᒪᓗᐊᖅᑐᖓ (ᑐᓵᔨᑎᒍᑦ) ᐅᓇ 
ᐊᐱᖅᑯᑎᒋᔪᒪᔭᕋ ᖃᓄᖅ ᓇᓗᓇᐃᖅᓯᖃᑦᑕᖅᐱᓯ 
ᓇᓪᓕᐊᑦ ᓯᕗᓪᓕᐅᔾᔭᐅᓯᒪᔭᕆᐊᖃᕐᒪᖔᑦ 
ᓄᓇᓕᖕᓂ? ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᑦ ᐊᒻᒪ 
ᐃᖅᑲᓇᐃᔭᖅᑎᓄᑦ ᐃᒡᓗᑦ. ᖃᓄᖅ 
ᓇᓗᓇᐃᖅᓯᖃᑦᑕᖅᐱᓯ ᓇᓕᐊᒃ 
ᐱᒻᒪᕆᐅᓂᖅᓴᐅᒻᒪᖔᖅ 
ᓯᕗᓪᓕᐅᔾᔭᐅᔭᕆᐊᖃᕐᒪᖔᖅ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓇᑲᓱᒃ. ᑐᑭᓯᓇᖅᐹ? 
ᒥᓂᔅᑕ ᓇᑦᓯᖅ. 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᒡᓕᒻᒪ ᑭᐅᒋᐊᕈᓐᓇᖅᑕᖓ ᑖᔅᓱᒪᑉ 
ᐊᐱᖅᑯᑎᒋᔭᖓᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑕᐃᒃᑯᐊ 
ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᒃᓴᑦ 
ᓴᓇᔭᐅᖃᑦᑕᕐᓂᖏᑦᑕ ᒥᒃᓵᓄᑦ ᑕᐃᒃᑯᐊ ᐃᒡᓗᓂᒃ 
ᐅᑕᖅᑭᔪᑦ ᐊᑎᖁᑎᕗᑦ ᑐᓐᖓᕕᒋᖃᑦᑕᖅᑕᕗᑦ. 
ᐊᔾᔨᒋᓐᖏᑦᑎᐊᖅᑕᖓᓕ ᐃᖅᑲᓇᐃᔭᖅᑎᓄᑦ 
ᐃᒡᓗᒃᓴᐃᑦ. ᑕᐃᒪᐃᓕᐅᖃᑦᑕᖅᑐᒍᑦ 
ᐃᖅᑲᓇᐃᔭᖃᑎᒋᓪᓗᒋᑦ ᐃᖅᑲᓇᐃᔭᖅᑐᓕᕆᔩᑦ. 
ᑭᖑᓂᐊᓂ 
ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᒐᓗᐊᕋᑦᑎᒃᑯᑦ 
ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊ. 
 
$5 ᒥᓕᐊᓐ ᑮᓇᐅᔭᓗᓂᒃ ᓴᓂᕐᕙᐃᖃᑦᑕᖅᑐᒍᑦ 
ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ 
ᓴᓇᔭᐅᓂᐊᖅᑕᖏᓐᓄᑦ. ᐃᖅᑲᓇᐃᔮᑦ 
ᐃᓐᓄᒃᑕᐅᓯᒪᓐᖏᑦᑐᑦ ᒐᕙᒪᒃᑯᑦ ᐃᓗᐊᓂ ᐊᒻᒪᓗ 
ᐃᒻᒪᖄ ᖃᔅᓯᑦ ᐃᖅᑲᓇᐃᔭᖅᑎᑖᖅᑕᐅᓂᐊᕐᒪᖔᑦ 
ᑕᕝᕙᓂ ᓄᓇᓕᖕᓂ. ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᖃᑎᒋᓪᓗᑎᒃᑯᑦ ᓇᓗᓇᐃᔭᐃᖃᑦᑕᖅᑐᒍᑦ 
ᓇᓕᐊᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ 
ᓴᓇᕝᕕᐅᔭᕆᐊᖃᕐᒪᖔᑦ. ᑭᒃᑯᑐᐃᓐᓇᕐᓄᓪᓕ 
ᑐᕌᖓᔪᑦ ᐱᓕᕆᖃᑎᖃᖃᑦᑕᖅᑐᒍᑦ ᓄᓇᓕᖕᓂ 
ᐃᒡᓗᓕᕆᔨᒃᑯᓐᓂ ᑐᑦᑕᕐᕕᖕᒥᓗ ᐊᒻᒪᓗ 
ᓇᓗᓇᐃᖅᓯᓕᖅᖢᑕ ᓇᓕᐊᑦ 
ᐃᒡᓗᓕᐅᕐᕕᐅᓂᐊᕐᒪᖔᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᓪᓚ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᐅᓇᖃᐃ ᐊᐱᖅᑯᑎᒋᓗᒍ, 

ᐊᒻᒪᓗ ᐸᖕᓂᖅᑑᖅ ᑕᐃᒪ ᓯᐊᒻᒪᒃᑎᕐᕕᐅᓯᒪᖕᒪᑦ, 
ᐊᒻᒪᓗ ᐅᖃᖃᑦᑕᖅᓯᒪᓪᓗᖓ ᑕᕝᕙᓂ 
ᒪᓕᒐᓕᐅᕐᕕᖕᒥ ᐃᒃᑯᐊ ᐃᖅᑲᓇᐃᔭᖅᑏᑦ ᐃᒡᓗᖏᑦ 
ᐃᓐᓄᒃᑕᐅᓯᒪᖃᑦᑕᓐᖏᑦᑐᐊᓘᖕᒪᑕ ᐊᒻᒪᓗ 7-8-ᓄᑦ 
ᐅᑕᖅᑭᔪᓪᓗ ᒪᑯᐊ ᐃᒡᓗᒃᓴᒥᖕᓂᒃ. 
 
ᑐᑭᓯᓇᓱᑐᐃᓐᓇᖅᑐᖓ ᐊᒻᒪᓗ ᑕᒪᓐᓇ 
ᐅᖃᐅᓯᕆᖃᑦᑕᖅᓯᒪᔭᕗᑦ ᑕᕝᕙᓂ ᒪᓕᒐᓕᐅᕐᕕᖕᒥ. 
ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑦ ᐊᒻᒪᓗ ᐊᔾᔨᒌᓐᖏᑦᑐᑦ 
ᐱᕙᓪᓕᐊᔾᔪᓰᑦ ᐊᑐᖅᑕᐅᖃᑦᑕᕆᓪᓗᑎᒃ. 
ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ  
ᐃᖅᑲᓇᐃᔭᖅᑐᓕᕆᔩᓪᓗ ᐱᓕᕆᕝᕕᐊ, ᑖᓐᓇ $5 
ᒥᓕᐊᓐ ᓴᓂᕐᕙᖅᑕᐅ ᐊᑐᖅᑕᐅᖃᑦᑕᖅᑐᖅ. 
ᒐᕙᒪᒃᑯᑦ ᖃᓄᐃᓕᐅᕋᓱᓕᖅᐸᑦ ᐊᔾᔨᒌᖏᑦᑐᓂᒃ 
ᐊᑐᕐᓗᑎᒃ, ᐃᒡᓗᑦ ᑭᓐᖒᒪᔭᐅᔪᑦ ᑕᒪᒃᑯᐊ 
ᐊᑐᕆᐊᓖᑦ ᐃᒡᓗᖃᕆᐊᓖᒡᓗ ᑕᒪᒃᑯᐊ 
ᐃᓱᒪᒋᔭᐅᓗᑎᒃ ᐃᒡᓗᐃᑦ 
ᓇᒧᓐᖓᖅᑕᐅᖃᑦᑕᕐᓂᐊᕐᒪᖔᖏᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᓇᑲᓱᒃ. ᒥᓂᔅᑕ 
ᓇᑦᓯᖅ, ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᓛᒃ ᑕᐃᓐᓇ ᑐᕐᓗᕋ 
ᐅᓂᒃᑳᖅᑲᐅᖕᒪᑦ ᑕᒪᒃᑯᐊ ᐃᒡᓗᓕᕆᔨᕋᓛᒃᑯᑦ 
ᐊᕕᑦᑐᖅᓯᒪᔪᓂᒃ ᐊᓪᓚᕝᕕᖏᑦ 
ᐱᓕᕆᖃᑎᒋᖃᑦᑕᖅᑕᕗᑦ ᓇᓕᐊᒃ ᓄᓇᓕᒃ 
ᐃᒡᓗᑖᕐᓂᐊᕐᒪᖔᑦ ᑭᒃᑯᑐᐃᓐᓇᕐᓄᑦ 
ᐃᒡᓗᒃᓴᕆᔭᐅᔪᑦ. ᑕᐃᒃᑯᐊ ᐊᑐᖅᖢᑎᒍ ᐃᒡᓗ 
ᓇᓕᐊᑦ ᓄᓇᓕᒃ ᑐᓂᖃᑦᑕᖅᑕᕗᑦ ᐃᒡᓗᓂᒃ.  
 
ᑕᐃᓐᓇᓕ (ᑐᓵᔨᑎᒍᑦ) ᒥᓂᔅᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ (ᑐᓵᔨᑎᒎᕈᓐᓃᖅᑐᖅ) 
ᑭᐅᔪᓐᓇᕈᒫᑦᑎᐊᖅᑐᖅ ᑕᒪᔅᓱᒥᖓ 
ᐃᖅᑲᓇᐃᔭᖅᑐᓄᑦ ᐃᒡᓗᒋᔭᐅᕙᒃᑐᓂᑦ 
ᐅᖃᐅᓯᖃᓕᖅᐸᑕ. ᑖᓐᓇ ᐃᒡᓗᓕᕆᔨᕐᔪᐊᒃᑯᓐᓂ 
ᑎᒍᒥᐊᖅᑕᐅᓐᓃᕐᖓ ᓴᓇᖃᑦᑕᖅᑕᕋᓗᐊᕗᑦ ᑭᓯᐊᓂ 
ᑕᒪᒃᑯᐊ ᓇᓕᐊ ᓴᓇᔩᑦ ᓇᓕᐊᓂᒃ 
ᐊᑐᖅᑕᐅᓂᐊᕐᒪᖔᑕ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᕝᕕᖓᓐᓄᑦ ᑲᒪᒋᔭᐅᓕᕐᒪᑦ ᑕᒪᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅ 
ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᓂᒃ 
ᐊᖏᕈᑎᓂᒃ ᐃᓛᒃ ᐊᖏᕈᑎᖃᕋᓱᐊᖅᑎᓪᓗᑕ 
ᑕᕝᕘᓇ ᓇᓗᓇᐃᒃᑲᓐᓂᖅᑑᔮᕐᒥᒻᒪᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓᓐᓄᑦ 
ᐊᐱᕆᖔᕐᓗᖓ ᐱᐅᓂᖅᓴᖅ ᑐᑭᓯᒋᐊᕐᓗᖓ. 
ᑕᕝᕙᓗ ᐃᓱᒪᒋᒍᒃᑯ ᐸᓐᓂᖅᑑᒥ 
ᐆᒪᔪᕐᓂᐊᖅᑎᖃᖏᑦᑐᖅ ᐊᕐᕌᒍᑦ ᐱᖓᑦᑎᓕᖅᑐᖅ. 
ᐃᓪᓗᔅᓴᖓ ᑕᐃᒪ ᕿᑲᑐᐃᓐᓇᑐᔅᓴᐅᒻᒥᔪᖅ 
ᐊᑭᓕᖅᓱᖅᑕᐅᓪᓗᓂ ᒐᕙᒪᒃᑯᓐᓂ. 
ᐃᓪᓗᓕᕆᔨᕐᔪᐊᒃᑯᑦ ᐊᖏᖅᑕᐅᔪᒪᑦᑕᖅᑯᑦ 
ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᔪᑦ 2020-21-ᒧᑦ 
ᐸᕐᓈᕆᔭᐅᔪᒥᒃ. 
 
ᐋᖅᑭᒋᐊᒃᑲᓐᓂᕆᐊᖃᕐᓂᖓᓂ ᓱᓕ ᖃᓄᖅ 
ᐱᓕᕆᐊᑎᒌᑉᐱᓯ, ᐊᑭᑐᔫᑎᓄᑦ 
ᑐᔅᓯᕋᐅᑎᓕᐅᖅᑎᓪᓗᓯ. 
ᓱᓕ ᐊᓯᔾᔨᐸᓪᓕᐊᔫᔮᖏᒻᒪᑦ. ᐅᑯᐊᓗ 
ᐃᓱᒪᒋᓯᓐᓈᖃᑦᑕᑕᖅᑲᒃᑲ ᓄᓇᓖᑦ 
ᐅᖃᐅᓯᐅᖅᑲᐅᒻᒪᑦ ᓄᓇᓖᒡᒎᖅ ᑭᓐᖒᒪᒋᔭᖏᑦ 
ᐃᓪᓗᑖᕋᓱᐊᖅᓯᒪᔪᐃᑦ ᒪᓕᑦᑐᒋᑦ, ᓯᕗᓪᓕᐅᑎᑕᖏᑦ 
ᐊᓯᔾᔨᖅᓯᒪᕙᒻᒥᒻᒪᑕ. ᐃᓄᑑᒍᓂ ᐃᓚᖏᑦ 
ᐊᑯᓂᐊᓗᒃ ᐅᑕᖅᑭᑕᖅᑯᑦ, ᕿᑐᕐᖏᐅᕈᓂ 
ᐃᓪᓗᑖᕋᓱᐊᕈᑎᖓ ᖁᑦᑎᓂᖅᓴᒦᑦᑕᖅᑯᑦ. 
 
(ᑐᓵᔨᑎᒍᑦ) ᐅᓇ ᐊᐱᖅᑯᑎᒋᔪᒪᖕᒥᔭᕋ ᑖᒃᑯᐊ 
ᐱᓕᕆᕝᕕᓯ ᕿᒥᕐᕈᓇᒃᓯᒪᕚ ᐃᓄᐃᑦ ᐊᑕᐅᓰᑦ 
ᐃᒡᓗᒥᒃ ᐅᑕᖅᑭᖕᒪᖔᑦ, ᐃᓄᑑᒐᒥ ᓲᖃᐃᒻᒪᑦ 
ᑭᖑᓪᓕᐅᑎᑕᐅᓪᓗᓂ. ᐊᑐᕈᒫᕐᓂᐊᖅᑐᑦ ᑕᐃᒪᓐᓇ 
ᑕᑯᓐᓇᖅᑕᐅᖃᑦᑕᕐᒪᑕ ᑖᒃᑯᓄᖓ ᒐᕙᒪᒃᑯᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅ ᓇᑲᓱᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐃᒡᓗᑖᕐᓂᐊᖅᑐᑦ ᐃᓛᒃ, 
ᓄᓇᓖᑦ ᐃᒡᓗᒃᓴᓂᒃ ᑐᒃᓯᕋᓲᖑᒻᒪᑕ 

ᑕᒪᕐᒥᒃ (ᑐᓵᔨᑎᒍᑦ) ᐃᒃᓯᕙᐅᑖᖅ, 
ᕿᒥᕐᕈᓇᖃᑦᑕᖅᑕᕗᑦ ᓄᓇᓖᑦ ᑭᓐᖒᒪᔭᖏᑦ ᐊᒻᒪ 
ᑕᐃᒃᑯᐊ ᐊᑐᖅᖢᑎᒃᑯᑦ ᑐᑭᓯᖃᑦᑕᖅᑐᒍᑦ ᓇᓂ 
ᐃᒡᓗᓕᐅᕐᓂᐊᕐᒪᖔᑦ. ᑮᓇᐅᔭᑦ 
ᕿᓗᖅᑭᑖᐱᑦᓯᓐᓇᖅᑎᓪᓗᒋᑦ ᐊᒻᒪᓗ ᒪᒥᐊᓇᖅᑐᖅ 
ᐃᓚᖏᑦ ᐱᖃᑦᑕᖏᒻᒪᑕ ᐃᒡᓗᓕᐅᕐᕕᐅᖃᑦᑕᖏᒻᒪᑦ 
ᑮᓇᐅᔭᖃᕐᓂᕈᑦᑕ ᐃᓘᓐᓇᖏᓐᓂ ᓄᓇᓖᖕᓂ 
ᐃᒡᓗᓕᐅᖃᑦᑕᕋᔭᖅᑐᒍᑦ.  
 
ᐃᒻᒪᖄ ᑐᖏᓕᕐᒪᑦ ᑖᓐᓇ ᐃᓚᒃᑲᓐᓂᕈᓐᓇᖅᑕᖓ 
ᖃᓄᐃᒃᓴᓐᖏᒃᑯᕕᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᑮᓇᐅᔭᑦ 
ᕿᓗᖅᑭᑖᕐᒪᑕ ᐃᒡᓗᓕᐅᕈᑎᒃᓴᐃᑦ ᑕᐃᒪᐃᑦᑑᖕᒪᑦ 
ᓇᓗᓇᐃᔭᐃᓇᓱᖃᑦᑕᖅᑐᒍᑦ ᓇᓕᐊᖕᓂᒃ 
ᐃᒡᓗᓕᐅᕐᓂᐊᕐᒪᖔᑦ ᓄᑖᓂᒃ. ᑕᐃᒃᑯᐊ 
ᐊᑎᓕᐅᖅᓯᒪᔪᑦ ᐃᒡᓗᑖᕋᓱᒃᑕ ᐅᓄᕐᓂᖏᑦ 
ᒪᓕᒃᖢᒋᑦ, ᐊᒻᒪ ᖃᑦᓯᓂ ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᔪᒃᓴᓂᒃ ᐃᒡᓗᖁᑎᖃᕐᒪᖔᖏᑦ.  
 
ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᑐᕌᖓᔪᑦ $5 
ᒥᓕᐊᓐᖏᓐᓇᑯᓘᖃᑦᑕᕐᒪᑕ ᐊᕐᕌᒍᑕᒫᑦ, ᑕᒪᓐᓇ 
ᕿᒥᕐᕈᓇᒃᑲᓐᓂᕈᒪᔭᕗᑦ, ᓲᕐᓗ ᐸᓐᓂᖅᑑᖅ 
ᑕᑯᒍᕕᐅᒃ ᒫᓐᓇ 54 ᐃᓐᓄᒃᑕᐅᓯᒪᖏᑦᑐᑦ 
ᐃᖅᑲᓇᐃᔮᑦ ᒐᕙᒪᒃᑯᑦ ᐃᓗᐊᓂ ᑲᑎᓕᒫᕐᓗᒍᑦ 13 
ᐃᒡᓗᑦ ᐃᓐᓄᒃᑕᐅᓯᒪᖏᑦᑐᑦ. ᑕᐃᒃᑯᐊᓗ 13 
ᐃᖅᑲᓇᐃᔮᒧᑦ ᐊᑕᓪᓗᑎᒃ ᐊᒻᒪᓗ 
ᐃᓐᓄᒃᑕᐅᓂᐊᕐᓗᑎ ᐃᖅᑲᓇᐃᔭᖅᑎᑖᕋᓱᒍᓰᑦ 
ᒪᓕᒡᓗᒋᑦ. 
 
ᖃᔅᓯᑦ ᐃᓄᑑᒡᓗᑎᒃ ᐃᒡᓗᑖᕋᓱᓂᖏᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᒃᓴᓂᒃ ᐅᓄᖅᑐᑦ ᓄᓇᕗᒻᒥ 
ᐃᓄᑑᖕᒪᑕ ᑕᒫᓂᖃᐃ 54 ᐳᓴᓐ ᐃᓄᐃᑦ 
ᐊᐃᑉᐸᖃᓐᖏᑦᑐᑦ ᕿᑐᕐᖓᖃᖏᑦᑐᓪᓗ 
ᐃᒡᓗᑖᕋᓱᒃᑐᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᕙᒃᑐᓂᒃ. 
 
ᑭᓯᐊᓂ ᐃᒪᐃᓕᔪᓐᓇᖅᑐᖓ ᓇᓗᓇᐃᖅᓯᔭᕌᖓᑦᑕ 
ᓴᓇᓂᐊᕈᑦᑕᓗ ᐃᒡᓗᓂᒃ ᑕᓪᓕᒪᓪᓗ ᑲᑎᓐᖓᔪᓂᒃ 
ᐃᓱᒪᖅᓲᑎᒋᔭᐅᓕᓲᓪᓕ ᑕᐃᒃᑯᐊ 
ᐃᒡᓗᓕᕆᔨᒃᑯᓐᓄᑦ. ᑕᐃᒃᑯᐊᓕ ᓇᓗᓇᐃᖅᓯᓪᓗᑎᒃ 
ᖃᔅᓯᑦ ᐊᑕᐅᓯᕐᒥᒃ ᐃᒡᓗᕈᓯᖃᕐᓂᐊᕐᒪᖔᖏᑦ. 
ᑕᒪᓐᓇᓕ ᐃᓱᒪᖅᓲᑎᒋᔭᐅᔪᖅ ᐃᒡᓗᓕᕆᔨᒃᑯᓐᓄᑦ 
ᓄᓇᓕᖕᓂ ᐊᒻᒪᓗ ᒪᕐᕉᓐᓂᒃ ᐱᖓᓱᓂᒡᓘᓐᓃᑦ  
ᐃᒡᓗᕈᓯᓕᖕᓂᒃ ᓴᓇᒡᒍᔪᒍᑦ ᐅᓄᖅᑐᑦ 
ᐃᒡᓗᑖᕈᒪᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓱᒪᒋᓪᓗᒍᓕ ᑕᐃᒪ ᑖᓐᓇ ᐊᐱᖅᑯᑏ, ᑖᒃᑯᐊᓕ 
ᐱᓕᕆᐊᑎᒋᓯᒪᖏᑦ ᒥᓂᔅᑕᐅᔪᓪᓗ 
ᐃᓄᓕᕆᔨᒃᑯᓐᓄᑦ ᐊᒻᒪᓗ ᖃᓄᖅ ᑖᒃᑯᐊ 
ᐃᓪᓗᖃᖅᑎᑕᐅᓯᐅᔪᓐᓇᖃᑦᑕᕐᒪᑕ, ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᒥᔅᑕ ᐊᐅᓪᓚ 
ᑭᐅᒃᑲᓐᓂᕈᓐᓇᖅᑕᖓ. ᑭᐅᖅᑰᖅᑲᐅᔭᕋᓗᐊᖓ 
(ᑐᓵᔨᑎᒍᑦ) ᐅᐊᑦᑎᐊᕈ. (ᑐᓵᔨᑎᒎᕈᓐᓃᖅᑐᖅ)  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐅᑭᐅᓕᒫᕐᒧᑦ $5 ᒥᓕᐊᓐ ᑖᒃᑯᐊ 
ᐅᑭᐅᓕᒫᒧᑦ ᐱᒑᖓᑦᑎᒍᑦ ᑖᒃᑯᐊ 
ᕿᒥᕐᕈᖃᑦᑕᖅᓯᒪᒐᑦᑎᒍᑦ ᑖᒃᑯᐊ ᓄᓇᓖᑦ 
ᐱᔭᕆᐊᖃᒻᒪᕆᒃᑐᐃᑦ ᑕᒪᒃᑯᓂᖓ ᓲᕐᓗ 
ᐃᖅᑲᓇᐃᔭᖅᑎᓄᑦ ᓴᓇᔪᓄᑦ ᐃᒡᓗᒃᓴᖃᕆᐊᖃᕐᓂᖅ 
$5 ᒥᓕᐊᓐ ᑖᓐᓇ ᐊᒥᒐᖃᑦᑕᖅᑑᖕᒪᑦ, ᑭᓯᐊᓂ 
ᑖᒃᑯᐊ ᐱᓗᐊᖅᑐᒥᒃ ᐃᓄᖃᓐᖏᑦᑐᐃᑦ ᑕᒪᒃᑯᐊ 
ᕼᐊᓐᓇᕕᐅᒋᐊᖃᖅᑐᐃᓪᓗ. 
 

ᑖᓐᓇ ᐊᑑᑎᒋᔭᕗᑦ ᑖᒃᑯᐊᓗ ᐊᑐᖅᑕᐅᖃᑦᑕᖅᑐᐃᑦ 
ᐃᓗᐊᖅᓴᐃᔨᓂᒃ ᑕᒪᒃᑯᓂᖓ 
ᐃᒡᓗᑖᖅᑎᑕᐅᒌᒐᔭᕐᒪᑕ ᑭᓯᐊᓂ ᑐᓐᖓᑎᖃᖅᓯᒪᔪᑦ 
ᑕᒪᒃᑯᓄᖓ ᖃᓄᕆᑦᑑᔪᓂᒃ ᓴᓇᐅᒐᐅᔪᓄᑦ 
ᐃᓚᖏᓐᓄᑦ ᐃᒻᒪᖄ ᓲᕐᓗ ᐃᓄᒃ ᑕᑕᑎᕆᒍᓂ.  
ᐊᒻᒪᓗ ᑖᒃᑯᐊ ᖁᑦᑎᓂᖅᐹᒥᒃ ᐊᖓᔪᖅᑳᕆᔭᕗᑦ 
ᐃᒻᒪᖄ ᐱᓕᕆᖃᑎᖃᖃᑦᑕᖅᓯᒪᓗᓂ ᑕᒪᒃᑯᓂᖓ 
ᐊᒻᒪᓗ ᑐᖓᑎᒋᔭᐅᓪᓗᑎᑦᑕᐅᖅ ᐊᒻᒪᑦᑕᐅᖅ 
ᐱᔪᓐᓇᕐᓂ ᐃᒡᓗᕐᔪᐊᖃᕐᓂᐊᖅᐸ ᐄ. ᐊᒻᒪᓗ 
ᑕᑯᓪᓗᑎᒍ ᑕᒪᒃᑯᐊ ᖃᓄᕐᓕ ᑕᒪᒃᑯᐊ ᑕᐃᒪᓐᓇ 
ᐃᓗᐊᖅᓯᒪᑎᑕᐅᖃᑦᑕᕐᒪᑕ ᐊᒻᒪᓗ ᓄᑖᒥᒃ 
ᐃᒡᓗᓕᐅᕐᓂᕐᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐅᓪᓚ, 
ᑭᐅᔾᔪᑎᓐᓄᑦ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐃᒪᐃᑐᐃᓐᓇᖅᑐᖓ. . . (ᑐᓵᔨᑎᒎᕈᓐᓃᖅᑐᖅ) 
ᑐᑭᓯᓇᓐᖏᑦᑑᔮᖅᑐᒍ ᐃᓚᖓ. (ᑐᓵᔨᑎᒍᑦ) ᐃᒻᒪᖄ 
ᐅᖃᐃᓐᓇᐅᔭᕐᓂᖅ ᐱᓇᓱᐊᖅᓯᒪᒐᑉᑕ ᑕᒪᒃᑯᓂᖓ 
ᐊᔾᔨᒌᓐᓂᖅᓴᓂᒃ ᐸᕐᓇᐅᑎᓂᒃ ᐊᒻᒪᓗ 
ᐊᑭᑐᔫᑎᓄᓪᓗ ᐊᒻᒪᓗ ᑕᐅᑐᒃᓯᒪᔭᕗᑦ 
ᓯᕗᓪᓕᐅᑎᔭᕆᐊᓖᓪᓗ ᒐᕙᒪᒃᑯᓪᓗ, ᒐᕙᒪᒃᑯᓪᓗ 
ᐱᔪᒪᔭᖏᓐᓂᒃ ᑖᒃᑯᐊᓗ ᓄᓇᓕᒻᒥᐅᑕᓪᓗ 
ᐱᔪᒪᔭᖏᓐᓂᒃ. 54 ᐳᓴᓐᑎᐅᔪᐃᑦ ᑖᒃᑯᐊ 
ᐃᓄᑑᔪᐃᑦ ᐅᑕᖅᑭᔪᐃᑦ ᐃᒡᓗᑖᕈᒪᔪᐃᑦ ᐊᒻᒪᓗ 
ᒐᕙᒪᒃᑯᓪᓗᑦ ᑮᓇᐅᔭᖅᑐᖅᖢᑎᒃ ᑖᒃᑯᐊ 13-ᖑᔪᓪᓗ 
ᑖᒃᑯᐊ 13-ᖑᔪᓄᓪᓗ ᑖᒃᑯᐊ ᐸᖕᓂᖅᑑᕐᒥ 
ᐃᓄᖃᐅᓐᖏᒻᒪᑕ ᑕᐃᒃᑯᐊ ᐃᓱᒫᓘᑎᒋᔭᑦ ᐅᓪᓗᑦ 
ᖃᔅᓯᓄᑦ ᑕᐃᒃᑯᐊ ᐊᑭᓕᖅᑐᖅᑕᐅᓯᒪᓕᖅᐸᑦ 
ᐃᓄᖃᓐᖏᑎᓪᓗᒋᑦ? 
(ᑐᓵᔨᑎᒎᕈᓐᓃᖅᑐᖅ) ᕿᒥᕐᕈᓂᖓ ᖃᓄᖅ 
ᐃᓪᓗᑖᖅᑐᓴᐅᒻᒪᖔᑕ ᓄᓇᓖᑦ 
ᕿᒥᕐᕈᔭᐅᒃᑲᓐᓂᕆᐊᖃᕐᓂᖓ ᑕᕝᕙᓂ 
ᓇᓗᓇᖃᑦᑕᓐᖏᒻᒪᑦ.  
 
ᐆᒥᖓᑦᑕᐅᖅ ᐊᐱᖅᑯᑎᒋᒍᒪᒻᒥᔭᕋ (ᑐᓵᔨᑎᒍᑦ) 
ᒪᑉᐱᒐᕐᒥ 3-ᒥ ᑮᓇᐅᔭᑦ ᑎᑎᖅᑲᖁᑎᖏᑦ 
(ᑐᓵᔨᑎᒎᕈᓐᓃᖅᑐᖅ) ᐅᑯᐊ ᐊᔾᔨᒌᓐᖏᑦᑑᑕᐅᒻᒪᑕ 
ᖃᑦᑏᑦ ᑐᔅᓯᕋᐅᑎᒃᑯᑦ ᐱᒐᓱᐊᖅᓯᒪᒻᒪᖔᑕ 
ᓇᒻᒥᓂᓖᑦ. 2016-17 

529 ᓇᒻᒥᓂᓖᑦ ᐃᑲᔪᖅᑕᐅᔪᒪᔪᒥᓃᑦ 
ᓴᓇᒋᐊᕐᓂᒃᑯᑦ ᓇᓪᓕᐅᒃᑯᑐᐃᓐᓇᖅ ᐃᓐᓇᐅᒍᑎᒃ 
ᓴᓇᒋᐊᖁᔨᓐᓂᖅᑲᑕᓘᓐᓃᑦ. 2017-2018 418. 
ᒫᓐᓇ ᐊᕐᕌᒍ ᐃᓚᒋᓚᐅᖅᑕᖓᓂ 461-ᖑᑦᑕᖅᑯᑦ.  
 
ᐅᓇᓕ ᐊᐱᖅᑯᑎᒋᔪᒪᔭᕋ ᑐᑦᓯᕋᐅᑎᒃᑯᑦ 
ᑐᓂᔭᐅᖃᑦᑕᖅᑐᐃᑦ ᑖᒃᑯᓄᖓ 
ᐃᒡᓗᓕᕆᔨᕐᔪᐊᒃᑯᓐᓄᑦ ᑐᑭᓯᐅᒪᕙᑦ ᖃᓄᖅ ᐅᑯᐊ 
ᐊᑉᐸᓯᒋᐊᒃᑲᓐᓂᖅ ᐃᓛᒃ ᐃᓚᓐᖓᕆᐊᖅᓯᒪᔫᔮᕐᖓᑕ 
(ᑐᓵᔨᑎᒍᑦ) ᖃᓄᕐᓕ ᑖᒃᑯᐊ ᐃᓱᒪᓘᑐᐃᓐᓇᖅᓯᒪᒐᒪ 
ᓱᒻᒪᑦ ᑖᒃᑯᐊ ᓈᓴᐅᑏᑦ ᐃᑭᓪᓕᐊᒋᖅᑕᐅ ᐃᒻᒪᖄ 
ᐱᔾᔪᑎᒋᓪᓗᒍ ᓄᓇᓕᖕᒥᐅᑕᐃᑦ ᒥᑭᓂᖅᓴᓂ 
ᐃᒡᓗᕐᔪᐊᓗᖏᓐᓂᖏᓐᓅᑦ ᐅᕝᕙᓘᕝᕙ ᑕᒪᓐᓇ 
ᐃᓱᐃᓪᓕᐅᕈᑕᐅᓯᒪᐃᓐᓇᐅᔭᖅᐸ ᑕᕝᕘᓇ 
ᐃᓱᒫᓘᑎᒋᓯᒪᒐᒃᑯ. ᒐᕙᒪᒃᑯᑦ ᖃᓄᖅ 
ᐊᔭᐅᖅᑐᐃᓇᓱᒃᓯᒪᒐᓗᐊᕐᒪᑦ ᓇᒻᒥᓂᖅ ᒐᕙᒪᒃᑯᓪᓕ  
ᐊᔭᐅᖅᑐᐃᓇᓱᓪᓗᑎᑦ ᐃᓄᓐᓂᒃ 
ᐃᒡᓗᑖᖅᑎᑦᓯᓇᓱᖅᑰᔨᓪᓗᑎᒃ ᓲᕐᓗ ᓇᒻᒥᓂᖅ. 
ᓯᕗᓪᓕᖅᐹᒥ ᖃᐅᔨᒪᓐᓂᖅᐸᑦ? ᑭᐅᔭᐅᔪᓐᓇᕈᒪ 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓇᑲᓱᒃ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅ ᓴᓂᕐᕙᖃᑦᑕᖅᑕᕗᑦ 
ᓇᒻᒥᓂᖃᖅᑐᓄᑦ (ᑐᓵᔨᑎᒍᑦ) ᓯᕗᓪᓕᖅ ᓲᕐᓗ 
ᑐᓐᖓᑎᒋᖃᑦᑕᖅᑕᕗᑦ ᓇᓪᓕᖏᑦ ᑕᐃᒃᑯᐊ 
ᓯᕗᓪᓕᐅᑎᔭᕆᐊᓖᑦ ᐱᔾᔪᑎᒋᓪᓗᒍ ᑖᒃᑯᐊ ᓈᓴᐅᑏᑦ 
ᐊᒃᐸᐸᓪᓕᐊᕗᖃᐃ ᐱᔾᔪᑎᒋᓪᓗᒍ ᑖᒃᑯᐊ ᐃᓄᐃᓪᓗ 
ᐊᒥᓲᓐᖏᓂᖅᓴᐅᒻᒪᑕ ᐃᒡᓗᑖᕋᓱᐊᖅᑐᐃᓪᓗ.  
 
ᐊᒻᒪᓗ 2019-2020-ᒧᑦ ᐅᑭᐅᒧᑦ 56-ᖑᔪᐃᑦ 
ᑐᐊᕕᕐᓇᖅᑐᒃᑯᑦ ᓄᑖᖑᖅᑎᑕᐅᓚᖅᑐᑦ ᐊᒻᒪᓗ 
ᑖᑦᑯᐊᓪᓗ 33-ᖑᔪᑦ ᓇᒻᒥᓂᖃᖅᑐᐃᑦ 
ᐅᖅᓲᕐᓯᕐᕕᖏᑦ ᓄᑖᓐᖑᖅᑎᓚᐅᖅᓱᒋᑦ ᐊᒻᒪᓗ 19-
ᖑᓚᐅᖅᑐᑦ ᓄᑖᕐᒥᒃ ᐃᒡᓗᑖᑦ ᐊᒻᒪᓗ 9-ᖑᓕ 
ᐃᓐᓇᐅᔪᐃᑦ ᓇᖕᒥᓂᖃᖅᑏᑦ 10-ᖑᓪᓗᑎᒃ 
ᖁᓕᐅᓪᓗᑎᓪᓗ ᓇᖕᒥᓂᖃᖅᑐᓂ ᐃᓐᓇᐅᔪᑦ, 

ᑭᓯᐊᓂ ᐃᒡᓗᓕᕆᔨᕐᔪᐊᒃᑯᓐᓂ 
ᓇᒻᒥᓂᖃᖅᑐᖃᓐᖏᑦᑐᖅ ᐃᒡᓗᒥᖕᓂᒃ.  
 
ᑕᐃᒪᓕ ᑖᒃᑯᐊ (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ 
ᐃᒻᒪᖄ ᐊᒥᓲᓐᖏᓐᓂᖅᓴᐅᓕᖅᑐᑦ ᐅᑭᐅᖅ 
ᐱᓕᕆᐊᕆᒋᐊᖃᖅᑕᕗᑦ ᑕᐃᒃᑯᐊ ᐊᒥᓲᓚᐅᖅᑐᑦ 
ᐊᕐᕌᓂᐅᓚᐅᖅᑐᑦ ᐱᓕᕆᐊᖑᓚᐅᕐᓂᖏᓐᓄᑦ. 
ᐃᓛᓐᓂᒃᑯᑦ ᑖᓐᓇ ᖁᕝᕙᓯᒃᐸᔅᓱᓂ ᐊᑉᐸᓯᒃᐸᔅᓱᓂ 
ᐱᓕᕆᓂᖓᓄᑦ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅ 
ᓇᑲᓲᒃ ᓱᓖ? 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ 
ᑭᖑᓪᓕᖅᐹᖑᓗᒍ ᐊᑭᑐᔫᑎᓅᖓᓯᒪᒻᒪᑦ ᑕᒪᓐᓇ 
ᓇᒻᒥᓂᑖᖅᑎᑦᓯᒐᓱᐊᕐᓂᖅ ᐃᓄᓐᓂᒃ ᒐᕙᒪᒃᑯᑦ 
ᖃᓄᖅ ᐸᕐᓈᕆᔭᖃᑦᑕᕐᒪᖔᑕ ᓇᒻᒥᓂᖃᖅᑎᐅᔪᑦ 
ᖃᓄᒃᑲᓐᓂᖅ ᐃᑲᔪᖅᑕᐅᔪᓐᓇᕐᒪᖔᑕ ᒪᑯᐊ ᐃᓱᒫᓘ 
ᓇᒻᒥᓂᖃᖅᑎᐅᓪᓗᓂ ᐅᑯᐊ ᐊᐳᕈᑎᒋᓇᓲᖑᒻᒪᑕ 
ᓴᓇᔨᒥᒃ ᓇᒻᒥᓂᖅ ᕿᓂᕋᓱᐊᕐᓂᖅ, ᓇᒻᒥᓂᖅ 
ᐃᒡᓗᑖᖁᔩᓐᓇᑎᓪᓗᒋᑦ ᒐᕙᒪᒃᑯᑦ 
ᐃᑲᔪᖅᑕᐅᒍᓐᓇᓐᖏᓪᓗᑎᓪᓗ ᐸᕐᓈᕆᔭᖃᖅᑲ 
ᖃᓄᒃᑲᓐᓂᖅ ᐃᑲᔪᖅᑕᐅᔪᓐᓇᕐᒪᖔᑕ? ᑮᓇᐅᔭᓂᒃ 
ᐅᑯᓂᖓ ᐊᑐᐃᓐᓇᐅᑎᑦᑎᒐᓗᐊᖅᑎᓪᓗᒋᑦ. 
ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓇᑲᓱᒃ. 
ᐊᐱᖅᑯᑎᑦᑎᐊᕚᓗᒃ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖃᓄᕐᖓᐃᑦ ᐆᒧᖓ 
ᐅᖃᓪᓚᕝᕕᐅᕋᑖᕋᒪ ᐳᐃᒍᕋᒃᑯ 
ᐊᐱᕆᒃᑲᓐᓂᕈᓐᓇᖅᐹ ᐳᐃᒍᑦᑎᐊᕋᒃᑯ ᑭᓯᐊᓂ 
ᑕᒪᓐᓇ ᓇᒻᒥᓂᖃᕐᓂᖅ ᐊᒃᓱᐊᓗᒃ ᐱᒻᒪᕆᒋᒐᒃᑯ 
ᐃᒃᓯᕙᐅᑖᖅ ᐊᔭᐅᓪᓚᕆᒃᓱᒍ ᐱᐅᒻᒪᑦ ᑕᐃᑦᓱᒪᓂ 
ᐱᐅᓚᐅᖅᓯᒪᑦᒪᑦ ᓄᓇᕘᑖᓚᐅᖅᑎᓐᓇᑕ ᑕᒪᓐᓇ 
ᐊᔭᐅᓪᓚᕆᑦᑕᕋᓗᐊᕋ ᓇᒻᒥᓂᖃᕐᓂᖅ. 



ᓇᒡᒐᔾᔭᐅ, ᐅᑐᐱᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᒃᑲᓐᓂᕈᓐᓇᖅᐸᒍ ᑕᐃᓐᓇ 
ᐃᖅᑲᐅᒪᓐᖏᑦᑎᐊᕋᒃᑯ ᒪᒥᐊᓇᐅᒐᓗᐊᖅ. 
ᐃᖅᑲᓕᖅᐸᕋ. ᐆᑮ. 
 
>>ᐃᒡᓚᖅᑐᑦ 
 
(ᑐᓵᔨᑎᒍᑦ) ᐊᐱᖅᓱᖅᑕᐅᕕᒻᒦᒃᑲᒪᐃᓛᒃ ᐅᓪᓗᒥ. 
 
ᐃᒃᓯᕙᐅᑖᖅ, ᑕᐃᒪ ᕿᒥᕐᕈᓯᒪᔭᕗᑦ ᑕᒪᒃᑯᐊ 
ᓄᓇᓕᓕᓐᓂ ᑕᒪᐃᓐᓂ ᕿᒥᕐᕈᓯᒪᔪᑦ ᑖᒃᑯᐊ 
ᓇᒻᒥᓂᖃᖅᑐᑦ ᐃᒡᓗᓄᑦ. ᐊᒻᒪᓗ 
ᐱᒋᐊᒃᑲᓐᓂᕈᒪᔫᒐᓗᐊᖅᑐᒍᑦ ᐊᒻᒪᓗ ᑕᒪᒃᑯᓂᖓ 
ᐱᔭᒃᓴᖏᓐᓂᒃ ᓇᒻᒥᓂᖃᖅᑐᑦ 
ᐃᑲᔪᖅᑐᐃᓇᓱᖅᓯᒪᓂᐊᕋᓗᐊᖅᑐᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. 
ᐊᖏᖃᑎᒌᑉᐳᒍᒃ. (ᑐᓵᔨᑎᒍᑦ) ᑭᖑᓪᓕᕐᒥ 
ᐅᖃᖅᑐᑦᓴᖅ, ᒥᔅᑕ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ, ᖁᔭᓐᓇᒦᒡᓗ 
ᐊᐱᖅᓱᕈᓐᓇᕋᒪ. ᑕᐃᒪ ᑕᕝᕙᓂ ᐅᑯᓇᓂ 
ᖃᐃᑕᐅᓯᒪᔪᓂᒃ ᐅᖃᖅᓯᒪᖕᒪᑦ ᖃᓪᓗᓇᐅᔭᕐᓗᖓ 
(ᑐᓵᔨᑎᒍᑦ) ᐱᓕᕆᖃᑎᖃᖅᓯᒪᓃᑦ ᑖᒃᑯᐊ 
ᐱᕙᓪᓕᐊᑎᑦᑎᓃᑦ ᓄᑖᕐᒥᒃ ᒪᓕᒐᒃᓴᓂ ᑖᒃᑯᐊ 
ᑕᒪᒃᑯᐊ ᐃᒡᓗᕐᔪᐊᑦ ᐃᑯᐊᓪᓚᑦᑐᕕᓃᑦ ᖃᓄᕐᓗ 
ᑖᒃᑯᐊ ᓄᓇᓕᖕᓂ ᐱᔭᐅᔭᕆᐊᖃᒻᒪᕆᖕᒪᑕ 
ᐃᒡᓗᒃᓴᐃᑦ. 
 
ᑕᐃᒪᓕ ᓄᓇᓕᑦᑎᓐᓂ  ᐃᒻᒪᖄ 
ᐊᑕᐅᓯᐅᓐᖏᑦᑐᓂᑦ ᓄᓇᓕᑦᑎᓐᓂ 
ᐃᑯᐊᓪᓚᑦᑐᖃᓚᐅᖅᑐᑦ ᐊᒻᒪᓗ ᓱᕋᑦᑎᑕᐅᔭᕆᐊ 
ᐲᖅᑕᐅᔭᕆᐊ ᐊᑕᐅᓯᖅ ᐃᒡᓗᕐᔪᐊᖅ ᑕᐃᒪ 
ᐹᖅᑕᕇᓕᓚᐅᖅᑐᖅ ᒪᕐᕉᖕᓂᒃ ᐅᐃᓕᕇᒃᑐᓂᓪᓗ 
ᐊᒻᒪᓗ ᑕᐃᑯᖓ ᓱᓕ ᑕᐃᑲᓂ ᐃᓄᖃᓐᖏᒻᒪᑦ 
ᐊᒻᒪᓗ ᑐᓐᖓᕕᒐᐃᑦ ᓱᓇᖃᓐᖏᒻᒪᑦ ᒪᕐᕉᓪᓗ ᑖᒃᑯᐊ 
ᐃᓚᒌᒃᑐᐃᑦ ᐃᒡᓗᖃᓚᐅᕋᓗᐊᕐᒪᑕ ᑭᓯᐊᓂ 
ᐃᓚᒌᒃᑕᐅ ᐊᕼᐃᕙᖅᑎᖅᑕᐅᓚᐅᕐᒪᑕ. ᑖᒃᑯᐊ 
ᑐᓐᖓᕕᖏᑦ ᒫᓐᓇᐅᔪᖅ ᓱᓕ ᐃᓄᖃᓐᖏ 
ᓱᓇᖃᓐᖏᒻᒪᓪᓘᓐᓃᑦ ᐱᔾᔪᑎᒋᖦᖢᒍ ᖃᖓᑦᑎᐊᓵᖅ 
ᑕᐃᓐᓇ ᐃᑯᐊᓪᓚᓚᐅᕐᓂᖓᓄᑦ ᐱᔾᔪᑎ 
ᐃᑯᐊᓪᓚᓂᖓ ᖃᖓᑦᑎᐊᓵᖅ 
ᐊᓯᕙᖅᑎᖅᑕᐅᓚᐅᕐᒪᑦ ᐲᔭᖅᑕᐅᓚᐅᕐᒪᑦ 

ᑕᕝᕙᓂ ᐅᑭᐅᖑᔪᒥ. 
 
ᐃᒡᓗᓕᕆᔨᕐᔪᐊᒃᑯᓪᓕ ᑕᐃᒪ ᐃᓱᒪᓯᒪᕚᑦ ᓄᑖᕐᒥᒃ 
ᐃᒡᓗᒃᓴᒥᒃ ᑖᒃᑯᐊ ᓄᖑᑕᐅᓚᐅᖅᑐᑦ 
ᐃᑯᐊᓪᓚᒃᓯᒪᓂᕐᒧᑦ. ᑖᒃᑯᐊᓪᓕ ᐃᒡᓗᐃᑦ ᑕᐃᒃᑯᐊ 
ᖃᓄᖅ ᐱᔭᐅᒃᑲᓐᓂᕐᓂᐊᖅᐹᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕋᓱᑐᐃᓐᓇᖅᐸᕋ, 
ᐄ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. 
ᒥᔅᑕ ᖃᒪᓂᖅ.  
 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᐅᖃᖅᓯᒪᓪᓗᓂ ᐅᕙᓂ ᒪᑉᐱᒐᕐᒥ 3 ᐱᖓᓱᐊᓂ 
ᐅᖃᖅᓯᒪᓪᓗᓂ ᑖᒃᑯᐊ ᓇᖕᒥᓂᖃᖅᑐᓂ  
ᐃᒡᓗᖃᖅᑐᓄᑦ ᐱᔭᒃᓴᐃᑦ ᑭᒡᓕᖃᖅᑎᑕᐅᓯᒪ ᓄᑖᒧᑦ 
ᓄᑖᖑᖅᑎᑕᐅᓚᐅᓐᖏᒻᒪᑕ ᓱᓕ 2014-ᒥ 
ᐱᒋᐊᖅᖢᒍ ᓱᓕ ᐅᖃᖅᓯᒪᓃᑦ ᑕᒪᒃᑯᐊ 
ᑭᒡᓕᖃᖅᑎᑕᐅᓯᒪᓪᓗᑎᓪᓗ ᐊᒻᒪᓗ ᓄᓇᕘᒥᓗ 
ᐊᑭᑐᓗᐊᖅᖢᑎᓪᓗ ᑕᒪᒃᑯᐊ. 
 
ᑕᐃᑲᓐᖓᑦ 2014-ᒥ ᐱᒋᐊᖅᖢᒍ ᐅᓪᓗᒥᒧᑦ ᑕᐃᒪ 
ᐊᔪᕐᓇᕋᔭᓐᖏᑉᐸᑦ ᑕᒪᒃᑯᐊ ᑖᒃᑯᐊᓗ ᓴᓇᔩᑦ 
ᓴᓇᖃᑦᑕᖅᑐᐃᑦ ᑖᒃᓰᔭᖅᑕᐅᒑᖓᑕ ᐊᒻᒪᓗ 
ᒐᕙᒪᑐᖃᒃᑯᓪᓗ ᓴᖅᑮᑎᑦᑎᓚᐅᕐᒪᑕ ᑕᒪᒃᑯᓄᖓ 
ᐅᖅᓱᕐᒧᑦ ᑮᓇᐅᔭᓄᑦ ᐅᖅᓱᕐᒧᑦ ᐃᑲᔫᖅᓯᐊᖅᑖᕈᑏᑦ. 
ᑕᕝᕙᓃᖦᖢᓂ ᑕᐃᒪ ᐊᐱᖅᑯᑎᒋᕙᕋ ᒥᓂᔅᑕᐅᔪᒧᑦ 
ᖃᑯᒍᓕ ᑖᒃᑯᐊ ᕿᒥᕐᕈᖅᑕᐅᔪᒫᖅᐸᑦ ᑖᒃᑯᓂᖓ 
ᒥᓂᔅᑕᐅᔪᓂᒃ ᐊᒻᒪᓗ ᑭᒡᓕᖃᖅᓯᒪᒻᒪᑕᓗ ᑕᒪᒃᑯᐊ 
ᓄᑖᓐᖑᖅᑎᑕᐅᓚᐅᖅᓯᒪᓐᖏᑦᑎᐊᒻᒪᕆᒃᑐᓘᓐᓃᑦ 
ᑖᒃᑯᐊ 2014-ᒥ ᐱᒋᐊᖅᖢᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓈᕐᓗᒍ, ᒥᑎᒪᑕᓕᒃ 
ᐃᒻᒪᖄ 2020-ᒥ 21-ᒥ 15-ᓂᒃ 
ᐃᒡᓗᑖᖅᑎᑕᐅᓂᐊᖅᑐᖅ ᐊᒻᒪᓗ ᑕᐃᑲᓐᖓᑦ 
ᐊᐅᔭᕐᒥᒃ ᐲᔭ ᖃᓇᔭᐅᒋᐊᕐᓗᑎᒃ ᐊᒻᒪᑦᑕᐅᖅ ᑖᒃᑯᐊ 
ᐅᒥᐊᕐᔪᐊᑦ ᑭᓯᐊᓂᑦᑕᐅᖅ ᑕᐅᑐᒋᐊᖃᕐᓂᐊᖅᑕᕗᑦ 
ᐅᒥᐊᕐᔪᐊᒥᑦᑕᐅᖅ

ᐅᑕᖅᑭᒋᐊᖃᕐᒥᒐᑦᑕ.  
 
ᑖᓐᓇᑦᑕᐅᖅ ᐊᐱᖅᑯᑎᒋᔭᖓᓄᑦ 
ᐊᐱᖅᑯᑎᒋᔭᖓᓄᑦ ᐃᒻᒪᖃ ᑕᒪᒃᑯᐊ 
ᑮᓇᐅᔭᓕᐅᖅᑕᐅᔪᓄᑦ ᑐᓐᖓᑎᖃᖅᖢᓂ ᑕᒪᒃᑯᐊ 
ᓇᒻᒥᓂᖃᖅᑐᑦ ᐃᒡᓗᓄᑦ ᐱᔭᒃᓵᓄᑦ ᑕᕝᕙ 
ᑐᓐᖓᑎᒋᖦᖢᑎᒃ ᒪᓕᓲᖑᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᐅᖃᖅᑲᐅᒐᕕᑦ ᑖᒃᑯᐊ ᓇᒻᒥᓂᖃᕐᓂᕐᒧᑦ 
ᕿᒥᕐᕈᖅᑕᐅᔪᑦ ᐊᑕᐅᓯᐅᓐᖏᖦᖢᑎᒃ 
ᕿᒥᕐᕈᖅᑕᐅᓯᒪᔪᑦ ᐃᒻᒪᖃ ᐅᑯᐊ ᖃᓄᕐᓕ ᖃᑯᒍᓕ 
ᐱᐊᓂᑦᑕᐅᖅᑰᕆᐊᖅᐸ ᕿᒥᕐᕈᐃᓂᖅ ᑕᒪᓐᓇ? 
ᖁᔭᓐᓇᒦᒃ  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒻᒪᖄ ᖃᓂᑦᑐᒃᑯᑦ 
ᐱᐊᓂᓕᒑᔭᕗᑦ. ᐅᑯᐊ ᑲᑎᒍᑎᑐᐃᓐᓇᖅᑰᔮᕋᑦᑎ 
ᐅᖃᐅᓯᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓵᔾᔪᑎᓂᒃ 
ᐱᓐᖑᐊᖃᓕᕋᑦᑕ. ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᖃᒪᓂᖅ.  
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
(ᑐᓴᔨᑎᒎᕈᓐᓃᖅᑐᖅ) ᐸᓐᓂᖅᑑᑉ ᒪᓕᒐᐅᓕᖅᑎᖓ 
ᐅᖃᓪᓚᖅᑲᐅᖕᒪᑦ ᓄᓇᖓᓂ ᒐᕙᒪᒃᑯᓐᓄᑦ 
ᐊᖏᕐᕋᒃᓴᕆᔭᐅᔪᑦ ᐃᓄᖃᔮᓐᖏᖦᖢᑎᒃ. ᑕᐃᒃᑯᐊᓗ 
ᓄᓇᑦᑎᓐᓂ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑐᑦ 
ᐃᓚᖏᑦ ᐆᒃᑐᕋᓱᖃᑦᑕᖅᓯᒪᒐᓗᐊᕐᒪᑕ ᐃᒡᓗᒥᒃ 
ᐊᑐᖅᑐᐊᕈᓐᓇᕐᒪᖔᑕ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ. 
ᐊᖏᑦᑕᐅᓐᖏᑦᑐᖃᖅᓯᒪᖕᒪᑦ. ᐊᖏᖅᑕᐅᔪᓐᓇᖅᐸᑦ 
ᒐᕙᒪᒃᑯᑦ ᐊᑭᓕᖅᓱᐃᓂᕆᔭᖓᑦ 
ᐃᓄᖃᓐᖏᑦᑎᐊᒻᒪᕆᑦᑐᒥᒃ 
ᐃᑲᔫᑎᕚᓪᓕᕈᓐᓇᕋᓗᐊᕐᒪᑦ. ᖃᓄᑭᐊᕐᖓᐃ ᑕᒪᒃᑯᐊ 
ᐊᖏᖅᑕᐅᓐᖏᓯᒪᔪᑦ ᐊᔪᐃᓐᓈᕆᕈᓐᓇᕐᒪᖔᑕ ᓇᒧᑦ 
ᐊᔪᐃᓐᓈᕆᐊᖅᑐᕈᓐᓇᕐᒪᖔᑕ ᑐᑭᓯᔪᒪᓕᕐᒥᔪᖓ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ 
ᓇᑦᓯᖅ.  
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ, ᑖᓐᓇᐃᓛ ᐃᖅᑲᓇᐃᔭᖅᑎᓄᑦ ᐃᒡᓗᒃ 
ᐱᓕᕆᐊᕆᒐᑦᑎᒍᑦ ᓴᓇᔭᐅᓂᖓ ᐃᒡᓗᒃᓴᖅ ᓇᓕᐊ 
ᓄᓇᓕᒃ ᓇᓗᓇᐃᖅᑕᐅᓐᓂᖅᐸᑦ ᑖᒃᑯᓄᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᒡᓗᓕᕆᔨᕐᔪᐊᒃᑯᓐᓄᑦ 
$5 ᒥᓕᐊᑯᓗᖕᒥᒃ ᐊᕐᕌᒍᑕᒫᑦ ᑮᓇᐅᔭᖃᖃᑦᑕᕋᑦᑕ. 
ᑖᓐᓇ ᐊᑐᕋᓱᐊᖅᐸᑉᐸᕗᑦ ᐱᐅᓛᕐᒧᑦ.  
 
ᑕᐃᒃᑯᐊᓕ ᓄᒃᑎᖅ ᐃᒡᓗᑖᕆᐊᖃᖅᑐᐃᑦ 
ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ ᑖᒃᑯᓄᖓ ᓄᑖᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐱᓕᕆᐊᕆᔭᐅᓂᐊᓕᕐᒪᑦ. (ᑐᓵᔨᑎᒍᑦ) ᑕᐃᒪ 
ᑐᑭᓯᐅᒪᒐᒪ ᑐᑭᓯᐅᒪᔪᓕ ᐊᔪᐃᓐᓈᕐᓂᖅ ᓲᕐᓗ 
ᐊᒻᒪᓗ ᐱᑕᖃᓐᖏᓪᓗᑎᒃ ᑕᐃᒪᐃᑦᑐᓂᒃ 
ᑲᒪᖃᑦᑕᓐᖏᓐᓇᒪ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᓇᑦᓯᖅ. 
ᒥᔅᑕ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᑦ. ᑕᐃᒪ 
ᐃᓐᓇᕐᓂᒃ ᐃᒡᓗᖃᖅᑐᓂᒃ ᓇᒻᒥᓂᓕᖕᓂᒃ  
ᐱᑕᖃᐅᕐᒥᖕᒪᑦ ᐊᕐᕌᒎᖅᑯᖅᑐᓗᐊᕈᔪᓕᖅᖢᑎᒡᓗ 
ᐃᓚᖏᑦ. ᐃᒻᒪᖃ ᑭᒃᑯᑐᐃᓐᓇᐃᑦ ᐃᒡᓗᖓᖕᓄᑦ 
ᓂᐅᕐᕈᑎᒋᐊᓪᓚᖢᓂᔾᔪᒃ ᐃᒡᓗᓂ 
ᓄᑦᑎᕈᓐᓇᕋᓗᐊᕐᒪᑕ ᑭᓯᐊᓂ ᐊᕐᕌᒍᓕᒫᕌᓗᖕᒥᒃ 
ᐅᑕᖅᑭᔭᕆᐊᖃᓲᖑᖕᒪᑕ ᑕᒪᒃᑯᐊ ᓇᖕᒥᓂᓖᑦ 
ᐃᒡᓗᒥᖕᓂᒃ ᓂᐅᕐᕈᑎᖃᓚᐅᖅᖢᑎᒃ. ᑕᐃᒪ 
ᐃᓐᓇᕐᒥᒃ ᓄᓇᑦᑎᓐᓂ 
ᓂᐅᕐᕈᑎᖃᖅᑐᖃᑳᓪᓚᓐᓂᖅᐸᑦ ᐃᒡᓗᒥᒃ 
ᐊᕐᕌᒍᓕᒫᕌᓗᖕᒥᒃ ᐅᑕᖅᑭᔭᕆᐊᖃᕋᔭᖅᐹ 
ᑭᒃᑯᑐᐃᓐᓇᐃᑦ ᐃᒡᓗᖓᓄᑦ 
ᐃᒡᓗᑖᕈᓐᓇᖅᓯᑕᐃᓐᓇᕋᔭᖅᐹ? ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ 
ᓇᑦᓯᖅ.  
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ ᐃᓐᓇᐃᑦ 
ᓇᖕᒥᓂᖃᖅᑎᐅᔪᐃᑦ ᓇᖕᒥᓂᖃᖅᑐᓂᓛᒃ 
ᐃᓅᖃᑎᑦᑎᓐᓂ ᑖᑦᓱᒥᖓ ᓇᖕᒥᓂᕐᒥᓂᒃ 
ᐊᔪᓕᕐᓂᖅᑲᑕ ᑖᓐᓇ ᐃᒡᓗᖁᑖ 
ᐃᒡᓗᓕᕆᔨᕐᔪᐊᒃᑯᓐᓄᑦ ᓂᐅᕕᕆᔭᐅᔪᓐᓇᖅᑐᖅ, 
ᑖᓐᓇᓗ ᑕᕝᕙᓃᑐᐃᓐᓇᕈᓐᓇᖅᖢᓂ ᓇᖕᒥᓂᕐᒥᓂᒃ 
ᑭᓯᐊᓂ ᓂᐅᕐᕈᑎᖃᕈᒪᓕᕐᓂᖅᐸᑕ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ 

ᑖᔅᓱᒥᖓ ᐃᒡᓗᖓᓂᒃ ᕿᒥᕐᕈᑦᑎᐊᕐᓗᑎᒃ ᖃᓄᖅ 
ᐊᑭᖃᓪᓚᑦᑖᕐᒪᖔᖅ ᕿᒥᕐᕈᐊᓚᐅᕐᓗᑎᒃ 
ᐱᔪᓐᓇᕋᔭᖅᑐᐃᑦ.  
ᓂᐅᕕᐊᕆᔭᐅᔪᓐᓇᖃᑦᑕᖅᑐᐃᑦ ᑖᒃᑯᐊ 
ᓇᖕᒥᓂᖃᖅᑐᐃᑦ ᐃᓐᓇᓄᑦ ᐊᔪᓕᕐᓂᖅᐹᑦ 
ᐃᖏᕐᕋᔾᔪᑎᓂᒃ. ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᖃᒪᓂᖅ, ᑕᐃᒫᖅᑮᑦ? ᑕᐃᒪ ᒥᔅᑕ ᕋᒻᐴᑦ 
ᐃᕝᕕᐅᓕᖅᑐᖅ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᖅ ᐊᐱᖅᑯᑎᒐ ᐊᒃᑑᕙᐅᑎᓪᓗᒍ ᐊᕐᕌᓂ 
ᐃᒡᓗᓕᕆᔨᕐᔪᐊᒃᑯᑦ 100-ᓂᒃ 
ᐃᒡᓗᓕᐅᕐᓂᐊᕐᓂᕋᔪᖕᒪᑕ ᑭᒃᑯᑐᐃᓐᓇᕐᓄᑦ 
ᑐᕌᖓᔪᓂᒃ. ᐊᕐᕕᐊᑦ, ᐃᖃᓗᒃᑑᑦᓯᐊᖅ, ᐅᖅᓱᖅᑑᖅ, 
ᐃᒡᓗᓕᒃ, ᐃᖃᓗᐃᑦ, ᑰᒑᕐᔪᒃ, ᐊᒻᒪᓗ ᑲᖏᖅᖠᓂᖅ 
ᐊᒻᒪᓗ ᖃᐅᔨᒪᒐᓗᐊᖅᑐᖓ ᕿᓚᒥᐊᓗᒃ ᐅᓪᓗᒥ 
ᐅᖃᕆᐊᒃᑲᓐᓂᕈᓐᓇᖅᐱᑦ ᑕᒫᓂ ᐃᒡᓗᓕᐅᕐᓂᖅ 
ᐊᖑᒻᒪᑎᕚ? ᐅᕝᕙᓘᓐᓃᑦ ᑭᖑᕙᕆᐊᕐᓂᐊᖅᑰᔨᕙ 
ᐃᓚᖏᑦ ᐅᖃᕈᓐᓇᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᓱᓕᔪᖅ 100-ᓂᒃ 
ᐃᒡᓗᓕᐅᕋᓱᐊᕐᓂᐊᕋᑦᑕ, ᑭᓯᐊᓂ ᐃᓗᓕᑯᓗᖏᓐᓂᒃ 
ᐅᖃᐅᓯᖃᕈᒪᓐᖏᓐᓇᒪ. ᒥᔅᑕ ᐊᐅᓪᓚ 
ᐅᓂᒃᑳᖅᑎᒃᑲᓐᓂᕐᓂᐊᕋᒃᑯ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᔭᒃᑯᓪᓕ, ᑕᑯᐊᐃ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑦ 99 ᐳᓴᓐᑎᒥᒃ ᐱᔭᕇᖅᓯᒪᓕᖅᑐᑦ 
ᕿᑎᕐᒥᐅᓂ, ᖁᕐᓗᖅᑑᕐᒥ ᐊᕝᕙᓪᓗᐊᖓ 
ᐱᔭᕇᖅᓯᒪᔪᖅ ᐊᒻᒪᓗ 70 ᐳᓴᓐᑎ. ᐅᖅᓱᖅᑑᒥ 

30 ᐳᓴᓐᑎ, ᐊᒻᒪᓗ ᒪᕐᕈᒃᑲᓐᓃᓐᓂᒃ 
ᑕᓪᓕᒪᐅᓕᖅᑲᖓᔫᓐᓂᒃ ᓄᓇ 
ᐱᓕᕆᐊᖑᒃᑲᓐᓂᕆᐊᖃᕐᒪᑦ ᓱᓕ ᐃᖃᓗᒃᑑᑦᓯᐊᒥ. 
ᒫᓐᓇ ᐃᒡᓗᖃᕐᕕᒃᓴᓂ ᓄᓇᓂ ᑕᑯᓇᒃᑐᒍᑦ. 
ᕿᑎᕐᒥᐅᑦ ᑖᓐᓇᐅᖦᖤᖅᐳᖅ. 110 ᕿᑭᖅᑖᓗᖕᒧᑦ. 
21 ᐳᓴᓐᑎ ᒥᑦᑎᒪᑕᓕᖕᒥ. 63 ᐳᓴᓐᑎ ᒥᑦᑎᒪᑕᓕᒃ, 
ᐊᒥᓲᓂᖏᑦ 99 ᐳᓴᓐᑎ ᐱᔭᕇᖅᓯᒪᓕᖅᑐᑦ 
ᐊᒥᓲᓂᖏᑦ ᐃᓐᓄᒃᑕᐅᔪᓐᓇᓕᖅᓯᒪᓪᓗᑎᑦ. ᐃᒡᓗᓕᒃ 
70 ᐳᓴᓐᑎ ᐊᒻᒪᓗ 9 ᐳᓴᒥᑦᑐᑦ, ᓴᓂᑭᓗᐊᖅ 99 
ᐳᓴᓐᑎᒦᓕᖅᑐᑎᑦ ᐃᓐᓄᒃᑕᐅᒍᓐᓇᖅᓯᒪᓕᖅᑐᑦ. 
ᑭᕙᓪᓕᕐᒥᓕ ᓇᐅᔮᓂ 99 ᐳᓴᓐᑎ 
ᐱᔭᕇᖅᓯᒪᓕᖅᑐᑦ ᐃᓐᓄᒃᑕᐅᔪᓐᓇᓕᖅᓯᒪᓪᓗᑎᑦ, 
ᑎᑭᕋᕐᔪᐊᒥ 99 ᐳᓴᓐᑎ ᐱᔭᕇᖅᓯᒪᓕᖅᑐᑦ 
ᐃᓐᓄᒃᑕᐅᔪᓐᓇᓕᖅᓯᒪᓪᓗᑎᑦ, ᑲᖏᖅᖠᓂᖅ 55 
ᐳᓴᓐᑎ, ᐊᕐᕕᐊᓂᓕ ᐋᖅᑮᒐᓱᐊᖅᑐᒍᑦ ᓄᓇ 
ᐃᓂᒃᓴᖏᓐᓂᒃ ᖃᓇᓕᖅᓱᐃᓪᓗᑕ, ᑲᖏᖅᖠᓂᕐᒥ 
ᒪᕐᕉᒃ ᑕᓪᓕᒪᐃᓕᖅᑲᖓᔪᑦ ᐃᒡᓗᐃᑦ ᑲᑎᓐᖓᔪᑦ 
ᓴᕕᕋᔭᖏᑦ ᖃᓕᕇᓕᖅᓯᒪᔪᑦ 
ᐅᐸᓗᖓᐃᔭᖅᑕᐅᓗᓂᓗ ᓄᓇᖓ, ᐊᕐᕕᐊᓂ 65 
ᐳᓴᓐᑎ, 60-50 ᐳᓴᓐᑎ, 80 ᐳᓴᓐᑎ ᐊᒻᒪᓗ 75 
ᐳᓴᓐᑎ; ᐊᒻᒪᓗ ᓇᐅᔮᓂ 70 ᐳᓴᓐᑎ. ᑕᒪᐃᓐᓂ 
282 ᐃᒡᓗᒃᓴᐅᓪᓗᑎᑦ ᓴᓇᓯᒪᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᓪᓚ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᐸᕋᓗ ᒥᔅᑕ ᐊᐅᓪᓚ 
ᑐᑭᓯᑎᑦᑎᒋᐊᕈᓐᓇᕐᒪᑦ. ᐅᖃᐅᑎᕋᑖᕐᒫᖓ 
ᐅᐊᑦᑎᐊᕈᕐᓂᖅᓴᓂᒃ ᐅᑭᐅᕐᓂᒃ 
ᑐᑭᓯᒋᐊᕈᑎᖏᓐᓂᒃ. ᑭᓯᐊᓂᓕ ᐊᐱᖅᓱᕋᑖᖅᑐᖓ 
100 ᐃᒡᓗᐃᑦ ᓴᓇᔭᐅᓂᐊᖅᓯᒪᔪᑦ ᑕᒫᓂ ᐊᕐᕌᒍᒥ. 
ᐅᖃᖅᑲᐅᒐᒪ, ᐃᒡᓗᓕᐅᕐᕕᐅᓕᓵᕐᒪᑦ ᐊᒻᒪᓗ  
ᖃᐅᔨᒐᓚᒍᒪᔪᖓ ᓴᓇᔭᐅᓂᒃᓴᖏᑦ 
ᑭᖑᕙᓐᖏᒃᑲᓗᐊᕐᒪᖔᕐᒥᒃ ᐃᒡᓗᒃᓴᓕᐊᕆᔭᐅᓗᑎᑦ 
ᐅᖓᕙᕆᐊᖅᓯᒪᔪᖃᕐᒪᖔᓪᓗ ᖃᐅᔨᔭᐅᓯᒪᓕᕐᒪᖔᖅ 
ᑕᒫᓂ ᐊᕐᕌᒍᒥ ᖃᐅᔨᔪᒪᓪᓗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒥᓱᑦ ᓈᒻᒪᓈᖅᓯᒪᔪᑦ. 

ᑭᓯᐊᓂᓕ ᑕᒫᓂᓕ ᐊᕙᑎᐅᔪᑦ 
ᐅᖓᕙᕆᐊᖅᑕᐅᓯᒪᓕᖅᐳᑦ, ᑭᒻᒥᕈᑦ 
ᐅᖓᕙᕆᐊᖅᑕᐅᓪᓗᑎᑦ ᓄᓇᖓ 
ᐊᑐᐃᓐᓇᐅᒪᔪᖃᓐᖏᓗᐊᕐᓂᖓᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᓪᓚ. ᒥᔅᑕ ᕋᒻᐴᑦ. 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅ ᐅᖃᐅᓯᕆᓂᐊᓕᕐᒥᔭᕋ ᐊᒥᓱᐊᖅᑎᖅᑐᓂ 
ᐅᖃᐅᑕᐅᓯᒪᓕᖅᑐᖅ ᐊᕐᕌᒎᓕᖅᑐᓂᒃ ᐊᒻᒪᓗ 
ᐅᖃᐅᓯᕆᒃᑲᓐᓂᕐᓗᒍ ᐱᒻᒪᕆᐅᖕᒪᑦ. ᐱᒻᒪᕆᐅᒐᒥᒃ 
ᐊᑑᑎᖃᒻᒪᕆᖕᓂᐊᖅᑐᓂᓗ ᓄᓇᓕᑦᑎᓐᓄᑦ 
ᒥᑭᓂᖅᓴᐅᔪᓄᑦ. ᐊᒥᓱᑦ ᐊᕐᕌᒎᓚᐅᖅᑐᓂᑦ 
ᒪᕐᕉᕙᓚᐅᕐᒪᑎᑦ ᐃᓛᒃᑰᖓᔫᒃ ᑳᓐᑐᕌᒃᑦ-ᑕᐅᓯᒪᔪᑦ. 
ᐊᑕᐅᓯᖅ ᐃᒡᓗᒃᓴᖃᖅᑎᑦᑎᖁᔭᐅᓪᓗᓂ ᐊᒻᒪᓗ 
ᑳᓐᑐᕌᒃᑕᐅᒋᓪᓗᓂ ᐊᐃᑉᐹ ᓴᓇᓗᑎᑦ 
ᐃᒡᓗᓕᐅᕐᓗᑎᑦ ᐃᓄᐃᑦ ᑭᒃᑯᑐᐃᓐᓇᐃᑦ 
ᐃᒡᓗᒃᓴᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᐃᒡᓗᒃᓴᖏᓐᓄᑦ ᓄᓇᓕᑦᑎᓐᓂ.  
 

ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᓄᑦᑎᒋᐊᓚᐅᖅᑐᑦ 
ᐅᓯᓕᖅᓱᐃᑎᑦᑎᖁᔨᓪᓗᑎᑦ, ᐱᖁᑎᖃᖅᑎᑎᓪᓗᑎᑦ 
ᐊᒻᒪᓗ ᓇᑉᐸᐃᔭᕆᐊᖃᖅᑐᑎᑦ ᑕᒪᐃᓐᓂ ᑖᒃᑯᐊ 
ᐊᑐᐊᒐᖃᓕᖅᑐᑎᑦ ᐊᑕᐅᓯᖅ ᑳᓐᑐᕌᒃᑎᐅᔪᖅ 
ᑲᒪᔭᕆᐊᖃᖅᑐᓂ ᑭᓱᓕᒫᕐᓂᒃ ᐊᒻᒪᓗ 
ᑐᑭᓯᐅᒪᔭᒃᑯᓪᓕ ᐱᔾᔪᑎᖃᓚᐅᕐᒪᑦ 
ᐱᕙᓪᓕᐊᓂᖃᑦᑎᐊᖁᔭᐅᓪᓗᓂ ᐃᓅᓯᕆᔭᐅᔪᖅ 
ᐱᔭᕆᐊᑭᓐᓂᖅᓴᐅᑎᑕᐅᓂᐊᕐᒪᑦ ᐃᓄᖕᓄᑦ ᑕᐃᒃᑯᐊ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᑎᓪᓗᒋᑦ 
ᑳᓐᑐᕌᒃᓂᒃ. ᑕᐃᒪᐃᑦᑐᒥᓂᐅᔪᒃᓴᐅᕗᓯ. ᑭᓯᐊᓂᓕ 
ᐊᑕᐅᓯᕐᒥᒃ ᐊᑦᑐᐃᓂᖃᖅᑎᑦᑎᔪᒥᓂᐅᓪᓗᓯᓗ 
ᓄᓇᓕᒻᒥᐅᑦ ᑳᓐᑐᕌᒃᑎᑎᓐᓂᒃ 
ᓴᓇᔭᒃᓴᖅᑕᖃᕈᓐᓃᑎᑦᑎᓪᓗᑎᑦ. 
 
ᓄᓇᓕᒐ ᐆᑦᑑᑎᒋᔪᓐᓇᖅᑕᕋ, 
ᐱᔭᒃᓴᖃᓐᖏᑐᒻᒪᕆᐅᓲᖅ ᓴᓇᔪᖃᓕᖅᑎᓪᓗᒍ 
ᓄᓇᑦᑎᓐᓂ ᐃᒡᓗᓕᐅᖅᑐᖃᓕᖅᑎᓪᓗᒍ ᑕᓪᓕᒪᑦ 
ᐱᖓᓲᔪᖅᑐᑦ ᐊᑕᐅᓯᕐᓘᓐᓃᑦ ᐊᕐᕌᒎᓕᖅᑐᓂᑦ 
ᐊᑭᑦᑐᕋᐅᑎᔪᓐᓇᓐᖏᓐᓇᒥ ᐊᑭᑐᓗᐊᕐᒪᑕ $5 
ᒥᓕᐊᓐ ᑳᓐᑐᕌᒃᑦ-ᖑᔪᑦ. ᑭᓯᐊᓂᓕ 
ᐃᒡᓗᓕᐅᕈᓐᓇᓚᐅᖅᓯᒪᔫᒐᓗᐊᖅ ᓴᓇᓪᓗᓂ. ᐊᒻᒪᓗ 
ᑖᒃᑯᓇᓂ ᑳᓐᑐᕌᖑᔪᓂᑦ ᓴᓇᓗᓂ ᐃᒡᓗᓕᐅᕐᓗᓂ 
ᑕᐃᔅᓱᒪᓂ, 50 ᐳᓴᓐ ᐅᖓᑖᓄᓪᓗ ᐃᓄᖕᓂᒃ 
ᐃᖅᑲᓇᐃᔭᖅᑎᖃᖅᐸᓚᐅᖅᓯᒪᔪᑦ ᑳᓐᑐᕌᒃᑦᑎᓐᓂᒃ. 
ᒫᓐᓇᓕ ᑕᐃᒪ ᐱᐅᔫᓂᕋᖔᒻᒪᕆᑉᐸᓕᕐᒥᔭᕗᑦ 25-
30 ᐳᓴᓐᑎᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᖃᓕᕐᓂᕈᑦᑕ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ 
ᐱᔭᕆᐊᑭᓪᓕᑎᑦᑎᔪᒥᓂᐅᔪᒃᓴᐅᕗᓯ ᐃᓅᓯᖏᓐᓂᒃ 
ᑭᓯᐊᓂᓕ ᐊᒃᓱᕈᕐᓇᑐᒃᑰᖔᓕᖅᑎᑦᑎᓯᒪᔪᓯ 
ᓄᓇᓕᑦᑎᓐᓂ, ᐊᒻᒪᓗ ᐅᖃᖃᑎᖃᖅᓯᒪᓪᓗᖓ 
ᒪᓕᒐᓕᐅᖅᑎᐅᖃᑎᓐᓂᒃ ᑕᐃᒪᓕᖃᐃ 
ᐅᖃᕈᓐᓇᖅᑐᖓ ᑕᐃᒪᐃᒻᒥᔪᖅ ᐊᓯᖏᓐᓂᒃ 
ᓄᓇᓕᐅᔪᓂᒃ. 
 

ᐊᐱᕆᓂᐊᖅᐳᖓᓕ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐃᓱᒪᒃᓴᖅᓯᐅᕈᓐᓇᖅᐸᑦ ᐃᓛᒃᑰᖓᔪᓂᒃ ᑳᓐᑐᕌᒃᑦ-
ᑎᑦᑎᖁᔨᖃᑦᑕᕐᓗᑎᑦ ᓯᕗᓂᒃᓴᒥ ᑖᒃᑯᓄᖓ 
ᐃᒡᓗᓕᐅᖅᑕᐅᓂᖓᑕ ᓴᓇᔭᐅᑐᐃᓐᓇᕐᓂᖓᓂᒃ, 
ᐊᒻᒪᓗ ᐃᓛᒃᑰᖓᕐᒥᓗᑎᑦ ᐃᒡᓗᒃᓴᑦ? 
ᐱᔪᓐᓇᓐᖏᑉᐸᑕ, ᓱᒻᒪᑦ ᑕᐃᒪᐃᒍᓐᓇᓐᖏᓚᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ 
ᒪᓕᒐᓕᐅᖅᑎ ᑕᒪᔅᓱᒥᖓ ᐅᖃᐅᓯᖃᕐᒪᑦ ᐱᔾᔪᑎᒥᒃ. 
ᐅᖃᕈᓐᓇᓪᓚᕆᑦᑐᖓ ᑕᒪᓐᓇ ᑕᑯᖃᑦᑕᖅᓯᒪᒻᒥᒐᒃᑯ. 
ᒪᕐᕉᒃ ᓄᓇᓕᖁᑏᒃᑲ ᓇᐅᔮᑦ ᐊᒻᒪᓗ ᓴᓪᓖᑦ 
ᑲᔪᓯᓂᖃᑦᑎᐊᖅᓯᒪᒻᒪᕆᑦᑑᒃ ᓴᓇᓪᓗᑎᑦ ᐃᒡᓗᓂᑦ 
ᐊᒻᒪᓗ ᑕᐃᒪᓐᓇ ᐊᑐᓚᐅᖅᓯᒪᒻᒥᔪᒍᑦ ᑳᓐᑐᕌᒃᑦ-
ᑕᐅᓯᒪᓪᓗᑎᑦ ᐃᒡᓗᓕᐅᖅᑕᐅᓂᖓᓂᒃ ᓴᓇᓪᓗᑎᑦ. 
ᐅᖃᕈᓐᓇᖅᑐᖓᓕ ᑕᕝᕗᖓ ᒪᓕᒐᓕᐅᕐᕕᒻᒧᑦ 
ᑕᒪᓐᓇ ᕿᒥᕐᕈᒃᑲᓐᓂᕈᓐᓇᓛᖅᑕᕗᑦ ᒫᓐᓇᕈᓗᒃ 
ᓄᓇᓕᕋᓛᖑᓂᖅᓴᓂᒃ ᑲᒪᔪᓐᓇᕋᔭᕐᒪᖔᕐᒥᒃ.  
 
ᐅᐊᑦᑎᐊᕈ ᑕᐃᒪᐃᒍᓐᓇᖃᑦᑕᖅᓯᒪᔪᑦ 
ᖃᑦᑏᓐᓇᐅᒐᓗᐊᑦ ᓄᓇᕗᒻᒥ ᑕᐃᒪᓐᓇ 
ᓴᓇᒍᓐᓇᖅᑐᑦ ᐃᒡᓗᓂᑦ, ᐊᒻᒪᓗ ᐃᑲᔪᕐᓂᖃᖅᖢᓂ 
ᓄᓇᓕᐅᔪᑉ ᑮᓇᐅᔭᓕᐅᕈᓐᓇᕐᓂᖓᓂᒃ ᐊᒻᒪᓗ 
ᖁᕕᐊᒋᔭᐅᒻᒪᕆᒃᑲᓐᓂᓕᖅᑐᓂ ᓂᕈᐊᖅᑎᒋᔭᕗᑦ. 
ᐊᒻᒪᓗ ᑐᕌᖅᑕᕗᑦ ᐱᓇᓱᐊᒐᑦᑎᓐᓂ 
ᐅᖃᖅᓯᒪᓪᓗᑎᑦ ᐱᓕᒻᒪᒃᓴᐃᔭᕆᐊᖃᕋᑦᑕᒎᖅ 
ᓄᓇᓕᓐᓂ ᐃᖅᑲᓇᐃᔭᖅᑎᐅᔪᓂᒃ 
ᑕᑎᖃᓗᐊᕐᓂᐊᓐᖏᓐᓇᑦᑕ ᓴᓇᔨᓂᒃ. ᑕᒪᔅᓱᒧᖓ 
ᒪᑐᐃᖓᑦᑎᐊᖅᑐᖓ ᖃᐅᔨᓴᕐᓗᖓ 
ᐊᑐᖅᑕᐅᒍᓐᓇᒃᑲᓐᓂᕋᔭᕐᓂᖓᓂᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᕋᒻᐴᑦ. 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᖅᑐᒍᑦ ᒥᓂᔅᑕ ᕿᒥᕐᕈᒃᑲᓐᓂᕈᒪᒻᒪᒍ 

ᑕᒪᓐᓇ ᐱᒻᒪᕆᐅᔪᖅ ᓴᓇᔭᐅᔪᖃᖃᑦᑕᕐᓗᓂ 
ᓄᓇᓕᒻᒥᐅᓄᑦ ᓄᓇᑦᑎᓐᓂ ᐊᒻᒪᓗ 
ᑐᓴᖅᑎᑕᐅᒃᑲᓐᓂᕈᒪᓛᕆᕗᖓ 
ᖃᓄᐃᓕᐅᓕᕐᓂᖏᓐᓂᒃ ᓯᕗᓂᒃᓴᑦᑎᐊᑎᓐᓂᒃ. 
 
ᓯᑏᕝᕙᐅᑎᓪᓗᒍ ᑕᒫᓂ ᐊᕐᕌᒍᒥ, 
ᐃᒡᓗᓕᕆᔨᕐᔪᐊᒃᑯᓐᓄᑦ ᑐᓴᖅᑎᑕᐅᓚᐅᖅᓯᒪᒐᑦᑕ 
ᖃᐃᑦᑎᔭᐅᓪᓗᑕ ᐊᔾᔨᖏᓐᓂᒃ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᓄᑖᕆᐊᖅᓯᒪᔪᑦ ᐃᓄᖕᓄᑦ 
ᑭᒃᑯᑐᐃᓐᓇᕐᓄᑦ ᐃᒡᓗᐃᑦ ᓴᓇᔭᐅᓂᒃᓴᕆᒐᔭᖅᑕᖏᑦ 
ᐊᒻᒪᓗ ᖃᓄᖅ ᐊᑐᖅᑕᐅᖃᑦᑕᖅᓯᒪᓂᖏᑦ, ᐊᒻᒪᓗ 
ᐅᐊᑦᑎᐊᕈ ᑖᔅᓱᒥᖓᔅᓴᐃᓐᓇᖅ ᒪᓕᒐᓕᐅᕐᕕᒻᒧᑦ 
ᓴᖅᑮᓚᐅᖅᓯᒪᔪᑎᑦ ᑕᒫᓂ ᐊᕐᕌᒍᒥ ᑭᓯᐊᓂᓕ 
ᒪᓕᒐᓕᐅᖅᑎᓄᑦ ᑐᓂᓚᐅᖅᓯᒪᔭᓯ. ᐃᓱᒪᔪᖓ 
ᒥᓂᔅᑕᐅᔪᖅ ᓴᖅᑮᑎᑦᑎᔪᓐᓇᕋᔭᕐᒪᖔᕐᒥᒃ 
ᒪᓕᒐᓕᐅᕐᕕᒻᒧᑦ ᐃᓄᐃᑦ ᑭᒃᑯᑐᐃᓐᓇᐃᑦ ᐊᒻᒪᓗ 
ᐊᓯᖏᑦ ᑕᑯᔪᓐᓇᕋᔭᕐᒪᑕ ᐊᐅᓚᓂᖓᓂᒃ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐃᓱᒪᓕᐅᓲᖑᖕᒪᑕ ᓇᒥ 
ᓴᓇᔪᖃᖃᑦᑕᕋᔭᕐᒪᖔᕐᒥᒃ ᓄᓇᓕᖏᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 
ᓴᖅᑭᑦᑎᒍᓐᓇᕋᔭᖅᑕᕋ. ᐊᐅᓚᑦᑎᔩᑦ ᑲᑎᒪᔨᖏᑦ 
ᐊᖏᖅᐸᑕ ᑭᓯᐊᓂ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᑭᖑᓪᓕᖅ ᐊᑎᖁᑎᓐᓂ ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓴᒃᑯᑦ. ᓇᓗᓇᐃᔭᐃᓚᐅᓐᖏᓐᓂᓐᓂᓕ  
ᐅᖃᐅᓯᖃᕈᒪᕗᖓ ᑭᐅᔾᔪᑎᒋᔭᐅᓚᐅᖅᑕᓐᓄᑦ 
ᑎᑎᖅᑲᑎᒍᑦ ᐊᐱᖅᑯᑎᓐᓄᑦ ᐊᑭᑐᔫᑏᑦ 
ᐅᖓᕙᕆᐊᖅᑕᐅᓂᖏᓐᓂᒃ ᐱᓕᕆᕝᕕᐅᔪᒧᑦ, ᐃᓛᒃ, 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᐊᒻᒪᓗ 
ᐅᖃᐅᓯᕆᔪᒪᕙᕋ ᐊᕐᕌᒍᑦ ᐅᖃᐅᑕᐅᓯᒪᔪᑦ, 
ᐊᑭᑐᔫᑏᑦ ᐅᖓᕙᕆᐊᖅᑕᐅᓯᒪᔪᑦ 
ᐱᒋᐊᖅᑕᐅᓚᐅᖅᓯᒪᕗᑦ $74 ᒥᓕᐊᓐ ᑮᓇᐅᔭᑦ 
ᐊᑭᑦᑐᕆᐊᖅᑐᑎᓪᓗ $100 ᒥᓕᐊᓐᕈᖅᑐᑎᑦ ᐊᒻᒪᓗ 
ᑭᒡᓕᖃᖅᑎᑕᐅᓪᓗᑎᑦ $126 ᒥᓕᐊᓐ ᑮᓇᐅᔭᑦ 
ᐊᑦᑎᓪᓕᒋᐊᓚᐅᓐᖏᓐᓂᖏᓂᒃ $106 ᒥᓕᐊᓐ 
ᑮᓇᐅᔭᐅᓕᖅᑐᑎᑦ ᒫᓐᓇᕈᓗᒃ. 
 

ᕿᒥᕐᕈᓪᓗᒋᑦ ᐊᓯᖏᑦ ᑐᑭᓯᒋᐊᕈᑏᑦ, ᐱᓗᐊᖅᑐᒥᒃ 
ᐊᑭᓕᕆᐊᓖᑦ ᐊᑐᖅᑕᒥᓃᑦ ᐊᔾᔨᒌᓐᖏᑦᑑᓪᓗᑎᑦ 
ᐃᒪᓐᓇ $50 ᒥᓕᐊᓐ ᑎᑭᑦᑐᒍ $80 ᒥᓕᐊᓐ. 
ᓱᖅᑯᐃᕐᓇᕐᒪᑦ ᐊᔾᔨᒌᓐᖏᑦᑐᖅᑕᖃᕋᒥᒃ 
ᑮᓇᐅᔭᖅᑐᕈᑎᒃᓴᓂᒃ ᐊᒻᒪᓗ ᐊᑭᓕᒃᓴᓄᑦ 
ᐊᑐᖅᑕᒥᓂᕐᓂᒃ. ᑖᒃᑯᐊ ᐅᖃᓚᐅᖅᑐᒋᑦ ᐄᐳᕈᓪ 1-
ᒥ ᐱᒋᐊᖅᑐᒍ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᐅᖓᕙᕆᐊᖅᓯᔪᒥᓂᐅᕗᑦ ᐅᖓᑖᓃᑦᑐᓂᑦ $100 
ᒥᓕᐊᓐ ᑮᓇᐅᔭᓂᒃ ᐊᒻᒪᓗ ᑕᐃᒫᒃ ᓱᓕ 
ᐊᒥᓱᒻᒪᕆᖕᓂᒃ ᓄᓇᕗᑦ ᒐᕙᒪᖏᑕ ᑮᓇᐅᔭᖏᓐᓂᒃ, 
ᐅᖃᐅᓯᕆᓇᒍᓕ ᒐᕙᒪᑐᖃᒃᑯᓐᓂ ᐱᔭᐅᓛᕐᒥᔪᑦ 
ᑮᓇᐅᔭᑦ. ᑕᐃᒪᐃᓐᓂᖓᓄᑦ, ᐊᐱᖅᑯᑎᒐ ᓯᕗᓪᓕᖅ, 
ᐊᑐᕋᒃᓴᐅᒐᔭᕐᓗᓂ ᖃᑦᑎᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐊᑐᕈᓐᓇᕋᔭᖅᐸᑦ 2020-2021-
ᒨᖓᔪᑦ ᑮᓇᐅᔭᓕᕆᓐᓇᑉ ᐊᕐᕌᒍᖓᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᓴᓇᕕᒃᓴᖓ ᐊᕐᕌᒍᒥ 
ᓇᐃᓗᐊᓲᖑᖕᒪᑕ ᐱᓕᕆᐊᑦᑎᓐᓂ 
ᐅᖓᕙᕆᐊᖅᓯᔭᕆᐊᖃᓲᖑᒐᑦᑕ ᓴᓇᕕᕗᑦ 
ᐊᓂᒍᖅᑐᒥᓂᐅᓂᖓᓄᑦ, ᐊᒻᒪᓗ ᐅᒥᐊᕐᔪᐊᖅ 
ᓈᒻᒪᓈᕈᓂ ᑭᓯᐊᓂ ᑖᓐᓇ ᒥᔅᑕ ᓘ 
ᓇᓗᓇᐃᔭᒃᑲᓐᓂᖁᓂᐊᖅᐸᕋ ᓚᐃᑦᓯᑑᓐ 
ᐊᐱᖅᑯᑎᖓᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ ᓘ. 
 
ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᐊᐱᖅᑯᑎᖕᓄᑦ. ᐸᕐᓇᐅᓯᐅᓂᕐᒧᑦ 
ᐊᑭᑐᔫᑎᓄᑦ ᐊᑭᓕᐅᑎᒃᓴᐅᔪᓂᒃ ᐊᕐᕌᒍᑕᒫᑦ 
ᐊᖏᖅᑕᐅᓯᒪᔪᑦ ᐊᑐᕐᓂᐊᖅᑕᕗᑦ 
ᑮᓇᐅᔭᖅᑐᕈᑎᒃᓴᑖᖅᑐᑕ ᐆᑦᑑᑎᒋᓗᒍ 
ᐊᔾᔨᒌᓐᖏᓐᓂᖏᑦ ᐊᑐᖅᑕᒥᓃᑦ ᑮᓇᐅᔭᑦ ᐊᒻᒪᓗ 
ᑮᓇᐅᔭᖅᑐᕈᑎᒃᓴᐅᔪᑦ ᐅᓂᒃᑳᑦ ᓵᓐᓃᑦᑐᑦ, 
ᐸᕐᓇᐅᓯᐅᕐᓂᕗᑦ, ᐅᕝᕙᓘᓐᓃᑦ ᐊᖏᖅᑕᐅᓯᒪᔪᑦ 
ᑮᓇᐅᔭᖅᑐᕈᑎᒃᓴᕆᒐᔭᖅᑕᕗᑦ $136 ᒥᓕᐊᓐ 
ᑮᓇᐅᔭᐅᕗᑦ. ᑭᓯᐊᓂᓕ, ᑕᐃᒫᒃ ᓱᓕ ᐅᒥᐊᕐᔪᐊᑦ 
ᑎᑭᑦᑐᒥᓂᐅᓂᖓᓄᑦ ᐊᓯᖏᓪᓗ, ᐊᔾᔨᒌᓐᖏᑦᑐᑦ 
ᐱᔾᔪᑎᖏᑦ ᐱᓕᕆᐊᑦ ᐅᖓᕙᕆᐊᖅᑕᐅᓲᖑᖕᒪᑕ. 
ᐊᒻᒪᓗ ᑕᐃᒪᐃᒻᒪᑦ ᐃᒪᐃᓕᐅᓕᖅᐳᒍᑦ, 
ᐅᐊᑦᑎᓂᕐᒧᑦ ᖃᐅᔨᓴᕈᑎᒃᓴᒥᒃ 

ᐋᖅᑭᒃᓱᐃᒐᓱᐊᓕᖅᐳᒍᑦ ᐊᒻᒪᓗ 
ᐊᖏᖅᑕᐅᓯᒪᔫᒐᓗᐊᓂᒃ ᑮᓇᐅᔭᖅᑐᕈᑎᒃᓴᑦᑎᓐᓂ, 
ᒪᑐᐃᖅᓯᕙᓪᓕᐊᕗᒍᑦ ᐊᑐᕈᓐᓇᕋᔭᕐᓗᑕ ᐳᓴᓐᑎᓂᒃ, 
ᐆᑦᑑᑎᒋᓗᒍ. ᐊᕐᕌᒍᒧᑦ 
ᑮᓇᐅᔭᖅᑐᕈᑎᒃᓴᖃᖅᑎᓪᓗᑕ ᓯᕗᓂᐊᒍᑦ 
ᐊᖏᖅᑕᒥᓂᐅᑎᓪᓗᑕ $136 ᒥᓕᐊᓐ ᑮᓇᐅᔭᓂᒃ 
ᕿᒥᕐᕈᕗᒍᑦ 10%-ᒃᑲᓐᓂᕐᓂᒃ ᐊᑐᕋᔭᓐᖑᐊᕐᓗᑕ, 
ᐅᐸᓗᖓᐃᖅᓯᒪᒐᔭᕋᑦᑕ ᑕᒪᒃᑯᓄᖓ 
ᐅᖓᕙᕆᐊᕈᑎᐅᔪᓄᑦ. 
 
ᑭᓯᐊᓂᓕ ᐱᔾᔪᑎᒋᓪᓗᒍ 
ᑮᓇᐅᔭᖅᑐᕈᑎᒃᓴᖅᑖᕆᔪᒪᔭᕗᑦ ᓄᓇᕗᑦ 
ᒐᕙᒪᖏᓐᓄᑦ ᓇᓕᒧᓐᓂᖃᖅᑎᑦᑎᒐᓱᐊᖅᑕᕗᑦ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 
ᑮᓇᐅᔭᖃᕐᕕᒋᔭᑦᑎᓐᓂᒃ, ᐊᒻᒪᓗ ᑕᐃᒫᒃ ᓱᓕ 
ᐊᑐᖃᑦᑕᖅᑕᕗᑦ ᑎᑎᕋᖅᓯᒪᔪᓂᒃ 
ᓇᓗᓇᐃᔭᐃᒍᑎᖏᓐᓂᒃ ᐅᖃᖅᓯᒪᓪᓗᑎᑦ, 
ᐅᐊᑦᑎᐊᕈ ᑕᓪᓕᒪᑦ ᐊᕐᕌᒎᓚᐅᖅᑐᓂᒃ ᐱᓪᓗᒋᑦ 
ᑮᓇᐅᔭᖅᑖᕈᓯᕗᑦ ᓈᓴᖅᑕᐅᓯᒪᔪᑦ ᒐᕙᒪᑐᖃᒃᑯᓐᓂ 
ᐊᔾᔨᒌᓐᖏᓐᓂᖃᐅᕕᐅᑎᒻᒪᑕ. ᑕᐃᒪᐃᒻᒪᓪᓗ 
ᐊᑐᓗᐊᕐᔭᐃᖅᓯᒪᓪᓗᑕ ᐅᔾᔨᖅᓱᑦᑎᐊᕐᓗᑕ 
ᐊᐅᓚᑦᑎᒍᒪᓪᓗᑕ ᓇᓕᒧᓐᓂᖃᓕᖁᒐᔭᕋᑦᑎᒍᑦ 
ᐊᓯᔾᔨᖃᑦᑕᓗᐊᖃᑦᑕᕐᓂᖏᑦ. ᖃᑦᑏᓐᓇᓂᒃ 
ᐱᒐᔭᖅᑐᒥᓂᐅᑎᓪᓗᑕ, ᐅᖓᑕᐅᔨᓯᒪᔪᒥᓪᓘᓐᓃᑦ 
ᑮᓇᐅᔭᖅᑐᕈᑎᒃᓴᓂᒃ ᐊᑐᐃᓐᓇᖅᑕᖃᕈᓂ, 
ᓇᓕᒧᓕᖅᑎᒐᔭᖅᑕᕗᑦ ᐊᕐᕌᒍᑕᒫᑦ ᐊᐅᓚᑎᑦᑎᓂᕗᑦ. 
ᑭᓯᐊᓂᓕ ᐊᖏᓗᐊᖅᑐᐊᓘᖃᑦᑕᓚᐅᖅᓯᒪᓂᖓᓄᑦ 
ᑕᓪᓕᒪᑦ ᐊᕐᕌᒎᓕᖅᑐᓂᑦ, ᐊᒃᓱᕈᕐᓇᕐᓂᖃᕐᒪᑦ 
ᐅᕙᑦᑎᓐᓄᑦ ᓲᕐᓗ ᑕᐃᑲᓃᑎᑐᐃᓐᓇᕈᑦᑎᒍᑦ 
ᐊᑐᓗᐊᖅᑐᐊᓘᖔᖃᑦᑕᕈᑦᑕ. ᑕᐃᒪᐃᒻᒪᑦ 
ᐅᔾᔨᖅᓱᑦᑎᐊᕋᑦᑕ ᑮᓇᐅᔭᓂᒃ ᐊᐅᓚᑦᑎᓐᓇᓱᐊᖅᑐᑕ. 
 
ᐊᒻᒪᓗᑦᑕᐅᖅ, ᐃᒡᓗᓕᕆᓂᕐᒧᑦ 
ᐅᖃᐅᓯᕆᓯᒪᓕᖅᑕᕗᑦ ᑕᕝᕙᓂ ᐊᒻᒪᓗ ᐱᑐᖃᐃᑦ  
ᐊᑐᕋᒃᓴᑦ ᐊᒻᒪᓗ ᓱᕋᒃᓯᒪᔪᐃᓪᓗ. ᑮᓇᐅᔭᑦ 
ᑐᖅᑯᖅᓯᒪᓕᖅᐸᕗᑦ ᑐᐊᕕᕐᓇᑐᒃᑯᑦ ᑕᒪᒃᑯᐊ 
ᓂᕆᐅᓇᓐᖏᑦᑐᑦ ᐊᑐᖃᑦᑕᕈᒪᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓘ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᕆᒍᒪᒋᕙᕋ ᓯᕿᓐᖑᔭᖅ ᑲᔪᓯᑎᑕᐅᖅᑲᐅᖕᒪᑦ 

ᐊᐱᕆᒌᕋᒪ ᐊᐱᖅᑯᑎᓐᓂᒃ. ᓲᕐᓗᖃᐃ 
ᐅᑎᖅᑎᒐᒃᓴᐅᕙ ᐱᕕᖃᕐᓂᕋ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᐃᓕᓴᖅᓯᕗᒍᑦ ᑕᒻᒪᖅᑲᐅᒐᑦᑕ ᐊᒻᒪᓗ 
ᐲᖅᓯᒪᑎᑐᐃᓐᓇᕐᓂᐊᖅᐸᕗᑦ ᐱᔭᕇᕋᓱᐊᕐᓂᖕᓂ 
ᐊᐱᖅᑯᑎᖕᓂᑦ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᖕᓅᑐᐃᓐᓇᕐᓂᐊᓕᖅᐳᖓ.  
 
ᓯᕗᓪᓕᖅᐹᖅ ᑮᓇᐅᔭᑦ ᓇᓗᓇᐃᔭᐃᒍᑎᖏᓐᓂᒃ 
ᑐᓂᔭᐅᓯᒪᔪᑦ ᑭᖑᓕᕇᑦᑎᓐᓂᐊᕋᒃᑭᑦ, ᓯᕗᓪᓕᖅᐹᖅ 
ᐱᓕᕆᐊᖅ ᐅᖃᖅᓯᒪᕗᖅ ᐃᑭᑕᒥᓃᑦ 
ᐱᓕᕆᐊᕆᔭᐅᓗᑎᑦ ᐊᓯᔾᔨᖅᑕᐅᓂᖏᑦ ᐅᐊᑦᑎᐊᕈ 
ᖃᓄᐃᓕᐅᕈᑕᐅᓚᐅᖅᑐᒧᑦ ᐊᐱᕆᔭᐅᓚᐅᖅᓯᒪᔪᕐᓗ 
ᑕᒪᓐᓇ ᒥᔅᑕ ᕿᓐᖒᑉ ᐊᐱᖅᑯᑎᒋᖅᑲᐅᔮ. 
ᒥᓂᔅᑕᕆᔭᐅᔪᖅ ᑭᐅᖅᑲᐅᖕᒪᑦ ᒫᓐᓇ 
ᑮᓇᐅᔭᖃᑎᖏᑦ ᐃᑭᑲᓴᒃᑐᕕᓂᕐᓄᒡᒎᖅ 
ᓅᑕᐅᖔᖅᑐᑦ. ᐊᒻᒪᓗ ᐅᑯᐊ ᑮᓇᐅᔭᑦ 
ᓄᑕᐅᓐᖏᑦᑐᑦ ᓄᑖᓄᑦ ᓄᑦᑎᖅᑕᕕᓃᑦ ᑕᑯᓪᓗᒋᑦ 
$13 ᒥᓕᐊᓐᖑᓚᐅᖅᑐᑦ ᑖᒃᑯᓄᖓ ᐊᑐᖅᑐᒃᓴᐃᑦ.  
ᑕᐃᒪ ᐊᐱᕆᔪᒪᕙᕋ ᑖᒃᑯᐊ $13 ᒥᐊᓕᓐ ᑮᓇᐅᔭᑦ 
ᑭᓱᓄᑦ ᑐᕌᖓᑎᑕᐅᓂᐊᖅᐸᑦ? ᐊᒻᒪᓗ ᑖᒃᑯᐊ 
ᐊᕕᑦᑐᖅᓯᒪᓗᑎᒃ ᓇᓗᓇᐃᖅᑕᐅᔪᓐᓇᕐᓂᐊᖅᐸᑦ 
$13 ᒥᓕᐊᓐ ᓇᓕᐊᖕᓄᑦ ᓄᓇᓕᓐᓄᑦ 
ᑐᓐᓂᖅᑯᑕᐅᓂᐊᕐᒪᖔᖅ ᐊᑐᖅᑕᐅᓂᐊᕐᒪᖔᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ, ᒥᔅᑕ ᓘ ᑭᐅᖁᔭᐃᑦ? 
ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᐄ, 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅᑕ ᓘ. 
 
ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖕᓂ. 

ᐅᑯᐊ ᑕᑭᔪᑯᔅᓱᐊᓗᐃᑦ ᐃᓪᓗᐃᑦ ᐃᑭᑲᓴᒃᑐᕕᓂᕐᓄᑦ 
ᑐᕌᖓᔪᑦ ᑕᒫᓂ $20 ᒥᓕᐊᖏᓃᓚᐅᖅᑐᑦ.  
 
ᐅᑯᐊ $13 ᒥᓕᐊᓐ ᓄᑕᐅᓐᖏᑦᑐᓂᒃ ᓄᑖᓄᑦ 
ᓅᑕᐅᔪᑦ. ᑭᖑᓪᓕᕐᒥ ᐱᐅᓯᖃᓚᐅᖅᓯᒪᒐᑦᑕ ᑕᐃᒃᑯᐊ 
ᐃᑭᑲᓴᒃᑐᕕᓃᑦ ᓈᓴᐅᑎᖏᑦ ᐱᓯᒪᓕᕈᑦᑎᒃᑯᑦ 
ᑮᓇᐅᔭᓂᒃ ᑐᒃᓯᕋᓕᕋᔭᖅᑐᒍᑦ ᑮᓇᐅᔭᓕᕆᔨᒃᑯᓐᓂᒃ 
ᖃᔅᓯᓪᓗ ᐅᕗᖓ ᐊᑐᖅᑕᐅᓂᐊᕐᒪᖔᖅ ᐊᑕᐅᓯᕐᒧᑦ.  
ᑖᒃᑯᐊ ᑮᓇᐅᔭᑦ ᐅᓄᖅᓯᕙᓪᓕᐊᔪᐊᓗᐃᑦ ᑭᓯᐊᓂ 
ᐊᑐᕈᓐᓇᓐᖏᑦᑕᕗᑦ ᓄᓇᐃᑦ ᓄᓇᓂᒃ 
ᐱᑕᖃᓐᖏᓐᓂᖓ.  
 
ᐊᓯᖏᓐᓂᓪᓗ ᐊᑕᐅᓯᑯᓗᖕᒥᒃ ᒪᕐᕉᖕᓂᓪᓘᓐᓃᑦ 
ᓄᓇᓕᐊᓛᓂᒃ ᓴᓇᔭᕆᐊᖃᕐᓂᕈᑦᑕ 
ᑮᓇᐅᔭᖅᑐᓗᐊᕐᓂᐊᖅᑐᖅ ᐃᒡᓗᒥᒃ ᐊᑕᐅᓯᕐᒥᒃ 
ᒪᕐᕈᐃᓐᓇᑯᓘᓂᓪᓘᓐᓃᑦ ᓴᓇᓗᓂ 
ᓄᓇᓕᐊᓛᖑᓂᐊᖅᑐᓂ. ᐃᒪᐃᓕᖓᕙᓚᐅᖅᓯᒪᒐᑦᑕ 
ᑖᒃᑯᐊ ᓄᐊᓪᓗᒋᑦ. ᑕᒪᑐᒪᓂ ᐊᕐᕌᒍᒥ 
ᐋᖅᑭᒋᐊᓚᐅᖅᓯᒪᔭᕗᑦ ᐊᑐᖃᑦᑕᖅᑕᕗᑦ 
ᑮᓇᐅᔭᓕᒫᑦ ᑭᓱᓄᑦ ᓇᓪᓕᐊᓄᑦ ᐊᑐᕐᓂᐊᖅᑐᑦ.  
 
ᓲᕐᓗᖃᐃ ᒥᑦᑎᒪᑕᓕᖕᒥ ᐅᑯᐊᖑᖕᒪᑕ ᐅᕝᕙ ᐅᑯᐊ 
ᑮᓇᐅᔭᕗᑦ ᒥᑦᑎᒪᑕᓕᒃ ᐊᑕᐅᓯᕐᒥᒃ  
ᐃᒡᓗᒥᒃ ᐊᓯᔾᔨᖅᑐᖅᑕᐅᔪᖅᑕᖃᓂᐊᖅᑐᑦ. 
ᑕᐃᒪᑦᑑᖕᒪᑦ ᐊᒥᐊᒃᑯᓄᑯᐊ ᐊᑐᕋᔭᖅᐳᑦ ᐃᒡᓗᑦ 
ᓄᑕᐅᓐᖏᓗᐊᖅᑐᑦ ᐊᓯᔾᔨᕐᓗᒋᑦ ᐊᒻᒪᓗ ᑭᖑᓂᐊᓂ 
ᑮᓇᐅᔭᓂᒃ ᓄᐊᑦᑎᑲᓐᓂᓕᕐᓗᑕ ᐊᓯᓕᒫᖏᓐᓄᑦ 
ᐊᑐᕐᓂᐊᖅᑐᓂᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓘ. 
ᒥᔅᑕ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑯᐊ ᑮᓇᐅᔭᖅᑐᕈᑎᕕᓃᑦ ᑕᑯᓪᓗᒋᑦ ᐃᑭᑲᓴᒃᑐᓄᑦ 
ᐊᑐᖅᑐᒃᓴᑦ ᐊᕐᕌᓂ $800,000-ᖑᓚᐅᖅᓯᒪᔪᑦ 
ᑭᖑᓂᐊᓂ $500,000 ᑕᐃᒪ $13 
ᒥᓕᐊᓐᑖᓚᔅᖑᓕᖅᐳᑦ $1 ᒥᓕᐊᒃᑲᓐᓂᕐᓂᓪᓗ 
ᐱᔪᒪᓪᓗᓯ. ᐅᑯᐊ ᓇᓕᐊᒃ 2021-ᒥ ᖃ{ᓯᓂᒃ 
ᐊᑐᕐᓂᐊᖅᐱᓯ ᑖᒃᑯᓇᓐᖔᖅᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ. 
(ᑐᓵᔨᑎᒍᑦ) ᓇᓕᐊᖕᓂᒃ ᓄᓇᓕᖕᓂᓗ ᓇᓕᐊᖕᓂᒃ 
ᐃᑭᑲᓴᖅᑐᕕᓂᕐᓂ ᓴᓇᓂᐊᕐᓂᕐᒧᑦ ᑐᓐᖓᕕᓕᒃ? 
ᑕᐃᒃᑯᐊ ᖃᑦᑎᕋᔭᖅᑐᕕᓂᑦ ᐅᑯᐊ ᓇᓃᒻᒪᖔᖏᑦ 
ᑖᒃᑯᐊ ᓇᓗᓇᐃᔭᖁᕕᒋᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒡᓗᓕᕆᔨᕐᔪᐊᒃᑯᓄᑯᐊ ᐱᔭᕇᕈᓐᓇᔾᔮᓐᖏᓐᓇᒃᑯᑦ  
ᖃᐅᑉᐸᖅᑲᐃ. ᑕᐃᒃᑯᐊ ᑐᓴᕈᒪᔭᒃᑲ ᓴᖅᑭᑉᐸᖏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 30-ᒥᓂᔅᓯᖃᓕᕋᑦᑕ. 
ᐱᔪᓐᓇᖅᑕᖓᒎᖅ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑭᖑᓪᓕᖅᐹᖅ ᐃᑭᑲᓴᒃᑐᓄᑦ ᐊᑐᖅᑐᒃᓴᑦ 
ᓄᑖᓂᒎᒃ ᐊᑐᐊᒐᓂᒃ ᐋᖅᑭᒃᓱᐃᓂᐊᖅᑐᑦ 
ᐃᑭᑲᓴᒃᑐᕕᓃᑦ ᓴᓇᔭᐅᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ 
ᓄᑖᓂᒃ ᐃᒡᓗᓕᐅᕐᓗᑎᑦ ᑖᓐᓇ ᐊᑐᐊᒐᖅ 
ᖃᓄᐃᓕᖓᓕᕐᒪᖔᖅ ᒥᓂᔅᑕᐅᖅᑲᐃ 
ᐅᖃᐅᓯᕆᔪᓐᓇᖅᐱᐅᒃ ᐊᒻᒪᓗ ᖃᖓ 
ᐱᔭᕇᖅᑕᐅᓛᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᖅᑲᓇᐃᔭᖅᑎᒐ 
ᓴᐅᒥᓐᓃᑦᑐᖅ ᑭᐅᖅᑰᖅᑲᐅᔭᕋᓗᐊᖓ. 
ᐊᑐᖅᑕᐅᓯᒪᒌᖅᑐᖅ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ ᓇᖕᒥᓂᖃᖅᑐᓄᑦ ᐊᑐᖅᑐᑦᓴᐃᑦ ᒥᓂᔅᑕ 
ᐅᖃᓚᐅᕐᒪᑦ ᐃᑲᔪᖅᓱᐃᔪᕉᖅ 
ᓇᖕᒥᓂᖅᑖᖅᐸᓪᓕᐊᔪᓂᒃ ᑭᓯᐊᓂ ᐅᒃᐱᕆᓐᖏᑕᕋ 
ᑖᓐᓇ ᐅᓄᖅᓯᒋᐊᖅᑕᐅᓐᖏᒻᒪᑕ ᑕᐃᒃᑯᐊ 
ᑮᓇᐅᔭᖁᑎᖏᑦ. ᐊᒻᒪᓗ ᐅᑯᐊ ᑮᓇᐅᔭᖅᑐᕈᑏᑦ  
ᑕᑯᓐᓇᕐᓗᒋᑦ ᓇᖕᒥᓂᕆᔭᐅᔪᓄᑦ ᑐᕌᖓᔪᑦ 
ᐅᖓᑕᐅᑏᓐᓇᐅᔭᖅᑐᑦ. ᓇᖕᒥᓂᖃᖅᑐᑦ ᐃᓛᒃ 
ᐱᓇᓱᒍᒪᔪᑦ ᐅᓄᖅᑑᖃᑦᑕᕐᒪᑕ ᐃᒡᓗᓂᓪᓗ 
ᐊᑐᖅᑐᒃᓴᓂᒃ.  
 
ᒥᓂᔅᑕ ᐅᖃᖅᑲᐅᖕᒪᑦ ᕿᒥᕐᕈᓐᓇᖅᑕᐅᔪᕉᖅ 
ᓇᖕᒥᓂᖅ ᐃᓪᓗᓕᓐᓄᖅ ᑐᕌᖓᔪᑦ ᐊᒻᒪᓗ 
ᐅᑭᐊᒃᓵᖅ ᓴᖅᑭᑕᐅᓚᐅᖅᖢᓂ ᒪᓕᒐᓕᐅᕐᕕᖕᒧᑦ 

ᐅᓄᖅᓯᒋᐊᖅᑕᐅᓐᖏᒻᒪᑕ 
ᐃᑲᔪᖅᓱᖅᑕᐅᒃᑲᓐᓂᔾᔮᓐᖏᑦᑐᑦ ᓇᖕᒥᓂᖃᖅᑐᑦ 
ᓇᖕᒥᓂᑖᕈᒪᔪᓪᓗ ᐅᓄᖅᓯᑲᓐᓂᔾᔮᖏᖦᖢᑎᒃ. 
ᐃᑲᔪᖅᓱᕐᓂᕋᖅᓱᒋᑦ ᓱᒻᒪᐅᑯᐊ ᑮᓇᐅᔭᖁᑎᖏᑦ 
ᓱᕐᕋᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᓱᐃᖏᑦᑐᖓ 
ᓇᖕᒥᓂᖃᖅᑐᓂᒃ ᑕᐃᒪᐃᓕᑎᓪᓗᒍ ᓱᓕᓐᖏᑦᑐᖅ. 
ᐃᑲᔪᖅᓱᑦᑎᐊᖅᑐᖓ ᓇᖕᒥᓂᖃᖅᑐᓂᒃ ᐊᒻᒪᓗ 
ᐅᓄᒃᑲᓐᓂᖅᑐᓂᒃ ᐱᓕᕆᔭᕆᐊᖃᖅᑐᒍᑦ 
ᓇᖕᒥᓂᖃᖅᑐᓄᑦ ᐊᑐᖅᑐᓂᒃ ᓄᓇᕗᓕᒫᒥ. 
ᓄᓇᕗᒻᒥᐅᓄᓪᓗ ᓄᑖᓂᒃ ᓴᖅᑭᑦᑎᑲᓐᓂᕈᓐᓇᖅᑐᒍᑦ. 
ᐃᑲᔪᖅᓱᓐᖏᑦᑐᖔᓚᑎᓪᓗᒍ ᓱᓕᓐᖏᑦᑐᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 
ᑐᑭᓯᓇᖅᑎᑎᒋᐊᒃᑲᓐᓂᕐᓗᒍ ᐅᖃᖅᑲᐅᔭᕋ ᑖᓐᓇ 
ᒥᓂᔅᑕᕆᔭᐅᔪᖅ ᐃᑲᔪᖅᓱᐃᒍᓂ ᓇᖕᒥᓂᖃᖅᑐᓂᒃ  
ᖃᓄᐃᖕᒪᑦ ᑮᓇᐅᔭᖁᑎᖏᑦ ᓱᕐᕋᓐᖏᓚᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒫᑐᐃᓐᓇᖅ 
ᕿᒥᕐᕈᓇᑦᑕᐅᑦᑎᐊᖅᑐᖅ ᓇᖕᒥᓂᖃᖅᑐᓄᑦ 
ᐊᑐᖅᑐᒃᓴᐃᑦ ᑮᓇᐅᔭᑦ ᐊᒻᒪᓗ 
ᕿᒥᕐᕈᓇᕐᓂᖃᖅᑎᓪᓗᑕ 

ᖃᓄᖅᑑᕈᑎᒋᒃᑲᓐᓂᕐᓂᐊᖅᑕᕗᑦ ᓇᐅᒃᑯᓪᓗ 
ᐱᐅᓯᑎᒃᑲᓐᓂᕈᓐᓇᕐᓂᐊᕐᒪᖔᑦᑎᒍᑦ 
ᐊᑐᕈᒫᕐᓂᐊᖅᑐᑦ ᐅᓄᖅᓯᒋᐊᕐᓂᐊᖅᐸᑦ 
ᐅᖃᖅᑎᓪᓗᒍ ᓇᖕᒥᓂᖃᖅᑐᓂᒃ 
ᐃᑲᔪᖅᓱᐃᓐᖏᓐᓂᖅ ᓯᕗᓂᓗᐊᕌᓗᖓᓂᒃ 
ᑕᐃᒪᐃᓕᖓᔪᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᖕᒥᓂᖃᖅᑐᓄᑦ ᑐᕌᖓᔪᓂᒃ 
ᓂᓪᓕᐅᑎᖃᓕᕐᒥᓗᖓ ᒪᓕᒐᓕᐅᖅᑎᐅᖃᑎᒃᑲ 
ᐅᖃᖃᑦᑕᖅᓯᒪᖕᒪᑕ ᑮᓇᐅᔭᑦ ᑮᓇᐅᔾᔭᒃᓵᖏᑦᑕ 
ᑭᒡᓕᓕᐅᖅᑕᐅᓯᒪᖃᑦᑕᕐᒪᑕ ᐊᖑᒻᒪᑎᓐᖏᑦᑐᖅ 
ᐃᒡᓗᒥᒃ ᒪᑭᒪᑎᑦᑎᓂᕐᒥᒃ. 
 
ᐃᓗᐊᖅᓴᔾᔮᓐᖏᓐᓇᒪᓕ ᐅᑯᐊ ᐊᖏᕆᐊᒃᓴᖅ 
ᖃᐅᔨᒪᓐᖏᓪᓗᖓ ᑮᓇᐅᔾᔭᒃᓵᑦ 
ᑭᒡᓕᓕᐅᖅᑕᐅᓯᒪᓂᖏᑦ 
ᐋᖅᑭᒋᐊᖅᑕᐅᓯᒪᓐᖏᑦᑎᓪᓗᒋᑦ. 
ᐊᑐᐃᓐᓇᐅᓂᖅᓴᐅᑎᑕᐅᔭᕆᐊᖃᕐᒪᑕ 
ᓇᖕᒥᓂᖃᖅᑐᓄᑦ ᓄᓇᕗᒻᒥ. ᐃᓚᓕᐅᓪᓗᒋᑦ 320 
ᑕᐃᒃᑯᐊ ᓇᖕᒥᓂᖃᖅᑐᑦ ᐃᒡᓗᓂᒃ ᑮᓇᐅᔾᔭᒃᓵᖏᓪᓗ 
$100,000 ᐅᖓᑖᓃᖦᖢᑎᑦ ᐅᓄᖅᑐᐊᓗᐃᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ. ᐃᖅᑲᓇᐃᔭᖅᑏᑦ 
ᐃᒡᓗᖏᖕᓃᑦᑐᑦ 
ᓇᖕᒥᓂᖅᑖᖅᐸᓪᓕᐊᖃᑕᐅᔪᓐᓇᕐᒥᔪᑦ.  
 
ᑖᓐᓇ ᑕᐃᒪᐃᑎᓪᓗᒍ, ᒥᓂᔅᑕ ᐊᐱᕆᔪᒪᔭᕋ ᖃᖓ, 
ᖃᖓᓪᓚᕆᒃ ᑕᐃᒃᑯᐊ ᑮᓇᐅᔾᔭᒃᓵᑦ 
ᑭᒡᓕᓕᐅᖅᑕᐅᓯᒪᓂᖏᑦ ᖁᕝᕙᕆᐊᖅᑕᐅᓂᐊᖅᐸᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑲᐅᒐᒪ 
ᕿᒥᕐᕈᓇᒃᑕᕗᑦ ᑕᐃᒃᑯᐊᓕᒫᑦ ᓇᖕᒥᓂᖃᖅᑐᓄᑦ 
ᑐᕌᖓᔪᑦ. ᐊᒻᒪᓗ ᕿᒥᕐᕈᓇᖕᓂᐅᑉ 
ᐃᓚᒋᔭᐅᖃᑕᐅᖕᒪᑦ. 

ᓇᖕᒥᓂᖃᖅᑐᓄᑦ ᑐᕌᖓᔪᓂᒃ ᐱᐅᒃᓴᓐᖏᒃᑯᖕᓂ 
ᕿᒪᐃᒍᓐᓇᖅᑐᑦ. ᐃᓄᐃᑦ ᐃᓱᒪᓕᐅᕐᓗᑎᑦ 
ᐃᑲᔪᖅᑐᕈᓐᓇᖅᑐᑦ ᓇᖕᒥᓂᖃᖅᑐᓄᑦ ᐃᒡᓗᓄᑦ 
ᐱᓕᕆᐊᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓛᒃ ᐲᖅᓯᔪᒪᓐᖏᑦᑐᖓ. 
ᐃᖢᕐᕆᔮᓐᖏᓐᓂᕋᓵᖅᑐᖓ ᖃᐅᔨᒪᓐᖏᓪᓗᖓ 
ᐱᐅᓯᑎᑕᐅᒃᑲᓐᓂᔾᔮᓐᖏᑦᑐᖅ. ᖃᖓ ᑕᑯᓂᐊᖅᐱᑕ 
ᑖᓐᓇ ᐋᖅᑭᒋᐊᖅᑕᐅᓗᓂ ᓇᖕᒥᓂᖃᖅᑐᓄᑦ 
ᐊᑐᖅᑐᑦ ᑮᓇᐅᔾᔭᒃᓵᖏᓐᓄᓪᓗ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᒃᑲᓐᓂᕐᓗᖓ 
ᕿᒥᕐᕈᓇᒃᑐᒍᑦ ᒫᓐᓇ ᓇᖕᒥᓂᖃᖅᑐᓄᑦ ᑐᕌᖓᔪᓂᒃ 
ᐱᔾᔪᑎᖃᖅᖢᑕ. ᑕᒪᓐᓇ 
ᐃᓚᒋᔭᐅᖃᑕᐅᑐᐃᓐᓇᖅᑐᖅ ᑕᕝᕗᖓ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᓱᒧᖓ ᐅᖃᐅᓯᕆᕙᓪᓕᐊᑦᓱᒍ ᑭᐅᖅᑲᐅᖕᒪᑦ 
ᐃᓚᖏᓐᓂ ᐊᐱᖅᑯᑕᐅᔪᒧᑦ ᐅᓪᓗᖅ ᐊᒻᒪᓗ ᑖᓐᓇ 
ᕿᒥᕐᕈᐃᓂᖅ ᐱᐊᓂᒃᑕᐅᔪᖅ ᑕᕝᕙ ᐊᒻᒪᓗ 
ᐊᖏᖅᑕᐅᓇᓵᖅᖢᑎᑦ ᐊᒻᒪᓗ ᑕᒫᓂ ᑕᐃᒪᓕ 
ᐊᐱᖅᑯᑎᒋᓂᐊᖅᐸᕋ, ᖃᑯᒍᓕ ᒥᓂᔅᑕᐅᔪᖅ ᑖᒃᑯᐊ 
ᑕᐃᒃᑯᓂᖓ ᐱᖁᔭᓕᕆᕐᔪᐊᒃᑯᑦ ᐃᒻᒪᖄ ᖃᑯᓗ 
ᓴᖅᑭᑕᐅᓂᐊᖅᐸᑦ ᑕᕝᕙᓂ ᐅᑭᐊᒃᓵᒥ 
ᑲᑎᒪᓂᖃᖅᑎᓪᓗᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᐅᖃᕈᓐᓇᖅᑐᖓᓕ ᐃᒻᒪᖄ ᑲᑎᒪᓂᖅ 
ᐱᐊᓂᓐᓇᓵᖅᑎᓪᓗᒍ ᐃᓱᓕᓐᓇᓵᖅᑎᓪᓗᒍᖃᐃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᒡᓕᖓ ᐊᐱᖅᑯᑎᖃᕐᓂᐊᕐᒥᒐᒪ ᐱᔭᒃᓴᒧᑦ ᓈᓴᐅᑎ 
5-ᒧᑦ, ᑖᒃᑯᐊᓕ ᐃᓄᐃᑦ ᐃᒡᓗᖁᑎᖏᓐᓂᒃ ᐃᓛᒃ 
ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᓐᓄᑦ ᑖᒃᑯᐊ 
ᑕᑯᑎᓪᓗᒍ, ᑕᑯᓪᓗᒋᑦ ᑖᒃᑯᐊ ᑎᑎᖅᑲᐃᑦ $10 
ᒥᓕᐊᓐ ᑮᓇᐅᔭᑦ ᑖᓐᓇ ᑐᒃᓯᕋᖅᑕᐅᓯᒪᑎᓪᓗᒍᓗ 
ᓲᕐᓗ ᐃᒪᐃᑦᑑᔮᕐᒪᑦ, ᐅᓄᖅᓯᒪᖅᑰᔨᑦᓯᐊᕐᒪᑦ ᑕᒪᓐᓇ 
ᐊᒻᒪᓗ ᑕᐃᒪ ᐊᐱᖅᑯᑎᒋᔭᕋ ᑖᓐᓇ $10 ᒥᓕᐊᓐ 
ᑮᓇᐅᔭᑦ ᑐᒃᓯᕋᖅᑕᖅ ᐊᒥᒐᕋᔭᖅᑰᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᑦᓯᐊᖅᑐᒍᑦ 
ᐃᒡᓗᓂᑦ ᐊᒥᒐᖅᓯᕋᑉᑕ ᐊᒻᒪᓗ ᑮᓇᐅᔭᒥᒃ  
ᑭᒡᓕᖃᖅᑎᑕᐅᓯᒪᓪᓗᑕ ᒐᕙᒪᑐᖃᒃᑯᓐᓂᓪᓗ $17.5 
ᒥᓕᐊᓐ ᑮᓇᐅᔭᑦ ᑖᒃᑯᐊ ᐃᒡᓗᓄᑦ ᑖᒃᑯᐊ ᐃᒡᓗᒧᑦ 
ᐊᒥᒐᖅᓯᕈᑕᐅᒐᔭᕐᒪᑦ ᓱᓕ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᒡᓕᐊ ᐊᐱᖅᑯᑎᒋᓂᐊᕐᒥᔭᕋ 6-ᒧᑦᑕᐅᖅ ᑖᒃᑯᐊ 
ᓄᑖᕐᓂᒃ ᐃᒡᓗᒃᓴᓄᑦ ᓴᓇᔪᓄᑦ ᓴᓇᖃᑦᑕᖅᑐᓄᑦ 
ᐊᐱᖅᑯᔾᔨᖅᑲᐅᕋᒪ ᖃᓄᖅ ᑖᒃᑯᐊ ᖃᓄᖅ 
ᐃᒡᓗᑖᖅᑎᑕᐅᓲᖑᕙᑦ ᐅᖃᖅᓯᒪᖕᒪᑦ ᒪᑉᐱᒐᖅ 2-ᒥ 

ᓯᑕᒪᐅᓕᖅᓯᒪᖕᒪᑎᒃ ᐃᓚᖓ, ᓯᑕᒪᐅᓪᓗᑎᒃ ᑖᒃᑯᐊ 
ᐱᔾᔪᑎᒋᓪᓗᒍ ᑖᒃᑯᐊ ᐃᓄᖃᓐᖏᑉᐸᑦ ᑖᓐᓇ ᐃᒡᓗ 
ᐊᒻᒪᓗ ᓄᓇᓕᐅᑉ ᐃᓗᐊᓂᓗ, ᑕᐃᒪ 
ᐊᔪᕐᓇᓐᖏᑉᐸᑦ ᐊᐱᕆᔪᓐᓇᖅᐸᕋ ᑖᓐᓇ 
ᑲᑎᒪᔨᐊᓛᓂᑦ ᑐᓴᖅᑎᑕᐅᔪᓐᓇᖅᐱᑖ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᒪᒥᐊᓇᖅ. ᐄ, ᑕᐃᒪᓕ ᑖᓐᓇ ᑖᒃᑯᐊ ᑎᑎᖅᑲᐃᑦ 
ᑕᖅᑭᑏᓐᓇᐅᓇᑎ ᑎᑎᕋᕐᕕᓐᓂ ᐊᒻᒪᓗ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂᓪᓗ ᓴᖅᑭᑕᐅᔪᓐᓇᖅᑐᐃᑦ 
ᐃᓕᒃᓯᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᓯᖅ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᒃᓯᕋᕈᒪᓪᓗᖓᑦᑕᐅᖅ ᑖᔅᓱᒥᖓ ᑖᓐᓇ ᑎᑎᖅᑲᖅ 
ᐃᓚᒋᔭᐅᖁᔭᕗᑦ ᑖᒃᑯᐊ ᑎᑎᖅᑮᓪᓗ ᑮᓇᐅᔭᑦ 
ᑎᑎᖅᑲᖁᑎᖏᑦ ᐃᓚᐅᑎᓪᓗᒋᓗ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᐱᓕᕆᐊᖃᑎᒋᓂᐊᖅᐸᒃᑲ ᐊᔪᕐᓇᖏᑉᐸ, 
ᐊᔪᕐᓇᖏᑉᐸ ᐄ. ᑐᓂᓯᔪᓐᓇᕐᓂᐊᖅᑐᒍᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᓚᐃᑦᓯᑑᓐ. ᑭᒡᓕᖃᖅᑎᑕᐅᓯᒪᓕᕋᕕᑦ.  
ᐱᓯᒪᔭᕋᑦᑕᐅᖅ ᑕᐃᒪᓐᓇ ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑮᓇᐅᔭᖅᑐᕈᑎᒃᓴᑦ ᓇᓗᓇᐃᔭᐃᔾᔪᑎᖏᑐᑦ. . . 
(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ ᖁᔭᓐᓇᒦᒃ 
ᒥᓂᔅᑕ ᑕᐃᓐᓇ ᐃᒡᓗᓕᐅᖅᑕᐅᔪᑦ 

ᐃᓕᓐᓂᐊᖅᑐᓄᑦ ᐊᑐᑦᑎᐊᕐᓂᐊᕐᒪᑦ ᑲᖏᖅᓯᓂᕐᒥ 
ᐃᒡᓗᑭᒃᓴᓪᓚᒃᑖᕋᑦᑕ, ᖁᔭᓐᓇᒦᖅᐸᒋᑦ. 
 
ᑖᓐᓇ ᑮᓇᐅᔭᖅᑐᕈᑎᒃᓴᑦ 
ᓇᓗᓇᐃᔭᐃᔾᔪᑎᖏᓐᓃᑦᑐᖅ (ᑐᓵᔨᑎᒍᑦ) 
ᐊᑭᑐᔪᖅᑐᕈᑎᕗᑦ ᐱᓕᕆᐊᑦ (ᑐᓵᔨᑎᒎᕈᓐᓃᖅᑐᖅ) 
ᒪᑉᐱᒐ 4/4, ᐅᖃᖅᓯᒪᖕᒪᑦ (ᑐᓵᔨᑎᒍᑦ) 
ᐅᖃᖅᓯᒪᓪᓗᓂ ᑖᒃᑯᐊ ᐃᒡᓗᖏᑦ ᖃᓄᖅ 
ᓄᑖᖑᓐᖏᑎᒐᓚᑉᐸᑦ ᓄᑖᖑᖅᑎᑕᐅᒐᔭᖅᑑᔮᕐᒪᑦ. 
ᑕᐃᒪ ᓱᓕ ᐃᓇᖏᖅᑕᐅᒋᐊᖃᓐᖏᒻᒫᑦ ᐊᓯᐊᓂᒃ?  
ᑕᐃᒪ ᑖᓐᓇ ᐃᒡᓗᕐᔪᐊᖅ ᑖᓐᓇ ᒫᓐᓇ ᐊᑐᖅᑕᐅᔪᖅ 
ᓲᕐᓗ ᒪᓕᒐᕐᒥᒃ ᓯᖁᒥᑦᑎᕆᓯᒪᖕᒪᑦ ᐃᒻᒪᖄ 
ᐅᖃᖅᓯᒪᔪᖅ.  
 
ᐊᒻᒪᓗ 1970-ᓂ ᑕᒫᓂ ᐃᒡᓗ ᓴᓇᔭᐅᓂᑰᓚᐅᕐᒪ 
ᐊᒻᒪᓗ ᐄ, ᓄᑖᓐᖑᑎᑕᐅᔭᕆᐊᖃᕐᒪᕆᑦᑐᖅ ᐃᓗᐊ 
ᐊᒻᒪᓗ ᐅᕝᕙᓘᓐᓃᑦ ᐊᕼᐃᕙᖅᑕᐅᒻᒪᕆᓪᓗ 
ᐲᖅᑕᐅᒻᒪᕆᓪᓗᓂ. ᐅᖃᓕᒫᖅᖢᒍ ᑖᓐᓇ 
ᐅᖃᖅᓯᒪᔪᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᒡᒎᖅ 
ᐊᒥᒐᒃᖤᕐᓂᕋᐃᓐᓇᕐᒪᑕ  
ᐊᒥᒐᖅᓯᓂᕋᐃᓐᓇᕐᒪᑕᒎᖅ ᑮᓇᐅᔭᕐᒥᒃ ᐊᒻᒪᓗ 
ᑖᒃᑯᐊ ᐃᓄᐃᑦ ᐃᓛᒃ ᓄᓇᓕᖕᓂ 
ᐃᒡᓗᖃᖅᐹᓪᓕᕆᐊᖃᕋᓗᐊᖅᖢᑎ ᓱᓕ 
ᐅᖃᓕᒫᖅᓯᒪᓪᓗᖓᑦᑕᐅᖅ ᑕᒪᒃᑯᐊ ᐃᒡᓗᕐᔪᐊᑦ 
ᖃᓄᐃᓐᓂᖏᑦ ᐊᒻᒪᓗ ᑖᒃᑯᐊ ᐃᓚᒋᔭᐅᓯᒪᕚ 
ᐊᑭᖏᓐᓅᕙ?. ᑖᒃᑯᐊ 1970-ᖏᓐᓂ ᑕᒪᒃᑯᐊ 
ᐃᒡᓗᕐᔪᐊᖅᑕᐅᔪᕕᓃᑦ ᓄᑖᓐᖑᖅᑎᑕᐅᒐᕙᖏᓛᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑕᐅᑐᓐᖏ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᕐᕌᒍᑕᒫᑦ ᐃᒡᓗᕐᔪᐊᑦ 
ᑕᒪᒃᑯᐊ ᓄᑖᖑᖏᓗᐊᓕᕌᖓᑕ ᐊᒻᒪᓗ 
ᑭᓯᐊᓂᑦᑕᐅᖅ ᐃᒪᐃᓕᕋᑦᑕ ᐅᖃᖅᑲᐅᒐᒪ 
ᓄᓇᓕᖕᓄᑦ ᑕᒪᐃᓐᓄᑦ ᐃᒻᒪᖄ, 
ᐱᓯᒪᓐᖏᑕᕋᓗᐊᕗᑦ ᓈᓴᐅᑎᕗᑦ ᑭᓯᐊᓂ 
ᐃᒡᓗᕐᔪᐊᑦ, ᐃᒻᒪᖄ ᖃᓄᖅ ᑕᒪᒃᑯᐊ 
ᐃᒡᓗᕐᔪᐊᖅᑐᖃᐃ ᓄᓇᓕᓐᓂ 

ᐃᒻᒪᖄ ᓄᑖᖑᖅᑎᑕᐅᓂᑯᑦ ᐅᕝᕙᓘᓐᓃᑦ ᑕᒪᒃᑯᐊᓕ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑭᐅᓐᓂᕈᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᒪᑦ. ᐱᖃᑖᑕ 
ᐊᐱᖅᑯᑎᒋᓂᐊᖅᑕᖓ ᑭᐅᒌᖅᖢᓂᓗ, ᑕᒪᒃᑯᐊ 
ᒐᕙᒪᑐᖃᒃᑯᓐᓂᑦ ᓴᖅᑭᑕᐅᓚᐅᖅᑐᑦ ᐃᓄᓐᓄᑦ 
ᑕᒪᒃᑯᐊ ᐊᖏᕈᑏᑦ ᑖᔅᓱᒪᑉ ᓄᓇᑉ ᓄᑖᕐᒥᒃ ᐃᒻᒪᖄ 
ᓄᓇᕐᔪᐊᕐᒥ ᑖᒃᑯᐊ ᒐᕙᒪᒃᑯᑦ, ᓄᓇᕗᑦ 
ᒐᕙᒪᒃᑯᓐᓄᑦ ᐊᑎᓕᐅᕈᑕᐅᓪᓗᑎᓪᓗ ᐋᒡᒌᓯ 2, 
2019-ᒥ. ᑖᓐᓇ ᐊᐱᖅᑯᑎᒋᔭᕋᔭ ᑖᓐᓇ 
ᐊᔾᔨᑦᓯᐊᕆᕙᐅᒃ ᑖᓐᓇ ᐊᖏᕈᑎ ᑕᐃᑲᓐᖓᑦ 
ᐱᒋᐊᖅᓯᒪᔪᖅ ᐊᖏᖅᑕᐅᓚᐅᖅᓯᒪᒻᒪᑕ ᑕᐃᔅᓱᒪᓂ 
ᐄᐳᕈᓪ 1, 2018-ᒥ? ᑖᓐᓇ ᑭᖑᓪᓖᑦᑐᕐᒥ 
ᐊᐱᖅᑯᑎᒋᕙᕋ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᓐᖏ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᖏᕈᑎᑦ 
ᐊᑎᓕᐅᖅᑕᐅᓂᖅ ᐋᒡᒌᓯ, ᐄ, 
ᓄᑖᖑᖅᑎᑕᐅᓚᐅᖅᓯᒪᔪᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯ. ᒥᔅᑕ ᕋᑉᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐱᒋᐊᖅᑎᑦᓯᒍᒪᓪᓗᖓ ᑖᓐᓇ ᑲᑎᒪᓂᖅ 
ᐃᓱᓕᑦᑎᖁᓪᓗᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐱᒋᐊᖅᑎᑕᐅᓯᒪᑦ ᑖᒃᑯᐊ ᐊᒻᒪᓗ ᑖᓐᓇ 
ᐊᑭᕋᖅᑐᕋᒃᓴᐅᒐᓂ. ᓈᖕᒪᒃᓴᖅᑐᑦ ᐃᓵᒡᓕᑦ? 
ᐊᑭᕋᖅᑐᖅᑐᑦ?. ᐱᖁᔨᕗᖔᕈᑎ ᑲᔪᓯᕗᖅ. ᒫᓐᓇ 
ᓂᑯᕕᓐᓂᐊᓕᖅᐳᖓ ᓄᖅᑲᕐᓂᐊᓕᖅᑐᑕ. ᐃᖅᓱᖅᑏ, 



ᓇᒡᒐᔾᔭᐅ, ᐅᑐᐱᕆ 21, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3852 

ᐊᐱᖅᓱᖅᑕᐅᕕᒻᒦᑦᑐᑦ ᐊᓂᑎᑲᐃᓐᓇᒃᑭᑦ.  
 
ᐅᖃᖅᑎ: ᑲᑎᒪᔾᔪᑎᒃᓴᑉᑎᒻᓄᑦ ᐅᑎᕐᓗᑕ. ᐅᓂᒃᑳᑉ 
ᑲᑎᒪᔨᑐᐃᓐᓇᐃᑦ ᑲᑎᒪᓂᐊᖅᑎᓪᓗᒋᑦ, 
ᒪᓕᒐᓕᐅᖅᑎ ᐊᕐᓇᑲᖅ.  
 
ᑲᑎᒪᔾᔪᑎᒃᓴᖅ 20: ᑲᑎᒪᔨᑐᐃᓐᓇᕐᓄᑦ ᐅᓂᒃᑳᖅ 
 
ᐊᕐᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑎᑦᑎᔩ ᑕᐃᒪ ᑖᓐᓇ ᐱᖁᔨᕗᖔᕈᑎ 
ᐱᒋᐊᖅᑎᑉᐸᕋ ᑖᓐᓇ ᐅᓂᒃᑳᓕᐊᖅ ᑖᓐᓇ 
ᐱᒋᐊᖅᑎᓯᒪᕙᕋ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᕼᐊᖅᑭᑕᐅᕼᐃᒪᔪᖅ, ᑐᒡᓕᒃᓯᔪᖃᖅᐹ? ᒪᓕᒐᓕᐅᖅᑎ 
ᕿᔪᒃᑖᖅ. ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᐃᑦ. 
ᓈᒻᒪᒃᓴᓐᖏᑦᑐᐃᑦ. ᐱᖁᔨᕗᖔᕈᑦ ᑲᔪᕼᐃᕗᖅ.  
 
ᑲᔪᕼᐃᓗᑕ. ᐱᖓᔪᓕᖅᑖᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᔪᕼᐃᓗᑕ. ᑲᑎᒪᔾᔪᑕᐅᓚᐅᖅᑐᑦ 
ᐅᓪᓗᒥᐅᔪᖅ. ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᔪᒪᑐᐃᓐᓇᖅᐸᔅᓯ ᑲᑎᒪᔨᕋᓛᖑᐃᓐᓇᖅᑐᑦ 
ᒪᓕᒐᒃᓴᓕᕆᓂᕐᒧᑦ ᖃᐅᑉᐸᑦ ᑲᑎᒪᓛᕐᒪᑕ 9:00-
ᒧᐊᖅᐸᑦ ᐅᓪᓛᒥ ᓇᓄᖅ ᑲᑎᒪᕕᖓᓂ. 
 
ᑲᑎᒪᔾᔪᑎᒃᓴᐃᑦ ᐅᑐᐱᕆ 22-ᒥ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 35 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᑖᓐᓇ ᒪᓕᒐᓕᐅᕐᕕᒃ 
ᑲᑎᒪᒋᐊᒃᑲᓐᓂᕈᒫᖅᑐᖅ ᐊᖃᒍ ᑐᒃᓯᐊᕐᓂᖅ 
ᕼᐃᕗᓪᓕᕐᒥ, ᕼᐃᑯᕝᕕᒃ 22, ᖃᐅᔨᓴᐅᑦ 1:30.  
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᐳᖅ 17:50ᒥ



 

 

 


